
ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 

ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒫᑦᓯ 9, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ 
ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᐲᑕ ᕿᓚᕝᕙᖅ): ᐅᓪᓛᒃᑯ. ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᓇᑦᑎᖅ ᑐᒃᓯᐊᓂᒃᑯᑦ 
ᒪᑐᐃᖅᓯᒍᓐᓇᕐᒪᖔᑦ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓪᓛᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᑎᓐᓄᑦ 2. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᐃᓕᖅᑯᓯᓕᕆᓂᕐᒧᑦ, ᐃᓐᓇᕐᓄᑦ, ᐃᓅᓱᒃᑐᓄᑦ, ᒪᒃᑯᑦᑐᓄᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐱᓕᕆᐊᓕᒃ, ᒥᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 009 - 2(4): ᐃᓕᑕᖅᓯᓂᖅ ᐊᑯᓂᐅᔪᒥᑦ ᐃᖅᑲᓇᐃᔭᖅᓯᒪᓕᖅᑐᓂᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᒫᓐᓇᐅᔪᖏᓛᖅ ᐅᓪᓛᖑᔪᖅ ᐃᓕᓴᖅᓯᔪᒪᓪᓗᖓ ᑕᒪᒃᑯᐊ 
ᐱᓕᕆᑦᓯᐊᖅᑐᐊᓘᒻᒪᑕ ᐃᖅᑲᓇᐃᔭᖅᑎᐅᖃᑦᑕᖅᑐᑦ ᒐᕙᒪᒃᑯᓐᓄᑦ. ᐊᑯᓂᐊᓗᓪᓗ ᐃᓚᖏᑦ ᐱᔨᑦᑎᕋᑦᑎᐅᓕᕐᒪᑕ 
ᐃᓄᓐᓄᑦ.  
 
ᐅᖃᖅᑎᑦᑎᔩ, ᐃᓕᑕᖅᓯᔾᔪᑎᓂᒃ ᑐᓂᓯᖃᑦᑕᕋᑦᑕ ᑕᒪᒃᑯᓂᖓ ᐃᖅᑲᓇᐃᔭᕐᓂᑰᓕᖅᑐᓂᒃ 5, 10, 15, 20, 25, 
30, 35, ᐊᓪᓛᑦ 40-ᓂᑦ ᐊᕐᕌᒍᓂᒃ ᐃᖅᑲᓇᐃᔭᖅᓯᒪᓕᖅᖢᓂᒃ ᑕᒫᓂ ᓄᓇᕘᑦ ᒐᕙᒪᒃᑯᖏᓐᓂ. ᑖᓐᓇ 
ᐃᓚᐅᒐᓗᐊᖅᖢᓂ ᓯᕗᓂᐊᒍᑦ ᓄᓇᑦᓯᐊᖑᓱᖓᖅᑎᓪᓗᒍ ᐃᖅᑲᓇᐃᔭᓕᓚᐅᖅᓯᒪᔪᑦ ᐃᓚᓕᐅᑎᓪᓗᒋᑦ. 23-ᖑᔪᑦ 
ᓄᓇᓖᑦ ᐃᓕᓴᕆᔭᐅᓂᖅᓯᐅᓚᐅᕐᒪᑕ 600-ᖑᔪᓂᒃ ᐃᖅᑲᓇᐃᔭᖅᑎᓄᑦ.  
 
ᐅᖃᖅᑎᑦᑎᔩ, ᑕᒪᑐᒪᓂ ᐊᕐᕌᒍᒋᔭᑦᑎᓐᓂ ᐅᓇ ᐃᓕᓴᕆᔪᒪᓗᐊᖑᐊᖅᖢᒍ 40-ᓄᑦ ᐊᕙᑏᒃ ᒪᕐᕉᒃ 
ᐃᖅᑲᓇᐃᔭᖅᓯᒪᓕᖅᑐᖅ ᒫᒋ ᒍᐊᕐᑕᓐ ᐃᖃᓗᒻᒥᐅᑕᖅ, ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᓯᒪᓪᓗᓂ ᐊᒻᒪᓗ 
7-ᓐᖑᔪᑦ 30-ᓄᑦ, ᐊᕙᑎᓪᓗ ᖁᓕᓪᓗ ᐊᕐᕌᒍᓄᑦ ᐃᖅᑲᓇᐃᔭᖅᓯᒪᓕᖅᑐᑦ, ᔩᓂ ᐊᐃᔭᐅᑦ, ᐃᖃᓗᒻᒥᐅᑕᖅ. 
ᑖᒃᑯᓄᖓ ᐋᓐᓂᐊᖃᑦᑕᐃᓕᑎᑦᑎᔨᒃᑯᓐᓄᑦ ᐃᖅᑲᓇᐃᔭᖅᑐᖅ. ᑳᕐ ᐊᐃᔅᓄᕐ, ᐃᖃᓗᒃᑑᑦᑎᐊᕐᒥᐅᑕᖅ, 
ᓯᓚᑦᑐᕐᓴᖅᕕᒻᒥ ᐃᖅᑲᓇᐃᔭᖅᑐᖅ. ᑖᒃᑯᐊᓗ ᐃᓕᓐᓂᐊᖅᑐᓕᕆᔨᒃᑯᓐᓂ, ᔮᓂ ᒦᑯ, ᓴᓂᑭᓗᐊᕐᒥᐅᑕᖅ, ᓯᓖᓇ 
ᑕᖅᑐᑦ, ᑕᓗᕐᔪᐊᕐᒥᐅᑕᖅ, ᐅᓕᐅᑦ ᐃᓕᓴᐱ ᐱᔅᑖᕐᔪᒃ ᐊᒻᒪ ᓵᓕ ᓰᑏᓐᓈᖅ, ᑖᒃᑯᐊ ᖃᒪᓂᖅᑐᐊᕐᒥᐅᑖᒃ ᐊᒻᒪᓗ 
ᐋᓐᔨᓖᓐ ᓯᒥᒃ, ᐃᓪᓗᓕᒑᕐᔪᒻᒥᐅᑕᖅ. 
 
ᐅᖃᖅᑎᑦᑎᔩ, ᐅᑯᐊᑦᑕᐅᖅ ᖁᔭᓐᓇᒦᕈᒪᓪᓗᒋᑦ, ᑖᒃᑯᓇᓂ ᐃᓚᐅᑦᑎᐊᕐᓚᐅᕐᒥᒻᒪᑕ ᐃᓕᓴᕆᔭᐅᔪᖃᑦᑎᓪᓗᒍ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ, ᓕᐅᓇ ᐊᒡᓘᒃᑲᖅ, ᓚᕖᓂᐊ ᐳᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ 
ᕿᓚᕝᕙᖅ, ᐸᑎᖅ ᓇᑦᑎᖅ, ᐹᓪ ᐅᑲᓕᖅ, ᐃᐊᑦ ᐲᑯ, ᐊᒻᒪᓗ Hᐊᓐᑕ ᑐᑐ. ᑖᒃᑯᐊ ᑕᐃᒪ ᓱᓕ ᐃᓕᓴᕆᔭᐅᔾᔪᑎᓂᒃ 
ᐊᑐᒃᑲᓐᓂᕈᒫᒻᒥᒐᑦᑕ ᐊᕐᕌᒎᓂᐊᖅᑐᒥᒃ ᑭᓯᐊᓂ, 2008-09 ᐊᕐᕌᒍ ᐊᑐᖅᑎᓪᓗᒍ. ᐅᖃᖅᑎᑦᑎᔩ, ᑖᒃᑯᐊ 
ᐃᓕᓴᕆᔭᐅᖁᕙᒃᑲᑦ ᐃᖅᑲᓇᐃᔭᑯᑖᒃᓯᒪᓪᓚᕆᑦᑐᓐ ᒐᕙᒪᒃᑯᓐᓄᑦ. ᑖᒃᑯᐊᓗ ᐃᑲᔫᑎᖃᕕᔾᔪᐊᖃᑦᑕᕐᒪᑕ 
ᐱᓕᕆᓇᓱᐊᖅᑎᓪᓗᑕ ᑕᒫᓂ ᓄᓇᕘᑦ ᒐᕙᒪᒃᑯᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᑦᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ. 
 
ᐊᖓᔪᖅᑳᑉ ᐅᖃᐅᓯᖓ 010 - 2(4): ᐸᓖᓯᖃᖅᑎᑦᑎᓂᖅ ᓄᓇᕗᒻᒥ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᐅᓛᒃᑯᓐ. ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᒥᓂᔅᑕᒋᔭᐅᓪᓗᖓ 
ᒪᓕᒐᓕᕆᔨᒃᑯᓐᓄᑦ, ᐅᔾᔨᖅᑐᑦᑎᑎᐊᕆᐊᖃᕐᓂᖅ ᐅᓗᕆᐊᓇᖏᑦᑐᒦᒋᐊᖃᕐᓂᕐᒥ ᓄᓇᕘᒥ ᐱᓕᕆᐊᖃᕈᒪᒐᒪ. 
ᐅᓪᓗᒥ ᐅᖃᐅᓯᖃᕐᓂᐊᖅᐳᖓ ᓄᓇᕘᒥ ᑖᒃᑯᐊ ᐸᓖᓯᖃᖅᑎᑦᑎᓂᕐᒧᑦ ᐅᓂᒃᑳᓂᒃ.  
 
ᐅᖃᖅᑏ, ᑖᒃᑯᐊ ᐱᖓᓱᑦ ᐅᑭᐅᖅᑕᖅᑐᒥᐅᑕᐃᑦ ᑳᓐᑐᕌᖅᑎᑦᓯᖃᑦᑕᕐᒪᑕ ᑲᒻᐸᓂᓂᒃ ᓄᓇᓕᖕᓂᑦ 
ᑲᑎᒪᑎᑦᓯᖃᑦᑕᖅᖢᑎᒃ ᐅᓂᒃᑳᖃᑦᑕᖅᖢᑎᒃᓗ ᖃᐅᔨᔭᒥᓂᒃ. ᑲᑎᒪᒍᑕᐅᓚᐅᖅᐳᖅ ᖁᓕᓂᒃ ᓄᓇᕗᒥ ᓄᓇᓕᖕᓂᑦ 
ᑕᓪᓕᒪᓂᒃ ᐱᔾᔪᑎᖃᖅᖢᑎᒃ ᐸᓖᓯᓕᕆᓂᐅᑉ ᒥᒃᓵᓄᑦ:  
 

• ᓄᓇᓕᖕᓂᑦ ᒪᓕᒐᓕᕆᓂᖅ 
• ᐱᕋᔭᒃᑕᐃᓕᒪᑎᑦᓯᓂᖅ 
• ᐅᓗᕆᐊᓱᒃᑕᐃᓕᑎᑦᓯᓂᖅ 
• ᑐᓴᐅᒪᑎᑦᓯᓂᖅ, ᐊᒻᒪᓗ; 
• ᓯᕗᓪᓕᖅᐸᐅᑎᑕᐅᒋᐊᖃᕐᓂᖏᑦ ᓄᓇᕘᒥ ᐸᓖᓯᒃᑯᑦ ᐱᓕᕆᓂᖏᑦ.  

 
ᑕᒪᒃᑯᐊ ᐃᓚᒋᔭᐅᓚᐅᖅᑐᑦ ᐃᓕᑕᖅᓯᓚᐅᖅᐳᑦ ᐅᐱᒋᔾᔪᑎᖃᓚᐅᖅᐳᓪᓗ ᐸᓖᓯᒃᑯᓐᓄᑦ. ᑭᓯᐊᓂ ᑖᒃᑯᐊ 
ᐅᓂᒃᑳᓕᐊᕆᔭᐅᓯᒪᔪᑦ ᐱᔨᑦᓯᕋᕐᓂᕐᒧᑦ ᐊᒃᓱᕉᑎᖃᕐᓂᒥᖕᓄᑦ.  
 
ᐅᖃᖅᑏ, ᐸᓖᓯᒃᑯᑦ ᐃᒪᓐᓇ ᐊᒃᓱᕉᑎᒋᓂᐊᖅᑕᒥᓂᒃ ᐱᓕᕆᐊᖃᕈᒪᕗᑦ ᓄᓇᕗᑦ ᒐᕙᒪᒃᑯᖏᑦ ᐱᖃᑎᒋᓗᒋᑦ 
ᐊᒻᒪᓗ ᓄᓇᓕᖕᓂᒥᐅᓂᑦ ᐅᓗᕆᐊᓇᖅᑐᒦᑦᑕᐃᓕᒪᖁᓪᓗᒋᑦ ᐅᔾᔨᖅᑐᑦᓯᐊᖅᑕᐅᖁᓪᓗᒋᓪᓗ ᓄᓇᓕᓕᒫᓂᒃ.  
 
ᐃᑲᔪᖅᑕᐅᒍᒪᕗᖓ ᓂᕈᐊᖅᑕᐅᖃᑎᒋᓯᒪᔭᓐᓂᑦ ᑕᒪᑐᒪ ᒥᒃᓵᓄᑦ. ᐱᓕᕆᖃᑎᒌᒃᓗᑕ ᓴᖅᑭᔮᖅᑎᑦᓯᒍᓐᓇᕋᑦᑕ 
ᐱᕚᓪᓕᑎᑦᓯᒍᓐᓇᕋᑦᑕᓗ ᓄᓇᓕᖕᓂᑦ ᐅᓗᕆᐊᓇᖅᑐᒦᑦᑕᐃᓕᖁᓪᓗᒋᑦ.  
 
ᖁᔭᓐᓇᒦᕈᒪᔭᒃᑲ ᑕᒪᕐᒥᒃ ᐃᓚᐅᓯᒪᔪᑦ ᑲᑎᒪᖃᑕᐅᖃᑦᑕᕈᑕᐅᔪᓄᑦ ᖃᐅᔨᑎᒍᒪᓪᓗᒋᓪᓗ ᑐᑭᓯᒪᒍᑎᒃᓴᐃᑦ 
ᓴᖅᑭᑕᐅᓚᐅᖅᑐᑦ ᑕᒪᒃᑯᐊ ᐊᑐᖅᑕᐅᑦᓯᐊᕈᓐᓇᕐᒪᑕ ᓄᓇᓕᖕᓂᑦ ᐱᒍᒪᔭᐅᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒥᓂᔅᑕᐅᑉ ᐅᖃᐅᓯᖏᑦ. ᒥᓂᔅᑕ ᑖᓐᓇ ᒐᕙᒪᒃᑯᑦ 
ᕼᐊᒻᓚᓕᕆᔨᒃᑯᓐᓄᑦ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 011 - 2(4): ᖃᕋᓴᐅᔭᓕᕆᓂᕐᒧᑦ ᐃᓕᓐᓂᐊᒃᓂᕐᒥᑦ ᑐᓴᖅᑎᑦᑎᓂᖅ (ᐸᕋᐅᓐ) 
 



ᐅᓪᓗᑐᐃᓐᓇᖅ, ᒫᑦᓯ 9, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

106 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᐅᖃᖅᑏ, ᑕᐃᒪ ᖁᕕᐊᓱᒃᐳᖓ ᑐᓴᖅᑎᑦᓯᒍᓐᓇᕋᒪ ᐱᓕᕆᖃᑎᒌᒃᖢᑕ 
ᑖᒃᑯᐊ ᓄᓇᓕᖕᓂᑦ ᒐᕙᒪᓕᕆᔨᒃᑯᑦ, ᓄᓇᕘᒻᒥᓗ ᓯᓚᑦᑐᖅᕕᓕᕆᔨᒃᑯᖏᑦ, ᑲᑭᕙᒃᑯᑦ ᑲᑐᔾᔨᖃᑎᒌᒃᑯᖏᑦ, 
ᐊᕐᕌᒍᓄᑦ ᒪᕐᕉᖕᓄᑦ ᖃᕆᑕᐅᔭᓕᕆᓂᕐᒧᑦ ᑕᒪᓐᓇ ᐱᒋᐊᖅᑕᐅᓯᒪᓕᕐᒪᑦ ᐱᒋᐊᓚᐅᖅᓯᒪᓪᓗᓂ ᔮᓐᓄᐊᕆ 2007. 
15 ᑖᒃᑯᐊ ᐃᓚᐅᓪᓗᑎᒃ ᓄᓇᕗᒻᒥᐅᑕᐃᑦ ᐃᓕᓐᓂᐊᖅᑐᑦ.  
 
ᑖᒃᑯᐊ ᐃᓕᓐᓂᐊᕐᓂᐊᖅᐳᑦ ᖃᕆᑕᐅᔭᓕᕆᓂᕐᒧᑦ ᑕᒪᒃᑯᓂᖏ ᐃᓗᓕᖏᓐᓂᑦ ᐊᓯᖏᓐᓂᒃᓗ ᓲᕐᓗ 
ᖃᕆᑕᐅᔭᓕᕆᓂᐅᑉ ᒥᒃᓵᓄᑦ ᐱᔾᔪᑎᖃᖅᑐᓂᒃ.  
 
ᒫᓐᓇᐅᔪᖅ ᐊᑐᖅᑕᐅᒍᒪᓗᐊᓕᖅᑎᓪᓗᒋᑦ ᐊᑯᓂᐅᔪᒃᑯᑦ ᐊᒃᓱᕉᑎᖃᕐᓂᐊᕋᑦᑕ ᑕᒪᒃᑯᓂᖓ ᐃᓕᓐᓂᐊᖅᓯᒪᔪᓂᒃ 
ᓄᓇᕘᒥᐅᑕᐅᔪᓂᒃ ᐊᓯᖏᓐᓂᒃᓗ ᖃᕆᑕᐅᔭᓕᕆᓂᐅᑉ ᒥᒃᓵᓄᑦ. ᑕᒫᓂᒥᐅᑕᓂᒃ ᓄᓇᕘᒥᐅᑕᓂᒃ 
ᐃᓕᓐᓂᐊᖅᑎᑦᓯᓗᑕ ᓯᕗᓂᒃᓴᖃᑦᑎᐊᖅᑎᑦᓯᓂᐊᕋᑦᑕ ᓄᓇᕘᒥᐅᓂᒃ.  
 
ᐅᖃᖅᑏ, ᑕᒪᓐᓇ ᐱᔾᔪᑎᒋᓪᓗᒍ ᐊᑯᓂᐅᔪᒃᑯᑦ ᐱᓕᕆᐊᕆᔭᐅᓂᐊᖅᑐᑦ ᐃᓕᓐᓂᐊᖅᑎᑦᑎᓂᖅ ᐱᓕᕆᔨᑖᕐᓂᕐᓗ. 
ᓂᕆᐅᒃᐳᖓ ᖁᕕᐊᓱᒍᑎᖃᕐᓂᐊᕋᑦᑕ ᐃᓕᓐᓂᐊᕌᓂᖕᓂᐊᕐᒪᑕ 2009ᖑᓂᐊᖅᑐᒥ. ᑐᓐᖓᓱᖁᓪᓗᒋᓪᓗ ᑖᒃᑯᐊ 
ᓄᑖᖑᓂᐊᖅᑐᑦ ᖃᕆᑕᐅᔭᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 012 - 2(4): ᓴᓐᖓᑎᑦᑎᒋᐊᕐᓂᖅ ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ (ᐊᒡᓗᒃᑳᖅ) 
 
ᐊᖓᔪᖅᑳ ᓕᐅᓂ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᒃᓱᕉᑎᖃᕋᓗᐊᖅᑎᓪᓗᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᑕᒍᑎᖃᖃᑦᑕᕐᒪᑕ ᑮᓇᐅᔭᓂᒃ 2006-07-ᖑᓂᐊᖅᑐᒥᓗ. ᒪᕐᕉᒃ 
ᐱᔾᔪᑎᖃᖅᐴᑦ: ᐃᖏᕐᕋᑎᑦᓯᖃᑦᑕᕐᓂᖅ ᐊᐅᓪᓚᖅᑎᑦᓯᖃᑦᑕᕐᓂᖅ ᐋᓐᓂᐊᕐᕕᖕᒧᑦ.  
 
ᑕᒪᒃᑯᐊ ᑕᒪᕐᒥᒃ ᐱᓕᕆᑦᑎᐊᕋᓱᒃᑕᕗᑦ ᓄᑖᓂᒃ ᐃᑲᔪᕈᑎᖃᕐᓂᐊᖅᖢᑕ ᑕᒪᒃᑯᓂᖓ ᐊᑐᐊᒐᕆᓂᐊᖅᑕᑦᑎᓐᓂᑦ. 
ᐱᓕᕆᔨᑖᕐᓂᐊᖅᖢᑕ ᑕᒪᒃᑯᓂᖓ ᐋᓐᓂᐊᕐᓯᐅᖅᑎᓂᒃ. 
 
ᐅᖃᖅᑏ, ᑮᓇᐅᔭᓂᒃ ᑲᒪᑦᓯᐊᕐᓂᖅ ᑕᐃᒪᓐᓇ ᐱᓕᕆᐊᕆᒍᓐᓇᕐᓂᐊᖅᐸᕗᑦ ᓇᓗᓇᐃᔭᓚᐅᖅᓱᑎᒍᓪᓗ ᐊᕐᕌᒍᒥ 
ᐊᑐᖅᑐᒥ ᐊᒻᒪᓗᑦᑕᐅᖅ ᑕᐃᒪᓐᓇ ᐊᓯᔾᔩᒋᐊᖃᕐᓂᐊᖅᖢᑕ ᐊᕐᕌᒍᓄᑦ ᖁᓕᓄᑦ ᐊᑐᖅᓯᒪᔭᑦᑎᓐᓂᑦ. ᑐᐊᕕᕐᓇᖅᑐᒃᑯᑦ 
ᐱᓕᕆᐊᕆᖁᓪᓗᒍ, ᑕᐃᒪᓐᓇ ᑮᓇᐅᔭᓕᕆᑦᓯᐊᕆᐊᖃᖅᐳᒍᑦ ᐃᖅᑲᓇᐃᔭᕐᕕᑦᑎᓐᓂᑦ. 
 
ᑕᐃᒪᓐᓇ ᑮᓇᐅᔭᓕᕆᔨᒃᑯᑦ ᑕᐃᒪᓐᓇ ᑲᑎᑦᑎᓯᒪᓕᖅᑎᓪᓗᒋᑦ ᐊᐅᓚᓂᕐᒧᑦ ᐊᐅᓚᓂᖏᓐᓄᑦ ᑮᓇᐅᔭᑦ 
ᐊᑲᐅᓂᖅᓴᐅᓂᐊᓕᖅᐳᑦ ᐊᒻᒪᓗᑦᑕᐅᖅ ᐋᓂᐊᖅᑐᓕᕆᔨᒃᑯᑦ ᐃᒻᒪᓐᓇ ᓄᒃᑎᕇᒍᓐᓇᕐᓂᐊᖅᐳᑦ 
ᐱᓕᕆᐊᕆᖃᑦᑕᖅᑕᒥᖕᓂᒃ ᑖᒃᑯᓄᖓ ᑮᓇᐅᔭᓕᕆᔨᒃᑯᓐᓄᑦ. 
 
ᖃᓄᖅ ᑕᒪᓐᓇ ᑐᑭᖃᖅᐹ? ᑐᑭᖃᖅᐳᖅ ᑖᒃᑯᐊ 17 ᐃᓂᒋᔭᐅᔪᑦ ᑮᓇᐅᔭᓕᕆᔨᒃᑯᓐᓂᑦ ᓲᕐᓗ ᓄᒃᑎᖅᑕᐅᓂᐊᕐᒪᑕ 
ᑮᓇᐅᔭᓕᕆᔨᒃᑯᓐᓄᑦ. ᐊᑭᓕᖅᑐᖅᑕᐅᒋᐊᖃᖅᑐᓂᒃ ᐱᓕᕆᐊᖃᖃᑦᑕᖅᑐᑦ  

ᐊᑭᓕᖅᑕᐅᔪᓐᓇᖃᑦᑕᖁᓗᒋᑦ ᐊᑭᓕᖅᑕᐅᒋᐊᖃᖅᑐᑦ ᕿᓚᒻᒥᐅᓂᖅᓴᒃᑯᑦ. ᐊᒥᓲᓂᖅᓴᐅᓂᐊᓕᕐᒪᑕ ᑕᒡᕙᓂ 
ᐃᖃᓗᖕᓂᑦ ᐊᒻᒪᓗ ᓄᓇᓕᖕᓂᑦ. 
 
ᐅᖃᖅᑏ, ᑐᑭᖃᖅᐳᕐᓗ ᑖᒃᑯᐊ 9ᖑᔪᑦ ᐃᓐᓄᒃᑕᐅᓯᒪᔪᑦ ᑮᓇᐅᔭᓂᒃ ᐊᑐᖅᑕᐅᔪᒃᓴᓂᒃ 
ᐋᖅᑭᒃᓱᐃᑦᑎᐊᕈᓐᓇᖃᑦᑕᕐᓂᐊᓕᖅᐳᑦ ᐊᒻᒪᓗ ᐊᑐᖅᑕᐅᒋᐊᖃᖅᑐᓂᒃ ᐱᓕᕆᐊᖃᕐᓗᑎᒃ. ᐊᓯᐅᔨᓪᔮᖏᑦᑑᒐᓗᐊᑦ 
ᔭᒐᐃᑦᔮᖏᑦᑑᒐᓗᐊᑦ ᑖᒃᑯᓂᖓ ᐃᖅᑲᓇᐃᔭᒐᒃᓴᓂᑦ. 
 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᓕᓐᓂᐊᑎᑦᑎᓂᐊᕐᒃᐳᑦ ᐊᐅᓚᑦᑎᔨᐅᔪᒃᓴᓂᑦ 
ᑮᓇᐅᔭᓕᕆᑦᑎᐊᕈᓐᓇᖁᓪᓗᒋᑦ. 
 
ᐊᐅᓚᑦᑎᔨᒋᔭᐅᔪᑦ ᑕᐃᒪᓐᓇ ᐃᑲᔪᖅᑕᐅᔪᓐᓇᓂᐊᕐᐳᑦ ᐊᑲᐅᓂᖅᓴᒃᑯᑦ ᐊᑐᖃᑦᑕᕈᓐᓇᖁᓪᓗᒋᑦ ᒐᕙᒪᒃᑯᑦ 
ᑮᓇᐅᔭᖏᑦ ᐊᕐᕋᒍᓂᐊᖅᑐᒥ ᑕᒪᒃᑯᐊ ᐊᒃᓱᕉᑎᒋᔭᐅᔪᑦ ᐊᑐᖅᑎᑦᑎᒍᓐᓇᓂᐊᕐᐳᑦ ᐊᑯᓂᐅᔪᒃᑯᑦ ᑕᒪᒃᑯᓂᖓ 
ᑮᓇᐅᔭᓂᑦ ᐊᒃᓱᕈᑎᖃᖃᑦᑕᓂᑦᑎᓐᓄᑦ. 
 
ᐅᖃᖅᑏ, ᑕᒃᑯᐊ ᐱᓕᕆᖃᑎᒌᓐᓂᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᓪᓗ ᑕᐃᒪᓐᓇ ᑮᓇᐅᔭᓂᑦ 
ᑲᒪᑦᑎᐊᕈᓐᓇᓂᖅᓴᐅᓂᐊᕋᑦᑕ ᒐᕙᒪᐅᓪᓗᑕ. 
 
ᑖᓐᓇ ᐆᑦᑑᑎᑦᑎᐊᕙᐅᔪᓐᓇᕐᐳᖅ ᒐᕙᒪᒃᑯᑦ ᖃᓄᖅ ᑕᒪᒃᑯᐊ ᐊᔪᕐᓇᖏᓐᓂᓴᒃᑯᑦ ᑲᑐᔾᔨᖃᑎᒌᓪᓗᑎ ᓄᓇᕗᒻᒥᐅᓂ 
ᐃᑲᔪᕈᓐᓇᕋᔭᕐᓂᖏᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᖅᑯᓯᓕᕆᓂᕐᒧᑦ ᐃᓐᓇᕐᓄᑦ ᒪᒃᑯᑐᓄᓪᓗ 
ᐱᓕᕆᐊᓕᒃ, ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 013 - 2(4): ᐃᓄᐃᑦ ᐊᓪᓚᐃᓪᓗ ᐱᓐᖑᐊᕈᓯᖏᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖅᑎᑦᑎᔨ, ᐃᓄᐃᓪᓗ ᐃᖅᑭᓖᓪᓗ ᐱᓐᖑᐊᕐᓂᕆᔭᖏᑦ ᑕᐃᑲᓂ 2007-ᒥ ᑲᓇᑕᒥ 
ᐅᑭᐅᒥ ᐱᓐᖑᐊᕐᓂᖃᕕᒃᔪᐊᑎᓪᓗᒋᑦ. ᑖᒃᑯᐊ ᐅᑭᐅᑕᖅᑐᒥᑕᐃ ᐱᖓᓲᔪᑦ ᐊᕕᑦᑐᖅᓯᒪᔪᑦ ᑕᐃᒪ ᑲᑐᔾᔨᓪᓗᑎ 
ᐱᓕᕆᓚᐅᕐᒪᑕ ᑕᑯᒃᓴᐅᑎᑦᑎᓇᓱᐊᖅᑐᑎᓪᓗ. ᐊᒻᒪᓗ ᑕᒪᒃᑯᐊ ᐊᔪᖏᓂᖅᐹᕆᔭᕗᑦ ᐱᓐᖑᐊᕐᓂᒃᑯᑦ ᔫᑳᓐᒥᓗ 
ᓄᓇᑦᓯᐊᕐᒥᓗ ᐊᒻᒪᓗ ᓄᓇᕘᒥ ᑕᑯᒃᓴᐅᑎᓐᓇᓱᐊᕋᑦᑎᒍ.  
 
ᑕᒪᒃᑯᐊ ᐱᓐᖑᐊᕈᓯᐅᕙᓚᐅᖅᑐᑦ ᓯᕗᓕᕆᓚᐅᖅᑕᑎᓐᓂ ᑖᒃᑯᐊ ᖁᕕᐊᒋᔭᐅᕕᒃᔪᐊᓚᐅᕐᒪᑕ ᑕᑯᒃᓴᐅᑎᑕᐅᑎᓪᓗᒋ 
ᐃᓄᐃᓪᓗ ᐱᓐᖑᐊᕐᓂᕆᔭᖏ ᐱᓇᓱᐊᕈᓯᕐᒥ ᓯᕗᓪᓕᕐᐹᒥ ᑕᑯᒃᓴᐅᑎᑕᐅᓚᐅᖅᑐᑎ ᐊᒻᒪᓗ ᐃᖅᑭᓖᑦ 
ᐱᓐᖑᐊᕐᓂᕆᔭᖏᑦ ᐱᓇᓱᐊᕈᓯᕐᒥ ᐱᖃᑖᓂ ᑕᑯᒃᓴᐅᑎᓪᓗᑎ. ᐅᖃᖅᑎᑦᑎᔨ, ᑕᒪᒃᑯᐊ ᓱᓕ ᐅᐱᓐᓇᑲᓐᓂᕐᒪᑕ 
ᑕᐃᒃᑯᐊ ᐱᓐᖑᐊᑎᑦᑎᔨᒋᔭᕗᑦ ᐃᒪᓐᓴᐃᑦᑑᔪᒥ ᐱᔾᔪᑎᖃᖅᑐᑎ.  
 
ᑖᒃᑯᐊ ᓲᕐᓗ ᐃᑲᔪᖅᓱᐃᔪᑦ Inbridge Corporation ᑕᐃᒪ ᑮᓇᐅᔭᓂ ᐃᑲᔫᑎᒃᓴᓂᑦ ᐃᓕᓐᓂᐊᕐᐹᓪᓕᕈᑎᒃᓴᓂᑦ 
$2,500-ᓂ ᑐᓂᓯᔪᓐᓇᓚᐅᕐᒪᑕ ᑕᒪᒃᑯᓄᖓ ᓵᓚᒃᓴᖅᑐᓄᑦ. ᑕᒪᓐᓇᓗ ᐃᓕᖅᑯᓯᕐᓄᑦ ᐱᓂᐊᕐᓂᐅᔪᖅ ᑕᐃᒃᑯᓇᓂ 
ᐅᑭᐅᑕᖅᑐᒥ ᐱᓐᖑᐊᕕᒃᔪᐊᖅᑎᓪᓗᒋᓂᓛᒃ ᑕᑯᑎᑦᑎᔪᓐᓇᓚᐅᕐᒪᑕ ᑕᒪᒃᑯᐊ ᐃᓕᖅᑯᓯᑦᑎᐊᕙᑦᑕ ᐱᓐᖑᐊᕈᓰᓪᓗ 
ᑕᒫᓂ ᐅᑭᐅᑕᖅᑐᒥᑦ ᖃᓄᐃᑦᑑᓲᖑᒻᒪᖔᑕ. 

ᖁᕕᐊᓱᒻᒪᕆᑉᐳᖓ ᑕᒫᓂ ᓄᓇᕗᒻᒦᖔᖅᓯᒪᔪᑦ ᐱᓕᕆᑦᑎᐊᖅᑐᐊᓘᒻᒪ ᐱᓐᖑᐊᑎᐊᖅᑐᐊᓘᒻᒪᑕ ᑕᐃᑲᓂ ᔫᑳᓐᒥ. 
27-ᓂ ᐅᔭᒥᑦᑕᐅᓯᒪᓕᖅᑐᑦ, 12-ᖑᓗᑎ ᒍᓗᐃᑦ ᑖᒃᑯᓇᓂ ᐃᓄᐃᑦ ᐱᓐᖑᐊᕈᓯᖏᓐᓂ ᐊᓪᓛᑦ ᑎᓴᒪᓂᑦ 
ᐅᔭᒥᑦᓚᐅᖅᑐᑦ ᐃᖅᑭᓖᑦ ᐱᓐᖑᐊᕈᓯᖏᓐᓂ ᐋᑦᑎᓪᓗᑎ. 
 
ᐅᖃᖅᑎᑦᑎᔨ, ᑖᒃᑯᐊ ᐃᓕᒃᓯᓐᓄ ᐅᐱᒍᓱᖃᑎᖃᕈᒪᕗᖓ ᐃᓕᒃᓯᓐᓂᑦ ᑖᒃᑯᓂᖓ ᓄᓇᕗᒻᒥᐅᕌᓐᓄᓐᓂᒃ 
ᐱᒃᑯᓇᖅᓯᑎᑎᑦᕕᒃᒧᐊᒪᑖᓯᑦ ᑕᒫᓂ ᓄᓇᕗᒻᒥᐅᓂᑦ ᑖᒃᑯᐊ ᐱᓐᖑᐊᑎᐊᕐᓄᑉᐳᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑕᐃᒪᖃᐃ ᑐᒡᓕᐊᓂ Olympic-ᑯᓐᓂ ᐱᓐᖑᐊᖃᑕᐅᔪᓐᓇᓕᓛᕐᐳᑦ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᑦᑏᑦ ᐅᖃᐅᓯᒃᓴᖏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 022 - 2(4): “ᑎᑎᕋᓕᕆᑦᑎ” ᑎᑎᕋᐅᔭᕐᓂᕐᒧᑦ ᓵᓚᖃᐅᓯᐊᖅᑐᖅ - ᔨᐊᓂᕗ 

ᑲᓪᓗᖅ ᓇᐅᔮᕐᓂᒥᐅᑕᖅ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓪᓗᒥ ᓂᑯᕕᒃᔪᑎᖃᖅᑐᖓ ᐃᓕᑕᖅᓯᔪᒪᓪᓗᖓ ᐊᒻᒪᓗ 
ᖁᕕᐊᓱᖃᑎᒋᔪᒪᓪᓗᒍ ᑖᓐᓇ ᔨᐊᓂᕗ ᑲᑦᑐᒃ ᓇᐅᔮᕐᓂᒥᐅᑕᖅ ᓵᓚᒃᓴᐅᓯᐊᓚᐅᕐᒪᑦ ᑕᒪᑐᒥᖓ ᑎᑎᕋᓕᕆᑦᑎ 
ᓴᖅᑭᑕᐅᓚᐅᖅᑎᓪᓗᒍ ᑖᒃᑯᓄᖓ ᐃᓕᖅᑯᓯᓕᕆᔨᒃᑯᓐᓄ. 
 
ᐅᖃᖅᑎᑦᑎᔨ, ᑖᓐᓇ ᖁᕕᐊᒋᓪᓚᕆᑉᐸᕋ ᓴᖅᑭᑕᐅᓚᐅᖅᓯᒪᒻᒪᑦ ᐊᒻᒪ ᑖᓐᓇ ᓵᓚᒃᓴᐅᓯᐊᓚᐅᖅᓯᒪᓪᓗᓂ 
ᓵᓚᒃᓴᖃᑕᐅᓚᐅᕐᒪᑦ ᔨᐊᓂᐳ ᑲᑦᑐᒃ ᑕᒪᓐᓇ ᐅᖃᐅᓯᕐᒧᓪᓗ ᐅᖃᐅᓯᑐᖃᑦᑎᓐᓂ ᐊᑐᕐᓂᑯᒻᒪ ᑕᕝᕙᓂ ᓄᓇᕗᒻᒥᐅᓂ 
ᑖᓐᓇ ᐅᖃᐅᓯᖅᐳᑦ ᓴᖅᑭᔮᖏᓐᓇᖁᓪᓗᒍ. ᐃᓛᒃ ᑕᐃᒪ ᑖᓐᓇ ᖁᕕᐊᓱᖃᑎᒋᑦᑎᐊᕈᒪᕙᕋ ᓵᓚᒃᓴᐅᓯᐊᓚᐅᖅᑐᑦ 
ᔨᐊᓂᐳ ᐊᒻᒪ ᐊᓯᖏᑦ ᑕᐃᒃᑯᐊ ᑖᒃᓱᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᒪᑉᓴᓛᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ 
ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 023 - 2(4): ᐊᑯᓂᐅᓂᖅᐹᖅ ᐃᖅᑲᓇᐃᔭᖅᓯᒪᔪᑦ ᐃᓕᑕᕆᔭᐅᓂᖏᑦ 

(ᐲᑕᓴᓐ) 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᐃᖃᓗᒃᑑᑦᑎᐊᖅ ᒪᓕᒐᓕᐅᖅᑎ, ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᖕᒥᔪᖓᑦᑕᐅᖅ ᑖᒃᑯᐊ ᐊᒥᓱᑦ ᓄᓇᕗᑦ 
ᐃᖅᑲᓇᐃᔭᖅᑎᖏᑦ ᐅᐱᒋᒍᒪᒡᓗᒋᑦ ᐃᖃᓗᒃᑑᒃᓯᕐᒥ ᐊᑯᓂᐅᔪᒃᑯᑦ ᐃᖅᑲᓇᐃᔭᕐᓯᒪᓂᖃᕐᓂᖏᑦ ᑕᐃᑲᓂ 
ᖁᕕᐊᓱᒍᑎᖃᓚᐅᕐᓱᑎᒃ Arctic Islands Lodge-ᒥᒃ February 22-ᖑᑎᓪᓗᒍ.  
 
ᐅᖃᖅᑎ, ᐊᑯᓂᐅᓂᕐᐹᖅ ᐃᖅᑲᓇᐃᔭᕐᓯᒪᔪᑦ ᑖᒃᑯᐊ ᓲᕐᓗ, ᐃᓕᓴᐃᔨᓂᒃ ᑖᒃᑯᐊ ᐃᕐᓂᒃᑲᑦᑕᐅᖅ 
ᐃᓕᓐᓂᐊᖅᑎᑦᑎᔨᕕᓂᖏᑦ ᑖᒃᑯᐊ ᓄᓕᐊᕋᓗ ᐅᐱᒋᖅᑲᕈᒪᔪᒍᑦ ᑖᒃᑯᐊ ᖁᕕᐊᓱᒃᓱᖓᓗ ᑖᒃᑯᐊ ᐃᓕᓴᐃᔨᑦ 
ᐃᓕᓴᕐᓯᑦᓯᐊᕈᓐᓇᖃᑦᑕᕐᒪᑕ.  
 
ᐅᓪᓗᒥᐅᓕᖅᑐᖅ ᑕᐃᒪᓐᓇ ᕿᓚᒥ ᐃᖅᑲᓇᐃᔭᖃᑦᑕᓕᕋᓗᐊᖅᑎᓪᓗᒋᑦ ᑕᒪᒃᑯᐊᓗ ᐃᓚᒋᓪᓗᑎᒍ 
ᐃᓕᑕᕆᔭᐅᓂᐊᖅᑐᑦ ᓄᓇᕗᒻᒥᐅᑕᐃᑦ,  

ᐅᓪᓗᓕᒫᖅ ᐃᖅᑲᓇᐃᔭᕆᐊᖃᑦᑕᖅᑐᑦ ᐅᖃᖅᑎ, ᑖᒃᑯᐊᖑᙱᑉᐸᑕ ᒐᕙᒪᒃᑯᑦ ᑕᒪᒃᑯᓂᖓ ᐊᔾᔨᒌᙱᑦᑐᓂᒃ 
ᐱᓕᕆᐊᖃᕈᓐᓇᖃᑦᑕᕈᓐᓇᕋᔭᙱᒻᒪᑕ ᓇᓂᑐᐃᓐᓇᖅ ᐱᓕᕆᐊᕆᔭᐅᖃᑦᑕᖅᑐᓂᒃ.  
 
ᐅᖃᖅᑎ, ᑕᐃᒪ ᐱᒻᓚᕆᐅᒻᒪᑦ ᑖᑯᓂᖓ ᐱᓕᕆᔨᑦᑎᓐᓂᒃ ᐊᔭᐅᖅᑕᐅᖃᑦᑕᕆᐊᖃᕋᑦᑕ ᑕᐃᒪ ᐃᓕᑕᕆᔭᐅᖁᔭᒃᑲ, 
ᑕᐃᒃᑯᐊ ᐊᑯᓂᐅᔪᒃᑯᑦ ᐃᖅᑲᓇᐃᔭᕐᓯᒪᓕᖅᑐᑦ ᐃᖃᓗᒃᑑᒃᓯᐊᕐᒥᒃ ᓄᓇᕗᑦ ᒐᕙᒪᒃᑯᖏᓐᓄᑦ, ᖃᓄᑐᐃᓐᓇᖅ 
ᐃᑲᔪᖃᑦᑕᕐᒪᑕ ᐃᓄᖕᓄᑦ, ᓄᓇᕗᒥᐅᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᖁᕐᓗᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 024 - 2(4): ᑲᓇᑕᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᖅᑎᓪᓗᒋᑦ 

ᐱᓐᖑᐊᕆᐅᖅᓴᖅᑎᑦᓯᔨᓂᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓂᑯᕕᒃᑐᖓ ᐃᓕᓴᕐᓯᒍᒪᓪᓗᖓ ᒪᕐᕉᓐᓂᒃ ᐃᑲᔪᕐᐸᑦᑐᓂᒃ, ᐋᓛᓐ 
ᐊᓇᒡᓚᒃ, ᖁᓪᓗᑑᕐᒥᐅᑕᒃᓴᔭᐅᔪᖅ ᐅᖅᓱᑑᕐᒥᐅᑕᐅᓕᖅᑐᖅ, ᐊᒻᒪᓗ ᑕᓕᓐ ᐅᖅᑯᖅᓇᖅ, 
ᖁᖅᓗᖅᑑᕐᒥᐊᑕᐅᔪᖅᑕᐅᖅ. ᑖᒃᑯᐊ ᐱᙳᐊᖅᑎᓂᒃ ᑲᒪᔨᐅᓚᕐᑑᒃ ᐅᑭᐅᖅᑕᖅᑐᒥ ᐱᙳᐊᕈᑎᓴᒥᒃ ᑲᓇᑕᒥ 
ᐅᑭᐅᒃᑯᑦ ᐱᙳᐊᕕᒡᔪᐊᑎᓪᓗᒋᑦ.  
 
ᐊᕐᕌᒍᓄᒃ ᐊᒥᓱᓂᒃ ᐱᒋᐊᓕᓚᐅᕐᓯᒪᔪᑦ 1972-ᖑᑎᓪᓗᒍ ᐊᒻᒪᓗ ᑖᓐᓇ ᐊᑭᑕᐅᓇᓵᓚᐅᕐᓯᒪᒻᒥᔪᖅ ᐃᓄᐃᑦ 
ᐱᙳᐊᕈᓯᖏᓐᓂ ᑐᑭᕐᓯᓪᓗᑎᒃ ᕿᒡᒋᖅᑐᑎᒃ, ᑖᒃᑯᓇᖓᓗ ᐊᕐᕌᒍᓂᒃ ᐃᓛ ᑎᓯᒪᓂᒃ ᐱᙳᐊᕕᔾᔪᐊᖑᔪᓂ 
Darlene-ᖑᔪᓂᒃ ᑲᒪᔨᙳᕋᑖᓚᐅᕐᓯᒪᔪᖅ, ᐊᒻᒪᓗ ᐃᓚᒋᔭᐅᓚᐅᕐᓯᒪᒋᓪᓗᓂ ᐅᑭᐅᖅᑕᖅᑐᒥ ᐱᙳᐊᕈᓯᓐᓄᑦ. 
ᑖᒃᑯᐊ ᐊᕐᓱᕈᕐᓂᖏᓐᓄᑦ ᐃᑲᔪᖅᑎᐅᔫᒃ ᓄᓇᕗᒻᒥᐅᑕᐅᔪᑦ ᐱᑦᑎᐊᑐᒻᒪᕆᐊᓘᓚᐅᖅᑐᑦ ᑲᓇᑕᒥ ᐅᑭᐅᒃᑯ 
ᐱᙳᐊᕕᔾᔪᐊᑎᓪᓗᒋᑦ.  
 
ᒪᓕᒐᓕᐅᖅᑎ, ᐅᖃᖅᑎ ᐅᐱᒋᓱᒍᒪᖃᑎᒋᒍᒪᕙᒃᓯ ᐃᓕᕐᓴᕐᓯᓗᑕᓗ ᑖᒃᑯᓂᖓ ᐃᑲᔪᖅᑎᐅᕙᒃᑐᓂᑦ ᐱᙳᐊᖅᑐᓂᒃ. 
ᑲᔪᖏᕐᓴᐃᑦᑎᐊᖃᑦᑕᙵᑕ ᐅᕕᒃᑲᖁᑎᒋᔭᑦᑎᓐᓂᒃ ᐱᙳᐊᕐᓂᖅ ᐊᑭᑦᑐᕋᐅᑎᓂᕐᒧ ᐅᑭᐅᖅᑕᖅᑐᒥ, ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᓇᓄᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 025 - 2(4): ᐅᐱᒍᓱᓐᓂᖅ ᑲᓇᑕᒥ ᐅᑭᐅᒃᑯᑦ 

ᐱᓐᖑᐊᕕᔾᔪᐊᕆᐊᖅᑐᖅᓯᒪᔪᓂᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᕝᓛᖅ ᑕᐃᒃᑯᐊ ᐅᐱᒍᔪᒪᒡᓗᕆᑦ ᑕᐃᑲᓂ 
ᕿᑎᒋᐊᖅᑐᕐᓯᒪᔪᐃᑦ ᐅᐊᐃᑦᕼᐅᐊᔅᒥᒃ. ᒪᕐᕉᒃ ᐅᐱᒋᓗᐊᕈᒪᓪᓗᒋᑦ ᓇᖏᕐᓯᔾᔪᑎᒋᔮᒃᑲ ᑕᐃᒃᑯᐊ ᓯᕗᓕᖅᑎ 
ᐅᓐᓂᕐᓯᐅᕈᑎᒋᓚᐅᖅᑕᖓᑦ, ᐱᓕᐊ ᑕᐅᑐᒃ, ᐊᒥᓱᒻᒪᕆᓐᓂᒎᖅ ᐅᔭᒥᒃᑕᓚᐅᕐᒪᑦ ᐊᒻᒪᓗ ᐊᕐᓇᓂᒃ ᐊᒥᓲᓛᓂᒃ 
ᓵᓚᒃᓴᕐᓯᒪᓪᓗᓂ. ᐊᒻᒪ ᐃᒡᓗᓕᒑᕐᔪᒻᒥᐅᑕᑦᑕᐅᖅ ᑐᑐ ᑕᓄᔭᖅ ᐊᖑᑎᓂᒡᒍᖅ ᐅᓄᕐᓂᕐᐹᒥᒃ 
ᐅᔭᒥᑦᑖᖅᑎᑕᐅᓚᐅᕐᓱᓂ ᑖᒃᑯᐊ ᐅᐱᒍᔭᒪᒡᓗᒋᑦ ᐃᒡᓗᓕᒑᕐᔪᒻᒥᐅᑖᒃ ᓇᖏᕐᓯᔾᔪᑎᒋᔮᒃᑯ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᔭᓐᓇᒦᒃ, ᐱᑕᖃᖅᑰᕈᓐᓃᙵᑦ. 
ᑲᑎᒪᔪᑎᒃᓴᕗᑦ 4. ᑭᐅᔾᔪᑏᑦ ᐅᖃᐃᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 5. ᐃᓕᓴᕐᓯᓂᖅ 
ᐳᓛᕆᐊᕐᓯᒪᔪᓄᑦ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᐅᖅᓱᖅᑑᖅᒧᑦ, ᑕᓗᕐᔪᐊᒧᓪᓗ, ᒥᔅ ᐊᕝᓘᒃᑲᖅ. 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒫᓃᑦᑐᖅ ᐹᑉ ᑯᓐᓈᖅ ᐃᓕᓴᕆᔪᒪᓪᓗᒍᓗ 
ᐅᕐᓱᖅᑑᕐᒥᐅᑕᐅᔪᖅ ᕚᕝ ᑯᓐᓈᖅ ᐃᖃᓗᓐᓃᑦᑐᖅ ᒫᓐᓇ ᑲᑎᒪᔭᖅᑐᖃᑕᐅᓯᒪᓪᓗᓂ. ᐊᐅᓪᓚᕋᓱᒃᓯᒪᓕᖅᑑᒐᓗᐊᖅ 
ᓯᓚᕈᔫᖃᑦᑕᕐᓂᖓᓄᑦ ᐊᔪᕐᓯᓯᒪᒻᒪᑦ, ᐊᑯᓂᓪᓗ ᐅᕙᓃᓕᕐᑐᓂ ᕚᕝ ᑯᓐᓈᓈᖅ ᐅᕐᓱᖅᑑᕐᒥᐅᑕᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᕕᒻᒧᑦ ᑐᓐᖓᓱᒋᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᐃᒡᓗᓕᕐᒧᑦ ᒪᓕᒐᓕᐅᖅᑎ, 
ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓕᑕᖅᓯᔪᒪᓪᓗᖓ ᖃᐅᔨᒪᖅᑰᑕᑦᑎᓐᓂᒃ ᑕᒪᑦᑕ ᒫᓐᓇ 
ᐃᒡᓗᓕᒻᒥ ᒪᐃᔭᒋᔭᐅᓕᖅᑐᖅ, ᐹᓪ ᖁᐊᓴ ᐊᒻᒪᓗ ᑖᒃᑯᐊ ᓄᓇᑖᕋᓱᐊᖅᑎᓪᓗᒋᑦ ᐱᓕᕆᒻᒪᕆᓚᐅᖅᓯᒪᓪᓗᓂ 
ᑕᕝᕗᖓ ᐅᓪᓚᒃᓯᒪᒻᒪᑦ. ᑖᓐᓇ ᐃᓕᓴᕆᔭᐅᖁᓪᓗᒍ ᐃᒡᓗᓕᒻᒥ ᒪᐃᔭᒋᔭᐅᔪᖅ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ, ᒪᓕᒐᓕᐅᖅᑎ ᐊᒥᑦᑐᕐᒧᑦ. ᐊᒻᒪᓗ ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ, ᒥᔅᑕ 
ᖁᐊᓴᖅ. ᑲᑎᒪᔾᔪᑎᒃᓴᕗᑦ 5. (ᑐᓵᔨᒃᑯᑦ) ᐃᓕᓴᕆᔭᐅᓂᖏᑦ ᒪᓕᒐᓕᐅᖅᕕᓕᐊᖅᓯᒪᔪᑦ. ᐱᑕᖃᖅᑰᕈᓐᓃᕐᖓᑦ. 
ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᓐ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 023 - 2(4): ᐋᓐᓂᐊᕕᓕᐊᖅᑐᓄᑦ ᐃᓐᓇᕐᓄᑦ ᒪᓕᑦᑎᐅᖃᑦᑕᖅᑐᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐊᐱᖅᑯᑎᒋᓕᓵᖏᑕᕋ ᓄᑖᖑᖏᑦᑐᖅ ᑕᒪᒃᑯᐊ ᐋᓐᓂᐊᕆᐊᖅᑐᖅᓯᒪᔪᑦ, ᐃᓐᓇᐃᑦ ᐱᓗᐊᖅᑐᒥᒃ 
ᐊᔾᔭᖅᑕᐅᔭᕆᐊᖃᓲᖑᓂᖏᓐᓂᒃ. 
 
ᐅᖃᖅᑎᑦᑎᔩ, ᑖᓐᓇ ᐃᓱᒫᓘᑎᒋᔭᐅᓂᖅᐹᖑᓲᖑᒻᒪᓐ ᓄᓇᕗᒻᒥ ᐱᓗᐊᖅᑐᒥᒃ ᑕᒪᒃᑯᐊ ᐃᓐᓇᐅᔪᑦ, ᖃᓪᓗᓈᑎᑐᑦ 
ᐊᔪᓪᓚᕆᑦᑐᑦ ᐱᓗᐊᖅᖢᒋᑦ ᐃᓅᑑᑎᑕᐅᖃᑦᑕᕐᓂᖏᑦ ᐃᓚᖏᑦ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᒥᓂᔅᑕ ᑕᐃᒃᑯᐊ 
ᐅᕙᑦᑎᓐᓄᑦ ᑐᓂᔾᔪᑎᒋᓚᐅᖅᑕᖏᑦ ᑕᒪᑐᒪ ᒥᒃᓵᓄᑦ ᑐᕌᖓᔪᑦ ᐋᓐᓂᐊᕆᐊᖅᑐᖅᓯᒪᔪᓄᑦ ᐊᒻᒪᓗ 
ᐊᔾᔭᖅᑕᐅᔭᕆᐊᖃᓲᓄᑦ. 
 
ᐊᐱᖅᑯᑎᒋᔪᒪᔭᕋ ᑕᒪᓐᓇ ᑐᑭᓯᓇᑦᑎᐊᖅᑐᒥᒃ ᑐᓴᕈᒪᓪᓗᒍ ᑕᒪᒃᑯᐊᖃᐃ ᐊᔾᔭᖅᑕᐅᔭᕆᐊᖃᓲᓐ ᐃᓐᓇᐃᓐ 
ᐱᓗᐊᖅᑐᒥᒃ ᖃᓪᓗᓈᑎᑐᑦ ᐊᔪᓪᓚᕆᑦᑐᓐ ᐱᖃᑎᖃᐃᓐᓇᓚᑦᑖᕆᐊᖃᓲᖑᕗᑦ ᑕᒪᓐᓇ ᑭᐅᔪᓐᓇᖅᐸᒍ ᓯᕗᓪᓕᕐᒥᒃ. 
ᐄᓘᕙ ᐋᒡᒑᓘᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᓴᖅᑎᒋᐊᑐᐃᓐᓇᕐᓗᒍ ᑖᒃᑯᐊ 
ᐱᑎᔅᓯᒪᒐᒃᑭᓐ ᒪᓕᒐᓕᐅᖅᑎᐅᔪᖅ ᒪᓕᒃᑕᐅᔭᕆᐊᖃᑦᑐᓂ ᐊᐅᓚᑎᓪᓗᒋᑦ, ᐋᓐᓂᐊᕕᓕᐊᖅᑎᓪᓗᒋᑦ 2002-ᒥ.  

ᑖᒃᑯᐊᓗ ᐃᓗᐊᓂ ᐃᓗᓕᖃᒻᒥᒻᒪᑕ ᑕᐃᒃᑯᓂᖓ ᐊᐃᑉᐸᕆᔭᐅᖃᑦᑕᓂᐊᖅᑐᓂᒃ ᐃᓐᓇᑐᖃᐅᔪᓄᑦ ᑖᒃᑯᐊ 
ᐅᖃᖃᑎᒋᖃᑦᑕᖅᓯᒪᒐᒃᑭᓐ ᐊᒻᒪᓗ ᐋᖅᑭᓱᖅᐸᓪᓕᐊᓇᓱᒃᑐᒋᑦ ᑕᐃᒃᑯᐊ ᐊᑐᐊᒐᐅᔪᑦ. ᑖᒃᑯᓂᖓ ᑐᕌᖓᔪᑦ 
ᐊᐱᖅᑯᑎᒋᕙᑦᑕᖏᓐᓂᒃ ᑕᕝᕙᓂᓗ ᒪᓕᒐᓕᐅᖅᑏᑦ ᐊᑦᔨᖏᓐᓄᑦ.  
 
ᑕᐃᓐᓇ ᑎᑎᕋᖅᑕᐅᓕᓵᖅᑐᖅ ᒥᓂᔅᑕᓅᓚᐅᕐᕋᒃᑯ ᐊᒻᒪᓗ ᐊᖏᑲᐃᓐᓇᖅᓯᒪᓕᖅᑑᒐᓗᐊᑦ ᐱᓕᕆᒃᑲᓐᓂᖁᔭᐅᓪᓗᑕ 
ᑖᒃᓱᒧᖓᐃᓐᓇᖅ ᑐᕌᖓᔪᒥᒃ.  
 
ᑕᐃᒪᓕ ᑎᓕᔭᐅᔾᔪᑎᒋᓚᐅᕐᒥᔭᕋ ᒥᓂᔅᑕᐅᔪᓂᒃ ᐱᖃᓯᐅᔾᔨᓪᓗᑎᒃ ᖃᓄᓪᓚᕆᒃ ᒪᓕᒃᑕᐅᔭᕆᐊᖃᖃᑦᑕᓂᐊᖅᑐᓂᒃ 
ᑖᒃᓱᒪ ᐊᑐᐊᒐᐅᑉ, ᑖᒃᓱᒧᖓ ᐊᑐᐊᒐᕐᒧᑦ.  
 
ᐅᖃᐅᑎᒍᒪᔭᕋᓕ ᒪᓕᒐᓕᐅᖅᑎᐅᔪᖅ ᐃᓚᖏᑦ ᐃᓐᓇᐅᔪᑦ ᐊᐃᑉᐸᕆᔭᐅᑦᓴᐃᓐᓇᕆᐊᖃᖏᒻᒪᑕ. ᐊᒻᒪᓗ ᐃᒫᒃ 
ᖃᓪᓗᓇᐅᔭᕈᓐᓇᑐᒡᒍᑕᐅᒻᒪᑕ ᐃᓚᖏᑦ. ᑖᒃᑯᐊ ᐃᓱᒪᒋᔭᕆᐊᖃᑦᑕᕗᑦ. ᒫᓐᓇᐅᔪᕐᓕ ᐃᒪᐃᓕᖓᔪᖅ ᑕᕝᕙᓂ 
ᐊᑐᐊᒐᐅᔪᒥ ᐊᐃᑉᐸᕆᔭᐅᔭᕆᐊᖃᑦᑐᑦ ᖃᓪᓗᓇᐅᔭᕈᓐᓇᖏᑦᑐ ᑕᐃᒃᑯᐊ ᐃᓐᓇᑐᖃᐅᔪᑦ.  
 
ᐅᖃᒃᑲᓐᓂᕈᒪᒋᓪᓗᖓᓗ ᐋᓐᓂᐊᔪᓕᒫᑦ ᐊᑦᔨᒌᖃᑦᑕᖏᒻᒪᑕ ᒪᓕᖃᑦᑕᓲᖑᒻᒪᑕ ᑕᐃᒃᑯᐊ ᖃᓄᐃᓕᖓᓂᖓᓂᒃ 
ᐊᑐᐊᒐᖅᑕᖃᒻᒥᔪᖅ ᓇᓗᓇᐃᖅᓯᒪᓗᑎᒃ ᐃᖅᑲᓇᐃᔭᖅᑎᐅᔪᓄᑦ. ᑖᓐᓇ ᓇᓗᓇᐃᕆᐊᒃᑲᓐᓂᕈᒪᑐᐃᓐᓇᕋᑖᖅᑕᕋ 
ᓇᓗᓇᕈᔪᒻᒪᑦ ᐊᖏᑐᐃᓐᓇᕐᓗᓂ ᐅᕝᕙᓘᓐᓃᑦ ᐋᒡᒐ. ᖃᓄᐃᓐᓂᕆᔭᖏᑦ ᐊᑦᔨᒌᑎᓐᓇᒋᑦ ᐱᓗᐊᖅᑐᒥᒃ 
ᒪᓕᒃᑕᐅᔭᕆᐊᖃᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐃᓛᒃ ᓇᓗᓇᖏᑦᑐᖅ ᓂᓪᓕᐅᑕᐅᖏᓐᓇᖃᑦᑕᕐᓂᐊᕐᒪᑦ 
ᓂᓪᓕᐅᑕᐅᖏᓐᓇᖃᑦᑕᕐᓂᐊᖅᑐᕐᓗ ᓇᓗᓇᖏᖢᓂ ᑖᒃᑯᓄᖓ ᐱᓗᐊᖅᑐᒥᖏᓛᒃ ᖃᓪᓗᓈᑎᑐᑦ ᐊᔪᓪᓚᕆᒃᑐᓂᑦ 
ᐃᓐᓇᕐᓂᑦ ᐃᓐᓇᐅᓪᓚᕆᒃᑐᓂᑦ ᐃᓄᑑᑎᑕᐅᖃᑦᑕᖅᓯᒪᖕᒪᑕ ᓲᖃᐃᒻᒪ ᖃᓪᓗᓈᑎᑐᓪᓗ ᐊᔪᖅᖢᑎᒃ ᑕᐃᒃᑯᐊᓗ 
ᐋᓐᓂᐊᕕᓕᐊᖅᑐᑦ ᓲᕐᓗ ᐅᐃᓂᐸᐃᒡᒧᑦ ᐱᓗᐊᖅᑐᒥᒃ ᐊᒥᓱᐃᖅᑕᖅᖢᓂ ᑖᓐᓇ ᐊᑐᖅᑕᐅᔪᖅ ᓄᖅᑲᖅᑕᓲᖑᖕᒪᑦ 
ᐊᔪᓕᑐᐊᖅᐸᓪᓗ ᓇᓂᑐᐃᓐᓇᖅ ᑖᓐᓇ ᐃᒻᒥᓂᒃ ᑲᒪᒋᓂᖅ ᐊᔪᖅᖢᓂ ᓲᖃᐃᒻᒪ ᐅᖃᓘᑎᓂᒃ 
ᓈᓴᐅᑎᖏᓐᓂᒃᓘᓐᓃᑦ ᖃᐅᔨᒪᖃᑦᑕᖏᒻᒪᑕ.  
 
ᑕᐃᒪᓐᓇᐃᑦᑐᓂᒃ ᐅᖃᐅᓯᖃᓗᐊᖅᑐᖓ ᐊᒻᒪᓗ ᑭᐅᔾᔪᑎᒋᔭᖓ ᑖᓐᓇ ᐃᓚᐃᓐᓇᖏᑦ ᑕᐃᒪᓐᓇᐃᑦᑐᒥᒃ ᐃᓛᒃ 
ᐊᒃᔭᖅᑕᐅᔪᓐᓇᖅᑐᑦ. ᑐᑭᓯᓪᓗᖓ, ᑭᓯᐊᓂ ᑕᒪᒃᑯᐊ ᑕᐃᒪᐃᑦᑐᑦ ᐱᔭᕆᐊᖃᓪᓚᕆᒃᐹᑦ 
ᐃᑲᔪᖅᑎᖃᕆᐊᖃᓪᓚᕆᓲᖑᕚᑦ ᐊᒃᔭᖅᑕᐅᖏᓐᓇᕆᐊᖃᓲᖑᕚᑦ ᑖᔅᓱᒥᖓ ᑐᑭᓯᔪᒪᓗᐊᖃᐅᔪᖓ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ ᐊᑐᐊᒐᐅᔪᖅ ᐋᖅᑭᒃᓯᒪᔪᖅ 
ᐊᐃᑉᐸᖃᕈᓐᓇᖅᑐᑎᒃ ᑕᐃᒃᑯᐊ ᐃᓐᓇᒻᒪᕆᐅᔪᑦ. ᑖᓐᓇ ᐋᖅᑭᒃᓯᒪᕙᒌᖅᑐᖅ ᐅᖃᑲᓪᓚᒍᒪᔪᖓ ᑕᒪᕐᒥᓕᒪᕌᓗᒃ 
ᐃᓐᓇᑐᖃᐅᔪᑦ ᐊᐃᑉᐸᖃᔅᓴᐃᓐᓇᕆᐊᖃᖏᑦᑐᑦ.  
 
ᐃᓚᖏᑦ ᐊᐃᑉᐸᖃᕈᒪᓲᖑᖏᑦᑐᑦ, ᑕᐃᒪᓕ ᐃᓐᓇᑐᖃᐅᔪᖅ ᐊᐃᑉᐸᖃᕆᐊᖃᖅᐸᑦ ᐅᐃᓂᐸᐃᒡᒧᑦ ᐊᑐᕚᒧᑦ 
ᐃᐊᑦᒪᓐᑐᓪᓘᓐᓃᑦ ᑕᕝᕙᓂ ᐊᑐᐊᒐᕐᒥ ᐱᕕᖃᖅᑎᑕᐅᔪᖅ.  

ᑲᑎᒪᔨᕋᓛᓄᑦ ᐃᓚᒋᔭᐅᔪᓄᑦ ᐊᐱᕆᔭᐅᓯᒪᖕᒥᔪᖓ ᖃᑦᑎᓂᒃ ᐊᑐᖅᐸᖕᒪᖔᑕ ᐊᐃᑉᐸᕆᔭᐅᔾᔪᑎᖏᓐᓂᑦ ᑖᒃᑯᐊ 
ᐋᖅᑭᒃᓱᖅᐸᓪᓕᐊᒐᒃᑭᑦ ᑐᓴᖅᑎᑦᓯᔾᔪᑎᒋᓛᕋᒃᑭᑦ ᐊᐃᑉᐸᖃᖃᑦᑕᕐᓂᖏᓐᓄᑦ ᑕᒪᒃᑯᐊ ᖃᓪᓗᓇᐅᔭᕈᓐᓇᖏᑦᑐᑦ.  
 
ᐅᖃᒃᑲᓐᓂᕈᒪᓪᓗᖓ ᒪᓕᖃᑦᑕᕐᖓᑕ ᖃᓄᐃᓐᓂᖓᓂᑦ ᑖᔅᓱᒪ ᐋᓐᓂᐊᕕᓕᐊᖅᑑᑉ ᐃᒫᒃ 
ᐊᐃᑉᐸᖃᔅᓴᐃᓐᓇᖅᑑᔭᕆᐊᖃᖏᑦᑐᑦ. ᑕᐃᒃᑯᐊ ᐃᓱᒪᓕᐅᕋᔭᕐᖓᑕ ᑖᔅᓱᒪ ᐋᓐᓂᐊᕕᓕᐊᖅᑑᑉ ᖃᓄᐃᓐᓂᖓᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᖅᑲᐃᑎᒋᐊᕐᓗᓯ ᑖᒃᑯᐊ ᐃᖅᑲᐃᑎᔾᔪᑎᒋᖃᑦᑕᓚᐅᕐᒥᔭᒃᑲ ᐊᐱᖅᑯᑎᓯ ᑭᐅᔾᔪᑎᓯᓗ 
ᓇᐃᓈᕆᐊᕐᓗᒋᑦ ᒪᓕᒐᓕᐅᖅᑏᑦ ᐊᐱᕆᔪᒃᓴᐃᑦ ᐱᔭᕇᕈᓐᓇᖁᓪᓗᒋᑦ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 
ᒪᑉᓴᓛᒃ. 
 
ᒪᑉᓴᓚᒃ: ᐅᖃᖅᑎᑦᑎᔩ (ᑐᓵᔨᒃᑯᑦ) ᑕᐃᒪᓕ ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᑐᑭᓯᐅᒪᑦᑎᐊᕐᓂᐊᕋᑦᑕ ᓇᓕᐊᒃ 
ᒪᓕᖕᒪᖔᑦᑕ ᐊᑐᓕᖁᓚᐅᖅᑕᑦᑎᓐᓂᑦ. ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᑲ ᖃᓄᑎᒋ ᐊᑭᖃᕋᔭᕐᒪᖔᑦ ᑕᒪᒃᑯᐊ 
ᐃᓐᓇᑐᖃᐅᔪᓕᒫᑦ ᐊᐃᑉᐸᖃᕆᐊᖃᖅᑐᒥᓂᐅᒃᐸᑕ ᓄᓇᖏᓐᓂᑦ ᐊᐅᓪᓚᕐᓗᑎᒃ ᐋᓐᓂᐊᕕᓕᐊᕐᓗᑎᒃ 
ᐊᐃᑉᐸᖃᕆᐊᖃᕐᓂᖅᑲᑕ? (ᑐᓵᔨᑎᒍᑦ ᓄᖅᑲᖅᑐᖅ) ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᒪᑉᓴᓛᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐄ, ᑖᓐᓇ ᐊᑐᖅᐸᓪᓕᐊᓇᓱᒃᑕᕗᑦ ᐋᖅᑭᓱᖅᐸᓪᓕᐊᔭᕗᑦ 
ᐊᖏᖃᑎᒌᒍᑕᐅᑲᐃᓐᓇᖅᓯᒪᔪᓂᑦ ᑕᕝᕙᓐᖓᑦ ᒥᓂᔅᑕᐅᔪᓂᒃ ᐊᑐᐊᒐᐅᔪᒧᑦ ᓄᓇᕘᒥ. ᑖᒃᑯᐊ ᑮᓇᐅᔭᑎᒍᑦ 
ᖃᓄᐃᓐᓂᐊᕐᓂᕆᔭᖏᑦ ᕿᒥᕐᕈᔭᕆᐊᖃᕋᑦᑎᒍᑦ.  
 
ᐅᖃᖅᑲᐅᒐᒪᐃᓛᒃ ᒥᓂᔅᑕᐃᑦ ᐅᖃᐅᓯᖏᓐᓂᑦ ᑖᒃᑯᐊ ᐊᑐᓗᐊᕐᓂᐊᕐᒥᖕᒪᑕ ᐱᐅᓯᕚᓪᓕᖅᑎᑦᑎᓂᕐᒧᑦ ᑕᐃᒪ 
ᐊᐃᑉᐸᖃᕆᐊᖃᕐᓂᖅᑲᑕ ᐃᓐᓇᑐᖃᐅᔪᑦ ᐃᓐᓇᑐᖃᐅᓂᑐᐃᓐᓇᖏᑦ ᐱᓗᒋᑦ ᑕᒪᓐᓇ ᑮᓇᐅᔭᑎᒍᑦ 
ᐊᑦᑐᐃᓂᖃᕐᓂᐊᒥᒻᒪᑦ, ᒥᓂᔅᑕ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᖏᖅᑕᐅᒋᐊᖃᕋᔭᕐᒥᒻᒪᑦ.  
 
ᑖᒃᑯᐊ ᑐᓴᖅᑎᑦᑎᑦᑎᔾᔪᑎᒋᓛᖅᑕᒃᑲ ᓇᓗᓇᐃᕐᓯᒪᓗᒋᑦ ᐊᒡᒍᕐᓯᒪᓗᒋᓪᓗ ᑕᐃᒫᒃ ᑐᔅᓯᕋᓚᐅᕐᖓᑕ ᑮᓇᐅᔭᑦ 
ᑲᑎᒪᔨᕋᓛᖑᔪᑦ. ᒫᓐᓇᐅᔪᖅ ᐊᑐᐊᒐᕆᔭᖓᓐᓂᒃ ᑖᒃᑯᐊᓗ ᓈᓚᑉᐸᑦᑐᒋᑦ ᖃᓄᖅ ᓇᓕᐊᒃᑰᕈᒪᒻᒪᖔᑕ 
ᑭᓯᐊᓂᑦᑕᐅᖅ ᐊᔾᔨᒌᓕᖅᑎᕋᓱᑉᐸᑦᑕᕋ ᑖᒃᑯᓇᓐᖓᑦ ᐱᔪᒪᔭᐅᔪᓂᒃ ᒐᕙᒪᒃᑯᓐᓂᒃ ᑖᒃᑯᐊ ᓴᖅᑭᕆᐊᖃᕐᓂᐊᕐᒥᔭᒃᑲ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᕝᕗᓐᖓᓚᐅᓐᖏᓂᕐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓚᒃ.  
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᓂᔅᑕᖃᐃ ᑭᐅᔪᓐᓇᕋᔭᖅᐹᖓ ᑖᓐᓇ ᖃᑯᒍ ᑕᒪᓐᓇ 
ᐱᓕᕆᐊᕆᔭᑐᖃᕆᓕᖅᑕᖓ ᖃᑯᒍᓪᓚᕆᒃ ᐱᐊᓂᒃᓯᒪᓕᕋᔭᕐᒪᖔᖅ ᑖᓐᓇ ᒪᓕᒐᒃᓴᖅ? ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒪᓕᑦᑕᐅᔭᕆᐊᖃᖅᑐᑦ 
ᐅᐱᕐᖔᖑᔪᒥᖅᑲᐃ ᐊᐅᔭᒥᓘᓐᓃᑦ ᒥᓂᔅᑕᐅᔪᓄᑦ ᐅᑎᖅᑎᒋᐊᖃᓛᕐᒥᒻᒪᑦ ᐊᑯᓂᑲᓪᓛᕋᔭᕐᖓᓂᓛᒃ 
ᓴᖅᑮᖁᔭᐅᓯᒪᒐᒪ ᐊᑐᐊᒐᕐᒥᓪᓗ. 
 
ᒪᓕᑦᑕᐅᔭᕆᐊᖃᖅᑐᕐᓗ ᑕᐃᒃᑯᐊ ᐃᑲᔪᖅᐹᓪᓕᐅᑎᒐᔭᕐᖓᑕ ᑕᐃᒪ ᑕᒫᓂ ᐊᕐᕌᒎᔪᒥ ᓂᕆᐅᓇᕋᓗᐊᖅᑯᖅ ᐊᒻᒪᓗ 
ᐊᑭᒋᒐᔭᖅᑕᖏᑦ ᖃᓄᖅ ᖃᓄᐃᓕᖓᒐᔭᕐᒪᖔᑕ ᑕᒪᓐᓇ ᓂᕆᐅᓇᕋᔭᕋᓗᐊᖅᑯᖅ ᑕᒫᓂ ᐊᕐᕌᒎᔪᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓯᓂᐅᑉ ᐅᐊᓐᓈᓄᑦ ᒪᓕᒐᓕᐅᖅᑎ, ᒥᔅᑕ 
ᑰᓕ.  
 
ᐊᐱᖅᑯᑦ 024 - 2(4): ᐅᒪᔪᓕᕆᓂᕐᒧᑦ ᒪᓕᒐᐃᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑐᖑᔪᒧᑦ ᐊᕙᑎᓕᕆᓂᕐᒧᑦ. ᐅᖃᖅᑏ, ᓄᓇᕗᑦᒥᐅᑦ 
ᖃᐅᔨᒪᖕᒪᑕ ᑖᒃᑯᐊ ᓴᓇᔭᐅᕙᓪᓕᐊᔪᑦ ᓄᑖᖑᔪᑦ regulations ᒪᓕᒐᒃᓴᐃᑦ ᐊᒻᒪᓗ ᒪᓕᒐᕐᔪᐊᖏᑦ ᑖᒃᑯᐊ 
ᑲᔪᓯᒻᒪᑕ ᓱᓕ.  
 
ᑭᓯᐊᓂ, ᖃᐅᔨᒪᒻᒫᕐᓱᒋᑦ ᑖᒃᑯᐊ ᐋᖅᑭᒃᑕᐅᖏᓐᓂᖏᓐᓂ ᓄᑖᖑᔪᑦ ᒪᓕᒐᕋᓛᒃᓴᐃᑦ ᑕᐃᒃᑯᐊ 
ᓄᒃᑎᖅᑎᕋᓱᐊᖅᑎᓪᓗᒍ ᒪᓕᒐᐃᑦ regulations ᐊᑐᖅᑕᐅᒻᒪᑕ ᔪᓚᐃ 2005-ᖑᑎᓪᓗᒍ ᓴᖅᑭᑕᐅᓚᐅᕐᓯᒪᔪᑦ.  
ᑖᒃᑯᐊᑦᑕᐅᖅ regulation-ᖑᓂᐊᖅᑐᑦ ᓄᑖᑦ ᒪᓕᒐᕋᓛᑦ ᓇᓗᓇᐃᕐᓯᒪᓂᐊᕐᒪᑕ ᑭᓇ ᐊᖑᓇᓱᒍᓐᓇᖅᐸ, ᓱᓇᒥᒃ 
ᐊᖑᓇᓱᒍᓐᓇᖅᐱᑕ, ᓱᓇᒡᓗ ᒪᓕᒐᐃᑦ ᓂᕐᔪᑎᑦ ᐱᔭᐅᔭᕆᐊᖃᓐᖏᓚᑦ. ᑕᐃᒪ ᐊᐱᖅᑯᑎᒋᔪᒪᔭᕋ ᐅᕝᓗᒥ ᑖᑉᑯᐊ 
ᒥᒃᓵᓄᑦ ᐊᒻᒪᓗ ᖃᓄᖅ ᑖᒃᑯᐊ ᒪᓕᑦᑕᐅᒐᓗᐊᕐᒪᖔᑕ ᒪᓕᒐᕐᔪᐊᑦ ᓄᓇᕗᑦ Wildlife Act ᐊᒻᒪ ᑖᒃᑯᐊ 
ᒪᓕᒐᕋᓛᑦ?  
 
ᓇᓗᓇᕈᓐᓃᕐᒪᑦ ᐃᓚᖏᑦ ᓈᒻᒪᒍᓱᖃᑦᑕᕈᓐᓃᕐᒪᑕ ᑖᒃᑯᐊᓗ ᒐᕙᒪᒃᑯᑦ ᓄᓇᕗᑦ ᑐᓐᖓᕕᒃᑯᓪᓗ ᓇᓕᐊᒃ 
regulation ᐋᖅᑭᒃᓯᒪᓂᐊᕐᒪᖔᑕ. ᒥᓂᔅᑕᖃᐃ ᐅᕗᖓ ᐅᖃᕈᓐᓇᖅᑲ ᐅᓪᓗᒥ ᖃᓄᐃᓕᖓᓕᖅᐸᓪᓕ ᑖᒃᑯᐊ 
ᓄᑖᖑᔪᑦ regulation ᐋᖅᑭᒃᑕᐅᒐᓱᐊᖅᑐᑦ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᑕᐃᑉᑯᐊ Wildlife regulations ᐱᐊᓂᓐᖏᒻᒪᑕ ᓱᓕ. ᐅᕙᒍᓪᓕ ᐱᓕᕆᕕᕗᑦ 
ᐸᕐᓇᒃᓯᒫᓂᓕᕋᓗᐊᖅᑕᕗᑦ ᑕᐃᑉᑯᓂᖓ NWMB-ᑯᓐᓂᑦ ᐅᑕᖅᑭᒐᑦᑕ ᑲᑎᒪᓛᕐᓂᐊᕐᓱᑎᓪᓗ 
ᐅᐱᕐᖓᔅᓵᖑᕙᓪᓚᐃᔪᖅ ᑕᐃᑉᑯᐊ ᑲᑎᒪᓚᐅᖅᑎᓪᓗᒋᑦ ᑐᑭᓯᑦᑎᐊᕈᒫᖅᑐᒍᑦ ᑕᐃᑉᑯᐊ wildlife regulations 
ᐊᐱᖅᑯᑎᒋᔭᖏᑦ ᖃᓄᐃᓕᖓᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᑉᑯᐊ ᒪᓕᒐᐃᑦ ᒪᓕᒐᓪᓚᕆᐊᓘᒻᒪᑕ ᐊᒻᒪᓗ ᓈᒻᒪᓈᖅᑕᐅᖏᑉᐸᑕ 
ᓇᓗᓇᐃᖅᑐᖃᕆᐊᖃᖅᖢᓂ ᐱᑦᑎᐊᖅᑐᒥᒃ ᓈᒻᒪᒃᑎᐊᖅᑐᒥᒃ ᐊᒻᒪᓗ ᐊᔾᔨᒌᒃᑎᐊᖅᑐᒥᒃ. ᑕᐃᒪ ᐊᐱᕆᔪᒪᔭᕋ ᒥᓂᔅᑕ 
ᐅᖃᕈᓐᓇᕐᒪᖔᑦ ᑖᑉᑯᐊ ᓄᓇᕗᑦᒥᐅᑦ ᑐᑭᓯᑦᑎᐊᖁᓪᓗᒋᑦ ᓈᓚᒃᑐᑦ ᐅᓪᓗᒥ, ᖃᓄᖅ ᒪᓕᒐᕐᓂᑦ ᓯᖁᒥᑕᐅᔪᖃᖅᐸᑦ 
ᖃᓄᖅ ᐃᓱᒪᓕᐅᖃᑦᑕᖅᑭᓯ ᐅᓇ ᓯᖁᒥᑦᑎᔪᖅ charge-ᑕᐅᓚᖓᒻᒪᖔᑦ ᖃᓄᓪᓚᑦᑖᖅ wildlife ᒥᒃᓵᓄᑦ ᒪᓕᒐᐃᑦ 
ᐱᖃᑦᑕᖅᑭᓯᐅᒃ?  

ᐅᖃᖅᑎ: ᖁᔭᓐᓇᒦ, ᒥᔅᑕ ᑰᓕ. ᐊᕙᑎᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᑲᓂ Wildlife Act-ᒥ ᑕᐃᒃᑯᐊ ᒪᓕᒐᕐᒥᒃ ᓱᕋᐃᔪᐃᑦ, 
ᒪᑯᓄᖓ Crown Proscuter-ᑯᓐᓄᑦ ᑐᓂᖃᑦᑕᕋᑦᑎᒍ. ᑕᐃᒃᑯᐊ ᑕᐃᓐᓇ ᒪᓕᒐᕐᔪᐊᖅ ᒪᓕᒃᑕᐅᑎᒋᐊᖃᑦᑕᖅᑕᕗᑦ 
ᐱᔪᓐᓇᕐᓂᓕᒫᑦᑎᓐᓂ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 
ᑰᓕ: ᐄ, ᑖᒃᓱᒧᖓ ᑭᐅᔾᔪᑎᖓᓄᑦ, ᑭᓯᐊᓂ ᐃᓱᒪᔪᖓ ᐆᒪᔪᓕᕆᔩᑦ ᑕᐃᒃᑯᐊ ᐱᓕᕆᖃᑦᑕᑐᔅᓴᐅᔪᑦ ᐅᕝᕙᓘᓐᓃᑦ 
ᐸᓖᓯᒃᑯᑦ ᑕᐃᓐᓇ charge-ᑕᐅᖏᓐᓂᖓᓂ investigated-ᑕᐅᒋᐊᖃᑦᑐᓴᐅᖃᑦᑕᕐᒪᑕ.  
 
ᐅᓇ ᐊᐱᖅᑯᑎᒪ ᐱᖃᑖ: ᑕᐃᒪᓕ ᒪᓕᒐᐃᑦ ᑲᔪᓯᑎᑕᐅᒋᐊᖅᐸᑕ ᓯᖁᒥᑦᑎᔪᖃᑉᐸᑦ ᖃᓄᐃᓕᔪᖃᑉᐸᓘᓐᓃᑦ. ᑖᒃᑯᐊ 
ᐃᓄᐃᑦ ᓂᕆᐅᖃᑦᑕᕐᒪᑕ ᐊᑦᔨᒌᑦᑎᐊᖅᑐᒥᖃᐃ ᑲᒪᒐᓗᐊᖅᑭᓯ; ᓲᕐᓗ, ᓇᓐᓄᒃᑐᖃᓚᐅᕐᒪᑦ ᐅᑭᐅᒃᓵᖅ 
ᖃᐅᔨᓐᖏᖢᓂ ᓇᓐᓄᓚᐅᖅᑐᖅ ᐊᑎᖅᑕᖃᕐᓂᕐᒪᑦ. ᑭᓯᐊᓂ charge-ᑲᐅᑎᒋᓚᐅᖅᑐᖅ ᐆᒪᔪᓕᕆᔨᓄᑦ. 
ᖃᐅᔨᒪᔪᖓᓗ ᐅᔭᕋᑦᑕᕆᐊᓐ ᒪᕐᕉᓐᓂᒃ ᑎᒍᐊᖅᓯᒪᓚᐅᖅᑐᓐ ᐅᒥᒻᒫᓐᓂᒃ. ᑭᓯᐊᓂ ᑕᐃᒃᑯᐊ charge-
ᑕᐅᓚᐅᖏᑦᑐᑦ. ᑐᖁᑕᐅᑐᐃᓐᓇᓕᖅᖢᑎᒃ ᑕᐃᒃᑯᐊ ᐅᒥᒻᒪᕋᓛᒃ.  
 
ᒥᓂᔅᑕ ᐅᓇ ᐅᖃᐅᑎᔪᓐᓇᖅᐸᐅᒃ ᖃᓄᖅ ᑖᒃᑯᐊ ᓯᖁᒥᑕᐅᔪᑦ investigate-ᑎᐊᖃᑦᑕᕋᓗᐊᖅᐱᓯᐅᒃ ᐅᕝᕙᓘᓐᓂᑦ 
ᐸᓴᒋᔭᐅᔪᑦ ᓯᖁᒥᑦᑎᓂᕋᖅᑕᐅᓪᓗᑎᒃ ᑕᐃᑲᓂ ᐅᔭᕋᖅᑕᕆᐊᓂ ᑕᐃᒪᐃᓕᔪᖃᕌᖓᓐ ᓄᓇᕗᒻᒥ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑎᒍᐊᓚᐊᖅᓯᒪᔫᒃ ᐅᒥᒻᒪᕋᓛᓐᓂᒃ ᒫᓐᓇ 
ᐃᖅᑲᑦᑐᐃᕕᓕᕆᔨᒃᑯᑦ ᓵᖓᓂ ᐱᓕᕆᐊᕐᖑᒻᒪb, ᐅᖃᓯᕆᓂᖅ ᐊᔪᕋᑦᑕ.ᑭ 
 
ᓯᐊᓂ ᑕᒪᒃᑯᐊ ᓯᖁᒥᑦᑎᔪᓕᒫᑦ ᐊᑦᔨᒌᑎᖃᑦᑕᖅᑕᕗᑦ ᓄᓇᕘᒥ ᒪᓕᒐᕐᒥᒃ ᓯᖁᒥᑦᓯᒑᖓᑕ ᐆᒪᔪᓐᓂᐊᕐᓂᐅᑉ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᓴᖅᑕᐅᔪᒪᓪᓚᕆᑦᑐᖅ ᑕᐅᕙᓂ ᑭᕙᓪᓕᕐᒥᐅᓄᑦ. ᖃᐅᔨᒪᔭᐅᖃᑦᑕᓕᕐᒪᑕ 
ᐊᒥᓱᒐᓚᐃᓐ ᐊᑯᓂᐊᓗᒃ ᑕᕝᕙᐃᓐᓇᕐᓕ ᐃᓄᒃ ᓯᖁᒥᑦᑎᔪᖅ ᖃᐅᔨᔭᐅᒍᓂ charge-ᑕᐅᖃᑦᑕᖅᑐᖅ. ᐱᓇᓱᐊᕈᓯᖅ 
ᐊᑕᐅᓯᖅ, ᐅᓪᓗᓘᓐᓃᑦ ᐊᑕᐅᓯᖅ ᑕᕝᕙᓂᒃᓴᐃᓐᓇᖅ.  
 
ᑕᐃᒃᑯᐊ ᓲ ᐊᑯᓂᓗᐊᖅ investigate-ᑎᑕᐅᒻᒪᑕᓕ ᐃᓱᒪᕗᒍᑦ ᓱᔪᒃᑭᐊᖏᒃᑯᐊ. ᐆᒪᔪᓕᕆᔨᖅᑲᐃᖏᒃᑯᐊ 
ᒪᓕᒐᖏᑦ ᐆᒪᔪᓕᕆᔨ, Wildlife officers ᐊᑦᔨᒌᑎᑕᐅᒐᓗᐊᖅᐸᓐ. ᑖᓐᓇ ᐱᑦᔪᑎᒋᓪᓗᒍ ᑭᖑᓪᓕᖅᐹᖅ ᐅᓇ 
ᑕᐃᒪᓕ ᑕᐃᒪᐃᓕᐅᖅᑎᓪᓗᒋᑦ ᑭᓇ ᐃᓱᒪᓕᐅᕆᐊᖃᑉᐸ, ᓲᕐᓗ ᐅᔭᕋᖅᑕᕆᐊᑉ ᒥᒃᓵᓄᑦ charge-ᑕᐅᓂᐊᕐᒪᖔᑕᓗ 
ᐅᕝᕙ charge-ᑕᐅᓂᐊᖏᒻᒪᖔᑕᓘᕝᕙ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ ᑖᒃᓱᒥᖓ. Wildlife Act ᐃᓗᐊᓂ 
ᑕᒪᒃᑯᐊ ᓯᖁᒥᑦᑎᔪᓕᒫᑦ ᐅᔭᕋᑦᑕᕆᐊᓃᒃᑲᓗᐊᖅᐸᑕ, ᐊᖑᓇᓱᒃᑎᐅᒐᓗᐊᖅᐸᑕ,  

ᐅᕙᒍᑦ my staff investigate-ᑎᖃᑦᑕᕐᒪᑕ ᖃᐅᔨᓴᓚᐅᖅᑳᖅᓱᑎᒃ. ᐃᖅᑲᑦᑐᕋᔅᓴᐅᒑᖓᑕ, 
ᐃᖅᑲᖅᑐᕋᔅᓴᐅᔫᔭᕌᖓᑕ. 
 
ᐃᑯᖓ Crown Prosecutor-ᑯᓐᓄᑦ ᑐᓂᔭᐅᖃᑦᑕᕐᒪᑕ. ᑭᓯᐊᓂ ᑕᐃᒃᑯᐊ Crown Prosecutor, 
ᐱᔭᕆᐊᑐᔪᐊᓗᓐᓂᒃ ᐱᓕᕆᐊᖃᑦᑕᕐᓂᑯᖏᓐᓄᑦ ᑐᓴᓐᓇᓵᖅᑑᔭᖃᑦᑕᖅᐸᒍᑦ ᑕᒪᑦᓱᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᓪᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᕙᕈᑕᐃᓚᒃ. 
 
ᐊᐱᖅᑯᑦ 025 - 2(4): ᖃᐅᔨᓴᖅᑕᐅᓂᖏᑦ ᑐᑦᑐᐃᑦ (ᐃᕝᔭᕈᑕᐃᓚᒃ)  
 
ᐃᕝᕙᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᐅᓪᓗᒥ ᓯᕗᓕᖅᑎᒧᑦ.  
 
ᐅᖃᖅᑏ, ᓂᕈᐊᖅᑕᐅᕕᒋᓯᒪᔭᓐᓂᒃ ᖁᓪᓗᖅᑑᒥ, ᐱᖓᓱᓂᒃ ᐊᑦᔨᒌᖏᑦᑐᓂᒃ ᓄᓇᖅᑲᑎᒌᖏᑦᑐᓂᒃ ᑐᒃᑐᖃᕋᑦᑕ.  
ᕿᑭᖅᑕᕐᒥᐅᑕᐃᓐ, ᑭᓐᖓᕐᒥᐅᑕᐃᓐ, ᐊᒻᒪᓗ ᕿᑎᕐᒥᐅᑦ ᑐᒃᑐᖁᑎᖏᑦ ᒫᓐᓇᐅᔪᖅ ᕿᑭᖅᑕᕐᒥᐅᑕᓂᒃ ᑐᒃᑐᓯᐅᕋᑦᑕ 
ᑕᐃᒃᑯᐊ ᓄᓇᑦᓯᐊᕐᒥᐅᓄᓪᓗ ᑐᒃᑐᖁᑎᒋᔭᐅᓪᓗᑎᒃ.  
 
ᒫᓐᓇᕋᑖᖅ ᑲᑎᒪᑎᓪᓗᒋᑦ Whitehorse-ᒥ ᐱᖓᓱᓐ ᐅᑭᐅᖅᑕᖅᑐᒥ ᓯᕗᓕᖅᑎᐅᔪᑦ ᑐᑭᓯᔪᖓ ᐅᖃᐅᓯᖃᓚᐅᕐᒪᑕ 
ᑐᒃᑐᓕᕆᔾᔪᑎᓂᒃ ᒥᓂᔅᑕᐅᑉ ᐅᖃᐅᑎᔪᓐᓇᖅᐹᑎᒎᑦ ᑭᓱᓂᒃ ᐅᖃᐅᓯᖃᓚᐅᕐᒪᖔᑕ ᑲᑎᒪᑎᓪᓗᒋᑦ ᐊᒻᒪᓗ ᑭᓱᓂᒃ 
ᐊᖏᖅᓯᓚᐅᖅᐸᑦ ᑭᒡᒐᑐᖅᑐᒋᑦ ᓄᓇᕗᒻᒥᐅᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. (ᑐᓵᔨᑎᒍᑦ) ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᖃᓕᖅ: ᑖᒃᑯᐊ ᐃᔨᒋᓂᕐᓴᕆᓚᐅᕐᓯ ᓄᓇᑦᓯᐊᕐᒥᐅᑦ ᐊᑲᐅᙱᓕᐅᕈᑎᖃᓕᕐᐸᓪᓕᐊᖕᒪᑕ 
ᑐᒃᑐᖏᑦ ᐅᓄᕈᓐᓃᕐᐸᓪᓕᐊᓂᖏᓄᑦ ᓇᓗᓇᐃᕐᓯᓚᐅᖅᑐᒍᑦ ᐃᓱᒫᓘᑎᒋᔭᑦᑎᖕᓂᒃ ᑐᒃᑐᖁᑎᓕᒫᑦᑎᐊᕐᑎᖕᓄᑦ 
ᑕᐃᒪᐃᓐᓇᐃᖏᒃᑲᓗᐊᖅᑎᒡᓗᒋᑦ ᓄᓇᕗᒻᒥ ᑐᒃᑐᐃᑦ ᑐᖁᕋᖅᑐᐃᓘᓕᙱᒃᑲᓗᐊᖅᑎᓪᓗᒋᑦ. ᑭᓯᐊᓂᒡᓕ 
ᐃᖅᑲᓇᐃᔭᖃᑎᒌᓐᓂᐊᕐᑐᒍᑦ ᑐᒃᑐᐃᑦ ᑕᐃᒃᑯᐊ ᓄᓇᕘᒻᒥᐅᓄᑦ ᑐᒃᑐᑕᐅᓇᓱᖃᑦᑕᕐᒥᔪᑦ ᑲᒪᒋᔭᐅᒃᑎᐊᖁᓪᓗᒋᑦ 
ᐃᖅᑲᓇᐃᔭᖃᑎᒌᒃᑐᒍᑦ ᑲᑐᒡᔨᒡᓗᑕ ᓇᐅᕐᑎᕐᓱᐊᕆᓪᓗᑎᒍᑦ ᑖᒃᑯᐊ ᑐᒃᑐᐃᑦ. ᖁᔭᓐᓇᒦᒃ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃᑕᐅᖅ, ᓯᕗᓕᖅᑎ. ᒫᓐᓇᕋᑖᖑᔪᖅ ᑎᒍᔭᐅᖅᑲᔪᖅ ᖁᕐᓗᖅᑐᒥ 
ᐅᓚᕗᒻᒥ ᑎᒍᔭᐅᖅᑲᕕᒻᒥ ᑐᒃᑐᓯᐅᕆᐊᓚᐅᕐᒪᑕ, ᓂᕐᑐᖅᑎᑕᖏᑦᑕᓗ ᓂᕿᖏᑦ ᐃᓐᓇᑐᖃᕐᓄᑦ 
ᑐᓂᐅᖅᑲᖅᑕᐅᒡᓗᑎᒃ. ᑐᒃᑐᐃᒡᒎᖅ ᐅᖓᓯᒃᑐᐊᓘᓐᓂᕐᓴᐅᒻᒪᑕ ᓄᓇᓕᒡᓂᒃ, ᐅᖓᓯᖕᓂᕐᓴᒻᒪᕆᐅᓕᕐᒪᑕ 140 
ᐅᖓᑖᓄᑦ Miles ᑐᒃᑐᓯᐅᕆᐊᖃᑦᑕᓕᕐᒪᑕ. ᓯᕗᓕᕐᑎᐅᑉ ᐅᖃᐅᑎᔪᓐᓇᕐᐹᑎᒎᑦ ᖃᓄᐃᑦᑐᓂᒃ ᐱᓕᕆᒡᔪᑎᒃᓴᓂᒃ 
ᒐᕙᒪᒃᑯᑦ ᑮᓇᐅᔭᖃᖅᑎᑦᑎᓂᐊᕐᐸᑦ ᑐᒃᑐᓂᒃ ᓈᓴᐃᔾᔪᑎᐅᓂᐊᕐᓗᑎᒃ ᓇᓕᖅᑯᑎᓯᒪᒃᓯᐊᕐᓗᑎᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ. ᖃᐅᔨᒪᔪᖓ ᑖᒃᑯᓂᖓ ᓄᓇᕗᒻᒥ, ᐃᖃᓗᓐᓂ ᑕᐃᒪᓐᓇᐃᖃᑦᑕᕐᓯᒪᒻᒥᒐᑕ 
ᐸᖕᓂᖅᑑᒥᓗ ᐅᔾᔨᕈᓱᖕᒪᑕ  



ᐅᓪᓗᑐᐃᓐᓇᖅ, ᒫᑦᓯ 9, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑐᑦᑐᐃᒎᖅ ᐊᔾᔨᒋᙱᑕᖏᓐᓄᑦ ᐊᖅᑯᓵᖃᑦᑕᓕᕐᒪᑕ. ᐊᖅᑲᓵᕐᐸᑦᑕᖏᑕ ᑕᐃᒪᖕᓇ ᐊᖅᑐᖃᑦᑕᕐᓯᒪᒻᒪᑕ ᑭᖑᓂᒃᑎᓐᓂ 
ᑎᑭᔾᔫᒥᕙᒃᖢᑎᒃ ᐊᐅᓪᓚᕐᔫᒥᒃᖢᑎᐅᒻᒪᑕ.  
 
ᑖᓐᓇ ᐱᓕᕆᕕᒃ ᐊᒃᓱᐊᓗᒃ ᓇᐅᒃᑕᖅᓱᐃᒃᑎᐊᖅᑐᖅ ᑐᒃᑐᓂᒃ ᐊᓯᖏᓐᓂᒡᓗ. ᑕᐃᒪᓐᓇ 
ᓇᐅᑦᑕᓱᐃᖃᐃᓐᓇᕐᓂᐊᖅᑐᒍ ᑐᒃᑐᓂᒃ ᐅᔾᔨᕐᓯᑦᑎᐊᕐᓗᑕ. ᖁᔭᓐᓇᒦᒃ. 
 
ᐅᖃᖅᑎ: ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᓯᕗᓕᖅᑎ, ᐊᒻᒪᓗᑦᑕᐅᖅ ᐅᖃᖅᑎ. ᑖᒃᑯᐊ ᐊᑑᑎᖃᕈᓐᓇᕐᐱᑖ ᓄᓇᕐᔪᐊᕐᒥ 
ᐅᑭᐅᖅᑕᖅᑐᖏᓐᓂᒃ ᑮᓇᐅᔭᖅ ᐊᕐᕌᒍᖃᖅᑎᑕᐅᑎᓪᓗᒋᑦ ᑮᓇᐅᔭᖃᖅᑎᑕᐅᔪᓐᓇᕐᒪᖔᖅ ᐅᒡᕙᓘᓐᓃ ᑕᒪᑐᒧᖓ 
ᐱᓕᕆᔭᐅᒃᔪᑎᒃᓴᖓᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑲᐅᒐᒪᐃᓛᒃ ᐅᒡᓘ ᒪᕐᕉᒃ ᐊᓂᒍᕐᓯᒪᓕᖅᑑᒃ 
ᒪᓕᒐᓕᐅᕐᕕᖕᒧᑦ ᐅᖃᓚᐅᕋᒪ ᑕᐃᒃᑯᐊ ᑮᓇᐅᔭᐃᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑐᓂᑕᐅᓯᒪᔪᑦ, ᐊᐅᓚᑕᐅᒻᒪᑕ 
ᑲᓇᑕᐅᑉ ᒐᕙᒪᒃᑯᖏᓐᓂ. ᑭᓯᐊᓂ ᐃᖅᑲᓇᐃᔭᖃᑎᖃᕈᓐᓇᖅᑐᒍ ᑭᒡᓕᓯᓂᐊᖅᑎᓂᒃ ᖃᐅᔨᓴᖅᑐᕐᔪᐊᓂᒃ 
ᑕᒪᒃᑯᓂᖓ ᐱᓕᕆᐊᖃᖅᑎᓪᓗᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᕐᑑᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 026 - 2(4): ᐊᑲᐅᖏᓕᐅᕈᑕᐅᕙᓪᓕᐊᖏᓐᓇᖅᑐᑦ ᐋᓐᓂᐊᕕᓕᐊᖅᑐᓄᑦ ᕿᑭᖅᑖᓗᖕᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ ᐊᐱᖅᑯᑎᒋᓂᐊᖅᑕᕋ, ᑐᕌᕐᑎᓐᓂᐊᖅᑕᕋ ᒥᓂᔅᑕᐅᔪᒧᑦ. ᒪᒥᐊᓇᖅ, 
ᐋᓐᓂᐊᖃᙱᑦᑐᓕᕆᔨᒃᑯᑦ ᒥᓂᔅᑕᖓᖕᓂ.  
 
ᐅᖃᖅᑎᑦᑎᔩ, ᑖᒃᑯᐊ ᑭᒡᒐᖅᑐᖅᑕᒃᑲ ᓄᓇᓕᖕᓂ ᐱᖓᓲᔪᓂ ᐃᓗᐊᙱᓪᓕᐅᕈᑎᖃᐃᓐᓇᖃᑦᑕᕐᒪᑕ ᓱᓕ ᑕᒫᑦᑎᒎᓇ 
ᖃᖓᑕᔭᕆᐊᖃᕐᓂᑎᒍᑦ ᐋᓐᓂᐊᕕᓕᐊᕐᑐᑎᒃ ᑕᒫᓂ ᕿᑭᖅᑖᓘᑉ ᓂᒋᐊᓂ. ᐊᒻᒪᓗ ᑖᓐᓇ ᐊᑯᓂᑲᓪᓚᐅᔪᖅ 
ᐃᓗᐊᙱᓕᐅᕈᑕᐅᓕᕐᖢᓂ ᐅᓪᓗᒥᒧᑦ ᑎᑭᒃᖢᒍ. ᑕᒻᓇ ᓅᑕᐅᓚᐅᕐᖠᒪᑎᓪᓗᒍ ᐋᓐᓂᐊᕕᓕᐊᖅᑐᓄᑦ ᐃᖏᕐᕋᒡᕕᒃ, 
ᖃᖓᒃᑕᐅᓯᕐᕕ ᐹᓐᓂᕐᑑᒧᑦ ᐃᒡᕕᑦ ᓄᓇᖓᓐᓄᑦ, ᐅᖃᖅᑎᑦᑎᔨ. ᑖᓐᓇ ᐊᐅᓚᑕᐅᓂᕆᖃᑦᑕᕐᑕᖓ 
ᐱᔨᑦᑎᕋᖅᑕᐅᓂᕐᒧᑦ ᐊᐅᓚᑦᑎᐊᕐᓯᒪᙱᒻᒪᑦ ᐅᒡᓗᒥᒧᑦ ᖃᐅᔨᕋᑖᕋᓗᐊᖅᑐᖓ. 
 
ᐅᖃᖅᑎᑎᔨ, ᒥᓂᔅᑕ ᐅᖃᖅᖢᓂ ᑖᒃᑯᐊ ᐋᖅᑭᒋᐊᖅᑕᐅᓂᐊᕐᒪᑕᒎᖅ, ᓄᑖᖑᔪᐃᑦ ᑖᒃᓱᒪ ᐊᑐᐊᒐᐃᑦ ᑖᒃᑯᐊ 
ᖃᖓᑕᖃᑦᑕᕐᓂᕐᒧᑦ ᑕᒪᑐᒪᓂ ᐅᐱᕐᖔᒍᔪᖅ ᐊᒻᒪᓘᓐᓂᑦ ᐊᐅᔭᐅᔪᖅ ᓴᖅᑭᒃᑐᒫᖅᑐᓂᒃ. ᒥᓂᔅᑕᖃᐃ 
ᐅᖃᐅᔾᔨᔪᓐᓇᕐᐸ ᐅᕗᖓ ᐃᒡᓗᒧᑦ, ᖃᓄᐃᒃᑐᓂᒃ ᐋᖅᑭᒃᓯᓯᒪᓕᕐᐸᑦ ᑖᒃᑯᐊ ᐋᖅᑭᒋᐊᖅᑕᐅᖁᓪᓗᒋᑦ 
ᐋᓐᓂᐊᕕᓕᐊᖅᑐᑦ ᐃᖏᕐᕋᔾᔪᑎᒋᖃᑦᑕᖅᑕᖏᑕ ᐱᔨᑦᑎᕋᖅᑕᐅᓂᕆᔾᔪᑎᒋᔭᖏᑦ ᑕᒫᓂ ᕿᑭᖅᑖᓘᑉ ᓂᒋᐊᓂ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓯᔾᔨᖅᑕᐅᔾᔪᑎᖏᑦ ᒪᓕᒐᓕᐅᖅᑎᐅᑉ 
ᑕᐃᔾᔪᑎᒋᖅᑲᐅᔭᖏᑦ ᕕᕗᐊᕆ 2006-ᖑᑎᓪᓗᒍ ᐋᖅᑭᒋᐊᖅᑕᐅᓚᐅᕐᓯᒪᔪᑦ. ᐊᓯᔾᔨᕈᑏ 
ᐊᓯᔾᔨᖅᑕᐅᓚᐅᖅᑳᖅᑎᓐᓇᒍ ᐱᓕᕆᕕᐅᔪᑦ ᐃᒻᒪᖃ 2 ᐳᓴᓐᑦᓗᐊᒥᒃ ᐃᒻᒪᖃ  



ᐅᓪᓗᑐᐃᓐᓇᖅ, ᒫᑦᓯ 9, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

117 

250-300-ᖏᓐᓃᑦᑐᓄᑦ ᐊᑲᕐᓴᖏᑦᑐᓄᑦ ᖃᖓᑦᑕᐅᓯᑐᐃᓐᓇᕐᓄᑦ ᐊᓯᔾᔨᓚᐅᖅᑳᖅᑎᓐᓇᒍ ᑕᐅᕗᖓ.  
 
ᐃᓚᖓᑦ ᐊᐅᓚᑕᐅᓇᓱᒃᖢᑎᒃ ᑖᒃᑯᐊ ᐊᓯᔾᔨᖅᑕᐅᔪᑦ, ᐱᔨᑦᓯᕈᑎᒃᓴᓂᒃ ᓴᖅᑭᑦᑎᓇᓱᒃᖢᑕ ᐱᔨᒃᓯᕆᐊᖃᑦᑕᖅᑐᓂᒃ 
300-ᖏᓐᓃᑦᑐᓂᒃ ᐊᑲᕐᓴᖏᑦᑐᓂᒃ ᓴᖅᑭᑦᑎᔪᖃᖃᑦᑕᓚᐅᖅᑐᖅ ᐊᓯᔾᔩᓚᐅᖅᑎᓐᓇᑕ. ᑕᐃᒃᑯᐊ ᐊᓯᔾᔨᕋᑦᑎᒍ 
ᕿᒥᕐᕈᓇᒃᑲᑦᑎᒍ ᑕᐃᒃᑯᐊ 2 ᐳᓴᓐᑦᖏᑦ ᐊᑲᕐᓴᖃᑦᑕᖏᑦᑐᑦ ᐅᓄᕈᓐᓃᖅᐸᓪᓕᖅᑎᓐᓇᓱᒃᑲᑦᑎᒍ. ᐅᑉᐱᕈᓱᒃᑐᖓ 
ᑕᐃᒃᑯᐊ ᐃᖏᕐᕋᓂᐅᔪᑦ ᐋᖅᑭᒃᓱᖅᓯᒪᔭᕗᑦ ᐱᐅᓯᒋᐊᖅᑎᑦᑎᓯᒪᓕᖅᑐᑦ ᑕᒪᒃᑯᓂᖓ ᓄᓇᓕᓐᓂᑦ ᐱᔨᔅᓯᑕᖅᑐᓂᒃ. 
 
ᐊᓯᔾᔨᕈᑏᑦ ᑭᖑᓂᑦᑎᓐᓂ ᐅᖃᐅᓯᕆᔪᒪᔭᒃᑲ, ᐄ, ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᐸᖕᓂᖅᑑᕐᒥ ᑖᓐᓇ 
ᐊᐅᓪᓚᐅᔾᔨᖃᑦᑕᕐᓂᐊᖅᑐᑦ ᐊᐅᓪᓚᕆᐊᖃᖅᑐᓄᑦ ᖃᖓᑦᑕᐅᑎᖏᓐᓂᒃ ᑐᑭᒧᐊᒃᑎᑦᑎᖃᑦᑕᕐᓂᐊᖅᑐᑦ 
ᐃᖃᓗᓐᓄᓐᖓᐅᔪᓄᑦ ᐊᒻᒪᓗ ᖃᓂᒋᔭᖏᓐᓄᑦ. ᐋᓐᓂᐊᕕᒃ ᑕᒃᐱᖕᓇ ᐊᐅᓪᓚᕆᐊᖃᖅᑐᓂᒃ 
ᖃᖓᑦᑕᐅᓯᓕᕆᖃᑦᑕᕐᓂᐊᖅᑐᖅ ᖃᓪᓗᓈᑦ ᓄᓇᖓᓐᓅᓐᖓᐅᔪᓂᒃ.  
 
ᒫᓐᓇᑦᑕᐅᖅ ᐃᖏᕐᕋᓂᕐᒥ ᐋᖅᑭᔅᓱᐃᓕᕋᑦᑕ ᐋᑐᕚᒥ ᑐᔪᕐᒥᕕᐅᔪᖅ ᑕᐃᓐᓇ ᕿᑭᖅᑖᓗᒻᒧᑦ ᐊᒡᓚᒡᕕᖓ ᐸᖕᓂᖅᑑᕐᒥ 
ᐋᓐᓂᐊᕕᒡᓗ ᓴᓇᖁᓪᓗᒋᑦ ᐃᖏᕐᕋᓂᐅᔪᒥᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ. ᑐᑭᒧᐊᒃᑎᑦᑎᔾᔪᑕᐅᖃᑦᑕᕐᓂᐊᕐᒪᑦ 
ᐃᓅᓕᓴᖅᑕᐅᔭᖅᑐᖅᑐᑦ ᑲᒪᒋᔭᐅᓂᖏᓐᓄᑦ, ᐊᑕᐅᑦᑎᒃᑯᓪᓗ ᓴᓇᓯᒪᓕᕐᒥᔪᒍᑦ ᐃᖏᕐᕋᓂᐅᔪᕐᒥᒃ ᑕᐃᒃᑯᐊ 
ᐊᓂᑎᑕᐅᔪᑦ ᐋᓐᓂᐊᕕᖕᒥᑦ ᖃᓄᖅ ᐃᖏᕐᕋᓂᖃᕐᓂᐊᕐᒪᖔᑕ.  
 
ᐃᓚᖓᑦᑕᐅᖅ ᑕᐃᒃᑯᐊ ᐃᖃᓗᖕᓂᒃ ᑲᑎᒪᖃᑎᒋᓚᐅᕋᑦᑎᒍ ᕘᔅᑎᐊᒃᑯᑦ ᐋᖅᑭᒃᓱᐃᑲᓐᓂᕋᓱᒃᖢᑕ ᑕᐃᒃᑯᐊ 
ᐊᐅᓪᓚᕆᐊᖃᖅᑐᑦ ᓄᓇᓕᖕᓂᑦ ᐱᐅᓯᒋᐊᕆᐊᕐᓯᒪᓕᖅᑑᒐᓗᐊᑦ ᐃᓚᖏᑦ ᑭᐅᓇᓱᖁᓪᓗᒋᑦ ᐊᑲᐅᓐᖏᓕᐅᕈᑕᐅᔪᓂᑦ 
ᕕᕗᐊᕆ 2006-ᖑᓚᐅᖅᑳᖅᑎᓐᓇᒍ ᐱᓚᐅᖅᑕᑎᖕᓂᒃ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇᖃᐃ ᒥᓂᔅᑕ ᑐᑭᓯᒋᐊᒃᑲᓐᓂᕈᑎᒃᓴᓂᒃ ᓴᖅᑭᑦᑎᔪᓐᓇᖅᐳᖅ? ᑖᒃᑯᐊ 
ᕿᑭᖅᑖᓗᒻᒥ ᐃᖏᕐᕋᔪᓕᕆᔨᒃᑯᑦ ᑎᑎᕋᕐᕕᖓᑦ ᐃᖅᑲᓇᐃᔭᖃᑎᖃᖃᑦᑕᕐᒪᑦ ᑕᒪᒃᑯᓂᖓ ᐋᓐᓂᐊᕕᐅᔪᓂᑦ ᐊᒻᒪᓗ 
ᑕᒪᒃᑯᓂᖓ ᓘᒃᑖᓂᒃ ᐊᔾᔨᒌᓐᖏᑦᑐᓂᒃ ᓲᕐᓗ ᓴᐅᓂᓕᕆᔨᓂᒃ, ᐱᓚᒃᑐᐃᔨᓂᒃ, ᐆᒻᒪᑎᓕᕆᔨᓂᒃ, ᑖᒃᑯᐊ 
ᐋᓐᓂᐊᕕᓕᐊᕐᓯᒪᔪᑦ ᓲᕐᓗ ᑕᑉᐱᑲᓂ ᐅᑕᖅᑭᕕᒻᒦᓛᒃ ᑕᑉᐱᑲᓂ boarding home-ᒥ ᐅᓪᓗᒐᓴᖕᓂᒃ 
ᑕᑉᐱᑲᓃᒃᑲᓐᓂᑐᐃᓐᓇᖃᑦᑕᕐᒪᑕ ᐱᔭᕇᖅᑕᐅᓯᒪᓕᕋᓗᐊᖅᖢᑎᒃ ᐊᒻᒪ ᑕᒪᖕᓇ ᑮᓇᐅᔭᖅᑐᖅᑐᔅᓴᐅᓪᓗᓂ. ᖃᓄᕐᓕ 
ᑕᒪᓐᓇ ᐋᖅᑭᒋᐊᕐᓯᓯᒪᓕᖅᐸᑦ ᓲᕐᓗ ᐱᔭᕇᖅᑕᐅᓯᒪᔪᑦ ᐊᐅᓪᓚᕐᓵᓕᔪᓐᓇᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᑐᓕᖅᑎᓯᒪᔭᕗᑦ ᑖᓐᓇ 
ᐋᓐᓂᐊᕕᓕᐊᕐᓯᒪᔪᖅ ᐅᓂᒃᓯᒪᓚᐅᕐᓂᖅᐸᑦ ᐅᕝᕙᓘᓐᓃᑦ ᓘᒃᑖᕐᒥᑦ ᑕᑯᓚᐅᖅᑎᓪᓗᒋᑦ ᐊᖏᕐᕋᐅᔪᓐᓇᓕᕌᖓᑦ 
ᓘᒃᑖᒧᑦ ᐊᖏᖅᑕᐅᖅᑳᕐᓗᓂ ᑭᓯᐊᓂᓲᖅ ᐊᒻᒪᓗ ᖃᖓᑦᑕᐅᓯᖅᑕᐅᑲᐅᑎᒋᒡᓗᓂ. 
 
ᓯᕗᓪᓕᖅᐹᒧᑦ ᐊᐅᒡᓚᕐᓂᐊᖅᑐᒧᑦ ᓄᓇᖓᓐᓄᑦ ᐃᓂᒃᓴᓕᐅᖅᑕᐅᓪᓗᓂ. ᐃᓚᖏᑦ ᐅᑕᖅᑭᖃᑦᑕᕆᐊᖃᓲᖑᔪᑦ 
ᖃᖓᑕᓲᖃᓐᖏᓐᓂᖅ ᐱᔾᔪᑎᒋᓪᓗᒍ. ᐃᖅᑲᓇᐃᔭᖃᑎᒋᔭᕆᐊᖃᖃᖅᑕᕐᓱᑎᒃᑯᓪᓗ ᖃᖓᑕᓲᖅᑏᑦ, ᐊᔾᔨᒌᓐᖏᑦᑐᓄᑦ 
ᓄᓇᓕᓐᓅᖅᑕᖃᑦᑕᕆᐊᖃᕐᒪᑕ. 

ᐃᓚᖏᑦ ᖃᐅᑕᒫᖅᑕᐅᖃᑦᑕᖏᒻᒪᑕ ᖃᖓᑕᓲᓄᑦ. ᐃᓚᖏᒡᓗ ᐅᑕᖅᑭᓚᐅᑲᖃᑦᑕᕆᐊᖃᖅᖢᑎᒃ 
ᐊᑯᓂᐅᓂᕐᓴᐅᔭᕆᐊᖃᖅᑰᕐᖢᑎᒃ ᖃᑦᑕᕐᖢᑎᒡᓗ ᓯᓚ ᐱᑦᔪᑎᒋᓪᓗᒍ.  
 
ᑕᒪᒃᑯᐊ ᐃᓱᒪᒋᖃᓯᐅᑎᔭᕆᐊᖃᑦᑕᕗᑦ ᐋᖅᑭᒃᓱᐃᓇᓱᓕᕌᖓᑦᑕ ᖃᖓᑦᑕᐅᓯᖅᓯᓂᐊᕐᓗᑕ ᐋᓐᓂᐊᕕᓕᐊᖅᓯᒪᔪᓂᒃ.  
 
ᐄ, ᑕᒪᓐᓇ ᐱᐅᓯᕚᓪᓕᖅᓯᒪᔪᖅᔪᐊᕐᒪᕆᐊᓗᒃ. ᑕᐃᒪᓐᖓᓂᒃ ᕖᕗᐊᕆ 2006-ᓯᒥᓐ ᐋᖅᑭᒋᐊᓚᐅᖅᓯᒪᒐᑦᑕ ᐊᒻᒪᓗ 
ᐅᓄᕈᓐᓃᐹᓪᓕᖅᖢᑎᒃ ᑕᐃᒃᑯᐊ ᐃᓱᒫᓘᑎᒋᔭᐅᓂᕋᖅᑕᐅᖃᑦᑕᓚᐅᖅᑐᑦ ᕿᑭᑦᑖᓗᒻᒥ.  
 
ᑕᐃᒃᑯᐊ ᑐᓴᐅᒪᓪᔪᑏᑦ ᑖᒃᓱᒧᖓ ᒪᓕᒐᓕᐅᖅᑎᒧᑦ ᑐᓐᓂᖅᑯᑎᒋᔪᓐᓇᑕᒃᑲ. ᑕᐃᒃᑯᐊᓗ ᐅᖃᐅᓯᕆᔭᐅᖃᑦᑕᓚᐅᖅᑐᑦ 
ᕖᕗᐊᕆ 2006 ᑐᖔᓂ ᑖᒃᓱᒧᖓ ᐊᑦᔨᖏᓐᓂᒃ ᑐᓂᓯᔪᓐᓇᖅᖢᖓ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥᒧᑦ ᒪᓕᒐᓕᐅᖅᑎ ᑕᒪᑐᒧᖓ ᐊᐱᖅᓱᖃᐅᒻᒥᔫᒐᓗᐊᖅ ᑭᓯᐊᓂ 
ᐊᐱᖅᓱᑲᓐᓂᕈᒪᓪᓗᒍ.  
 
ᑖᒃᑯᐊ ᑭᒡᒐᑐᖅᑕᒃᑲ ᓇᓗᓇᐃᖅᓯᓯᒪᓂᐊᕐᒪᑕ ᐅᕙᓐᓄᑦ ᓱᓕ ᑕᒪᓐᓇ ᐃᓗᐊᖏᓕᐅᕈᑕᐅᓂᖓᓂᒃ ᐃᓐᓇᐃᓪᓗ 
ᐊᒻᒪᓗ ᖃᓪᓗᓈᑎᑐᑦ ᐅᖃᕈᓐᓇᖏᑦᑐᑦ. ᒪᓕᒃᑕᐅᖃᑦᑕᖏᓐᓂᖏᑕ ᒥᒃᓵᓄᑦ. ᑖᒃᑯᐊ ᑎᑎᕋᖅᑕᐅᓯᒪᔭᕆᐊᓖᑦ 
ᐸᐃᑉᐹᑦ ᑕᐃᒃᑯᐊ ᐊᖏᖅᑕᐅᔾᔪᑕᐅᖃᑦᑕᖅᑐᑦ ᒪᓕᒃᑕᐅᓇᓱᐊᕐᓂᕐᒧᑦ, ᐅᕝᕙᓘᓐᓃᑦ ᒪᓕᒃᑕᐅᔪᒪᔾᔪᑕᐅᖃᑦᑕᖅᑐᑦ 
ᐱᔭᕇᖅᑕᐅᓯᒪᒐᓗᐊᖅᑎᓪᓗᒋᑦ. ᑭᖑᓂᖔᑦᑎᓐᓂ ᑖᓐᓇ ᒥᓂᔅᑕ ᓇᓗᓇᐃᖅᓯᓚᐅᖅᓯᒪᒻᒪᑦ ᑕᒪᒃᑯᐊ ᐃᓐᓇᐃᑦ, 
ᐃᓐᓇᓕᒫᑦ ᑕᐃᒪᓐᓇ ᒪᓕᒃᑕᐅᖃᑦᑕᕆᐊᖃᕐᓂᖏᓐᓂᒃ.  
 
ᖃᓄᐃᓕᖓᓕᖅᐸᓕ ᑕᒪᓐᓇ ᓄᑖᖅ, ᖃᓄᐃᓕᖓᓕᖅᐸᓕ ᑕᒪᓐᓇ ᐊᕕᑦᑐᖅᓯᒪᔪᖁᑎᒋᔭᖏᓐᓂ ᑖᓐᓇ 
ᒪᓕᒃᑕᐅᖃᑦᑕᓂᕐᒧᑦ ᐊᑐᐊᒐᖅ. ᖃᓄᖅ ᐅᖃᖅᓯᒪᓪᓚᑦᑖᖅᐸ ᑕᒪᒃᑯᐊ ᐃᓐᓇᐃᑦ ᒪᓕᒃᑕᐅᖃᑦᑕᕆᖃᕐᓂᖓᑕ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒋᔭᐅᖓᖅᑲᐅᔪᖅ ᐊᑐᐅᒐᓕᕆᔪᖅ. 
ᑖᒃᑯᓄᖓ ᐃᓚᒋᔭᐅᖃᑕᐅᖅᑰᒪᓐ.  
 
ᑕᐃᒃᑯᐊ ᐊᑐᐊᒐᓐ ᒫᓐᓇ ᐊᑐᖅᑕᕗᓐ ᐃᒪᐃᓕᖓᔪᓐ; ᑖᓐᓇ ᐋᓐᓂᐊᕕᓕᐊᖅᑐᖅ ᓄᓇᕗᑦ ᓯᓚᑖᓄᐊᕐᓂᐊᖅᐸᑦ, 
ᐱᖃᑎᒋᔭᐅᔭᕆᐊᖃᕐᓂᐸᓪᓗ, ᑖᓐᓇ ᑐᑭᓕᐅᖅᓯᒪᖏᒻᒪᑦ ᑭᓯᐊᓂ ᑖᓐᓇ ᐊᑐᖅᑕᐅᖃᑦᑕᖅᑐᑦ ᐃᓐᓇᐃᑦ 
ᐋᓐᓂᐊᕕᓕᐊᕆᐊᖃᕌᖓᑕ ᓄᓇᕗᑦ ᓯᓚᑖᓄᑦ.  
 
ᐃᓐᓇᐃᑦ ᑕᒪᕐᒥᐊᓗᒃ ᒪᓕᒃᑎᖃᕆᐊᑐᓐᖏᑦᑐᑦ. ᐃᓚᖏᑦ ᐊᔪᓐᖏᑎᐊᕐᒪᑕ ᖃᖓᑕᓕᒪᓪᓗᑎᓪᓗ ᐊᒻᒪᓗ 
ᖃᓪᓗᓇᐅᔭᕈᓐᓇᖅᖢᑎᒃ ᑭᓯᐊᓂ ᑕᓇᐅᖃᐅᑎᓪᓗᒍ ᐃᓐᓇᓕᒫᑦ ᒪᓕᒃᑎᖃᕆᐊᓖᑦ 
ᒪᓕᒃᑎᖃᕆᐊᑐᓐᖏᒃᑲᓗᐊᖅᐸᑕᓘᓐᓃᓐ ᐊᒻᒪᓗ ᖃᓪᓗᓇᐅᔭᕈᓐᓇᖏᑦᑐᑦ ᐱᖃᑎᒋᔭᐅᓪᓗᑎᓪᓗ 
ᑭᓯᐊᓂᐅᔭᕆᐊᖃᕐᓂᐊᖅᑐᑦ ᐃᑲᔪᖅᑕᐅᔭᕆᐊᖃᕌᖓᑕ.  
 



ᐅᓪᓗᑐᐃᓐᓇᖅ, ᒫᑦᓯ 9, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

119 

ᑖᒃᑯᐊ ᓴᖅᑭᑕᖏᑦ ᒪᓕᒐᓕᐅᖅᑎᐅᑉ ᑮᓇᐅᔭᓕᕆᔨᕐᑯᑦ ᑲᑎᒪᔨᖏᓐᓄᑦ ᑐᓐᓂᖅᑯᑎᒋᔭᕆᐊᖃᕐᓂᐊᑕᒃᑲ ᖃᓄᖅ 
ᑮᓇᐅᔭᖅᑎᒍᑦ ᐊᒃᑐᐃᓂᖃᓂᐊᕐᒪᖔᖅ ᑐᑭᓯᔭᕆᐊᖃᓐᓂᐊᕋᑦᑎᒃᑯ. ᐊᓯᔾᔨᖅᑕᐅᓂᖅᐸᓐ ᐊᑐᐊᒐᖅ 
ᐊᖏᖅᑕᐅᖅᑳᕆᐊᓖᓐ.  
 
ᐊᒻᒪᓗ ᑕᐃᒪᐃᑦᑑᓂᖓᓄᑦ ᐊᑐᐊᒐᑦ ᒫᓐᓇ ᐊᑐᖅᑕᕗᑦ ᐊᒻᒪᓗ ᑖᓐᓇ ᐋᓐᓂᐊᕕᓕᐊᖅᑐᖅ ᒪᓕᒃᑎᖃᕆᐊᖃᑉᐸᑦ 
ᐅᖃᐅᓯᖅ ᖃᓪᓗᓇᐅᔭᕈᓐᓇᖏᓐᓂᖓ ᐱᑦᔪᑎᒋᓪᓗ ᒪᓕᒃᑎᖃᕆᐊᓕᒃ. ᒫᓐᓇ ᑕᐃᒪᓐᓇ ᐊᑐᐊᒐᖃᕋᑦᑕ.  
 
ᑭᓯᐊᓂ ᐃᓐᓇᐅᑉᐸᑦ ᒪᓕᒃᑎᖃᑦᑕᐅᑎᒋᓗᓂᐅᒋᐊᖃᓕᓗᓂᐅᔭᕆᐊᖃᖏᑦᑐᖅ. ᑖᒃᓱᒪ ᐋᓐᓂᐊᕕᓕᐊᖅᑑᒻ 
ᐱᔪᓐᓇᕐᓂᖓ ᒪᓕᒃᑕᐅᖃᑦᑕᕐᒪᑕ ᑭᓯᐊᓂ ᐊᓯᔾᔨᖅᑕᐅᓂᐊᖅᐸᑦ ᐃᓘᓇᖓ ᒪᓕᒃᑎᖃᕆᐊᖃᓕᖅᐸᑕ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑭᓯᐊᓂ ᑐᓐᓂᖅᑯᑎᒋᓚᐅᕐᓗᒎᔭᕆᐊᖃᒻᒪᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᓂ Cliental Policy-ᒥ ᐅᖃᖅᓯᒪᔪᖃᒻᒪᓐ, ᑖᓐᓇᒎᖅ ᑐᓵᔨᖃᑐᐊᖅᐸᒡᒎᖅ 
ᓄᓇᓕᒃ ᒪᓕᒃᑎᖃᕆᐊᑐᓐᖏᑦᑐᑦ, ᐃᒪᓐᓇᐃᓕᖓᒻᒪᓐ.  
 
ᑕᐃᒪ ᖃᐅᔨᒪᔪᒍᑦ 9:00ᒥᑦ 5:00ᒧᑦ ᑐᓵᔨᑦ ᐃᖅᑲᓇᐃᔭᖃᑦᑕᕐᒪᑕ, ᑕᒫᓂ ᐃᖃᓗᓐᓂᓗ, ᐋᑐᕚᒥᓗ. ᑕᐃᒪ ᑕᐃᒃᑯᐊ 
ᐃᓐᓇᐃᑦ ᒪᓕᒃᑎᖃᕐᓂᖏᑉᐸᑕ ᖃᓪᓗᓈᑎᑑᕈᓐᓇᖏᑉᐸᓪᓗ ᐃᒻᒥᓂᒃ ᐊᔪᓐᖏᑦᑎᐊᕐᕋᓗᐊᕐᓗᓂ. ᖃᓄᖅᑕᐃᒪ 
ᐱᒐᔭᖅᐸ ᓲᕐᓗ mechanical-ᓂᐸᓪᓘᓐᓃᑦ ᐅᕝᕙᓘᓐᓃᑦ ᐅᓐᓄᐊᒃᑯᑦ ᑕᐅᓄᖓ ᑎᑭᓲᖑᖕᒪᑕ 11:00ᒧᐊᖅᑎᓪᓗᒍ 
ᑕᒪᒃᑯᐊ ᐃᖅᑲᓇᐃᔭᖅᑏᑦ ᓄᖅᑲᖔᓕᖅᑎᓪᓗᒋᑦ.  
 
ᖃᓄᐃᓕᖓᔪᓂᒃ ᑖᓐᓇ ᒥᓂᔅᑕ ᐅᕙᖓ ᑭᒡᒐᖅᑐᖅᑕᖏᑕ ᐃᓱᑐᒫᓘᑎᒋᔭᖏᓐᓂᑦ, ᑕᒪᑐᒪ ᒪᓕᒃᑕᐅᖃᑦᑕᖏᓐᓂᐅᑉ 
ᒥᒃᓵᓄᑦ ᐱᓗᐊᓐᖑᐊᖅᑐᒥᒃ ᑕᒪᒃᑯᓄᖓ ᐃᓐᓇᐅᔪᓄᑦ ᐊᒻᒪᓗ ᖃᓪᓗᓈᑎᑐᑦ ᐅᖃᕈᓐᓇᖏᑦᑐᓄᑦ, ᖃᓄᐃᓕᖓᔪᓂᒃ 
ᑖᒃᑯᐊ ᐅᒃᐱᕈᓱᓕᖅᑎᑦᑐᓐᓇᖅᐱᒋᑦ ᑭᒡᒐᖅᑐᖅᑕᒃᑲ ᑕᒪᑐᒪ ᒪᓕᒃᑕᐅᖃᑦᑕᖏᓐᓂᐅᑉ ᒥᒃᓵᓄᑦ ᓇᓗᓇᐃᔭᖅᓯᒪᔪᓂᒃ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃᑐ ᐅᖃᖅᑎ. ᑖᓐᓇ ᒫᓐᓇ ᐊᑐᐊᒐᖅ ᐊᑐᖅᑕᕗᑦ 2002ᒥᓂᑦ 
ᐊᑐᖅᑕᐅᓯᒪᔪᖅ ᐊᒻᒪᓗ ᑖᓐᓇ ᐊᑐᐊᒐᖅ ᐊᑐᖅᖢᒍ ᒪᓕᒃᑎᖃᕈᓐᓇᖅᑐᑦ ᑕᐃᒃᑯᐊ ᐃᓄᐃᑦ ᐋᓐᓂᐊᕕᓕᐊᖅᑐᑦ 
ᖃᓪᓗᓇᐅᔭᕈᓐᓇᖏᑦᑐᑦ. 
 
ᐊᒻᒪᓗ ᐊᐃᔭᐅᖃᑦᑕᖅᖢᑎᒃ ᑐᔪᕐᒥᕕᖕᒧᑦ ᖃᔅᓯᒥ ᑎᑭᒃᑲᓗᐊᖅᐸᑕ ᐅᓐᓄᐊᒃᑯᓪᓘᓐᓃᑦ ᐅᓪᓗᒃᑯᓪᓘᓐᓃᑦ 
ᑕᐃᒪᐃᓕᖓᔪᒍᑦ ᐊᒻᒪᓗ ᑕᖅᑲᒃᑯᓄᖓ ᓇᓗᓇᐃᖅᓯᒍᒪᓪᓗᖓ ᑲᒪᒋᔭᐅᑦᑎᐊᓲᑦ ᑕᐃᒃᑯᐊ ᓄᓇᕗᑦ ᓯᓚᑖᓄᑦ 
ᐋᓐᓂᐊᕕᓕᐊᖃᑦᑕᖅᑐᑦ.  
 
ᑖᓐᓇ ᒪᓕᒐᓕᐅᖅᑎ ᑭᓱᒥᒃ ᐅᖃᐅᓯᖃᓪᓚᑦᑖᖅᐸᑦ ᐃᓄᖕᒥᓪᓘᓐᓃᑦ ᐊᓯᐊᓂᒃᓘᓐᓃᑦ ᖃᐅᔨᒃᑲᖅᑕᐅᑐᐊᕈᒪ 
ᑐᑭᓯᒋᐊᕐᕕᒋᔪᓐᓇᖅᑕᒃᑲ ᖃᓄᐃᑦᑐᖃᓪᓚᕆᓚᐅᕐᒪᖔᑦ. 

ᐊᒻᒪᓗ ᑖᓐᓇ ᐊᐅᓪᓚᓚᐅᖏᓐᓂᖓᓂ ᒪᓕᒃᑎᖃᕆᐊᖃᕈᑎᒃ ᐊᒻᒪᓗ ᐊᔪᐃᓐᓈᖃᕈᒪᒍᑎᒃ ᒪᓕᒃᑎᖃᖁᔭᐅᖏᒃᑯᑎᒃ 
ᐊᔪᐃᓐᓈᕆᔪᓐᓇᖅᑕᖓᑦ ᑖᓐᓇ ᒪᓕᒃᑎᑕᐅᖏᑦᑐᒪᓂᖅ.  
 
ᒪᓕᒐᓕᐅᖅᑎ, ᑖᓐᓇ ᐅᖃᐅᓯᒃᓴᖃᖅᐸᑦ, ᑭᓱᒧᑦ ᐊᑕᐅᓯᕐᒧᑦ ᐋᖅᑭᒃᓯᒪᔪᒥᒃ, ᑕᐃᒃᑯᐊ ᑲᒪᒋᒋᐊᕈᓐᓇᖅᑕᒃᑲ 
ᐃᖅᑲᓇᐃᔭᖅᑎᒃᑲ ᐊᖅᑯᑎᒋᓗᒋᑦ.  
 
ᑕᐃᒃᑯᓄᖓ ᐱᓯᒪᒃᐸᑦ ᑖᓐᓇ ᒥᔅᑕ ᐹᓇᐸᔅ ᑕᐃᒃᑯᓂᖓ ᐱᑎᑕᐅᔪᒪᑐᐃᓐᓇᑦᑎᐊᕐᓂᐊᖅᑐᖓ 
ᑲᒪᒋᒋᐊᓪᓚᖕᓂᐊᕋᒃᑭᑦ ᐊᒻᒪᓗ ᑐᑭᓯᔭᒃᑲ ᑖᔅᓱᒧᖓ ᐅᖃᐅᓯᕆᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 027 - 2(4): ᐱᕙᓪᓕᐊᓂᖓ ᐃᓄᒋᐊᓗᐊᓕᕐᓂᖏᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓐᓄ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄᑦ. ᓂᓐᖓᖕᓇᖅᓯᕙᓪᓕᐊᑐᐃᓐᓇᓕᕐᒪᑦ ᑕᖅᑲᒃᑯᐊ ᐊᐅᓪᓚᖃᑦᑕᕆᐊᖃᖅᑐᑦ 
ᓗᒃᑖᓕᐊᕐᓗᑎᒃ.  
 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑳᓐᑐᕌᖅᓯᒪᔭᓂᒃ ᐊᖅᑯᑎᒋᓗᓂᔾᔪᒃ ᑐᔪᕐᒥᕕᒃᑕᖃᐅᑦᑎᐊᕐᒪᑦ ᖃᓪᓗᓈᑦ 
ᓄᓇᖓᓂᑦ ᐊᒻᒪᓗ ᒪᓕᒃᑎᖃᕆᐊᖃᕈᑎᒃ ᒪᓕᒃᑎᖃᖅᑎᑕᐅᖃᑦᑕᖅᖢᑎᒃ. ᑭᓯᐊᓂ ᐃᓛᓐᓂᒃᑯᑦ ᔭᓗᓇᐃᕝᒥᓘᓐᓃᑦ 
ᐃᓘᓐᓇᖏᓐᓂᑦ ᑐᔪᕐᒥᕕᖃᖅᑐᓂᒃ ᐃᓂᒃᖠᐅᒥᖃᑦᑕᕐᒪᑕ ᐃᓚᖏᓪᓗ ᐃᓂᒃᓴᖃᕈᓐᓃᖃᑦᑕᖅᖢᑎᒃ 
ᑐᔪᕐᒥᔭᕆᐊᖃᖅᑑᒐᓗᐊᑦ. ᖃᓄᐃᑦᑐᓂᒃ ᐱᕙᓪᓕᐊᔾᔪᓯᕐᓂᒃ ᐋᖅᑭᒃᓯᓯᒪᕕᓯ ᐊᐅᓪᓚᖅᑐᖃᕐᓂᐊᖅᑐᖃᖅᑎᓪᓗᒍ 
ᒫᓐᖓᑦ ᐋᑐᕚᒧᓪᓘᓐᓃᑦ ᐊᓯᐊᓄᓪᓘᓐᓃᑦ ᑐᔪᕐᒥᕕᖕᓄᑦ ᖃᓪᓗᓈᑦ ᓄᓇᖏᓐᓂᓐᖔᖅᑐᓂᒃ. ᖃᓄᕐᓕ 
ᐃᓂᒃᓴᖃᖅᑎᑕᐅᑦᑎᐊᖃᑦᑕᖅᐸᑦ ᑕᐃᒃᑯᐊ ᐃᓂᒃᓴᖃᕈᓐᓃᖅᑐᑦ ᑐᔪᕐᒥᕕᖕᒦᑦᑕᕆᐊᖃᖅᑑᒐᓗᐊᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓂᒃᓴᖃᕈᓐᓃᕌᖓᑕ ᓇᓕᐊᑐᐃᓇᕐᓂᒃ 
ᑐᔪᕐᒥᕕᖕᓂᑦ ᐊᓯᖔᖏᓐᓂᑦ ᐋᖅᑭᒃᓱᐃᖃᑦᑕᖅᑐᒍᑦ ᓯᓂᒃᑕᕐᕕᖕᒦᖃᑦᑕᕈᓐᓇᕐᓂᐊᕐᒪᑕ ᑕᐃᒃᑯᐊ ᑐᔪᕐᒥᔭᕆᐊᓖᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᓄᐃᓕᐅᖃᑦᑕᖅᐸᑦ ᑕᐃᒃᑯᐊ 
ᑐᔪᕐᒥᕕᒋᔭᐅᓂᐊᖅᑐᑦ ᓯᓂᒃᑕᕐᕖᑦ ᐃᓛᒃ ᐊᔪᕈᑎᖃᖃᑦᑕᕐᒪᑕ ᐃᓚᖏᑦ ᖃᓄᖅ ᑕᐃᒪᐃᑦᑐᓄᑦ 
ᐃᓕᔭᐅᑦᑎᐊᖃᑦᑕᖅᐸᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᑕᐃᒃᑯᐊ ᑐᔪᕐᒥᕕᓕᕆᔩᑦ ᐋᑐᕚᒥ 
ᐋᓐᓂᐊᕕᐅᑉ ᐋᓐᓂᐊᕕᖕᒥ ᑐᑭᒧᐊᒃᑎᐅᑉ ᑲᒪᒋᖃᑦᑕᖅᑕᖏᑦ ᑐᔪᕐᒥᕕᖕᒦᑦᑕᕆᐊᖃᕌᖓᑕ ᓯᓂᒃᑕᕐᕕᖕᓂ. ᐊᑐᓂᑦ 
ᐊᔪᓐᖏᓐᓂᖓᑦ ᑖᓐᓇ ᐋᓐᓂᐊᕕᓕᐊᖅᑑᑉ ᒪᓕᒃᑕᐅᒡᓗᓂ ᐃᓂᒃᓴᓕᐅᖅᑕᐅᖃᑦᑕᖅᑐᑦ.  

ᐅᓇ ᐋᓐᓂᐊᕕᒃ ᐊᖅᑯᑎᒋᔭᐅᓪᓗᓂ ᐊᒻᒪᓗ ᑕᐃᒃᑯᐊ ᑕᐅᓇᓂ ᑲᒪᔩᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᕈᓘᓚᐅᖅᑐᖅ ᑎᑎᕋᐅᑎᖃᓚᐅᕐᓯᒪᒐᒪ ᑖᔅᓱᒧᖓ ᒥᓂᔅᑕᕆᔭᐅᔪᒧᑦ. 
ᐊᒻᒪᓗ ᖃᐅᔨᒃᑲᖅᑕᐅᓚᐅᕐᓯᒪᒡᓗᖓ ᒪᓕᒃᑎᒋᔭᐅᔪᒥᒃ, ᒪᓕᒃᑐᒥᒃ ᐊᓈᓇᒥᓂᒃ ᖃᓪᓗᓇᐅᔭᕈᓐᓇᖏᑦᑐᒥᒃ 
ᐱᓲᑎᖃᕆᐊᖃᕐᖢᓂᓗ ᑖᓐᓇ ᐋᓐᓂᐊᕕᓕᐊᖅᑐᑦ. ᑐᔪᕐᒥᕕᒻᒧᐊᖅᑕᐅᓚᐅᕐᓯᒪᔪᖅ ᒪᔪᕋᕆᐊᑐᓐᖏᑦᑐᒥᒃ ᒪᕐᕉᖕᓂᒃ 
ᐃᒡᓕᖃᖅᑎᑕᐅᒡᓗᑎᒃ ᐊᒻᒪᓗ ᖃᐅᑎᒡᓗᒍ ᖁᓕᖔᖓᓄᑦ ᓄᒃᑎᖅᑕᐅᒃᖤᖅᐳᖅ.  
 
ᑖᓐᓇ ᐸᓂᖓ ᐃᓱᒫᓘᑎᖃᓚᐅᕐᓯᒪᔪᖅ ᑖᓐᓇ ᐊᓈᓇᖓ ᐱᓱᒡᒐᕐᒪᑦ, ᒪᔪᕋᐅᑎᒃᑰᕈᓐᓇᖏᒃᖢᓂᓗ 
ᐃᑭᑦᑐᖃᓕᑲᓪᓚᖕᓂᖅᐸᑦ ᐊᖅᑲᖅᑎᕈᓐᓇᕋᔭᓐᖏᖕᒪᑦ. ᑖᒃᑯᐊ ᒪᕐᕉᓚᐅᖅᑑᒃ ᐊᓈᓇᒌᒃ ᐊᑕᐅᓯᕐᒥᒃ ᐃᒡᓕᖃᖅᖢᑎᒃ. 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᕈᓐᓇᖅᐹ ᑕᐃᒫᒃ ᑖᔅᓱᒧᖓ ᐋᓐᓂᐊᕕᓕᐊᖅᑐᒧᑦ ᐃᓕᖅᑭᒃᑕᐅᓪᓗᓂ 
ᐃᓕᔭᐅᓯᒪᖕᓂᖅᐹᒃ, ᑖᒃᑯᐊ ᐊᓈᓇᒌᒃ? ᖁᔭᓐᓇᒦᒃ, ᐅᖃᖅᑏ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᐃᒻᒪᒃᑭᐊᖅ ᖁᓛᓄᑦ 
ᖁᓛᓅᖅᑕᐅᖤᕐᓂᖅᐸᒃ. ᑖᓐᓇ ᖃᐅᔨᒋᐊᒃᑲᓐᓂᕆᐊᖃᕐᓂᐊᖅᑕᕋ ᑲᒪᒋᒃᑲᓐᓂᕐᓗᒍᓗ ᑖᔅᓱᒪ ᐅᖃᐅᓯᕆᔭᖏᑦ 
ᐱᔾᔪᑎᒋᓪᓗᒍ. ᐄ, ᐃᓱᐊᓐᖏᑦᑐᕐᓯᐅᖅᑎᑕᐅᓚᐅᖅᑐᑦ ᑕᐃᒃᑯᐊ ᓯᓂᑦᑕᕐᕕᐅᑉᑦ ᑕᐃᒪᐃᑎᒻᒪᒋᒃ. ᖃᐅᔨᒋᐊᓚᐅᕐᓗᒍ 
ᑭᓯᐊᓂᐅᔭᕆᐊᖃᕋᔭᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᕋᖅᑕᐅᓚᐅᖅᑐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᓴᖅᑭᑦᑎᓂᐊᖅᑐᖓ 
ᐅᕗᖓ ᒪᓕᒐᓕᐅᕐᕕᒻᒧᑦ ᐅᓪᓗᒥ.  
 
ᓲᕐᓗ ᐃᓱᐊᓐᖏᑐᕐᓯᐅᑎᑕᐅᖅᐸᑕ ᐋᓐᓂᐊᕕᓕᐊᖅᑐᑦ, ᑕᐃᒪᓕᑭᐊᖅ ᑖᓐᓇ ᐸᓂᖓ ᐊᑲᐅᓐᖏᑦᑐᑦ ᐃᓐᓇᕐᓗ ᑖᓐᓇ 
ᐊᓈᓇᖓ ᐊᑲᐅᓐᖏᑦᑐᖅᓯᐅᓚᐅᖅᐴᒃ. ᐃᓱᒫᓘᑎᒋᔭᒥᓐᓂᒡᓗ ᐅᖃᐅᓯᖃᓚᐅᕐᖢᓂ ᐅᕙᓐᓄᑦ. ᐄ ᑕᐃᒪ 
ᑕᐃᒪᐃᑦᑑᔭᕆᐊᖃᓐᖏᑦᑐᖅ. ᐊᒻᒪᓗ ᑕᐃᒪᐃᑦᑐᑕᖃᖅᑎᓪᓗᒍ ᖃᓄᐃᖃᑦᑕᖅᐸᓪᓕ?  
 
ᑖᓐᓇ ᐅᖃᐅᓯᕆᔭᕋ ᐱᓪᓗᒍ ᑲᒪᒋᔭᐅᑦᑎᐊᓚᐅᓐᖏᑦᑐᒃᒎᖅ ᐊᖏᕐᕋᐅᔾᔭᐅᑎᑕᐅᑐᐃᓐᓇᖅᖢᓂ. ᑕᐃᒪ ᑕᐃᓐᓇ 
ᐊᓈᓇᖓ ᒪᓕᒃᑎᖃᕈᓐᓃᖅᖢᓂ ᑕᐅᓄᖓ ᕿᒪᒃᑕᐅᑐᐃᓐᓇᓚᐅᕆᕗᖅ ᐃᓄᑑᓪᓗᓂ. ᐊᒻᒪᓗ ᑕᐃᓐᓇ ᐸᓂᖓ 
ᐊᖏᕐᕋᐅᑐᐃᓐᓇᕆᐊᖃᓚᐅᖅᖢᓂ ᐱᑦᑎᐊᓐᖏᑲᑕᒻᒪᒡᒎᖅ ᐊᖏᕐᕋᐅᑐᐃᓐᓇᓚᐅᕐᓯᒪᔪᖅ ᐃᒡᓕᖃᕋᒥᒃ ᐊᑕᐅᓯᕐᒥᒃ.  
 
ᐱᑦᑎᐊᖅᑕᐅᖏᓐᓂᕋᖅᑕᐅᒐᒥ ᐊᐅᒡᓚᖅᑎᑕᐅᓪᓗᓂ ᐊᖏᕐᕋᒥᓄᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᒪᑐᒥᖓ 
ᕿᒥᕐᕈᓇᕈᓐᓇᕐᓂᐊᖅᐳᖅ? ᐊᒃᓱᕈᖅᑎᑕᐅᓚᐅᕐᒪᑎᒃ ᑖᒃᑯᐊ ᐊᓈᓇᒌᒃ, ᑕᐃᒪᐃᑦᑐᖅᑕᖃᕆᐊᖃᓐᖏᑦᑐᖅ.  

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᕈᓐᓇᖅᐳᖅ, ᑖᔅᓱᒥᖓ ᖃᐅᔨᒋᐊᒃᑲᓂᕐᓗᓂ ᐊᒻᒪᓗ ᐊᔪᕈᓐᓃᑐᐊᕈᓂ 
ᐅᓂᒃᑲᐅᑎᒋᓗᓂᐅᒃ ᖃᓄᐃᑦᑐᖅᑕᖃᓚᐅᕐᒪᖔᖅ ᑕᐃᒪᐃᒃᑐᖅᑕᖃᒃᑲᓂᔾᔮᖏᒻᒪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᐊᐱᕆᓚᐅᖅᑕᒃᑲ ᐃᖅᑲᓇᐃᔭᖅᑎᒃᑲ 
ᑕᒪᓐᓇ ᖃᐅᔨᒋᐊᖅᑕᐅᔪᓐᓇᖁᓪᓗᒍ ᑕᐃᓐᓇ ᑖᓐᓇ ᐅᖃᐅᓯᕆᔭᖓ. ᑖᒃᑯᐊ ᐃᖅᑲᓇᐃᔭᖅᑎᒃᑲ 
ᐅᖃᓪᓚᖃᑎᖃᕐᓯᒪᓕᖅᑐᑦ ᒪᓕᓚᐅᖅᑐᒥᒃ, ᑕᒪᓐᓇ ᖃᓄᐃᓕᐅᖅᑕᐅᓚᐅᕐᒪᖔᑕ ᐱᒡᔪᑎᒋᓪᓗᒍ.  
 
ᐊᒻᒪᓗᑦᑕᐅᖅ, ᑕᐃᒃᑯᐊ ᐊᖏᔪᖅᑲᐅᑎᒋᔭᐅᔪᑦ ᑕᐃᑲᓂ ᑐᔪᕐᒥᕕᒻᒥ ᐋᑐᕚᒥ ᐅᖃᓪᓚᖃᑎᖃᕐᓯᒪᓕᖅᑐᑦ 
ᐃᖅᑲᓇᐃᔭᖅᑎᕗᑦ. ᓲᕐᓗ ᐃᓂᔅᓴᖃᓐᖏᑐᒻᒪᕆᐅᒻᒪᑦ 55-ᑐᐃᓐᓇᕐᓂᒃ ᐃᒡᓕᖃᕐᒪᑦ. ᐃᓛᓐᓂᒃᑯᑦ 90-ᓂᒃ ᓲᕐᓗ 
ᐃᓂᒃᓴᖃᓐᖏᑦᑐᓂᒃ ᐃᓛ 90-ᓂᒃ ᐃᓐᓄᒃᑕᐅᖃᑦᑕᕐᒪᑕ, ᐃᖅᑲᓇᐃᔭᖅᑎᖏᒃ ᑖᒃᑯᐊ ᐊᒃᓱᕈᖃᑦᑕᕐᓱᑎᒡᓗ. 
 
ᐅᖃᐅᑎᔭᐅᓯᒪᓪᓗᖓᓗ ᑕᒪᓐᓇ ᑲᒪᒋᔭᐅᕙᒌᕐᓯᒪᓕᖅᑐᕉᖅ ᐃᓱᐃᓪᓕᐅᕈᑕᐅᓚᐅᖅᑐᖅ ᒪᓕᒃᑐᒧᑦ. 
ᓴᖅᑭᑎᑦᓯᓂᐊᖅᖢᖓᓗ ᓴᖅᑭᑎᑦᑎᒍᒪᓐᖏᒃᖢᖓᓗ ᑕᒡᕙᓂ ᐊᑎᖓᓂᒃ ᑕᑯᒃᓴᐅᔪᖃᑐᐃᓐᓇᕆᐊᖃᕐᒪᑦ 
ᑕᑯᒃᓴᐅᒋᐊᖃᓐᖏᒻᒪᑦ. ᑖᒃᑯᐊ ᐃᖅᑲᓇᐃᔭᖅᑎᒋᔭᒃᑲ ᐱᓕᕆᑎᑐᐃᓐᓇᕐᓂᐊᖅᑕᒃᑲ ᖃᓄᐃᓕᐅᕈᑕᐅᓚᐅᖅᑐᒥᒃ 
ᐋᖅᑭᒃᑕᐅᔪᓐᓇᖁᓪᓗᒍᓗ ᑖᓐᓇ ᐋᓐᓂᐊᕐᕕᓕᐊᓚᐅᖅᑐᖅ ᐊᒻᒪᓗᑦᑕᐅᖅ ᒪᓕᓚᐅᖅᑐᖅ ᐱᔾᔪᑎᒋᓪᓗᒍ 
ᑕᑯᒃᓴᕈᖅᑎᑕᐅᒋᐊᖃᙱᒻᒪᑕ ᐊᑎᖏᑦ. 
 
ᑕᐃᒪ ᐅᓂᒃᑳᕈᓐᓇᕋᔭᖅᑐᖓ, ᐅᕙᒃᓯᐊᕈᒃᑲᓐᓂᖅ ᖃᓄᖅ ᐋᖅᑭᒋᐊᕈᑎᖃᕐᓯᒪᒻᒪᖔᑕ. ᐊᔾᔨᒌᙱᒃᑐᓂᒃ 
ᐅᖃᐅᓯᕆᔭᐅᔪᖃᓲᖑᖕᒪᑦ ᑕᐃᒪᓐᓇ ᐃᓱᐃᓕᐅᕈᑎᖃᖅᑎᓪᓗᒍ ᑕᐃᒪᓐᓇ ᑕᒡᕙᓂ ᑕᑯᒃᓴᐅᖁᖏᑐᐃᓐᓇᖅᑕᒃᑲ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᒃᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 028 - 2(4): ᐅᖃᖃᑎᖃᓂᖅ ᔭᓗᓇᐃᒥ ᓯᓚᓕᕆᕝᕕᒃᑯᓐᓂᒥᐅᑕᓂᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᖏᕐᕋᔪᓕᕆᔨᒃᑯᓐᓂ ᐃᒃᐸᒃᓴᖅ 
ᐅᖃᓚᐅᕋᒪ ᑕᒡᕙᓂ ᑲᑎᒪᔾᔪᐃᓇᕐᒧᑦ ᐅᖃᐅᓯᕋᓂ ᑕᐃᑲᓂ ᔭᓗᓇᐃᒥᒃ ᓯᓚᓕᕆᕝᕕᒃ ᒪᑐᔭᐅᓂᐊᓕᕐᒪᑦ. 
 
ᓄᑦᑎᖅᑕᐅᓗᓂ North Bay, ᐋᓐᑎᐅᕆᐆᒧᑦ ᑲᒪᒋᔭᐅᒃᓯᐊᕈᓐᓇᖁᓪᓗᒋᑦ ᑕᒪᒃᑯᐊ ᓄᓇᓕᖕᓂᒥᑦ ᐅᕙᒃᑎᓐᓂ 
ᕿᑎᕐᒥᐅᓂ ᓲᕐᓗ ᐋᓐᓂᐊᕐᕕᓕᐊᖃᑦᑕᖅᑐᑦ, ᐊᒻᒪᓗ ᐅᔭᕋᕐᓂᐊᖅᑎᓄᑦ ᖃᖓᑕᖃᑦᑕᕐᑐᑦ ᔭᓗᓇᐃᒥᒃ.  
 
ᒥᓂᔅᑕ ᐅᖃᕈᓐᓇᕐᐹ ᓄᓇᕗᑦ ᒐᕙᒪᒃᑯᖏᑦ ᐅᖃᓪᓚᕝᕕᒋᔭᐅᓚᐅᕐᓯᒪᖕᒪᖔᑕ ᓈᕝ ᑲᓇᑕᒃᑯᓐᓄ ᔭᓗᓇᐃᒥᒃ ᑖᓐᓇ 
ᓯᓚᓕᕆᒡᕕᒃ ᐃᓛ, ᓲᕐᓗ ᐊᓯᔾᔨᕐᑕᐅ, ᓅᒃᑎᖅᑕᐅᓂᐊᓕᕐᑎᓪᓗᒍ North Bay, ᐋᓐᑎᐅᕆᐆᒧᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ  

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᑎᑎᖅᑲᖁᑎᒃᑲ ᑎᑎᕋᕐᓯᒪᖏᑦᑐᑦ ᐅᕙᒍᑦ ᒐᕙᒪᕗᑦ 
ᐊᐱᕆᔭᐅᓚᐅᕐᓯᒪᖕᒪᖓᒃᑕ ᑭᓯᐊᓂ ᑐᓴᖅᑎᑕᐅᓚᐅᖅᑐᒧᑦ at least ᒪᓕᒐᓕᐅᖅᑎᐅᖃᑎᒪ 
ᑎᑎᕋᓚᐅᕐᓯᒪᔭᖏᓐᓂᒃ ᑖᒃᑯᓄᖓ ᓈᕝ ᑳᓇᑕᒃᑯᓐᓄᑦ ᐊᔾᔨᖓᓂᒃ ᐱᓚᐅᕐᖢᖓ.  
 
ᑖᒻᓇᓗ ᖁᕕᐊᒋᖏᒃᖢᒍᒃᑕᐅᖅ ᓂᒻᒥᓂᖅ ᑖᒃᑯᐊ ᓅᒃᓯᓂᕆᔭᖓᑦ ᑕᒫᖓᑦ ᔭᓗᓇᐃᒥᒃ ᑕᐅᓄᖓ. ᑖᒃᑯᐊ 
ᐃᖅᑲᓇᐃᔭᖅᑎᒃᑲ ᐊᐱᕆᒪᓂᐊᖠᖢᒋᑦ ᑎᑎᕋᖁᕝᓗᒋᑦ ᑕᒃᓱᒪ ᓈᕝ ᑳᓇᑕᒃᑯᑦ ᐊᖏᔪᖅᑳᖓᖕᓄᑦ ᐊᒻᒪᓗ 
ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᒧᑦ ᐋᑐᕚᒥᒃ, ᐊᕙᖓ ᐊᑎᓕᐅᕐᓂᐊᕐᑕᕐᓂᒃ, ᑕᐃᒪᓐᓇᐃᓕᐅᓯᒪᕗᒍᑦ ᒫᓐᓇᐅᔪᖅ. 
ᒪ’ᓇ, ᐅᖃᖅᑎᒃᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕐᐸᕋᓗ ᒥᓂᔅᑕ ᑕᒪᓐᓇ ᑐᑭᓯᒃᓯᐊᖏᓐᓇᑦᑕ ᓱᖕᒪᑦ ᓈᕝ 
ᑳᓇᑕᒃᑯᑦ ᐃᖏᕐᕋᔪᓕᕆᔨᒃᑯᓐᓄ ᓄᓇᕗᒻᒥ ᐅᖃᓪᓚᓚᐅᖏᒻᒪᖔᑕ ᐅᕙᒃᑎᓐᓂ ᓄᓇᒃᑎᓐᓂ ᖃᖓᑕᖃᑦᑕᖅᑎᓪᓗᒋ.  
 
ᑕᒪᓐᓇ ᓲᕐᓗ ᐊᒃᑕᕐᓇᖏᔾᔪᑎᒋᔭᐅᔪᑐᐊᖑᖕᒪᑦ ᖃᖓᑕᖃᒃᑕᕐᑎᑕᐅᖃᑦᑕᕐᓂᖅ ᖃᖓᑕᓂᕐᒧᑦ 
ᐅᓗᕆᐊᓱᒋᐊᖃᖏᓐᓇᒃᑕ. ᒥᓂᔅᑕ ᐅᖃᕈᓐᓇᕐᐹ ᑖᒃᑯᐊ ᐃᖅᑲᓇᐃᔭᕐᕕᖏᑦ ᑐᓴᖅᑎᒃᓯᖃᑦᑕᕐᒪᖔᑕ ᓈᕝ 
ᑳᓇᑕᒃᑯᓐᓄᑦ ᐄ ᐃᓱᒪᓕᐅᕈᑎᒋᔭᒥᖕᓂᒃ ᖃᖓᑕᖃᑦᑕᕐᑐᓂᒃ ᐅᑭᐅᖅᑕᖅᑐᒥᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᒃᓯᔨ. ᐄ, ᑖᒃᑯᐊ ᐃᖅᑲᓇᐃᔭᕐᑎᕗᑦ ᐅᖃᖃᑎᖃᕐᑐᑕ ᐋᑐᐊᒥᒃ 
ᑖᒃᑯᓂᖓ ᐃᖏᕐᕋᔪᑎᕆᔨᒃᑯᑦ ᐱᓕᕆᔨᖏᖕᓂᒃᑕᐅᖅ ᓇᓗᓇᖏᑦᑐᖅ ᑕᒪᑉᓇ ᐅᖃᐅᓯᐅᓯᒪᕝᓗᓂᒃᑕᐅᖅ ᑕᑲᓇᓂ 
ᐃᖅᑲᓇᐃᔭᕐᑎᑉᑎᓐᓄᑦ, ᐊᒻᒪᓗ ᑖᒃᑯᐊ Northern Air Transport Association-ᑯᑦ ᐅᑭᐅᖅᑕᖅᑐᒥᒃ 
ᑲᑐᒡᔨᖃᑎᒌᖏᑦ ᑎᒻᒥᓲᓕᕆᓂᕐᒧᑦ ᐅᖃᕐᓯᒪᔪᕐᑕᐅᖅ ᑲᑎᒪᓂᐊᕋᒥᒎᖅ ᐊᕐᕌᒍᑎᒫᕐᓯᐅᑎᒥᒃ ᔭᓗᓇᐃᒥᒃ 
ᐊᐃᐳᓘᓕᕐᐸᑦ ᑕᐃᑲᓂ ᖃᓄᐃᓕᐅᕐᓂᐊᕐᒪᖔᕐᒥᒃ ᖃᓄᖅ ᑭᐅᓂᓗᖕᓂᐊᕐᒪᖔᒥᒃ ᐊᖅᑮᓂᐊᖅᑐᙴᖅ ᑕᒪᑉᑯᐊ 
ᐱᓕᕆᖃᑎᒋᒍᒪᖕᓇᕐᑐᑦ.  
 
ᐊᔪᕐᓇᖏᒃᐸᖏᓛᖅ ᐃᖅᑲᓇᐃᔭᑉᑎᒃᑎᖏᓂᒃ ᑕᐃᑲᓃᖃᑕᐅᔪᖃᕋᔭᕐᑐᖅ ᑲᑎᒪᑎᓪᓗᒋᑦ ᖁᕕᐊᓇᕋᔭᖅᑐᖅ, 
ᐃᑲᔪᕐᓂᖃᕋᔭᖅᑐᕐᓗ ᑕᒪᓐᓇ ᖃᓄᖅ ᐋᖅᑭᖅᑯᓐᓇᕋᓗᐊᕐᒪᑦ ᑕᐃᒪᐃᓇᒃᓴᕆᐊᖃᖏᒃᑲᓗᐊᕐᒪᑦ 
ᐊᖅᑭᖅᑯᕐᓇᕋᓗᐊᕐᒪᑦ. ᒪ’ᓇ, ᐅᖃᖅᑎᒃᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕐᑕᕋᑦᑕᐅᖅ ᒥᓂᔅᑕ ᑭᐅᖕᒪᑦ ᑕᒪᑐᒪ ᒥᒃᓵᓄᑦ. ᒥᓂᔅᑕ 
ᐅᖃᖅᑲᐅᖕᒪᑦ ᑎᑎᕋᕐᕕᒋᓚᐅᕐᓯᒪᒐᒃᑯ ᐊᖏᔪᖅᑳᕆᔭᐅᔪᖅ ᓈᕝ ᑳᓇᑕᒃᑯᓐᓄᑦ ᑕᒪᓐᓇ ᒪᑐᐃᖅᑕᐅᒃᑲᓐᓂᖁᓪᓗᒍ 
ᔭᓗᓇᐃᒥ ᓯᓚᓕᕆᒡᕕᒃ ᓱᓕ ᐅᑕᖅᑭᔭᕋ ᑕᐃᒃᑯᐊ ᓄᓇᑦᓯᐊᕐᒥ ᒥᓂᔅᑕᐅᔪᑦ ᐃᖏᕐᕋᔪᓕᕆᔨᑯᓐᓂ 
ᐊᐅᔭᐅᓚᐅᖅᓯᒪᔪᒥ ᑭᐅᔭᐅᓚᐅᖏᒻᒪᑦᑕᐅᖅ ᑎᑎᕋᓚᐅᕐᑕᖓᓄᑦ ᑕᐃᒃᑯᓄᖓ.  
 
ᐄ, ᑕᐃᒪ ᑲᑐᒡᔨᖃᑎᒌᒡᓗᑕ ᐋᔨᖃᑎᒌᖃᑎᖃᕆᐊᖃᕋᓗᐊᕋᑦᑕ ᑕᒪᓐᓇ ᒪᑐᐃᖅᑕᐅᒃᑲᓐᓂᖃᓪᓗᒍ ᔭᓗᓇᐃᒥ. 
ᒥᓂᔅᑕ ᐅᖃᕈᓐᓇᕐᐹ ᓄᓇᒃᓯᐊᒥᐅ ᒥᓂᔅᑕᖓᓄᑦ ᔭᓗᓇᐃᒥ ᑕᒪᓐᓇ ᐅᒃᑯᐃᖅᑕᐅᒃᑲᓐᓂᖁᓪᓗᒍ ᓯᓚᓕᕆᕕᒃ? 
ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐄ, ᑖᒃᑯᐊ 
ᐅᖃᖃᑎᒋᒋᐊᒃᑲᓂᕐᓂᐊᖅᐸᕗᓐ ᐅᕙᖓᐃᓛᒃ ᐅᖃᖃᑎᒋᒋᐊᒃᑲᓂᕐᓂᐊᖅᐸᕋ ᑖᓐᓇ ᓄᓇᑦᓯᐊᕐᒥ 
ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖑᔪᖅ. ᑕᐃᒪᓐᓇ ᐃᑲᔪᖅᑐᒌᒋᐊᒃᑲᓐᓂᕋᔭᓐᖏᒻᒪᖔᓐᓄᒃ ᐊᑐᕚᒃᑯᓄᓪᓗ ᑖᒃᑯᓄᖓᓗ 
NavCanada-ᑯᓐᓄᑦ ᓴᓐᖑᓐᓂᐊᓂᕆᔭᑦᑕ ᐱᔪᒪᔭᑦᑎᓐᓂᒃ. ᑖᓐᓇ ᖃᐅᔨᒋᐊᕈᑎᒋᒃᑲᓐᓂᓚᐅᕐᓂᐊᖅᐸᕗᑦ. ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᑖᒃᓱᒥᖓ ᑐᓴᖅᑎᑦᑎᒍᓯᖃᒻᒪᓐ. 
ᑐᓴᕈᒪᓂᐊᖅᐳᖓ ᑲᑎᒪᓂᐊᕐᒪᑕ ᔨᐊᓗᓇᐃᕝᕕ. ᒥᓂᔅᑕᓗ ᑖᓐᓇ ᑕᐅᕗᓐᖓᐅᑎᑦᑎᓂᐊᖅᑐᓂ 
ᐃᖅᑲᓇᐃᔭᖅᑎᒋᔭᒥᓂᒃ ᐃᓱᒫᓘᒍᑎᒋᔭᕗᓐ ᐱᑦᔪᑎᒋᓪᓗᒋᑦ ᐋᖅᑭᒃᑕᐅᔪᓐᓇᖁᓪᓗᒍ.  
 
ᒥᓂᔅᑕᖃᐃ ᐅᖃᕈᓐᓇᖅᐸᑦ ᑎᑎᐸᖔᓐᓂᐊᕐᓂᕋᓪᓗᓂ NavCanada-ᑯᑦ ᐃᓛᒃ ᑲᑐᔾᔨᖃᑎᒌᒃᑯᑦ ᐊᖓᔪᖅᑳᖓᓐᓄᑦ. 
ᒪᑐᐃᖅᑕᐅᑲᓐᓂᖁᓪᓗᒍ ᓯᓚᓕᕆᕝᕕᒃ ᔨᐊᓗᓇᐃᕝᒥ. ᕿᑎᕐᒥᐅᖑᔪᑦ ᐅᓗᕆᐊᓇᖅᑐᒦᑦᑎᑕᐅᑦᑕᐃᓕᒪᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ ᐅᖃᓚᐅᕋᒪ ᑕᐃᒃᑯᐊ ᖃᖓᑕᔫᓕᕆᔨᒃᑯᑦ 
ᑲᑐᔾᔨᖃᑎᒌᖏᒃᑯᖏᑦ ᔨᐊᓗᓇᐃᕝᒥ ᑲᑎᒪᓂᐊᕐᒪᑕ ᐃᐳᕈ 2007-ᒥ ᐊᒻᒪᓗ ᖃᓄᐃᓕᐅᕈᑎᒃᓴᕆᓂᐊᖅᑕᒥᓂᒃ 
ᑕᒪᑐᒪ ᒥᒃᓵᓄᑦ ᐋᖅᑭᒃᓱᐃᓂᐊᕐᒪᑕ.  
 
ᐃᖅᑲᓇᐃᔭᖅᑎᒋᔭᒃᑲᓗ ᑕᐃᒪᓐᓇ ᑲᑎᒪᒋᐊᖅᑎᓂᐊᖅᑕᒃᑲ ᐊᒻᒪᓗᒃᑕᐅᖅ ᐊᐱᕆᓯᒪᓪᓗᒋᑦ ᐃᖅᑲᓇᐃᔭᖅᑎᒃᑲ 
ᑎᑎᕋᕈᓐᓇᖁᓪᓗᒋᑦ NavCanada-ᑯᑦ ᐊᖓᔪᖅᑳᖓᓄᑦ ᐊᒻᒪᓗ ᒥᓂᔅᑕᒧᑦ ᒐᕙᒪᑐᖃᒃᑯᓐᓂ ᐃᖏᕐᕋᔪᓕᕆᓂᕐᒧᑦ 
ᑕᒪᓐᓇ ᐱᓕᕆᐊᕆᔭᐅᕙᓪᓕᐊᓕᕇᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 029 - 2(4): ᓱᕈᕐᓇᖅᑐᓂᑦ ᓴᓗᒻᒪᖅᓴᐃᓂᖅ ᑲᖏᑦᑐᒑᐱᑐᖃᐅᑉ ᐃᓂᕕᓂᖓᓂᒃ  (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐊᐱᕆᔪᒪᔪᖓ, ᑕᐃᒃᓱᒪ ᒥᓂᔅᑕᒧᑦ ᐊᕙᑎᓕᕆᓂᕐᒧᑦ. ᑕᕝᕗᖓᑦᑎᐊᖅ 
ᐊᐱᕆᔪᓐᓇᕋᓗᐊᖅᑐᒍ ᓇᖏᖅᓯᓗᖓ ᐊᐱᕆᔪᒪᒻᒥᒐᒃᑯ.  
 
ᐅᖃᖅᑎᑦᑎᔩ, ᑕᐃᒪ ᑕᒫᓂ ᐱᓇᓱᐊᕈᓯᖅ ᐱᒋᐊᕋᑖᓂᑰᑎᓪᓗᒍ ᓴᖅᑭᑦᑎᓚᐅᕐᕋᒪ ᑲᖏᑦᑐᒑᐱᐅᒻ ᐊᑦᔨᓐᖑᐊᖏᓐᓂᑦ 
ᐊᒻᒪᓗᒃᑕᐅᖅ ᑕᕝᕙᓐᖓᑦ ᑎᑎᖅᑲᐅᓯᐊᒥᓂᖏᓐᓂᑦ ᐊᑦᔨᓕᐅᖃᑦᑕᓚᐅᖅᑕᒃᑲ ᑖᒃᑯᐊ ᐊᐅᔭᖅ. ᐊᐅᔭᐅᓚᐅᖅᑐᖅ. 
ᐅᖃᖅᑎᑦᑎᔩ, ᑖᒃᑯᐊ ᐊᑦᔨᓐᖑᐊᑦ ᓴᖅᑭᑎᒻᒪᑕ ᑲᖏᑦᑐᒑᐱᑐᖃᖅ ᑕᐃᓐᓇ ᓴᓗᒪᐃᑦᑐᒻᒪᕆᐅᒻᒪᑦ ᐊᒻᒪᑦᑕᐅᖅ 
ᓴᓗᒻᒪᓴᖅᑕᐅᔭᕆᐊᓕᒻᒪᕆᐅᓪᓗᓂ. 

ᐅᖃᖅᑎᑦᑎᔩ, ᑐᑭᓯᒐᓗᐊᖅᑐᖓ ᑖᓐᓇ ᒥᓂᔅᑕ ᐃᖅᑲᓇᐃᔭᖃᑎᓕᒃ, ᐱᓕᕆᖃᑎᓕᒃ ᐃᓄᓕᕆᔨᑐᖃᒃᑯᓐᓂᑦ 
ᐊᒻᒪᓗᒃᑕᐅᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ ᑕᒪᑐᒧᖓ ᐱᓕᕆᕙᓪᓕᐊᓪᓗᑎᒃ. ᐊᐱᕆᔪᒪᔪᖓ ᑭᒃᑯᑐᐃᓐᓇᕐᓄᑦ, 
ᑭᒃᑯᓕᒫᓄᑦ ᑐᓴᐅᒪᔭᐅᓂᐊᕐᒪᓐ, ᒥᓂᔅᑕ ᑖᓐᓇ ᓈᒻᒪᓴᖅᐸ ᑕᒪᑐᒪ ᓴᖅᑭᐸᓪᓕᐊᓂᖓᓂᒃ ᑲᖏᑦᑐᒑᐱᑐᖃᐅᑉ 
ᓴᓗᒻᒪᓴᖅᑕᐅᓂᓂᒃᓴᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᖏᓪᓗᖓᑦᑕᐅᖅ ᐅᖃᓪᓚᖃᑎᒋᔪᓐᓇᑦᑎᐊᕋᓗᐊᖅᑕᕋ 
ᑖᓐᓇ ᒪᓕᒐᓕᐅᖅᑎᐅᖃᑎᒐ. ᖁᕕᐊᒋᔭᕗᑦ ᑖᓐᓇ ᓴᖅᑭᑕᐅᕙᓪᓕᐊᒻᒪᑦ ᓴᓗᒻᒪᑦᑕᐅᒋᐊᖃᓐᓂᕆᔭᖓ ᑭᓯᐊᓂ 
ᐅᕙᒍᑦ ᐊᕙᑎᓕᕆᔨᒃᑯᑦ ᓴᖅᑭᑎᑦᑎᔨᑐᐃᓐᓇᐅᖃᑦᑕᕋᑦᑕ ᑕᒪᒃᑯᓂᖓ ᓴᓗᒻᒪᓴᖅᑕᐅᔭᕆᐊᓕᓐᓂᑦ. CGS-ᑯᑦ 
ᒥᓂᔅᑕᖓ ᑕᒪᑦᓱᒥᖓ ᑭᐅᓗᐊᕈᓐᓇᓂᐊᕐᒪᑦ. ᐱᓕᕆᐊᕆᒻᒪᒍᓪᓕ ᑕᒪᓐᓇ. ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 
ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑕ ᖃᓄᖅ ᐱᓕᕆᕙ ᑖᒃᑯᓂᖓ, ᐱᓕᕆᖃᑎᖃᑦᑎᐊᖅᐸᐃᓛᒃ 
ᑖᒃᑯᓂᖓ ᒐᕙᒪᑐᖃᒃᑯᓐᓂᑦ. ᑖᓐᓇ ᓇᐃᓴᖅᓯᒪᔭᖓᓐᓂᓪᓘᓐᓃᑦ ᐱᑎᑕᐅᑦᑎᐊᖅᐹ ᓴᓗᒻᒪᓴᖅᑕᐅᔪᒃᓴᐃᑦ ᐊᒻᒪ 
ᓱᕉᓂᕋᖅᑕᐅᔪᑦ ᑕᒫᓂ ᓄᓇᕘᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᖃᕋᑖᕋᒪᐃᓛᒃ ᑕᐃᒪ ᑖᓐᓇ ᐱᓕᕆᕕᒋᔭᕋ ᑕᒪᒃᑯᓂᖓ 
ᓴᓗᒻᒪᖅᓴᖅᑕᐅᒋᐊᖃᖅᑐᓂᒃ ᖃᓄᖅ ᖃᐅᔨᓴᖅᑎᑐᐃᓐᓇᐅᒐᑦᑕ ᑕᒪᒃᑯᐊ ᓴᓗᒻᒪᖅᓴᖅᑕᐅᔭᕆᐊᖃᖅᑐᐃᑦ 
ᖃᐅᔨᒑᖓᑦᑎᒍᑦ, ᑖᒃᑯᓄᖓ CGS-ᑯᓐᓄᑦ ᓇᓗᓇᐃᖃᑦᑕᕋᑦᑎᒍᑦ ᓴᓗᒻᒪᖅᓴᖅᑕᐅᓂᕆᔭᖓ ᓴᓗᒻᒪᖅᓴᖅᑕᐅᓃᑦ 
ᑕᒪᒃᑯᐊ ᑖᒃᑯᓄᖓ ᓚᕕᓐᓂᐊ ᐸᕋᐅᓐ ᐱᓕᕆᕕᐊᓄᑦ ᐱᓕᕆᐊᕆᔭᐅᓲᖑᖕᒪᑕ. ᑭᐅᑦᑎᐊᖅᑐᒃᓴᐅᒐᓗᐊᖅᐳᖓ, 
ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᓗ; ᒥᓂᔅᑕ. ᑖᓐᓇ ᒥᓂᔅᑕ ᐱᑎᑕᐅᓚᐅᖅᐸ ᒐᕙᒪᑐᖃᒃᑯᓐᓂᑦ 
ᑕᐃᒪᓐᓇ ᓴᓗᒻᒪᖅᓴᖅᑕᐅᒋᐊᖃᕐᓂᖓᓄᑦ ᑕᐃᑲᓂ ᑲᖏᖅᓱᒑᐱᑐᖃᕐᒥ ᑕᐃᑲᓂᑦᑕᐅᖅ Cape Christian-
ᖑᓂᕋᖅᑕᐅᔪᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ ᑖᒃᑯᐊ ᒐᕙᒪᓂᑦ ᐱᔨᑦᓯᕋᖅᑎᒃᑯᑦ 
ᐱᓕᕆᒋᐊᖅᑎᑦᑎᔨᐅᖃᑦᑕᕐᒪᑕ ᓴᓗᒻᒪᖅᓴᐃᒋᐊᖃᕐᓂᕐᒧᑦ ᑲᖏᖅᓱᒑᐱᑐᖃᕐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 

ᐊᐱᖅᑯᑦ 030 - 2(4): ᐋᓐᓂᐊᕕᓕᐊᕐᑐᓄᑦ ᑐᔪᕐᒥᕕᒻᒧᑦ ᑳᓐᑐᕋᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕᒧᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ.  
 
ᐊᐱᕆᒃᑲᓐᓂᓚᐅᖏᓐᓂᓐᓂᑦ ᐃᖅᑲᐃᑎᒍᒪᓪᓗᒍ ᐃᓄᒃ ᒥᓂᔅᑕᐅᔪᖅ ᑕᐃᒃᑯᓂᖓ ᑮᓇᐅᔭᓂᒃ ᐊᔮᑦ ᐊᒥᓲᓂᖏᓐᓂᑦ 
ᓈᓴᐅᑎᖏᑦ ᐊᑐᐃᓐᓇᖃᕈᓐᓇᕐᓂᕋᖅᑲᐅᖕᒪᑦ. ᑖᒃᑯᓄᖓ ᑲᑎᒪᔨᕋᓛᖑᔪᓄᑦ ᐊᑐᐃᓐᓇᐅᑎᑦᑎᒋᐊᖔᖁᓪᓗᒍ.  
 
ᐊᐱᕆᔪᒪᔭᕋᓕ ᒥᓂᔅᑕᐅᔪᖅ ᑳᓐᑐᕌᒋᔭᖏᓐᓄᑦ ᑕᐃᒃᑯᓄᖓ ᑐᔪᕐᒥᕕᐅᕙᒃᑐᓄᑦ ᑖᒃᑯᐊ ᐃᖏᕐᕋᖃᑦᑕᖅᑐᓕᕆᔨᒃᑯᑦ 
ᑕᕝᕙᓐᖓᑦ ᒪᓕᒃᓗᒍ ᓇᑭᓐᖔᕐᕕᖓᓂᑦ ᑐᔪᕐᒥᖓᓂᑦ ᖃᖓᑕᓲᒃᑯᕕᖕᒥᑦ ᑐᔪᕐᒥᕕᖕᒧᑦ ᐋᓐᓂᐊᕕᖕᒧᑦ ᑕᕝᕙᓂ 
ᐱᖃᓯᐅᔾᔭᐅᓯᒪᖃᑦᑕᕐᒪᖔᑕ ᐱᔨᑦᑎᖅᑕᐅᒋᐊᖃᕐᓂᖏᓐᓄᑦ.  
 
ᒥᓂᔅᑕᐅᔪᖅ ᖃᐅᔨᒪᕚ, ᖃᓄᐃᓕᐅᕆᐊᖃᕐᒪᖔᑕ ᑕᕝᕙᓂ ᑳᓐᑐᕌᒋᔭᖓᓂᑦ ᐅᓯᖃᑦᑕᕐᓂᕐᒧᑦ ᑕᕝᕗᖓ 
ᐋᓐᓂᐊᕕᖕᒧᑦ ᑕᐃᒃᑯᓇᓐᖓᑦ ᐋᓐᓂᐊᕕᓕᐊᖅᑐᓂᒃ ᐊᒻᒪᓗ ᐊᐃᑉᐸᕆᔭᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᐃᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᒋᓪᓗᒍᓗ ᐃᖅᑲᐃᑎᑦᑎᒋᐊᕐᖓᑦ ᑖᓐᓇ 
ᐱᓕᕆᐊᕆᕙᓪᓚᐃᔭᕗᑦ, ᑭᓯᐊᓂ ᐊᑯᓂᑲᓪᓚᐅᓂᖅᓴᖅ ᓄᐊᒐᓱᒃᑐᒍᐃᓛᒃ ᐊᑯᓂᕈᓘᓕᕐᖓᑦ 26,000ᖑᖕᒪᑕ 
ᐸᐃᑉᐹᖑᐅᔪᑦ ᑕᐃᒃᑯᓄᖓ. ᑕᐃᒃᑯᐊ ᐱᔪᓐᓇᖅᓯᑐᐊᕈᑦᑎᒍᑦ ᐊᑐᐃᓐᓇᐅᑎᑦᑐᒫᖅᑕᕗᑦ ᑖᔅᓱᒧᖓ.  
 
ᑕᐃᔅᓱᒧᖓᓕ ᑳᓐᑐᕌᖑᔪᒧᑦ ᑐᔪᕐᒥᕕᐅᕙᒃᑐᒧᑦ ᐊᑦᑕᕐᓇᕐᓂᖏᓛᒃ ᐱᓕᕆᖃᑎᖃᖅᐸᖕᒥᔪᒍᑦ ᐅᑭᐅᖅᑕᖅᑐᒥ 
ᐋᓐᓂᐊᖅᑐᓕᕆᔨᐅᔪᓂᒃ ᐅᐃᓂᐸᐃᒡᒥ ᐊᐅᓪᐴᑕᒥ. 
 
ᑕᐃᒃᑯᐊ ᐋᓐᓂᐊᕕᓕᐊᖅᑐᑦ ᐊᐃᔭᐅᓪᓗᑎᒃ ᖃᖓᑕᓲᒃᑯᕕᖕᒥᑦ ᑕᕝᕗᖓᖅᑐᑎᒃ ᑐᔪᕐᒥᕕᖕᒧᑦ ᐋᖅᑭᒃᓱᐃᓕᖅᑐᑎᒃᓗ 
ᓗᒃᑖᓂᒃ ᐃᓛᒃ ᐋᓐᓂᐊᕕᖕᒨᕆᐊᖃᕐᓂᖏᓐᓄᑦ ᑲᒪᒋᔭᐅᒋᐊᖃᕐᓂᖏᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᐱᕕᖃᖅᑎᑕᐅᕚ ᑳᓐᑐᕌᖑᔪᒥ ᒥᓂᔅᑕᐅ ᖃᐅᔨᒪᔭᖓᓂᑦ 
ᖃᓄᐃᑦᑐᓂᒃ ᐃᓗᓕᖃᕐᒪᖔᑦ ᑖᔅᓱᒧᖓ ᐋᓐᓂᐊᕕᓕᐊᖅᑐᒧᑦ ᐊᐃᑉᐸᖃᖅᑐᑦ ᑕᕝᕗᖓ ᐋᓐᓂᐊᕕᖕᒦᑎᓪᓗᒍᓘᓐᓃᑦ, 
ᖃᓄᐃᑦᑐᓂᒃ ᐃᓗᓕᖃᖅᑲ ᑕᐃᓐᓇ ᐊᐃᑉᐸᖃᖅᑐᖅ ᐋᓐᓂᐊᕕᓕᐊᕈᔾᔨᔪᖅ ᐅᓯᔭᐅᖃᑦᑕᕈᓐᓇᕆᕙᑦᑕᐅᖅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ ᖃᐅᔨᒪᔪᖓ ᑕᕝᕙᓂ ᐅᓯᔭᐅᖃᑦᑕᕐᓂᖓᓄᑦ 
ᑖᔅᓱᒧᖓ ᐋᓐᓂᐊᕕᓕᐊᖅᑐᒧᑦ ᑭᓯᐊᓂᓕ ᐊᐱᕆᔭᕆᐊᖃᖅᑐᖓᐃᓛᒃ ᖃᓄᕐᓕ ᑕᐃᒃᑯᐊ ᐱᔨᑦᑎᖅᑕᐅᖃᑦᑕᕐᒪᖔᑕ 
ᐊᐃᑉᐸᖃᖅᑐᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖃᐅᔨᕆᐊᓐᓂᐊᕐᓂᕋᕋᑕᕐᖓ ᐃᖅᑲᓇᐃᔭᖅᑎᒥᓂᒃ 
ᐊᐱᕆᔪᓐᓇᓂᐊᖅᑯᖃᐃ? ᖃᓄᖅ ᐃᓗᓕᖃᕐᒪᖓᑖ ᑕᐃᒃᑯᐊ ᐱᔨᑦᑎᖃᖅᑐᑦ ᓱᖕᒪᑦ ᐊᐃᑉᐸᕆᔭᐅᔪᒥ 
ᐅᓯᔪᒪᓚᐅᓐᖏᒻᒪᖔᑦ ᐅᑕᖅᑭᖔᕈᒪᓪᓗᑎᒃ ᐊᓐᓂᐊᕕᓕᐊᕐᓂᐊᖅᑐᓂᑦ.  
 
ᑖᓐᓇᑦᑕᐅᖅ ᖃᔨᒋᐊᕈᒪᓂᖃᓐᓂᐊᖅᑯᖃᐃ ᑖᑦᓱᒥᖓ. ᑖᑦᓱᒥᖓᓘᓐᓃᑦ ᑐᓴᐅᒪᕙ ᑐᓴᐅᒪᓐᖏᓚᕐᓘᓐᓃᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᐊᒡᓘᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒋᐊᓐᓂᐊᖅᑯᖓ ᑖᒃᑯᐊ ᖃᓄᖅ 
ᐅᓯᔭᐅᖃᑦᑕᕆᐊᖃᕐᒪᖓᑖ ᐊᐃᒃᐸᖃᖅᑐᑦ ᑕᐃᓐᓇᓕ ᐊᑕᐅᓯᕐᒧ ᑐᕌᖓᓗᐊᕐᐸᓚᐃᖕᒪᑦ ᑕᐃᓐᓇ ᑭᖑᓪᓕᖅ 
ᐊᐱᖅᑯᑎᒋᔭᖓ. ᑕᐃᓐᓇ ᐊᑎᖓᓂᒃ ᖃᐃᑦᑎᒃᐸᑦ ᖃᐅᔨᒋᐊᕈᓐᓇᓂᐊᕐᒥᔭᕋᓗᐊᕋ.  
 
ᑭᓯᐊᓂᑕᐅᖅ ᑖᓐᓇ ᐊᑐᐊᒐᕆᔭᐅᕗᑦ ᖃᓄᐃᑦᑑᒻᒪᖔᖅ ᐅᓯᖃᑦᑕᓂᕐᒧᑦ ᑕᐃᒃᑯᓂᖓ ᐊᐃᒃᐸᖃᖅᓯᒪᔪᓂᒃ 
ᐋᓐᓂᐊᕕᓕᐊᖅᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᒌᖅᐸᓪᓚᐃᔪᑦ ᑕᐃᑦᓱᒥᖓ ᐃᓄᖕᒥ ᐅᖃᐅᓯᕆᔭᓐᓂᒃ, 
ᑎᑎᕋᕐᕕᒋᒌᓚᐅᕐᓯᒪᒐᒃᑯ.  
 
ᐊᒻᒪᓗ ᑐᔪᕐᒥᕕᖕᒥ ᑕᐃᒪᐃᓚᐅᕐᓯᒪᒻᒪᑦ, ᑐᔪᕐᒥᕕᓪᓚᑦᑖᒥ. ᑕᐃᒃᑯᐊ ᓈᖕᒪᒃᑑᑎᖃᓚᐅᓐᖏᒻᒪᑎᒃ ᐃᓛᒃ ᑕᐃᓐᓇ 
ᐊᐃᒃᐸᖃᖅᑑ ᐅᖃᐅᔾᔭᐅᓚᐅᕐᖓᑦ ᐊᖁᑎᐅᔪᒧᑦ. ᐊᑕᐅᓯᑐᐃᓐᓇᐅᓚᐅᕐᖓᒎᖅ ᑕᐃᑯᓐᖓᕆᐊᓖᒃ.  
 
ᑕᐃᒪ ᐊᑲᐅᓐᖏᓕᐅᕈᑎᖃᓚᐅᓐᖏ ᐃᓛᒃ ᓈᖕᒪᓈᖅᓯᓚᐅᓐᖏᒻᒪᑦ ᑕᐃᓐᓇ ᐊᐃᒃᐸᖃᖅᑐᖅ ᐊᒻᒪᓗ 
ᐋᓐᓂᐊᕕᓕᐊᕐᓯᒪᔪᑦ ᑕᐃᒃᑯᐊ ᑲᒪᒋᔭᐅᔭᕆᐊᖃᕋᓗᐊᕐᑎᓪᓗᒋᑦ. ᐄ, ᑕᐃᒪ ᒪᕐᕉᓲᖑᒻᒪᑎᒃ ᑕᒪᒃᑮᓐᓂᒃ ᓈᓚᓪᓗᒋᒃ. 
ᑖᒃᑯᐊ ᐋᓐᓂᐊᕕᓕᐊᕈᔾᔭᐅᒍᓐᓇᖏᓐᓂᕋᓚᐅᕐᑕᖏᑦ ᑕᑯᔭᖅᑐᓂᐊᕐᓗᓂ ᐊᓈᓇᒥᓂᒃ. 
ᑕᐃᒃᑯᓐᖓᕆᐊᖃᕋᓗᐊᖅᑎᓪᓗᒍ ᐅᑕᖅᑭᔭᕆᐊᖃᓕᓚᐅᖅᑯᓪᓕ ᑕᐃᒃᑯᐊ ᑕᐃᑯᓐᖓᐅᑎᔪᒃᓴᐅᔪᑦ ᐅᓯᔭᒃᓴᐅᔪᓂᓛᒃ 
ᐊᒥᓱᕈᒃᑲᓐᓂᕋᓱᒃᑎᓪᓗᒋᑦ.  
 
ᒥᓂᔅᑕᐅᔪᖅ ᑖᑦᓱᒥᖔ ᖃᐅᔨᒋᐊᕈᓐᓇᖄ? ᖃᐅᔨᒋᐊᕐᓗᓂᓗ ᖃᓄᖅ ᐃᒫᒃ ᐃᓗᓕᖃᕐᒪᖔᑕ ᐃᒫ ᐊᑕᐅᓯᑑᒃᐸᑦ 
ᑕᐃᑯᓐᖓᕈᓐᓇᖏᑦᑐ. ᑭᓯᐊᓂ ᐃᓄᒋᐊᓐᓂᕐᓴᐅᑎᓪᓗᒋᑦ ᑕᑯᓐᖓᓂᐊᖅᑐᑦ ᐋᓐᓂᐊᕕᖕᒧᑦ ᐃᖏᕐᕋᓯᔪᓐᓇᕐᓂᕋᖅᑐᑦ.  

ᑕᐃᒪᐃᒃᐸᑦ ᑕᐃᒪᐃᓪᓚᕆᒻᒪᖔ ᐅᕝᕙᓘᓐᓃᑦ ᑕᐃᒪᐃᓐᖏᒃᐸᑦ ᖃᐅᔨᓴᕐᑎᐊᕆᐊᒃᑲᓂᕐᓗᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑖᓐᓇᓗ ᖁᔭᒋᓪᓗᒍ ᓇᓗᓇᐃᕐᓯᐊᑦᑎᐊᕋᑖᖕᖓᑦ 
ᑕᑦᓱᒥᖓᑦᓴᐃᓐᓇᐅᕐᒪᖔ ᖃᐅᔨᒋᐊᓐᓂᐊᕐᑕᕋ ᑕᒪᓐᓇ ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᕐᑏᑦ ᐅᔾᔨᕆᓂᐊᖃᓯ ᓯᕿᓐᖑᔭᖓ ᐊᐱᕐᓱᕐᓇᐅᑉ ᓅᖑᓯᒪᓕᕐᒥᒻᒪᑦ. ᑲᑎᒪᔾᑎᒃᓴᑎᓄᑦ ᐅᑎᕐᓗᑕ. 
ᑲᑎᒪᔾᔪᑎᒃᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 8. ᑭᐅᔾᔪᑏ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᕐᑐᓄᑦ. 
ᑲᑎᒪᔾᔪᑎᒃᓴᕗᑦ 9. (ᑐᓵᔾᔨᒃᑯᑦ) ᕿᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᕗᑦ 10. (ᑐᓵᔾᔨᒃᑯᑦ) ᕿᐅᔾᔪᑏᑦ 
ᑮᓇᐅᔭᓕᕆᓂᕐᒧᑦ ᐅᖃᐅᓯᐅᓚᐅᕐᑐᓄᑦ. ᑲᑎᒪᔾᔪᑎᒃᓴᕗᑦ 11. ᐊᑎᓕᐅᕐᓯᒪᔪᑦ. ᒪᓕᒐᓕᐅᖅᑎ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 11: ᐊᑎᓕᐅᕈᑕᐅᓯᒪᔪᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐊᔾᔨᖓᓂᒃ ᐊᑎᓕᐅᕐᓯᒪᔪᒥᒃ ᑐᑦᓯᕋᖅᑐᓂᒃ 
ᐱᔪᒪᔪᖓ. ᑖᒃᑯᐊ ᐃᓄᖁᑎᒋᔭᒃᑲ ᐊᑎᓕᐅᓚᐅᕐᒪᑕ ᐊᒻᒪᓗ ᑕᐃᒃᑯᐊ ᐅᖄᓚᐅᓯᕆᔨᒃᑯᑦ ᑕᒪᑦᓱᒧᖓ 
ᖃᓄᐃᓕᒋᐊᒃᑲᓐᓂᖁᒐᓗᐊᖅᑲᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᓴᖅᑭᑕᐅᕐᒪᑦ ᒪᐅᓐᖓᑦᑕᐅᑲᐃᓐᓇᓂᐊᕐᖓᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 11. ᐊᑎᓕᐅᕐᓯᒪᔪᑦ. 
ᑲᑎᒪᔾᔪᑎᔅᓴᕗᑦ 12. ᖁᔭᓐᓇᒦᒃ. ᑖᓐᓇ ᒪᐅᓐᖓᖅᑕᐅᒻᒪᑦ ᓴᖅᑭᕋᑖᖅᑕᖓ ᑎᑎᖅᑲᖅ. ᑖᓐᓇ ᐅᑎᖅᑎᓐᓂᐊᕋᒃᑯ 
ᑕᑲᓄᖓ 14-ᒨᕈᑦᑕ ᓴᖅᑭᑕᐅᔪᑦ ᑎᑎᖅᑲᓅᕈᑦᑕ ᑐᓐᓂᖅᑯᑕᐅᓂᐊᕐᖓᑦ. ᑲᑎᒪᔾᔪᑎᔅᓴᕗᑦ. . . ᒪᒥᐊᓇᖅ ᓯᐊᕈᐊᐃ.  
 
ᖁᔭᓐᓇᒦᒃ. ᐊᑎᓕᐅᕐᓯᒪᔪᑦ ᒐᕙᒪᒃᑯᓐᓄᑦ ᑐᕌᖓᔭᕆᐊᖃᕐᖓᑕ, ᑖᓐᓇ ᓯᓚᑖᒎᖅᑐᒧᑦ ᑐᕌᖓᑎᓪᓗᒍ 
ᑎᒍᔪᓐᓇᖏᓐᓇᑦᑎᒍ. ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 12. (ᑐᓵᔨᑎᒍᑦ) ᐅᓂᒃᑳᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᑦ.  
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᖅ 13. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓂᕐᒧᑦ ᐱᖁᔭᔅᓴᓄᑦ. ᑲᑎᒪᔾᔪᑎᒃᓴᖅ 14. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓯᕗᓕᖅᑎ.  
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 021 - 2(4): ᐸᓖᓯᓕᕆᓂᖅ ᓄᓇᕗᒥ ᐊᒻᒪ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᑦ - 

ᐅᓂᒃᑳᖅ ᑭᒃᑯᓕᒫᓂᑦ ᑲᑎᒪᖃᑎᖃᕐᓂᕐᒥᒃ ᒫᑦᓯ 2006; ᐊᒻᒪ ᐅᖃᖃᑎᖃᕐᓂᖏᑦ ᑭᒃᑯᓕᒫᓂᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᕕᐊᓱᑉᐳᖓ ᓴᖅᑮᒋᐊᔅᓴᖅ 
ᐸᓖᓯᓕᕆᓂᕐᒥᑦ ᓄᓇᕗᒻᒥ ᐅᓂᒃᑳᖑᔪᖅ ᖃᐅᔨᒋᐊᕐᓂᐅᓚᐅᖅᑐᒥᒃ ᒫᑦᓯ 26 ᐊᒻᒪᓗ ᐸᓖᓯᓕᕆᓂᕐᒧᑦ ᐅᓂᒃᑳᖑᔪᑦ 
ᓄᓇᕗᒻᒥ ᒫᑦᓯ 2006. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑎᑎᖅᑲᖓ ᒪᐅᓐᖓᖅᑕᐅᓂᐊᕐᖓᑦ. ᖁᔭᓐᓇᒦᑦ. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 

ᓴᖅᑭᖅᑎᑕᐅᔪᖅ ᑎᑎᖅᑲᒃ 022 - 2(4): ᓄᓇᑦᓯᐊᖅ ᓂᐅᔅᑯᓐᓂᑦ ᑎᑎᕋᖅᑕᐅᓚᐅᖅᑐᖅ 
“ᐋᓐᓂᐊᕕᐊᓕᖅᑐᓂ ᐊᒃᓱᕈᕐᓇᖃᑦᑕᕐᓂᖓ ᑭᒃᑯᓕᒫᓄᑦ” (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᑐᓴᒐᔅᓴᓃᓚᐅᖅᑐᑦ ᓄᓇᑦᓯᐊᖅ news-ᓂᒃ 
ᑎᑎᕋᖅᑕᐅᓚᐅᖅᑐᖅ ᑕᕝᕙᓂ ᔭᐃᓐ ᔪᐊᔾᒧᑦ ᐅᖃᐅᓯᖃᖅᑐᖅ ᐊᔅᓱᕈᕐᓇᕐᓂᖓᓂᒃ ᐋᓐᓂᐊᕕᓕᐊᕐᓗᓂ 
ᐅᖃᕐᓯᒪᓪᓗᑎᒃ ᐋᑐᕚᒦᑦᑐᑎ ᐊᔅᓱᕈᕐᓇᕐᓂᕆᓚᐅᖅᑕᖓᓂᒃ ᐊᔅᓱᕈᓐᓇᖃᑦᑕᕐᓂᖓᓂ ᐋᓐᓂᐊᕕᓕᐊᕐᓯᒪᔪᑦ 
ᓄᓇᕗᒻᒦᓐᖔᖅᑐᑦ.  
 
ᑖᓐᓇ ᓴᖅᑭᕈᒪᔭᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑖᓐᓇ ᒪᐅᓐᖓᖅᑕᐅᑲᐃᓐᓇᕐᓂᐊᕐᖓᑦ.  
 
ᑲᑎᒪᔾᔪᑎᔅᓴᕗᑦ 14. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᔅ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 023 - 2(4): ᐊᑎᓕᐅᕈᑕᐅᓯᒪᔪᖅ ᐅᖄᓚᐅᓯᕆᔨᒃᑯᓐᓄᑦ 

ᐅᖅᓱᖅᑑᒥᐅᓂᑦ(ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᒪᒥᐊᑉᐳᖓᓗ ᓴᖅᑮᔪᒪᔪᖓ ᐊᔾᔨᖓᓂᒃ 
ᑖᒃᑯᓄᖓ ᐅᖄᓚᐅᓯᕆᔨᒃᑯᓐᓄᑦ Northwestel-ᑯᓐᓄᑦ ᐊᒻᒪᓗ ᐊᑎᓕᐅᕐᓯᒪᔪᑦ ᐊᑎᓕᐅᕈᓐᓇᓚᐅᕐᖓᑕᐃᓛᒃ 
ᑖᔅᓱᒥᖓ ᑐᔅᓯᕋᐅᑕᐅᔪᒥᑦ ᑕᐃᒃᑯᐊᓗ 200-ᖏᓐᓃᒻᒪᑕ ᐊᑎᓕᐅᕐᓯᒪᔪᑦ ᑖᒃᑯᐊ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᔅ ᐊᒡᓘᒃᑲᖅ. ᓈᒻᒪᓕᕐᒪᖔᖅ ᑕᑯᓂᐊᕋᑦᑎᒍ. ᖁᔭᓐᓇᒦᑦ. ᓈᒻᒪᓕᖅᑐᕉᖅ. ᑎᑎᖅᑲᐃᑦ 
ᓴᖅᑭᖅᑕᐅᓂᖏᑦ.  
 
(ᑐᓵᔨᑎᒍᑦ) ᑎᑎᖅᑲᐃᑦ ᓴᖅᑭᑕᐅᓂᖏᑦ. (ᑐᓵᔨᑎᒍᑦ ᓄᖅᑲᖅᑐᖅ) ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑎᔾᔪᑏᑦ 
ᐱᖁᔨᕗᖔᕈᑎᒧᑦ. ᑲᑎᒪᔾᔪᑎᔅᓴᕗᑦ 16. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᒻᒧᑦ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᔅᓴᐃᑦ. ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 16: ᖃᐃᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 02 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ #3, 2006-07 - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖃᐃᔨᒃᑲᐃᕗᖓ ᓇᒡᒐᔾᔭᐅᒥ ᒫᑦᓯ 12, 2007-ᒥ 
ᑖᓐᓇ ᒪᓕᒐᒃᓴᖅ 2, ᐃᓚᒋᐊᕈᑎᐅᔪᑦ (ᐊᑭᑐᔪᕈᑎᓄᑦ) ᐱᖁᔭᖅ #3, 2006-07, ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 16. Notices of motions for first reading of bills. ᒥᓂᔅᑕ 
ᓯᒪᐃᓚᒃ.  
 
ᒪᓕᒐᒃᓴᖅ 03 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #3, 2006-07 - ᖃᐅᔨᒃᑲᐃᒍᑦ 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᒪ’ᓇ ᐅᖃᖅᑎᑦᑎᔨ. ᐅᖃᖅᑏ ᖃᐅᔨᒃᑲᐃᕗᖓ ᓇᒡᒐᔾᔭᐅᒥ ᒫᑦᓯ 12, 
2007, ᐱᖁᔭᔅᓴᖅ 3, ᐃᓚᒋᐊᕈᑎᓄᑦ (ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ) ᒪᓕᒐᖅ #3, 2006-07, ᓯᕗᓪᓕᖅᐹᒥ 
ᐅᖃᓕᒫᖅᑕᐅᔪᓐᓇᖁᓪᓗᒍ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 16. ᑐᓴᖅᑎᑦᑎᒍᑏᑦ ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᕗᑦ 17. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᕗᑦ 18. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 19. ᐊᐃᑉᐸᖓᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᕗᑦ 20. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᒻᒪ ᐊᓯᖏᑦ. (ᑐᓵᔨᒃᑯᑦ) ᐱᖁᔭᒃᓴᖅ 
1 (ᑐᓵᔨᒃᑯᑦ ᓄᖅᑲᖅᑐᖅ) ᐱᓕᕆᓂᐊᖅᑕᕗᑦ ᒥᔅᑕ ᐋᕆᐊᒃ ᐃᒃᓯᕙᐅᑕᐅᓗᓂ. ᑕᕝᕙᓐᖓᑦ 
ᑕᕝᕗᓐᖓᑦᑕᐅᑎᒋᓂᐊᕋᑦᑕ ᐊᒻᒪ ᖁᓛᓂ ᑭᓯᐊᓂ ᓂᕆᔭᖅᑐᓕᕈᑦᑕ ᓄᖅᑲᕐᓂᐊᕋᑦᑕ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 11:30ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 11:31ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᑖᓐᓇ ᑲᑎᒪᓂᖅ ᐱᒋᐊᖅᑎᑦᑐᒪᓕᕆᕙᕋ. ᑲᑎᒪᑐᐃᓐᓇᖅᑎᓪᓗᑕ ᑕᐃᒪ ᑲᑎᒪᒋᔭᒃᓴᖃᕋᑦᑕ 
ᐱᖁᔭᒃᓴ 1. ᑲᑎᒪᔨᕋᓛᑦ ᖃᓄᐃᑦᑐᒪᕙᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᕿᒥᕐᕈᓂᐊᕐᓗᒋᑦ ᑮᓇᐅᔭᑦ ᐊᑐᖅᑐᒃᓴᑦ 
ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᐊᒻᒪᓗ ᑭᖑᓂᐊᒍᑦ ᓄᓇᓕᖕᓂᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᐅᔪᓄᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᖏᖅᐱᑖ ᑖᓐᓇ ᑲᒪᒋᖅᑳᕐᓂᐊᕋᑦᑎᒍᑦ ᑮᓇᐅᔭᑦ 
ᐊᑐᖅᑐᒃᓴᐃᑦ ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᒃᑐᓕᕆᔩᓪᓗ ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - 

ᐃᓱᒪᖅᓴᖅᓯᐅᖅᑕᐅᓂᖓ - ᒐᕙᒪᒃᑯᑦ ᓯᕗᓕᖅᑎᖏᓐᓂ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑎᐅᔪᖅ ᐅᑲᓕᖅ ᐅᖃᐅᓯᕐᒥ ᒪᑐᐃᖅᓯᔾᔪᑎᖓᓂᑦ ᐅᖃᕐᓂᐊᕐᖓᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐃᒃᓯᕙᐅᑖᖅ. ᓂᕈᐊᖅᑕᐅᖃᑎᒋᓯᒪᔭᒃᑲ ᐅᓐᓄᓴᒃᑯᑦ. ᖁᕕᐊᓱᒃᐳᖓ 
ᑖᒃᑯᐊ ᐅᓂᒃᑳᕆᒋᐊᕈᓐᓇᕐᓂᐊᕋᒃᑭᑦ ᐊᐅᓚᔾᔪᑎᒋᓂᐊᖅᑕᕗᑦ 2007-08ᒥ ᑖᓐᑯᓂᖓ ᐋᖅᑭᒃᓱᓚᐅᖅᓯᒪᔭᑦᑎᓐᓂ 
ᐱᓇᓱᐊᖅᑕᕗᓐᓂᑦ ᑕᐃᔭᐅᔪᓂᑦ.  
 
ᑖᓐᓇᐃᓛᒃ ᐊᓪᓚᕝᕕᒋᔭᕋ ᑲᒪᓗᐊᖅᐸᒃᑐᖅ ᑖᒃᑯᓂᖓ ᐊᐅᓚᑦᑎᔨᓂᒃ ᐃᑲᔪᖅᑎᐅᕙᒃᑐᓂᑦ ᐊᒻᒪᓗ ᑖᒃᑯᓂᖓ 
ᓯᕗᒃᑲᖅᑕᖅᐸᒃᑐᓂᑦ ᐊᔾᔨᒌᖏᑦᑐᓂᑦ ᐊᓪᓚᕝᕕᓂᑦ ᒐᕙᒪᒋᔭᑦᑎᓐᓂᑦ ᐱᓗᐊᖅᑐᒥᒃᓗ ᑖᒃᑯᐊ ᓯᓚᑎᑦᑎᓐᓂᑦ 
ᒐᕙᒪᐅᔪᑦ ᐃᖅᑲᓇᐃᔭᖃᑎᒋᕙᖕᒥᔭᕗᑦ ᓇᒥᓕᒫᖅ ᐅᑭᐅᖅᑕᖅᑐᒥ ᑲᓇᑕᒥ ᓯᓚᖅᔪᐊᒥ ᐊᒻᒪᓗ ᐱᓗᐊᖅᑐᒥᒃᑕᐅᖅ 
ᓄᓇᖃᖅᑳᖅᓯᒪᔫᖃᑎᑦᑎᓐᓂᑦ.  

ᑖᓐᓇ ᑐᑭᒧᐊᒃᑎᒋᐊᒃᐸᒃᑕᕗᑦ ᐊᖏᕈᑎᕗᑦ ᑖᓐᓇ ᑐᑭᒧᐊᒃᑎᑕᐅᒋᐊᒃᑲᓐᓂᕆᐊᖃᕋᓗᐊᕐᖓᑦ. ᓯᓚᑎᑦᑎᓄᓪᓗ 
ᑐᓴᖅᑎᑦᑎᕙᒃᑭᓪᓗᑕ ᖃᓄᖅ ᐱᐅᓯᖃᕐᒪᖔᑦᑕ ᐊᒻᒪᓗ ᖃᓄᖅ ᑕᒪᒃᑯᐊ ᐋᖅᑭᒃᓱᐸᒃᑕᕗᑦ ᓄᓇᕘᒥᐅᑕᓄᑦ 
ᑐᓴᖅᑕᐅᑎᒃᑲᓐᓂᕋᓱᒃᑐᑎᒍᑦ.  
 
ᑕᒫᓃᓛᒃ ᑭᖑᓪᓕᕐᒥ ᓂᕈᐊᖅᑕᐅᓯᒪᓂᑦᑎᓐᓂᑦ ᑕᒪᓐᓇ ᐋᖅᑭᒃᓱᓚᐅᖅᓯᒪᒐᑦᑎᒍᑦ ᐱᓇᓱᐊᖅᑕᕘᒥ ᑕᐃᔭᐅᔪᖅ. 
ᑖᓐᓇ ᑕᕝᕙ ᐊᐅᓚᔾᔪᑎᒋᓗᐊᖅᓯᒪᔭᕗᑦ. ᐅᐱᒍᓱᑦᑎᐊᖅᑐᖓ ᑖᒃᑯᐊ ᐅᓪᓗᒥᒧᑦ ᑲᔪᓯᑎᓯᒪᔭᑦᑎᓐᓂᑦ ᑖᒃᑯᐊ 
ᐃᓚᖏᑦ ᐅᓄᕐᓂᖅᓴᐃᑦ ᐱᔭᕇᖅᐸᓪᓕᐊᓕᕋᑦᑎᒍᑦ.  
 
ᑕᒫᓂᓕ ᐊᕐᕌᒍᒋᓂᐊᖅᑕᑎᓐᓂᑦ ᐊᐅᓚᔾᔪᑎᒋᓂᐊᖅᑕᕗᑦ 11 ᒥᓕᐊᓐ 306 ᑕᐅᓴᓐᖑᓂᐊᖅᑐᑦ. ᑖᒃᑯᐊ ᐊᕐᕌᓂ 
ᐊᑐᓚᐅᖅᓯᒪᔭᑦᑎᓐᓂᑦ ᐊᔾᔨᑐᐃᓐᓇᖏᑦ. ᑖᓐᓇ ᐃᓗᐊᓂ ᐊᓪᓚᕝᕕᖕᒪ ᑖᒃᑯᐊ ᑮᓇᐅᔭᓕᕆᔨᐅᕙᒃᑐᑦ ᐱᓗᐊᖅᑐᑦ 
ᐃᑲᔪᒃᑲᓐᓂᕋᓱᒃᐸᒃᑐᑦ ᐊᐅᓚᑦᑎᔨᐅᖃᑎᑦᑎᓐᓂᑦ ᐊᒻᒪᓗ ᓯᓚᑎᑦᑎᓐᓂᑦ ᑐᓴᒐᓂᒃ ᐋᖅᑭᒃᓱᐃᕙᒃᑐᑎᑦ ᐊᒻᒪᓗ 
ᑖᒃᑯᓂᖓ ᑭᓪᓕᓯᕐᓂᕐᒥᑦ ᑕᐃᔭᐅᓲᒥᒃ ᓄᐊᑦᑎᔨᐅᕙᒃᑭᓪᓗᑎᒃ ᐊᒻᒪᓗ ᑖᒃᑯᐊ ᐃᑲᔪᖅᐸᒃᑭᓪᓗᑎᒍᑦ ᐊᑭᓂᒃ 
ᖃᐅᔨᓴᖅᑎᐅᕙᒃᑐᑦ ᖃᐅᒻᒪᖅᑯᑎᓄᑦ.  
 
ᑖᒃᑯᐊᓕ ᓯᓚᑎᑦᑎᓐᓂᑦ ᒐᕙᒪᓕᕆᓂᖅ ᑖᓐᓇ ᐳᕋᐃᒻᒥᓂᔅᑕᒋᔭᕗᑦ ᕼᐋᐳ ᑲᑎᖃᑎᒋᓯᒪᓕᖅᑕᕋ ᐊᑕᐅᓯᐊᕐᓇᒍ 
ᐅᓄᑲᓪᓚᒃᑐᒍᑦ. ᖁᕕᐊᓱᑉᐳᖓᓗ ᑕᓐᓇ ᐃᑲᔪᕋᓱᑦᑎᐊᖅᓯᒪᒻᒪᑦ ᐅᑭᐅᑕᖅᑐᓄ ᐱᓇᓱᑦᑕᖏᓐᓄᑦ ᐱᓗᐊᖅᑐᒥᖃᐃ 
ᑕᒪᓐᓇ ᑎᒍᓯᕙᓪᓕᐊᓂᖅ ᐱᔪᓐᓇᐅᑎᓂᑦ ᐊᒻᒪᓗ ᐃᓕᓴᖅᓯᕙᓪᓕᐊᓪᓗᓂ. ᑕᒪᒃᑯᐊ ᐊᑭᑐᔪᖅᓯᑎᑦ ᓄᓇᕗᑦ 
ᐃᓗᐊᓂ ᐅᓄᖏᓕᐊᓪᓚᕆᒻᒪᑕ ᐊᓐᖑᑎᓯᒪᓐᓇᑎ ᑲᓇᑕᓕᒫᒥᑦ ᐊᖑᑎᒋᐊᖅᑲᑕᓗ ᐃᑲᔫᑎᖃᒃᑲᓐᓂᕈᓐᓇᕕᐅᑎᒻᒪᑕ 
ᑲᓇᑕᓕᒫᑦᑎᐊᒧᑦ. ᑖᓐᓇᐃᓛᒃ ᑲᔪᓰᓐᓇᕆᐊᖃᕐᓂᐊᖅᑐᖅ ᑕᒪᒃᑯᐊ ᐱᓇᓱᑦᑕᕗᑦ ᑐᑭᒧᐊᑦᑎᐊᓂᐊᕐᐸᑕ.  
 
ᖁᕕᐊᓱᓚᐅᖅᐳᖓᓗ ᐃᓚᒋᔭᐅᔪᓐᓇᓚᐅᕋᒪ ᑕᐅᕙᓂ ᕙᐃᑦ ᕼᐅᐊᔅᒥ Canada Games ᒪᑐᐃᖅᓯᕙᓪᓕᐊᑎᓪᓗᑕ 
ᐊᒻᒪᓗ ᑲᑎᖃᑎᒋᒃᑲᓐᓂᕈᓐᓇᓚᐅᕆᓪᓗᑎᒍᑦ Prime Minister-ᒋᔭᕗᑦ ᑕᒪᑐᒪ ᑭᓇᐅᔭᐃ ᐊᐅᓚᔾᔪᑎᖏᑕ ᒥᒃᓵᓄᑦ. 
ᑖᓐᓇᐃᓛᒃ ᐅᑉᐱᕈᓱᑦᑎᐊᖅᑯᖓ ᑲᒪᒋᔭᐅᒋᐊᒃᑲᓐᓂᓛᕐᖓᑦ ᐱᓇᓱᐊᕈᓯᐅᓛᖅᑐᒥᑦ ᒪᑦᓯ 19-ᒥ ᖃᐅᔨᒪᑦᑎᐊᓕᕐᖓᑕ 
ᖃᓄᐃᓕᖓᒻᒪᖔᑕ. ᐊᒻᒪᓗ ᑕᒪᒃᑯᐊ ᐊᑭᑐᔪᖅᓯᐅᑎᑦᓗᐊᖅᑐᒥᑦ ᐊᓐᖑᑎᓯᒪᖏᓐᓂᐊᕐᖓᑕ.  
 
ᐊᑐᐃᓐᓇᐅᖏᑦᑕᖅᑐᒍᓪᓗ ᑕᒪᑐᒥᖓ ᑎᒍᓯᕙᓪᓕᐊᓂᕐᒧᑦ ᐱᔪᓐᓴᐅᑎᒥᑦ ᐅᔭᕋᓐᓂᐊᓂᕐᒧᑦ ᑖᓐᓇ 
ᐃᑲᔫᑎᖃᕕᒃᔪᐊᕈᓐᓇᕐᒪᑦ ᓄᕗᓕᒫᒧᑦ ᖃᐅᔨᒪᑦᑎᐊᖅᑐᑎᒍᑦ. ᑖᓐᓇᓗ ᒥᓂᔅᑕᐅᔪᖅ ᒐᕙᒪᑐᖃᒃᑯᓐᓄᑦ ᐹᓪ ᒪᐃᔪᒥᑦ 
ᐊᐃᕙᔨᐅᓂᐊᖅᑐᒥ ᑕᒪᑐᒥᖓ ᑐᕋᖓᓂᐊᖅᑐᒥᑦ. ᑖᒃᑯᐊᓗ ᐃᑲᔪᖃᑎᒋᓂᐊᖅᑐᑎᒍ ᓄᓇᕗᑦ ᑐᓐᖓᕕᒃᑯᑦ 
ᐃᖅᑲᓴᐃᔭᖃᑎᒋᑦᑎᐊᖅᓯᒪᔭᕗᑦ ᐅᓪᓗᒥᒧᑦ. ᑖᓐᓇᖃᐃ ᐱᒻᒪᕆᒋᓗᐊᖅᑕᕗᑦ ᑕᕆᐅᕐᒥ ᐱᔪᓐᓇᐅᑎᒥᑦ 
ᑎᒍᓯᕙᓪᓕᐊᓂᖅ ᑖᓐᓇ ᓄᓇᕗᒻᒧ ᐊᑕᓪᓚᕆᒻᒪᑦ ᑕᕿᐅᖅ ᑕᑉᐹᓂ ᐱᓗᐊᖅᑐᒥ ᖁᑦᑎᑦᑐᒥᑦ ᑖᓐᓇ 
ᐃᓚᒋᔭᐅᑎᕕᒃᔪᐊᕋᓱᓐᓂᐊᖅᑕᕗᑦ. 
 
ᐃᖅᑲᓇᐃᔭᖃᑎᖃᖅᐸᒻᒥᒐᑦᑕ ᓄᓇᖃᖅᑳᖅᓯᒪᔪᓂ ᓯᓚᑎᑦᑎᓃᑦᑐᓂᑦ ᑭᓪᓕᓕᕆᓂᕐᒧᑦ ᑕᒃᑯᐊ James Bay-ᒥᑦ 
ᐊᒻᒪᓗ ᑕᐅᓇᓂ ᒫᓂᑑᐸᒥ ᑕᐅᒃᑯᐊ ᑲᑎᒪᒋᓐᓇᖅᑕᕗᑦ. ᖁᑯᐊᓱᒻᒪᕆᑉᐳᖓᓗ ᑭᖑᓪᓕᐹᖅᓯᐅᑎᓪᓗᒋᑦ 
ᓄᓇᕗᒻᒥᐅᑕᐃᑦ ᑕᐅᓄᖓᖃᑕᐅᔪᓐᓇᔪᒐᒪ ᐊᑎᓕᐅᖅᐸᓪᓕᐊᑎᓪᓗᒋᑦ ᑎᓯᐸᒥ ᐊᒻᒪᓗ ᑕᓐᓇ ᖁᔭᓐᓇᒦᕈᒪᓪᓗᒍ 
ᐲᑕ ᑲᑐᒃ ᑕᐅᓄᖓᖃᑎᒋᔪᓐᓇᕋᒃᑯ. 
 
ᑖᒃᑯᐊ ᓯᓚᑎᑦᑎᓐᓂ ᓄᓇᖃᖅᑳᖅᓯᒪᔪᑦ ᐅᕙᒍᑦ ᓄᓇᕗᑦ ᐃᓗᐊᓂ ᐱᓇᓱᑦᑐᑦ ᑲᒪᒌᓐᓇᖅᑕᕗᑦ ᒫᓂᑐᐸᒥᐅᑕᐃᑦ 
ᐊᒻᒪᓗ ᓴᓯᑳᔅᓯᕗᐊᒥᐅᑕᐃᑦ ᑖᒃᑯᐊ ᐃᖅᑲᓴᐃᔭᖃᑎᒋᓪᓗᑎᒍᑦ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᑭᕙᓪᓕᕐᒥᑦ ᐃᓄᐃ 
ᑲᑐᔾᔨᖃᑎᒋᖏᑦ. ᑖᒃᑯᐊ ᐊᖐᓐᓇᐸᖏᑕᕋᓗᐊᕗᑦ ᑭᓯᐊᓂ ᐃᓚᒋᔭᐅᓪᓗᑕ ᐅᖃᐅᓯᕗᑦ ᑐᓴᖅᑕᐅᒋᐊᒃᑲᓂᕐᐸᑦᑐᖅ. 

ᑖᒃᑯᐊ ᐃᑲᔪᐃᓐᓇᕆᓪᓗᑎᒍᑦ ᑕᐅᓇᓂ ᑕᓯᐊᓗᕐᔪᐊᒥᑦ ᓴᓂᑭᓗᐊᕐᒥᐅᑦ ᐱᓗᐊᖅᑐᒥ ᑯᒥᐅᑕᐃᑦ 
ᖃᐅᔨᓴᖅᑕᐅᑎᒋᐊᒃᑲᓐᓂᓚᐅᖅᑐᑎᒍᑦ ᐊᒻᒪᓗ ᑕᕝᕗᖓ ᐊᕙᑎᔨᕆᓂᕐᒧᑦ ᐅᓂᒃᑳᕆᐊᖅᑐᕈᓐᓇᓚᐅᕆᓪᓗᑎ ᖃᓄᖅ 
ᐃᓱᒫᓗᒋᔭᖏᓐᓂ ᓇᓗᓇᐃᖅᓯᔭᖅᑐᖅᑐᑎ. 
 
ᑕᒪᓐᓇᓗ ᖃᐅᒻᒪᖅᑯᓕᕆᓂᖅ ᑲᒪᒋᕙᓪᓕᐊᒥᒪᓕᕐᒥᔭᕗᑦ ᑲᑎᒪᔨᕋᓛᒃᑯᑦ ᑖᒃᑯᐊ ᐅᓪᓗᒥᒧᑦ 
ᐊᖏᑐᔾᔪᑎᒻᒪᕿᐅᓕᕐᒪᑕ ᐊᐅᓚᔾᔪᑎᑦᑎᓐᓄ ᑕᒫᓂ 20-ᐳᓴᓐᒦᕋᔭᑉᐸᒻᒪᑕ ᑕᒃᑯᐊ ᑭᓴᐅᔭᐃᑦ ᐊᑐᖅᐸᑦᑕᕗᑦ ᓄᓇᕗᑦ 
ᒐᕙᒪᐅᓪᓗᑕ. ᑕᐃᒫᒃ ᐸᕐᓇᐃᕙᓪᓕᐊᓇᓱᑉᐳᒍᑦ ᑕᒪᒥᖓ ᒥᑭᓪᓕᓯᒋᐊᕋᓱᑦᑐᑕ ᐊᒻᒪᓗ ᐱᓗᐊᖅᑐᒥ ᐅᖅᓱᐊᓗᒻᒧᑦ 
ᐊᐅᓚᑕᐅᓗᐊᓪᓚᕆᒃᑲᑦᑕ ᑕᒪᓐᓇ ᐊᑐᕈᓐᓇᖅᓯᕙᓪᓕᐊᒐᓱᑦᑐᒍ ᐊᓯᖏᓐᓄ ᐱᔪᒥᓇᕐᓂᖅᓴᓄᑦ ᑕᑯᕙᓪᓕᐊᔪᒪᒐᑦᑕ.  
 
ᑕᒃᑯᐊ ᑕᕝᕙᓂ ᓇᐃᓈᖅᓯᒪᕕᔪᐊᖅᑐᑦ ᐅᓂᒃᑳᕆᑲᐃᓐᓇᕈᒪᖅᑲᐅᔭᒃᑲ, ᖃᓄᑐᐃᓐᓇᖅ ᕿᓂᕋᓱᑉᐸᑲᑦᑕ 
ᐋᖅᑭᒋᐊᕈᑎᒃᓴᓂ ᐊᒻᒪᓗ ᑕᓐᓇ ᑐᕌᕈᑎᒋᕙᑦᑐᑎᒍᑦ ᐃᓄᐃᑦ ᖃᐅᔨᒪᔭᑐᖃᖓᑦ ᐋᖅᑭᒃᓱᐃᕙᓪᓕᐊᑎᓪᓗᑕ. 
 
ᓇᓗᓇᖏᑦᑐᖅ ᐊᐱᖅᑯᑎᒃᓴᖃᓂᐊᒥᒻᒪᑕ ᓂᕈᐊᖅᑕᐅᖃᑎᒋᓯᒪᔭᒃᑲ ᐊᒻᒪᓗ ᐅᖃᐅᓯᒃᓴᖃᕐᓗᑎ ᑕᒫᓂ 
ᐊᑐᐃᓐᓇᐅᑎᐊᕐᓂᐊᕆᕗᖓ ᐃᓕᑦᓯ ᓵᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᓯᕗᓕᖅᑎ. ᑲᑎᒪᔨᑦ ᐊᖏᖅᐹᑦ ᑕᐃᑯᖓᖃᑎᖃᕐᓗᓂ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᐃᑲᔪᒃᑭᑦ ᐃᓯᖅᑎᖕᓂ ᑎᑎᕋᕐᕕᐊᓂ.  
 
ᓯᕗᓕᖅᑏ, ᑐᑭᓯᔭᐅᑦᑎᐊᓂᐊᕐᒪᑕ ᑖᒃᑯᐊ ᑭᒃᑰᒻᒪᖔᑕ ᐅᖃᐅᓯᕆᑲᐃᓐᓇᒃᑭᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᖃᐅᔨᒪᓕᖅᑕᕋᓗᐊᓯ ᑕᒫᓃᖃᑎᒋᓂᐊᖅᑖᒃᑲ. ᑖᓐᓇ 
ᑕᓕᖅᐱᓃᑦᑐᖅ ᐊᐅᓚᑦᑎᔨᓄᑦ ᑐᖏᓕᕆᔭᕋ, ᑖᓐᓇ ᔮᓐ ᐅᐊᓪᔅ, ᑕᒫᓃᕐᓴᓕᖅᑐᖅ ᐊᒻᒪᓗ ᑖᓐᓇ ᓴᐅᒥᓐᓃᑦᑐᖅ 
ᓯᓚᑎᑦᑎᓐᓂ ᒐᕙᒪᓕᕆᓂᕐᒧᑦ ᐊᒻᒪ ᓄᓇᖃᖅᑳᕐᓯᒪᔪᓄᑦ ᑐᖏᓕᕆᔭᕋ ᑕᐃᕕᑎ ᐃᒪᕈᐃᑦᑐᖅ, 
ᑕᒫᓃᕐᓴᓕᕐᒥᔪᖅᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᑐᓐᖓᓱᐊᓐᓄᒋᑦᑎ. ᐃᒃᓯᕙᐅᑕᖓᑦ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ, 
ᒪᑐᐃᕆᐊᕈᑎᒃᓴᓂᒃ ᐅᖃᐅᓯᔅᓴᖃᖅᐹ? ᐊᑏ, ᑲᔪᓯᒋᐊᓕᕆᑦ ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓐᓄᓪᓗ 
ᕿᒥᕐᕈᓇᓚᐅᕐᒪᑕ ᐊᑐᖅᑕᐅᔪᒫᖅᑐᓂᒃ ᐊᒻᒪ ᐱᓕᕆᐊᔅᓴᖏᓐᓄᑦ ᐸᕐᓇᐅᑎᒋᔭᖏᓐᓄᑦ ᐱᓕᕆᕕᖓᑦᑕ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᓯᕗᓕᐅᖅᑎᑯᓪᓗ 2007-08 ᐊᑐᕈᒫᖅᑕᖏᓐᓂ. ᖁᕕᐊᓱᑦᑐᖓᓕ ᑲᑎᒪᔨᕋᓛᑦ 
ᓂᓪᓕᐅᑎᔅᓴᖏᓐᓂᒃ ᓴᖅᑭᑦᑎᔭᕆᐊᔅᓴᖅ.  



ᐅᓪᓗᑐᐃᓐᓇᖅ, ᒫᑦᓯ 9, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐅᔾᔨᕈᓱᑉᐳᑦ ᐱᓕᕆᕕᐅᔪᑦ 2007-08-ᒥ ᐊᑐᕈᒫᖅᑕᖏᑦ $11,306,000-ᖑᒻᒪᑕ ᐊᕐᕌᓂᓴᑦ 
ᐊᔾᔨᑐᐃᓐᓇᑦᑎᐊᖓ 2006-07-ᒥ ᐊᖏᖅᑕᐅᓚᐅᖅᑐᑦ. ᐱᓕᕆᕕᐅᔪᑦ ᐊᑐᕈᒫᖅᑕᖏᑦ ᐊᖏᓪᓕᒋᐊᕐᓯᒪᔪᑦ 46-
ᐳᓴᓐᑦᒥᒃ ᑕᐃᒪᓐᖓᑦ ᑐᓂᔭᐅᓐᖓᓚᐅᕐᓯᒪᒻᒪᑕ $7,734,000-ᒥ ᑕᐃᒪᓐᖓᑦ 1999-2000-ᒥ.  
 
ᐅᓄᑲᓪᓚᑦᑐᑦ ᐃᓱᒫᓘᑎᒋᔭᐅᔪᑦ ᓴᖅᑭᑕᐅᖃᑦᑕᕐᓯᒪᓕᑦᑐᑦ ᕿᒥᕐᕈᓇᒃᑎᓪᓗᒋᑦ ᐱᓕᕆᕕᒻᒥ ᐊᑐᕈᒫᖅᑕᖏᑦ ᐊᒻᒪᓗ 
ᐸᕐᓇᐅᑎᒋᓯᒪᔭᖓᓂᒃ ᒫᓐᓇ ᓇᓗᓇᐃᕐᓯᕕᒋᔪᒪᔭᔅᓯ ᐱᕙᓪᓕᐊᓂᑯᓂᒃ ᑕᕝᕘᓇ.  
 
ᐅᓄᖅᑐᐃᕐᓱᕐᓗᒋᑦ ᒐᕙᒪᒃᑯᑦ ᐊᖑᒻᒪᑎᒃᑎᖃᑦᑕᓕᖅᐳᑦ ᓴᖅᑭᑕᐅᔭᕆᐊᖃᖅᑐᓂᒃ ᒪᓕᒐᖅᑎᒍᑦ ᑎᑎᖅᑲᑎᒍᑦ ᑖᒃᑯᐊ 
ᐊᕐᕌᒎᒃ ᒪᕐᕉᒃ ᐱᒋᐊᓕᓵᖅᑎᓪᓗᒋᒃ ᐱᐅᓯᒋᐊᕐᓂᕐᓴᐅᓗᑎᒃ ᓯᕗᓕᖅᑎᒃᑯᑦ. ᑖᒃᑯᐊ ᐱᒻᒪᕆᐅᔪᒥᑦ ᐱᓕᕆᔭᕆᐊᖃᕐᒪᑕ 
ᐃᓂᖅᑎᕆᑦᑎᐊᖃᑦᑕᕐᓗᑎᒃ ᐱᒡᓗᒋᑦ ᐱᓕᕆᕕᐅᔪᑦ ᓴᖅᑭᑦᑎᔭᕆᐊᖃᖅᑎᓪᓗᒋᑦ ᒪᓕᒐᖅᑎᒍᑦ ᑎᑎᖅᑲᓂᒃ.  
 
ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ ᑕᐃᒃᑯᐊ ᑎᑎᖅᑲᓂᒃ ᓴᖅᑭᑦᑎᖃᑦᑕᖁᓪᓗᒋᑦ ᐃᓘᓐᓇᖏᓐᓂᒃ ᐊᑐᐊᒐᕐᓂᑦ 
ᐊᖏᖅᑕᐅᓯᒪᔪᓂᑦ ᐊᐅᓚᑦᑎᔩᑦ ᑲᑎᒪᔨᖏᓐᓂᒃ ᐊᑎᓕᐅᕐᓯᒪᔭᖏᓐᓂᓪᓗ ᓯᕗᓕᖅᑎᐅᔪᑦ ᒐᕙᒪᒃᑯᑦ ᓯᕗᓕᖅᑎᖏᑕ 
ᐱᓕᕆᕕᖏᓐᓂᒃ. ᑲᑎᒪᔨᕋᓛᑦ ᖃᐅᔨᒪᔫᒐᓗᐊᑦ ᓄᓇᕗᑦ ᒐᕙᒪᒃᑯᖏᑦ ᐊᑐᐊᒐᖏᑦ 
ᐊᑐᐃᓐᓇᐅᑎᑕᐅᖃᑦᑕᖅᑑᒐᓗᐊᑦ ᓴᖅᑭᔮᖅᑎᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᑕ ᖃᕋᓴᐅᔭᒃᑯᑦ ᐱᑐᕝᕕᖓᓐᓄᑦ. 
ᑖᒃᑯᐊ ᐱᖁᔭᕐᔪᐊᑦ ᓴᖅᑭᑕᐅᖃᑦᑕᕐᓗᑎᒃ ᒪᓕᒐᓕᐅᖅᑎ ᑲᑎᒪᔨᖏᓐᓄᑦ ᑭᖑᕙᕐᓯᒪᓐᖏᓪᓗᑎᒃ. ᑕᐃᒪᓐᓇ 
ᐱᕚᓪᓕᖅᑎᑦᑎᔪᓐᓇᕐᒪᑕ ᒐᕙᒪᒃᑯᑦ ᓵᑕᒃᓴᐅᓂᖏᓐᓂᒃ ᓴᖅᑭᔮᕆᐊᖃᕐᓂᖏᓐᓂᒡᓗ ᒪᓕᒐᓕᐅᖅᑎᓄᑦ. ᑖᒃᑯᐊ 
ᓴᖅᑭᑕᐅᖃᑦᑕᕐᓂᖏᑦ ᓄᑖᑦ ᐋᖅᑭᒋᐊᖅᑕᐅᔪᓪᓗ ᓄᓇᕗᑦ ᒐᕙᒪᒃᑯᖏᓐᓄᑦ ᒥᓂᔅᑕᓕᒫᒧᑦ ᑕᐃᒪᓐᓇ ᑎᑎᖅᑲᑎᒍᑦ 
ᓴᖅᑭᑦᑎᔪᓐᓇᖃᑦᑕᕐᒪᑕ ᒪᓕᒐᓕᐅᕐᕕᐅᑉ ᐃᓗᐊᓂ ᐊᑑᑎᖏᓐᓂᒃ ᐊᑐᐊᒐᐃᑦ ᐃᑲᔪᕈᑎᐅᒡᓗᑎᒡᓗ ᑕᖃᒃᑯᓄᖓ 
ᓈᓚᒃᑐᓄᑦ.  
 
ᒪᓕᒐᓕᐅᖅᑏᑦ ᖁᕕᐊᓱᒃᑐᑦ ᓄᓇᕗᑦ ᑖᒃᑯᐊ ᓄᓇᑦᓯᐊᕐᒥᐅᑦ, ᔫᑳᓐᒥᐅᓂᒡᓗ ᐃᖅᑲᓇᐃᔭᖃᑎᖃᕐᒪᑕ ᐱᖓᓲᒡᓗᑎᒃ 
ᓯᕗᓪᓕᐅᔾᔨᓯᒪᓂᖏᓐᓄᑦ ᓇᓗᓇᐃᕐᓯᒪᔭᖓᓐᓄᑦ ᓄᕕᐱᕆ 7, 2006-ᒥ ᓄᑖᕈᕆᐊᖅᑕᐅᓚᐅᖅᑎᓪᓗᒍ 
ᐅᑭᐅᖅᑕᖅᑐᒥ ᐃᑲᔪᖃᑎᒌᓐᓂᕐᒧᑦ ᐊᖏᖃᑎᒌᒍᑦ.  
 
ᐃᒃᓯᕙᐅᑕᖅ, ᓯᑎᐱᕆ 28, 2005-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᖅᑐᑦ ᑎᒃᑯᐊᕐᓯᓚᐅᕐᒪᑕᒎᖅ 
ᐊᐃᕙᔨᐅᓂᐊᖅᑐᑦ ᐊᖏᔪᖅᑳᖓᓐᓂᒃ ᓯᐊᒻᒪᖅᑎᕆᓂᕐᒧᑦ ᐅᖃᖃᑎᖃᓕᖅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ. ᓄᑖᖅ 
ᓯᐊᒻᒪᖅᑎᕆᓂᕐᒧᑦ ᐱᓕᕆᕕᐅᔪᖅ ᓴᖅᑭᑕᐅᓚᐅᖅᑐᖅ ᐱᓕᕆᕕᒻᒥ ᒥᐊᓂᕐᓯᔭᐅᖁᓪᓗᒋᑦ ᑕᒪᑐᒧᖓ ᐃᖏᕐᕋᓂᐅᔪᖅ. 
ᑲᑎᒪᔨᕋᓛᑦ ᓇᓗᓇᐃᕐᓯᔪᑦ ᐃᑲᔪᖅᑐᐃᓂᕐᒥᓂᒃ ᓯᐊᒻᒪᖅᑎᕆᓂᕐᒥᒃ ᐱᓕᕆᐊᖅᑕᐅᓇᓱᒃᑐᓂᒃ ᐱᓕᕆᕕᐅᓪᓗ 2007-
08 ᐸᕐᓇᐅᑎᒋᔭᖏᑦ. ᓄᓇᕗᑦ ᒐᕙᒪᒃᑯᖏᑦ ᐅᖃᕐᓯᒪᔪᑦ ᐊᖏᖃᑎᒌᒍᑎᒎᖅ ᐱᔭᕇᖅᑕᐅᖁᔭᐅᔪᖅ ᓯᕗᓪᓕᕐᓯᐅᑎᑦ 
ᑎᓯᐱᕆ 31, 2007 ᐊᒻᒪ ᑭᖑᓪᓕᖅᐹᕐᓯᐅᑎ ᐱᔭᕇᖅᑕᐅᓗᓂ ᑎᓯᐱᕆ 31, 2008.  
 
ᑎᓯᐱᕆ 2, 2006-ᖑᑎᓪᓗᒍ ᒥᓂᔅᑕᖓᑦ ᐃᓄᓕᕆᔨᑐᖃᒃᑯᑦ ᑐᓴᖅᑎᑦᑎᓚᐅᖅᑐᖅ ᑎᒃᑯᐊᕐᓯᓂᕐᒥᓂᒃ ᒥᓂᔅᑕᒧᑦ 
ᑭᒡᒐᖅᑎᒋᔭᐅᓂᐊᖅᑐᖅ ᓯᐊᒻᒪᖅᑎᕆᓂᕐᒧᑦ ᓄᓇᕗᒥ. ᑲᑎᒪᔨᕋᓛᖑᔪᑦ ᑐᓴᕈᒪᑦᑎᐊᖅᑐᖅ 
ᐊᖏᖃᑎᒌᒐᓱᐊᕈᑎᒋᔭᐅᓚᐅᖅᑐᒥ ᐋᑐᕚᒥ. ᒥᓂᔅᑕᐃ ᑲᑎᒪᔨᖏᑦ ᐅᖃᓪᓚᒃᑎᓪᓗᒋᑦ ᓯᕗᓕᖅᑎ 
ᓇᓗᓇᐃᕐᓯᓚᐅᕐᒪᑦ ᐃᓱᒫᓘᑎᖃᕐᒪᑕᒎᖅ ᓄᓇᕘᒥ ᑕᕆᐅᖁᑎᒋᔭᖓᑦ ᑖᒃᑯᐊ ᓯᐊᒻᒪᒃᑎᕆᓂᕐᒧᑦ 
ᐅᖃᐅᓯᐅᓗᐊᕈᒪᓐᖏᒻᒪᑕ. ᑲᑎᒪᔨᕋᓛᑦ ᐃᑲᔪᖅᑐᐃᔪᑦ ᑕᒪᑐᒥᖓ ᒐᕙᒪᒃᑯᓐᓂᑦ.  
 
ᑲᑎᒪᔨᕋᓛᑦ ᓱᓕ ᐅᒃᐱᕈᓱᒃᐳᑦ ᐱᒻᒪᕆᐅᔪᑦ ᒐᕙᒪᒃᑯᑦ ᐅᕙᑦᑎᖕᓂᒃ ᐊᖏᖃᑎᕇᕋᓱᐊᕐᓗᑎᒃ ᑕᑎᒋᔭᐅᔪᓐᓇᕐᓗᑎᒃ 
ᐅᒃᐱᒋᔭᐅᓗᑎᒡᓗ. 

ᐊᒻᒪᓗ ᓯᕗᒧᐊᑦᑎᐊᕐᓗᑎᒃ ᓄᑦᑎᕆᓗᑎᒃ ᑲᒪᒋᔭᐅᔾᔪᑎᒃᓴᖏᓐᓄᑦ ᐱᓕᕆᒡᔪᑎᒃᓴᐃᑦ ᑕᒃᑯᐊ ᓴᙱᑎᒃᐸᓪᓕᐊᓗᒋᑦ 
ᐊᒻᒪ, ᐊᖏᖅᑎᓪᓗᒋᑦ ᓇᓗᓇᐃᕐᓯᕕᒋᓗᒋ ᐊᑐᕚᒥᐅᑦ ᑖᒃᑯᐊ ᒥᐊᓂᕆᔭᐅᑦᑎᐊᕆᐊᖃᕐᒪᑕ ᐱᓕᕆᔭᕗᑦ ᓇᖕᒥᓂᖅ 
ᑲᒪᒋᔪᓐᓇᕋᑦᑎᒍ.  
 
ᐱᒻᒪᕆᐅᔪᖅ ᒐᕙᒪᒃᑯᑦ ᐊᑐᓕᖁᔭᓕᐊᕆᔭᐅᔪᓄᑦ ᑲᑎᒪᔨᕋᓛᓄᑦ ᐊᒻᒪᓗᑦᑕᐅᖅ ᑮᓇᐅᔭᖅᑐᕈᑎᕕᓂᕐᓂᒃ 
ᑕᒪᕐᓯᒪᔪᕐᓯᐅᑎ ᑲᔪᓯᑎᑦᑎᖃᑦᑕᕐᓗᑎᒃ ᓴᙱᑎᒋᐊᖅᑎᑕᐅᓂᐊᕐᒪᑕ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᑎᒋᕙᒃᑕᖏᑦ 
ᐊᒻᒪᓗ, ᐱᐊᓯᕆᔭᖏᑦ.  
 
ᑲᑎᒪᔨᕋᓛᑦ ᑎᓕᐅᕐᑕᐅᑦᑎᐊᓚᐅᕐᐳᑦ ᓯᕗᓕᖅᑎ ᐊᒻᒪ ᒥᓂᔅᑕᐃᑦ ᑭᐅᔪᓐᓇᕐᓂᕐᓴᐅᖁᓪᓗᒋᑦ ᒪᓕᒐᓕᐅᕐᕕᐅᒃ 
ᐃᓗᐊᓂ ᐱᓕᕆᓯᒪᔭᖏᓐᓂᒃ ᐊᒻᒪ ᓯᕗᒧᐊᒃᑎᒃᓯᒪᔭᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᓪᓗ ᒐᕙᒪᒃᑯᖏᑦ 
ᑲᑎᒪᖃᑕᐅᑕᐃᓐᓇᐅᔭᕐᒪᑕ.  
 
ᑲᑎᒪᔨᐅᖃᑕᐅᔪᑦ ᖃᐅᔨᒪᔪᑦ ᑲᑎᒪᖃᑎᒌᓚᐅᖅᑎᓪᓗᒋ ᑐᓴᒐᒃᓴᓂᒃ ᑐᓂᓯᖃᑦᑕᕐᒪᑕ ᑲᑎᒪᔨᕋᓛᑦ ᐅᒃᐱᕈᓱᒃᑐᑦ 
ᒥᓂᔅᑕᐅᔪᑦ ᒪᓕᒐᓕᐅᕐᕕᐅᑉ ᐃᓗᐊᓂ ᐅᓂᒃᑳᓕᐅᖃᑦᑕᕐᓗᑎᒃ ᑭᓱᓂᒃ ᓯᕗᓪᓕᐅᔾᔨᓯᒪᓚᐅᕐᒪᖔᑕ ᑲᑎᒪᑎᓪᓗᒋᑦ 
ᑕᐃᓱᒪᓂ. 
 
ᑲᑎᒪᔨᕋᓛᖑᔪᑦ ᐅᔾᔨᕈᓱᒃᑐᑦ ᒥᓂᔅᑕᐅᔪᑦ ᐊᔭᐅᖅᑐᐃᓂᕐᓴᐅᒻᒪᑕ ᐊᕐᕌᓂᓂᒃ ᐱᔾᔪᑎᒋᓪᓗᒋ 
ᓴᖅᑭᑕᐅᖃᑦᑕᕆᐊᖃᕐᓂᖏᑦ ᐅᓂᒃᑳᑦ, ᒪᓕᒐᓕᐅᕐᕕᐅᑉ ᐃᓗᐊᓂ ᒐᕙᒪᐅᖃᑎᒌᒃᑐᑦ ᐱᓕᕆᐊᕆᔭᖏᓐᓄᑦ. 
ᑲᑎᒪᔨᕋᓛᖑᔪᓪᓗ ᑕᒪᑐᒥᖓ ᐱᓕᕆᔾᔪᓯᐊᔪᒥᒃ ᓯᕗᒧᐊᖏᓐᓇᖁᔨᒐᓗᐊᕐᐳᑦ.  
 
ᑲᑎᒪᔨᕋᓛᓪᓗ ᐃᑲᔪᖅᑐᐃᔪᑦ ᐃᖅᑲᓇᐃᔭᖃᑎᒌᒃᓯᐊᕆᐊᖃᕐᓂᖓᓂ ᓄᓇᕗᑦ ᒐᕙᒪᒃᑯᖏᑦ ᑐᙵᕕᒃᑯᓪᓗ. 
ᖁᔭᒋᓪᓗᑎᒍ ᒐᕙᒪᒃᑯᑦ ᐱᓕᕆᓇᓱᒃᑕᖏᑦ ᑲᖑᓱᖏᖢᑎᒃ ᐅᖃᐅᔾᔨᖃᑦᑕᕐᒪᑕ ᒪᓕᒐᓕᐅᖅᑎᓂᒃ ᖃᓄᖅ 
ᐊᖏᖃᑎᒌᒍᓐᓇᐃᓪᓕᔭᕌᖓᒥᒃ ᒪᓕᒐᓕᐅᖅᑎᐅᔪᓂᒃ ᑕᐃᒪᓐᓇ ᑐᙵᕕᒃᑯᑦ ᒫᓐᓇᕋᑖᖑᓚᐅᖅᑐᖅ 
ᑐᓴᕐᑎᑦᑎᓚᐅᕐᒪᑕ ᐃᖅᑲᖅᑐᐃᕕᒃᑰᕐᑎᑦᑎᓂᕐᒥᓂᒃ ᑲᓇᑕᐅᑉ ᒐᕙᒪᒃᑯᖏᓐᓂ.  
 
ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᒃᓴᖏᑦ ᐊᒻᒪ ᑲᒪᒋᔭᒃᓴᖏᑦ ᐱᔾᔪᑎᒋᓪᓗᒋᑦ ᓄᓇᕘᑦ ᒐᕙᒪᒃᑯᖏᑕ ᑎᒍᓯᓂᕐᒧᑦ 
ᑐᓴᒐᒃᓴᓂᒃ ᑎᑎᖅᑲᓂᑦ ᓴᐳᒻᒥᖤᓕᕐᒧᓪᓗ ᑲᙳᓇᕐᑐᓂᒃ ᐱᖁᔭᕐᔪᐊᖅ ᑐᑭᒧᐊᒃᑎᑕᐅᖕᒪᑦ ᐱᓕᕆᕕᖕᒧᑦ.  
 
ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᒐᕙᒪᒃᑯᑦ ᐃᖅᑲᓇᐃᔭᖃᑎᒌᒃᓯᒪᖕᒪᑕ ᓴᓇᓇᓱᒃᓱᑎᒃ ᐊᒻᒥᒧᑦ ᐊᒃᑐᖅᑕᐅᓂᕐᒧᑦ 
ᕿᒥᕈᓇᕈᑕᐅᖃᑦᑕᕐᓂᐊᖅᑐᖅ ᓄᓇᕘᑦ ᒐᕙᒪᒃᑯᖏᓐᓄᑦ ᐊᒻᒪᓗ ᑎᒥᐅᔪᓄᑦ. ᑲᑎᒪᔨᕋᓛᑦ ᐃᓕᓴᕐᓯᕗᑦ ᑕᒪᓐᓇ 
ᓯᕗᒧᐊᓯᒪᑦᑎᐊᓕᕐᒪᑦ ᐊᑐᓕᖁᔭᓕᐊᕆᔭᖏᑦ ᑐᓴᒐᕐᓴᓕᕆᓂᕐᒧᑦ ᑲᙳᓇᕐᑐᓕᕆᓂᕐᒧᓪᓗ ᑲᒥᓯᓇ ᓴᖅᑭᓯᒪᔭᖏᑦ.  
 
ᑖᒃᑯᐊ ᑲᑎᒪᔨᕋᓛᑦ ᐱᓕᕆᑦᑎᐊᕈᒪᔪᑦ ᐃᖅᑲᓇᐃᔭᖃᑎᖃᕐᓗᑎᒡᓗ ᐱᖓᓱᐊᕐᑎᕐᓗᑎᒡᓗ ᑕᖅᑲᒃᑯᓂᖓ 
ᓇᓚᒃᑎᐅᓪᓗᑎᒃ ᑲᑎᒪᑎᒃᑎᒍᒪᒡᓗᑎᒃ ᑐᒡᒋᐊᓂ ᓂᕈᐊᖅᑕᐅᓯᒪᓕᕐᐸᑕ ᐊᕐᕌᒍᓕᒫᕐᓯᐅᑎᓂᒃ ᑐᓴᒐᒃᓴᓕᕆᓂᕐᒧᑦ 
ᑲᙳᓇᖅᑐᓕᕆᓂᕐᒧᓪᓗ ᒪᓕᒐᓕᐅᕐᕕᒻᒧᑦ ᐃᓂᑳᓕᐊᕆᓕᕐᐸᒋᑦ.  
 
ᐃᒃᓯᕙᐅᑖᖅ, ᒪᑐᐃᖓᑦᑎᐊᕆᐊᖃᕐᓂᕐᓴᑎᒃᓴᐅᓂᕐᓗ ᑕᒪᓐᓇ ᐊᒃᓱᐊᓗᒃ ᐊᑐᐃᓐᓇᕆᐊᖃᖅᑕᕗᑦ 
ᐅᖃᐅᓯᕆᔭᐅᑐᐃᓐᓇᖏᓪᓗᓂ ᑐᙵᕕᒋᔭᐅᔭᕆᐊᓖᑦ ᒐᕙᒪᒃᑯᓐᓄᑦ ᐊᒻᒪᓗ ᖁᔭᓕᖕᒥᔪᒍᑦ ᐊᑐᓕᖁᔭᓕᐅᓚᐅᕐᒪᑕ 
ᑖᒃᑯᐊ ᑲᑎᒪᔨᕋᓛᑦ ᐊᒻᒪᓗ ᓄᓇᕗᒃᑯᑦ ᒐᕙᒪᒃᑯᖏᑦ ᐊᖏᕐᓯᓯᒪᓕᕐᖢᑎᒃ ᑐᓴᐅᒪᒡᔪᑏᑦ ᐊᓄᒃᑲᓐᓂᕐᑐᑦ ᑕᖅᑲᐅᖓ 
ᐊᑐᐃᓐᓇᕈᖅᑎᑕᐅᖃᑦᑕᕐᓗᑎᒃ ᐊᒻᒪᓗ, ᒪᓕᒐᓕᐅᖅᑎᒃᑯᑦ.  

ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᐊᕐᕌᒍᑕᒫᑦ ᐅᓂᒃᑳᓕᐊᕆᔭᐅᔪᑦ ᒐᕙᒪᓕᒫᓄᑦ ᑐᕌᖓᔪᑦ ᑮᓇᐅᔭ 
ᐅᑎᖅᑎᑕᐅᔭᕆᐊᖃᙱᑦᑐᖅ ᑲᓐᑐᕌᖅᑕᐅᓯᒪᔪᑦ ᐊᑐᖅᑐᐊᕈᑏᒡᓗ ᖁᔭᓐᓇᒦᕈᓯᐊᒡᓗ ᖃᖓᑦᑕᐅᑎᓂᒡᓗ 
ᑮᓇᐅᔭᖅᑐᕈᑏᑦ ᒫᓐᓇ ᓴᖅᑭᑕᐅᖃᑦᑕᓕᕐᒪᑕ ᒪᓕᒐᓕᐅᕐᕕᐅᑉ ᐃᓗᐊᓂ.  
 
ᑕᖅᑲᒃᑯᐊ ᖃᐅᔨᒪᔭᕆᐊᖃᑐᐃᑦ ᐃᓗᓕᖃᐅᕐᓗᑎᒃ ᑖᒃᓰᔭᐅᑎᒃ ᑮᓇᐅᔭᐃᑦ ᐲᔭᖅᑕᐅᖃᑦᑕᖅᑐᑦ ᑮᓇᐅᔾᔭᒃᓵᑎᓐᓂᒃ 
ᓇᒧᙵᕐᐸᓪᓕᐊᓕᕐᒪᖔᖅ ᐊᒻᒪᓗ, ᐊᒃᓱᐊᓗᒃ ᐃᑲᔫᑎᖃᕐᒥᔪᖅ ᑮᓇᐅᔭᓂᒃ ᐊᑐᖅᑎᐊᕐᓂᕐᒥᒃ ᐱᔾᔪᑎᖃᕐᖢᓂ ᐊᒻᒪᓗ 
ᐱᕙᓪᓕᐊᔾᔪᓯ ᐊᑐᕐᓂᕐᓗᒃᑕᐅᖏᓕᕋᓗᐊᕐᒪᖔᒃ.  
 
ᐃᒃᓯᕙᐅᑖᖅ, 2004-ᖑᑎᓪᓗᒍ ᐊᕐᕕᐊᓂ ᓴᓂᕐᕙᒃᓯᒪᒡᓗᑎ ᑲᑎᒪᓂᖃᓚᐅᕐᓯᒪᔪᒍᑦ ᕿᒥᕐᕈᓇᕐᓂᐊᕋᑕ 
ᐱᖁᔭᕐᔪᐊᕐᓂᒃ ᐊᐅᓚᑦᑎᔩᔾᔪᑎᒋᔭᐅᖃᑦᑕᑦᑐᓂᒃ ᒐᕙᒪᒃᑯᓐᓄᑦ ᑎᒥᙳᖅᑎᑕᐅᓯᒪᔪᓂᒃ ᒪᑐᐃᖓᑦᑎᐊᙵᑦ 
ᓴᖅᑭᔮᕐᓂᕐᓗ ᑕᒪᓐᓇ ᐃᓚᒋᔭᐅᖃᑕᐅᓚᐅᖅᑐᖅ.  
 
ᐊᒻᒪᓗ ᐱᕐᔪᐊᖑᖃᑕᐅᒻᒥᔪᖅ ᑲᒪᒋᔭᐅᔭᕆᐊᓖᑦ ᑕᒪᒃᑯᐊ ᐊᐅᔭᐅᖅᑐᐃᔨᒋᔭᐅᓂᐊᖅᑐᑦ 
ᐊᑎᓕᐅᖅᑕᐅᓯᒪᖃᑕᐅᖃᑦᑕᕐᓂᖏᑦ ᑲᓇᑕᒥ ᒐᕙᒪᖃᕐᕖᑦ ᐊᑕᐅᓯᐅᖏᑦᑐᑦ ᒪᓕᒐᖃᐅᖅᑐᑦ ᐊᑭᓕᕐᓱᕐᑕᐅᔪᓂ 
ᐊᔭᐅᖅᑎᒋᔭᐅᓂᐊᕐᑐᑦ ᐊᑎᖁᑎᒋᔭᐅᓂᐊᖅᑐ ᐊᑎᖏᓐᓂᒃ ᐊᒻᒪᓗ ᑕᖅᑲᒃᑯᐊ ᖃᐅᔨᒪᔭᕆᐊᖃᖅᑐᑦ ᑭᒃᑯᑦ 
ᐊᔭᐅᖅᑐᐃᔨᒋᔭᐅᖕᒪᖔᖏᑦ ᑭᒃᑯᓐᓂ ᑭᒡᒐᖅᑐᐃᓪᓗᑎᒃ.  
 
ᒫᓐᓇ ᐱᑕᖃᕆᐊᓕᒃ ᑭᒃᑯᑦ ᐊᐅᔭᐅᖅᑎᒋᔭᐅᖃᑦᑕᕐᒪᖔ ᑭᒡᒐᖅᑐᐃᔨᐅᓪᓗᑎᒃ ᒪᑐᐃᖓᑦᑎᐊᕆᐊᖃᖅᑐᒍᑦ ᑭᒃᑯᑦ 
ᑭᒡᒐᖅᑐᐃᓕᕐᒪᖔᒥᒃ ᒐᕙᒪᒃᑯᑦ ᐃᓱᒪᓕᐅᖅᑎᖏᓐᓄᑦ ᐊᒻᒪᓗ ᑭᓱᐱᒡᔪᑎᒋᔭᐅᒡᓗᑎᒃ, ᑕᒪᓐᓇ ᐊᖅᑭᐅᒪᒡᔪᒃ ᓄᓇᕗᑦ 
ᐃᓗᐊᓂ ᑲᔪᓰᓐᓇᕆᐊᓕ.  
 
ᐃᓯᕙᐅᑖᖅ, ᑖᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ ᐊᑐᓕᕐᑎᑦᑎᓂᕆᔭᐅᒻᒥᔪᑦ ᓇᐅᕐᑎᖅᓱᖅᑎᒋᔭᐅᓪᓗᑎᓪᓗ ᓄᓇᕗᒃ 
ᒐᕙᒪᒃᑯᑦ ᓯᐊᒻᒪᑦᑎᕆᔾᔪᓯᖏᓐᓂᒃ. 2007-08 ᐱᓕᕆᓕᐊᖑᓂᐊᖅᑐᑦ ᐸᕐᓇᐅᑎᖏᓐᓂᑦ ᑲᑎᒪᓕᒫᕐᓗᒋᑦ 459 
ᓄᓇᕗᑦ ᒐᕙᒪᒃᑯᖏᑦᑎᒍᑦ ᐃᖅᑲᓇᐅᔮᑦ ᓯᐊᒻᒪᕐᑎᖅᑕᐅᓯᒪᔪᑦ.  
 
ᐊᒻᒪᓗ ᐸᕐᓇᐅᑏᑦ ᐅᖃᖅᓯᒪᒻᒥᔪᑦ ᒐᕙᒪᒃᑯᑦ ᕿᒥᕐᕈᓇᒻᒪᑕᒎᖅ ᐊᑕᐅᓯᐅᓐᖏᑦᑐᓂᒃ ᑲᑦᑐᒻᒥᐅᑎᒋᔭᐅᖃᑦᑕᖅᑐᑦ. 
ᓯᐊᒻᒪᑦᑎᕆᓐᓇᓱᓐᓇᖅ ᐃᖅᑲᓇᐃᔮᓂᒃ ᑕᖅᑲᐅᖓ ᓄᓇᓕᖕᓄᑦ. ᒐᕙᒪᒃᑯᑦ ᐱᓕᕆᕝᕕᖏᑦ ᐸᕐᓇᐅᓯᐅᕐᒥᔪᑦ 
ᓯᐊᖕᒪᑦᑎᕆᓂᕐᒧᑦ ᐸᕐᓇᐃᓂᖅ ᐅᓂᒃᑲᐅᓯᖃᖃᑦᑕᓐᓂᐊᕐᓂᒧᓪᓗ ᑐᕌᖓᔪᓂᒃ ᑲᑎᒪᔾᔪᑎᖃᓐᓂᐊᕐᓯᒪᓪᓗᑎᒃ 2007-
ᒥ ᐅᓪᓗᒥᒧᑦ ᐊᖑᑎᓯᒪᔪᓂᒃ ᐅᓂᒃᑲᐅᔾᔭᐅᖃᑦᑕᓐᓂᐊᕋᑦᑕ ᓄᓇᕗᖕᒥ.  
 
ᐊᒻᒪᓗ ᑎᑎᖅᑲᑎᖑᑦ ᐊᐱᖅᑯᑏᑦ ᑭᐅᔾᔪᑎᒋᔭᐅᓚᐅᕐᑐᑦ ᑐᓴᖅᑎᑕᐅᓚᐅᕐᑐᒍᑦ ᑲᑎᒻᒫᕐᖢᒋᑦ 124 
ᓯᐊᒻᒪᕐᑎᖅᑕᐅᓯᒪᔪᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᒻᒪᑕ ᓯᑉᑎᐊᒻᒪ 30, 2006-ᒥ.  
 
ᐊᒻᒪᓗ ᑎᓯᑉᐱᕆ 2004-ᒥ 143-ᖑᓚᐅᖅᖢᑎᒃ ᐃᓐᓄᒃᑕᐅᓯᒪᓐᖏᑦᑐᑦ ᐃᖅᑲᓇᐅᔮᑦ. ᑕᒪᓐᓇ ᑲᔪᓯᑦᑎᐊᖏᓐᓂᖓ 
ᓇᓗᓇᕈᓐᓃᖅᑐᖅ ᒫᓐᓇᕈᓘᓚᐅᖅᑐᖅ ᐅᓂᒃᑳᓕᐊᕆᔭᐅᓚᐅᕐᑐᖅ ᑕᒻᒪᕐᓯᒪᔪᕐᓯᐅᖅᑎᖕᒧᑦ ᐊᒻᒪᓗ ᑲᑎᒪᔨᕌᓛᖓ 
ᐊᑐᓕᖁᔨᓕᐅᖅᓯᔪᑦ ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᓇᖁᓪᓗᒋᑦ ᑮᓇᐅᔭᓕᕆᔾᔪᓰᑦ ᓯᐊᒻᒪᖅᑎᑕᐅᓯᒪᔪᑦ.  
ᓄᓇᕗᑦ ᒐᕙᒪᒃᑯᑦ ᓇᓗᓇᐃᕐᓯᓯᒪᔪᑦ ᑕᒪᓐᓇ ᕿᒥᕐᕈᓇᕐᑕᐅᖏᓐᓇᓂᐊᕐᓂᖓᓂᒃ. ᑲᑎᒪᔨᕋᓛᑦ ᓂᕆᐅᒃᐳᑦ ᑕᒪᓐᓇ 
ᐊᐅᓚᔾᔭᒃᑕᐅᓂᐊᖁᓪᓗᒍ ᐃᓱᒫᓘᑎᒋᔭᐅᔪᖅ ᑲᒪᒋᔭᐅᓂᐊᕐᒪᑕ.  

2006-07ᒥ ᐸᕐᓇᐅᑎᓂ ᓄᑖᑦ ᐅᒻᒪᖅᑯᑎᓕᕆᓂᕐᒧᑦ ᑎᑎᕐᕕᖕᒥᐅ ᓴᖅᑭᒃᑎᓂᐊᕐᑐᑦ ᐊᒻᒪᓗ ᑖᒃᑯᐊ 
ᐅᓄᕐᓯᒋᐊᖅᑕᐅᓯᒪᓪᓗᑎᒃ ᑮᓇᐅᔭᖁᑎᖏᑦ $35,000ᒥᑦ 2006-07ᒥᑦ, $202,000ᒥ 2007-08ᒥ.  
2007-08ᒥ ᓯᕗᓪᓕᐅᔾᔭᐅᓯᒪᔪᑦ ᐋᖅᑭᒃᓯᖁᓪᓗᒋᑦ ᐆᒻᒪᖅᑯᑎᓕᕆᓂᕐᒧᑦ ᐊᑐᐊᒐᓐᓂᒃ ᑐᑭᒧᐊᕈᑎᓂᓪᓗ 
ᐊᑦᑐᐃᓂᖃᓐᓂᐊᖅᑐᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᑎᒥᓐᖑᖅᑎᓯᒪᔭᖏᓪᓗ ᐃᓚᒋᔭᐅᖃᑕᐅᓪᓗᑎᒃ. 
 
ᑎᓯᑉᐱᕆ 2006-ᖑᓕᖅᑎᓪᓗᒍ ᐆᖕᒪᖁᓕᕆᔨᒃᑯᑦ ᒥᓂᔅᑕᖓᑦ ᑎᑎᖅᑲᓂᒃ ᓴᖅᑭᒃᑎᓚᐅᕐᓯᒪᔪᖅ ᐋᖅᑭᒃᓱᕐᑕᐅᓯᒪᔪᑦ 
ᐆᒻᒪᖅᑯᑎᓕᕆᔨᒃᑯᑦ ᑎᑎᕋᕐᕕᖏᓐᓂᒃ ᑕᐃᒎᓯᖃᕐᖢᓂ ᐃᑯᒻᒪᑏᑦ. ᑲᑎᒪᔨᕋᓛᑦ ᓂᕆᐅᒃᐳᑦ ᑖᒃᑯᓂᖓ ᓄᑖᓂᒃ 
ᑐᑭᒧᐊᕈᑎᓂᒃ ᕿᒥᕐᕈᑎᑕᐅᓂᐊᕐᓂᕐᒥᓂᒃ ᐊᕐᕌᒍᒥ ᐊᒡᒋᖅᑐᒥ.  
 
ᐊᒻᒪᓗ ᑕᒪᒃᑯᐊ ᐱᔭᕇᖅᑕᐅᓯᒪᓐᖏᑦᑐᑦ ᐊᑭᑭᓐᓂᕐᓴᐃᑦ ᐅᒻᒪᖅᑯᑎᑦ ᑮᓇᐅᔭᖁᑎᖏᑕ ᓴᖅᑭᑕᐅᓂᐊᕐᓂᖏᑦ 
ᐊᒃᓱᐊᓗᒃ ᐱᐅᓯᕚᓪᓕᐅᑎᒋᔭᐅᓂᐊᖅᑐᑦ ᐅᒻᒪᖁᑎᓕᕆᓂᕐᒧᑦ ᑐᕌᖓᔪᑦ ᑲᒪᒋᔭᐅᑎᓪᓗᒋᑦ ᒐᕙᒪᒃᑯᑦ ᐃᓗᐊᓂ.  
ᐆᒃᑑᑎᒋᓪᓗᒍ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖏᑦ ᐊᐅᓚᑦᑎᔨᐅᖕᒪᑕ ᓄᓇᕗᖕᒥ ᐅᒻᒪᖁᑏᑦ ᐊᑭᓪᓕᒋᐊᕈᑎᖏᓐᓂ 
ᐃᓕᓐᓂᐊᕐᑐᓕᕆᔨᓪᓗ ᐊᐅᓚᑦᑎᔨᐅᓪᓗᑎᒃ ᐃᓐᓇᐃᑦ ᐅᕐᓱᐊᓗᓐᓄᑦ ᐊᑭᓪᓕᒋᐊᕈᑎᖏᓐᓂᒃ.  
 
ᐃᒃᓯᕙᐅᑖᖅ ᑕᐃᒪ ᐱᓕᕆᑦᑎᐊᕐᓃᑦ ᐆᒃᑑᑎ ᖃᐅᔨᓴᖅᑕᐅᖃᑦᑕᓐᓂᖏᑦ ᓂᓪᓕᐅᑎᒋᔪᒪᔭᒃᑲ. ᖁᕕᐊᓱᓚᐅᕐᑐᒍᑦ 
ᑕᒪᒃᑯᐊ ᕿᒥᕐᕈᓇᕐᑕᐅᓚᐅᕐᒪᑕ ᐊᖏᖅᑕᐅᓚᐅᕐᒪᑕᓗ ᓄᓇᕗᖕᒥ ᑭᓪᓕᓯᓂᐊᖅᑏᑦ ᐱᖁᔭᕐᔪᐊᖓᑦ ᐊᒻᒪᓗ 
ᓂᕆᐅᒃᐳᒍᑦ ᓯᕗᓪᓕᖅᐹᑦ ᐊᕐᕌᒍᑕᒫᕐᓯᐅᑏᑦ ᐅᓂᒃᑲᖏᑦ ᓴᖅᑭᑕᐅᓂᐊᕐᓂᖏᑦ. 
 
ᒐᕙᒪᓕᕆᔨᒃᑯᑦ ᐸᕐᓇᐅᓯᐅᕈᒪᔪᑦ ᓴᖅᑭᑦᑎᔪᒪᓪᓗᑎᒃ ᒐᕙᒪᒃᑯᓐᓄᑦ ᐱᕙᓪᓕᐊᑦᑎᐊᕋᓗᐊᕐᒪᖔᑦ ᖃᐅᔨᓴᐅᑎᖏᓐᓂᒃ 
ᐊᒻᒪᓗ ᑐᑭᓯᓚᐅᕐᓯᒪᔪᒍᑦ ᓯᕗᓪᓕᐅᔾᔭᐅᓯᒪᔪᖅ ᖃᐅᔨᓵᕆᔭᐅᔪᖅ ᐃᒻᒥᓃᖅᑕᐃᓕᒪᓂᕐᒧᑦ ᑐᕌᖓᔪᑦ 
ᐱᒋᐊᖅᑎᑕᐅᓚᐅᕐᑐᑦ. ᑲᑎᒪᔨᕌᓚᑦ ᓂᕆᐅᒃᐳᑦ ᑕᒪᓐᓇ ᐃᑲᔫᑎᖃᓐᓂᐊᕐᒪᖔᖓᑦ ᒐᕙᒪᐅᖃᑎᒌᒃᑐᑦ 
ᐱᔭᕆᐊᑭᓪᓕᑎᑦᑎᔩᑦ ᓴᖅᑭᑕᐅᒃᐸᑕ. ᐃᒻᒥᓃᖅᑕᐃᓕᒪᓂᕐᒧᑦ ᑐᑭᒧᐊᕈᑏᑦ ᓄᓇᕗᖕᒧᑦ ᐱᔾᔪᑕᐅᓗᓂ. ᐄ ᑕᒪᓐᓇ 
ᓯᕗᓪᓕᐅᔾᔭᐅᔪᖅ ᐊᒃᓱᐊᓗᒃ ᐱᐅᔪᖅ. 
 
ᑲᑎᒪᔨᕋᓛᑦ ᐊᔭᐅᕆᓐᓇᕐᐳᑦ ᑕᒪᒃᑯᐊ ᓴᖅᑭᒃᐸᓪᓕᐊᔪᑦ ᑭᓱᓂᒃ ᓴᖅᑭᒃᑎᕙᓪᓕᐊᖕᒪᖔᑦ ᑐᑭᓯᑎᑕᐅᖃᑦᑕᖁᓪᓗᑕ 
ᐱᓕᕆᐊᒃᓴᕈᓗᑐᐃᓐᓇᐅᖏᓪᓗᑎᒃ. ᐆᒃᑑᑎᒋᓗᒋ ᓯᕗᓪᓕᐅᔾᔭᐅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 2005-06-ᒥ. 
ᓴᖅᑭᒃᑎᔪᒪᓪᓗᑎᒃ ᐊᐅᓚᔾᔭᐃᒋᐊᕈᑎᓂᒃ ᑕᒪᐅᓇᑐᐃᓐᓇᖅ ᓄᖅᑲᖃᑦᑕᕐᑐᑦ ᐅᓄᕈᓐᓃᐸᓪᓕᕐᓂᐊᕐᒪᑕ. ᑭᓯᐊᓂᓕ 
ᓇᓗᓇᖅᑐᖅ ᖃᓄᐃᓕᖓᓂᐊᕐᒪᖓᑕ ᑖᒃᑯᐊ ᑮᓇᐅᔭᖅᑐᕈᑎᖏᓪᓗ. ᖃᓄᐃᓕᖓᓂᐊᕐᒪᖔᑦ 
ᒥᒃᖠᕚᓪᓕᐅᑕᐅᓂᐊᕐᒪᖔᕐᓗ ᒪᐅᓇᑐᐃᓐᓇᖅ ᓄᖅᑲᖃᑦᑕᖅᑐᓂᒃ. ᑕᒪᒃᑯᐊ ᐆᒃᑑᑎᓕᐅᖃᑦᑕᑦᑕᕆᐊᖃᑦᑐᒍᑦ ᑕᕗᑦ 
ᑐᕌᒐᓕᐊᕆᔭᕗᑦ ᐱᕐᔪᐊᕌᓗᐃᑦ ᖃᐅᔨᓴᖅᑕᐅᒃᑲᓐᓂᕐᓗᑎᓪᓗ ᑮᓇᐅᔭᖅᑐᕈᑏᑦ ᖃᓄᖅᑑᕈᑎᓕᐊᕆᔭᐅᓯᒪᔪᓪᓗ 
ᑕᐃᒪᓐᓇᕈᓗᑐᐃᓐᓇᖅ ᓴᖅᑭᔮᕐᓂᐊᖏᒻᒪᑕ. ᐊᒻᒪᓗ ᐃᑲᔫᑎᒋᔭᐅᓪᓚᕆᒍᓐᓇᕐᓂᐊᕐᒪᑕ ᓄᓇᕗᒥᐅᓄᑦ 
ᓂᕈᐊᖅᑎᓄᓪᓗ.  
 
ᑕᒪᔾᔭᐅᕗᑦ ᐃᒻᒪᖄ ᓇᖕᒥᓂᖅ ᐅᖃᐅᓯᖃᕈᓐᓇᕐᓂᐊᖅᑐᒃᓴᐅᕗᑦ ᑖᒃᑯᐊ ᐃᓚᒃᑲ. ᐱᕙᓪᓕᐊᓂᖅᐳᑦ ᒪᓕᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐊᒻᒪᓗ ᐱᒋᐊᓚᐅᖏᓂᑦᑎᓐᓂ ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ 
ᐅᑯᓂᖓ. ᒪᓕᒃᖢᒍ 77(1), 10 ᒥᓂᔅᖃᑦᑎᑕᐅᓂᐊᖅᑐᓯ ᓂᓪᓕᐊᑎᖃᕈᒪᒍᑦᓯ ᑖᒃᑯᓄᖓ 77(2) ᐊᑐᖅᖢᒍ, ᐊᒻᒪᓗ 
ᐃᓱᒪᔅᓲᑎᒋᔭᐅᓂᐊᖅᖢᓂ ᑲᑎᒪᔨᓄᑦ, ᑖᓐᓇ ᒪᓕᒐᓕᐅᖅᑎ ᐊᑕᐅᓯᐊᕐᓇᓂ ᓂᓪᓕᐅᑎᖃᕈᓐᓇᖅᑐᖅ ᑖᒃᓱᒧᖓ 
ᑭᓯᐊᓂ ᐃᓘᓇᖏᑦ ᐅᖃᕈᒪᔪᑦ ᑕᒪᕐᒥᒃ ᐅᖃᓪᓛᓂᑉᐸᑕ.  

ᐊᔪᓐᓇᖏᑦᑕᕌᖓᓐ ᐃᓗᓕᑯᓘᔭᖏᓐᓂᑦ ᐊᐱᖅᑯᑎᖃᕐᓂᐊᖅᐳᓯ ᑖᒃᑯᐊ ᒪᑉᐱᒐᖏᑦ ᑎᑭᑦᑕᕌᖓᑕ ᐊᒻᒪᓗ 
ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᓂᓪᓕᐅᑎᖃᕈᒪᒻᒪᖔᓐ ᐊᐱᕆᑲᐃᓐᓇᕈᒪᔪᖓ. ᒥᔅᑕ ᑰᓕ. 
 
ᑰᓕ: ᐃᒃᓯᕙᐅᑖᖅ, ᖁᔭᓐᓇᒦᒃ. ᑕᒫᓂ ᓂᓪᓕᕈᓐᓇᖅᑎᑕᐅᒐᒪ. ᐅᖃᐅᓯᒃᓴᒃᑲᓕ, ᐱᒋᐊᕐᓂᐊᓵᖅᑎᓪᓗᒍ ᓯᕗᓕᖅᑎ. 
ᐆᒥᖓ ᓂᓪᓕᕆᐊᖃᕈᑎᒋᒐᒃᑯ. 
 
ᑕᒫᓃᒍᓐᓇᓚᐅᖏᓐᓇᒪ ᓅᕕᐊᒻᒧᖑᑎᓪᓗᒍ Capital Project ᐱᓕᕆᐊᖑᑎᓪᓗᒍ. ᑭᓯᐊᓂ ᑕᐃᑲᓂ 
ᑲᑎᒪᓚᐅᖅᑎᓪᓗᒋᑦ ᑖᒃᑯᐊ ᑐᓴᓕᓚᐅᖅᓯᒪᒐᑦᑕ ᓄᓇᕗᒻᒥᐅᑎᒍᑦ ᓯᕗᓕᖅᑎ ᑖᓐᓇ mini Cabinet shuffle-
ᖃᓐᓂᕋᖅᑕᐅᓪᓗᑎᒃ Press-ᒥ ᐅᖃᖅᓯᒪᓚᐅᖅᓯᒪᒻᒪᓐ.  
 
ᑭᓯᐊᓂ ᖃᐅᔨᒪᓚᐅᕋᑦᑕᓕ ᐃᓚᐃᑎᒍᑦ, that was, ᑕᐃᒪᐃᖏᑎᓪᓗᒍ mini Cabinet shuffle-
ᖑᓂᕋᖅᑕᐅᓚᐅᖅᓯᒪᒻᒪᓐ ᓯᕗᓕᖅᑎ ᐃᒪᓐᓇ ᐅᖃᕈᒪᔪᖓ, ᐱᔮᖅᑯᒥᐅᖏᑎᐊᖅᑐᖅ ᑭᓯᐊᓂ ᓈᒻᒪᓚᐅᖏᒻᒪᑦ 
ᓄᓇᕗᒻᒥᐅᓄᑦ. ᖃᐅᔨᓵᓂᓚᐅᖅᑐᑎᒍᑦ ᔫᓐᒥ ᑕᒫᓂ ᐅᐱᓐᖔᖅ ᐊᓯᓐᖑᕆᐊᖃᑦᑐᖃᒻᒪᖔᖅ ᐱᓕᕆᐊᕐᓯ. 
 
ᐊᒻᒪᓗ ᑐᓴᖃᑦᑕᖅᓯᒪᖏᓕᕋᓗᐊᖅᖢᑕ ᒥᓂᔅᑕᖑᔪᒥᒃ ᐱᓕᕆᑦᑕᐃᓕᒃᑐᒥᒃ. ᖃᐅᔨᓵᓂᓚᐅᕋᑦᑎᒍ ᑕᕝᕙᓂ 
ᑲᑎᒪᕝᕕᒻᒥ ᐅᕙᒍᓪᓗ ᒥᓂᔅᑕᐅᒋᐊᖃᕐᓂᖓᓂᒃ ᐱᓕᕆᕕᓄᑦ ᐃᓕᓯᒪᓪᓗᒋᑦ ᑐᓂᔾᔪᑎᒋᓯᒪᓪᓗᑎᒍ. ᑕᐃᒫᒃ 
ᒥᓂᔅᑕᒥᒃ ᐲᖅᓯᑎᑦᑎᑎᓪᓗᑎᑦ ᐱᑦᔪᑎᖃᖏᖠᐊᖅᑐᒍ, explain-ᖏᑎᐊᖅᑐᒍ ᓱᓇᒧᑦ policy-ᒧᓪᓗ ᐅᕝᕙ 
disagree-ᐱᓯ ᐅᕝᕙᓗ ᐅᕝᕙ ᐱᓕᕆᑦᑎᐊᖏᓗᐊᕐᓕᖓᓐ ᑕᐃᒪᐃᑉᐸ. ᑖᓐᓇ ᐱᑎᓪᓗᒍ ᑕᐃᒫᒃ ᑐᓴᖅᑎᑕᐅᓪᓗᑕ 
ᓄᓇᕗᑦᒥ ᓈᒻᒪᒋᒍᓐᓃᓚᐅᕐᕋᑦᑎᒍ. 
 
ᑕᐃᒪᐃᖃᑦᑕᕆᐊᖃᑦᑑᔭᖏᑦᑑᒐᓗᐊᖅ. ᐊᔪᓐᓇᖏᓪᓚᕆᒻᒪᓐ In-camera-ᒥᓪᓘᓐᓃᑦ, control-ᑕᐅᒍᓐᓇᖅᑐᑎᒃ 
ᒪᓕᒐᓕᐅᖅᑎᐅᖃᑎᒪ. ᑖᓐᓇ ᐱᑦᔪᑎᒋᓪᓗᒍ ᓯᕗᓕᖅᑎ ᐱᔪᓐᓇᕐᓃᑦ ᖃᐅᔨᒪᔭᕋᓗᐊᕐᕋ ᑭᓯᐊᓂ ᒫᓐᓇ ᐱᓕᕆᕕᒻᒥ 
ᑲᒪᖏᒻᒪᕆᓕᖅᑐᓂ ᑭᓯᐊᓂ ᑖᒃᓱᒥᖓ Crown Corporation-ᖑᔪᒥᒃ. ᑖᓐᓇ ᐱᑦᔪᑎᒋᓪᓗᒍ ᓯᕗᓕᖅᑎ 
ᐅᖃᐅᑎᒍᒪᔭᑦᑎᒋᑦ. 
 
ᓄᓇᕗᒻᒥᐅᓕᒫᖅᑐᒍ ᐃᑉᐱᓐᓂᐊᔭᐅᒐᑦᑕ ᓄᓇᕗᒻᒥᐅᓂᒃ ᑕᐃᒫᓗᐊᖅ ᐱᔭᐅᖃᑦᑕᖏᑉᐸᑕ ᐱᐅᓪᓚᕆᒐᔭᖅᑑᒐᓗᐊᖅ 
ᓲᕐᓗ ᐊᓯᖏᑦᑕᐅᖅ ᖃᐅᔨᒪᔪᒍᑦ ᑲᔪᖏᕈᓐᓃᐹᓪᓕᖅᓯᒪᓪᓚᕆᓚᐅᖅᑐᖅ ᖃᐱᓚᓐᓂᔪᓪᓗ ᒪᑯᐊ ᐃᓚᖏᓐ. 
ᐅᖃᓗᖃᑦᑕᓲᕈᓗᒻᒥᒻᒪᑕ ᐅᕙᑦᑎᓐᓄᑦ ᐃᓚᖏᓐ ᐊᖓᔪᖅᑳᑦ. ᓲ, ᑕᐃᒪᐃᒃᑲᓐᓂᖁᔨᒍᓐᓃᕋᓗᐊᖅᑐᖓᓕ 
ᐃᑲᔪᖅᑎᒌᒋᐊᖃᕋᑦᓯ ᒥᓂᔅᑑᑎᓪᓗᓯ.  
 
ᐊᒻᒪᓗ ᖃᐅᔨᒪᔪᒍᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐱᓕᕆᐊᖃᓗᐊᓕᖅᖢᓂ ᓂᑲᒋᑐᐃᓐᓇᓕᕋᑦᑎᒍᓕ 
ᐱᓕᕆᐊᒃᓴᖏᑦ ᐊᐱᖅᓱᑲᓐᓂᕈᓐᓇᓪᓚᕆᒃᑲᓗᐊᖅᑐᒍ ᐃᓚᖓᓂ ᖁᔭᓈᖅᓯᒪᒐᓛᖃᑦᑕᓕᓚᐅᕐᕋᑦᑕ 
ᑲᑎᒪᔨᕋᓛᒥᓘᓐᓃᑦ ᐱᒋᐊᖅᓯᐊᑎᓪᓗᒍ ᕿᒥᕐᕈᓚᐅᕋᑦᑎᒍ Standing Committee.  
 
ᑖᒃᑯᓂᖓ ᐃᒃᓯᕙᐅᑖᖅ ᓂᓪᓕᕈᑎᖃᕈᒪᖅᑲᐅᒐᒪ record-ᒦᒋᐊᖃᒻᒪᑕ ᑖᓐᓇ ᐃᒻᒪᖄ ᐊᐱᖅᑯᑎᒃᓴᑦ ᐱᓕᖅᐸᑕ 
ᐊᓯᖏᓐᓂᒃ ᐊᐱᖅᑯᑎᒃᓴᖃᕐᓂᐊᖅᑐᖓ ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓱᓕ ᐅᖃᐅᓯᔅᓴᑐᐃᓐᓇᕐᓂᒃ ᐅᖃᓪᓚᒍᒪᔪᖃᑉᐸ ᑲᑎᒪᔨᓂᒃ. ᐋᒃᑲ. ᒫᓐᓇ 
ᐱᑕᖃᖏᒻᒪᓐ. ᑕᐃᒪ ᓄᖅᑲᖓᑲᐃᓐᓇᓂᐊᖅᐳᒍᑦ ᓂᕆᔭᖅᑐᖅᓯᒪᓗᑎ 1-ᒨᖅᐸᑦ ᐅᑎᕐᓂᐊᕐᕆᕗᓯ. 
 
>>ᑲᑎᒪᔨᕋᓛᑦ ᓄᖅᑲᖅᑐᖅ 11:59ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 13:01ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᕐᒥᒐᑦᓯ. ᑕᕝᕙᓃᒃᑲᔅᓯ ᐅᖃᐅᓯᔅᓴᑐᐃᓐᓇᕐᓂᑦ. ᒥᔅᑕ ᐹᓇᐸᔅ. 
 



ᐅᓪᓗᑐᐃᓐᓇᖅ, ᒫᑦᓯ 9, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᓗᐊᖅᑐᖓ ᑖᒃᑯᐊ NTI-ᑯᑦ ᖁᑭᐅᑎᑖᕈᓐᓇᐅᑏᑦ ᒥᒃᓵᓄᑦ lawsuit-
ᖃᕐᒪᑕ. ᑭᓯᐊᓂ, ᐅᓪᓗᒥ ᓄᓇᕘᒥ ᑕᒪᒃᑯᐊ ᐃᓐᓇᖁᑎᒋᕗᑦ ᓄᑖᓐᖑᖅᑎᑦᑎᓯᒪᔭᕆᐊᖃᕐᒪᑕ ᑕᒪᒃᑯᓂᖓ 
ᖁᑭᐅᑎᑖᕈᓐᓇᐅᑎᒥᖕᓂᒃ.  
 
ᐊᒻᒪᓗ, ᒫᓐᓇᐅᔪᖅ ᑎᑎᖅᑲᐅᓯᐊᖃᑦᑕᖅᑑᒐᓗᐊᑦ ᑖᒃᑯᐊ ᐃᓐᓇᐃᑦ ᖃᓪᓗᓈᑎᑑᕈᓐᓇᖏᑦᑐᓪᓗ ᑕᒪᒃᑯᐊ 
ᐃᓐᓇᖁᑎᒋᔭᕗᑦ. ᑕᖅᑭᓂᓪᓗᑭᐊᖅ ᐊᑕᐅᓯᕐᒥᑦ ᐅᕝᕙᓘᓐᓃᑦ ᑕᖅᑮᒃ ᒪᕐᕉᒃ ᓯᕗᓂᐊᓂ ᖁᑭᐅᑎᑖᕈᓐᓇᐅᑎᖓ 
ᓄᖑᓚᐅᓐᖏᑎᓪᓗᒍ. ᑭᓯᐊᓂ, ᐅᖃᓕᒫᕈᓐᓇᖏᓪᓗᖓ ᐃᓐᓇᐅᒍᒪ, ᑕᐃᒪᓐᓇᐃᑦᑐᒥᒃ ᖃᐃᑦᑎᔭᐅᒐᓗᐊᕈᒪ 
ᓄᑖᓐᖑᖅᑎᑕᕆᐊᖃᕐᓂᕐᓗᒍ ᖁᑭᐅᑎᑖᕈᓐᓇᐅᑎᒐ ᖃᐅᔨᒪᓇᔭᓐᖏᓐᓇᒪ.  
 
ᐊᒻᒪ, ᑕᒪᓐᓇ ᑕᒪᒃᑯᓄᖓ ᖁᑭᐅᑎᑖᕈᓐᓇᐅᑎᑖᕆᔭᐅᓇᓱᒃᑐᓄᑦ ᐊᑯᓂᐅᓗᐊᖅᑐᖅ ᐱᓕᕆᐊᖑᖃᑦᑕᕐᓂᖓᓄᑦ 
ᑕᒪᒃᑯᐊ ᐊᖑᓇᓱᒃᑏᓪᓗ ᐃᓐᓇᐃᓪᓗ ᓱᓇᒐᖅᑖᕈᓐᓇᐃᓪᓕᖃᑦᑕᕐᒪᑕ ᖁᑭᐅᑎᑖᕈᓐᓇᐃᓪᓕᐅᒪᓪᓗᑎᒡᓗ. ᐅᓪᓗᒥᒧᑦ 
ᑕᐃᒪᓐᓇᐃᓪᓚᑦᑖᕐᒪᑦ ᑖᓐᓇ, ᒫᓐᓇᒧᓂᓛᒃ ᑕᐃᒪᓐᓇᐃᒻᒪᑦ.  
 
ᑕᐃᒪᓐᓇᐃᑎᓪᓗᒍ ᐃᒻᒪᖄ ᑕᒪᓐᓇ ᐃᓛ ᐃᖅᑲᖅᑐᐃᕕᐅᑉ ᓵᖓᓃᑦᑐᖅ ᓇᓗᓇᓐᖏᑦᑑᒐᓗᐊᖅ, ᓄᓇᕗᑦ 
ᑐᓐᖓᕕᒃᑯᑦ ᐅᖃᕐᓯᒪᒐᓗᐊᕐᒪᑕ ᑕᒪᒃᑯᐊ ᐃᓄᐃᑦ ᑕᐃᒪᓐᓇᐃᑦᑐᖃᓐᖏᒃᑲᓗᐊᕐᓗᑎᒃ ᖁᑭᐅᑎᑖᕈᓐᓇᐅᑎᒥᒡᓘᓐᓃᑦ 
ᓱᓇᒐᖅᑖᕈᓐᓇᐅᑎᒥᒡᓘᓐᓃᑦ ᑕᒪᒃᑯᓂᖓ ᐱᔪᓐᓇᕐᓂᕋᖅᑕᐅᓪᓗᑎᒃ.  
 
ᑭᓯᐊᓂ ᒐᕙᒪᑐᖃᒃᑯᑦ ᐃᒪᓐᓇᐃᑎᑦᑎᖕᒪᑕ ᑲᓇᑕᒥᐅᓕᒫᓂᒃ, ᖁᑭᐅᑎᑖᕈᓐᓇᐅᑎᑎᑦ register-ᓯᒪᔭᕆᐊᖃᖅᑐᑦ 
ᖁᑭᐅᑎᑎᑦ register-ᓯᒪᔭᕆᐊᖃᖅᑐᑦ ᑎᑎᕋᖅᑕᐅᓯᒪᔭᕆᐊᓖᑦ, ᖁᑭᐅᑎᑖᕈᓐᓇᐅᑎ ᓄᑖᖑᔭᕆᐊᓖᑦ, 
ᖁᑭᐅᑎᑖᕈᓐᓇᐅᑎᑦ ᑕᑯᔭᐅᔭᕆᐊᓕᒃ ᓂᐅᕕᕐᕕᒻᒥ ᓱᓇᒐᖅᑖᕋᓱᓐᓂᐊᕈᕕᑦ. ᑕᐃᒪᓕ, ᑕᐃᒪᓐᓇᐃᑎᓪᓗᒍ ᑕᒪᓐᓇ 
ᐃᓗᐊᓐᖏᑦᑐᒻᒪᕆᐅᒻᒪᑦ. 
 
ᐃᒻᒪᖄ ᐊᐱᕆᖅᑳᓚᐅᑲᓪᓗᖓᖃᐃ, ᐅᓪᓗᒥᓕ ᖃᓄᐃᓕᖓᓕᖅᐸᑦ ᑕᒪᑐᒪ ᖁᑭᐅᑎᑖᕈᓐᓇᐅᑎᐅᑉ ᒥᒃᓵᓅᖓᔪᖅ 
ᐃᖅᑲᖅᑐᐃᕕᒃᑰᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑖᓐᓇ ᐊᐱᖅᑯᑎᑦᑎᐊᕙᐅᒐᓗᐊᖅ ᑭᓯᐊᓂ, ᒫᓐᓇ 
ᐅᖃᓪᓚᓐᓂᑐᐃᓐᓇᕐᒦᒃᑲᑦᑕ ᐊᐱᕐᓱᓇᕐᓯᑉᐸᑦ ᐊᐱᕐᓱᕐᓂᐊᖅᑯᑎᑦ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᓐᓇ ᑐᓐᖓᓱᒋᑦᑎ. ᐊᓕᐊᓇᐃᓐ ᑕᒫᓃᒍᓐᓇᕋᑦᓯ ᐊᒻᒪᓗ ᑕᒪᑐᒥᖓ 
ᐅᖃᐅᓯᖃᓚᖓᓪᓗᓯ. ᐃᖏᕐᕋᔾᔪᑎᒃᓴᐃᑦ ᒪᑯᐊ ᐊᒥᒐᐃᓐᓇᓲᖑᒐᓗᐊᖅᑎᓪᓗᒋᑦ ᓂᑯᕕᖃᑦᑕᕋᑦᓯ.  
 
ᑕᐃᒪᐃᑦᑑᒐᓗᐊᖅᑎᓪᓗᒍ ᖁᒃᓴᓱᖏᓪᓗᓯ ᐊᒻᒪᓗ ᐊᔪᓐᓇᕐᒪᓐ ᐊᖏᔪᒃᑲᓐᓂᐊᓘᔪᓐᓇᓲᖑᖏᒻᒪᑕ ᑕᒪᒃᑯᐊ 
ᑮᓇᐅᔭᐃᑦ ᐊᕐᕌᒍᑕᒫᖅᓯᐅᑕᐅᒐᓱᐊᓚᖓᔪᓐ. ᑭᓯᐊᓂ ᐆᒥᖓ ᓂᓪᓕᒐᓛᒍᒪᔾᔪᑎᖃᑦᑐᖓ ᒪᕐᕉᓐᓂᒃ ᐱᓗᐊᖅᑐᒥᒃ. 
ᐃᖅᑲᑦᑐᐃᓂᖅ ᓲᕐᓗ ᐊᑦᑎᑦᑎᓐᓃᑎᓪᓗᒍ. 
 
ᑕᒪᒃᑯᐊ ᐃᖅᑲᑐᖅᑕᐅᖃᑦᑕᖅᑐᐃᓐ ᓄᓇᕗᒻᒥ ᐊᒻᒪᓗ ᐃᖅᑲᑦᑐᐃᔨᒋᓂᐊᖅᑕᕗᑦ ᑕᒫᓂ 
ᐃᖅᑲᑐᖅᑕᐅᕕᐅᓂᐊᖅᑎᓪᓗᒋᑦ ᑕᒪᒃᑯᓄᖓ ᐱᕋᓪᓚᒃᓯᒪᔪᓄᑦ. ᓄᖅᑲᖓᑲᐃᓐᓇᕆᐊᖃᓲᖑᒋᓪᓗᑎᓪᓗ ᐊᒻᒪᓗ 
ᐃᓂᖏᖅᑕᐅᓯᒪᑲᐃᓐᓇᕆᐊᖃᓲᖑᓪᓗᑎᒃ ᑭᓯᐊᓂ ᐅᓇ ᑕᐅᕙᓂᓕ ᒪᓂ ᕿᑭᑦᑕᖅᔪᐊᕐᒥ 
ᖃᐅᔨᒪᓪᓚᕆᖏᒃᑲᓗᐊᖅᑐᖓ. 
 
ᑭᓯᐊᓂ ᑕᐅᕙᓂᓕ ᓄᓇᑦᑎᓐᓂ ᑭᕙᓪᓕᕐᒥ ᐊᑐᖅᑐᐊᑲᐃᓐᓇᕆᐊᖃᓲᖑᓇᕐᒪᓐ ᓄᓇᕗᑦ ᐃᖅᑲᑦᑐᐃᔨᒋᖏᑕᖏᓐᓂᒃ, 
ᓄᓇᕗᒻᒦᖃᑦᑕᖅᓯᒪᓗᐊᖏᑦᑐᓂᒃ ᐃᓛᓐᓂᒃ ᐊᑐᖅᑐᐊᑲᐃᓐᓇᕆᐊᖃᕐᓇᖅᓯᓲᖑᒻᒪᑦ ᒫᓂᑑᐸᒥᐅᑕᓂᓪᓘᓐᓃᑦ.  
 
ᑕᒪᓐᓇ ᐊᑲᐅᒋᔭᐅᖏᑐᒻᒪᕆᐊᓘᖃᑦᑕᕐᒪᓐ ᐱᑦᔪᑎᒋᓪᓗᒍ ᓄᓇᕗᒻᒥᐅᑕᐃᓐ ᐃᓕᖅᑯᓯᖏᓐᓂᒃ ᑎᑎᖅᑲᖁᑎᖏᓐᓂᓗ 
ᑕᒪᒃᑮᓯᒪᔫᔮᕋᑎᒃ ᐃᖅᑲᑦᑐᐃᔭᕆᐊᖃᓕᖅᖢᑎᒃ.  

ᐃᓕᓐᓂᐊᖅᓯᒪᓂᕐᒥᓂᒃ ᑕᐅᓇᓂ ᖃᓪᓗᓈᑦ ᓄᓇᖓᓐᓂ ᐊᑐᑐᐃᓐᓇᖅᖢᑎᒃ ᐃᖅᑲᑦᑐᐃᓂᕐᒥᒃ 
ᐊᑐᕆᐊᖃᓕᓲᖑᒻᒪᑕ. ᑕᒪᓐᓇ ᐊᑲᐅᖏᓕᐅᕈᑎᖃᓗᐊᖃᑦᑕᕐᓂᖓ ᐃᓄᓐᓄᑦ ᐃᖅᑲᑐᖅᑕᐅᕕᒻᒦᖃᑦᑕᖅᑐᓄᓪᓗ 
ᑐᓵᖃᑦᑕᖅᑐᓄᓪᓗ ᐊᑲᐅᒋᔭᐅᓗᐊᖃᑦᑕᖏᒻᒪᓐ ᐃᖅᑲᑐᖅᑕᐅᓂᖏᑦ ᐊᑦᔨᒌᑦᑐᔭᕋᓗᐊᖅᑎᓪᓗᒋᑦ ᓄᓇᕗᒻᒥᐅᑦ 
ᐃᖅᑲᑦᑐᔨᖓᓂᒃ ᐊᑐᑦᑕᕋᒥ ᑕᒪᒃᑯᐊ ᓱᓐᓂᑎᐅᓚᐅᖅᑐᑦ ᐃᑉᐱᒋᔭᐅᑦᑎᐊᓕᒫᖅᑑᔭᖅᖢᑎᒃ. ᓄᓇᕗᒻᒥᐅᑕᐅᖏᑦᑐᓂᒃ 
ᐃᖅᑲᑦᑐᐃᕕᒻᒥ ᐊᑐᕌᖓᒥᒃ ᓲᕐᓗ ᖃᓄᐃᓕᖏᑦᓲᔭᓚᐅᖅᑐᑦ ᖃᐅᔨᒪᔭᐅᖏᑎᐊᖅᑐᑎᒃ ᐃᓕᓐᓂᐊᖅᓯᒪᓂᑐᐃᓐᓇᖅ 
ᐊᑐᖅᑕᐅᓪᓗᓂ. ᐊᒃᓱᕈᖅᑎᑕᐅᓂᖅᓴᒻᒪᕆᐊᓘᖃᑦᑕᕐᒪᑕ ᐊᒻᒪᓗ ᐊᑯᓂᐅᓂᖅᓴᒋᐊᓛᓗᒻᒥᒃ ᓲᕐᓗ 
ᑐᑭᓯᐊᓇᖏᑦᑑᓕᖅᑐᒃᑯᑦ ᑎᒍᔭᐅᓯᒪᔭᕆᐊᖃᓕᖅᖢᑎᐅᖃᑦᑕᕐᒪᑦ. ᑕᐃᒃᑯᐊ ᐊᑦᔨᒌᒥᒃ ᖃᓄᒐᓴᖅᑐᒥᓂᐅᒐᓗᐊᑦ 
ᓄᓇᕘᑦ ᐃᖅᑲᑦᑐᐃᔨᖓᓂᒃ ᐊᑐᕋᒥ ᑎᒍᔪᐊᓗᐊᖏᓂᖅᓴᐅᓪᓗᑎᓪᓘᓐᓃᑦ ᐊᒻᒪᓗ 
ᑎᒍᔭᐅᓚᐅᐱᓪᓚᒃᓯᒪᓂᕆᔭᕕᓂᖏᑦ ᑕᕝᕗᖓ ᐋᖅᑭᒋᐊᕈᑕᐅᓯᐊᖅᑐᑎᓲᖑᒐᓗᐊᖅᑎᓪᓗᒋᑦ.  
 
ᑕᒪᓐᓇ ᐃᓱᒪᒋᔭᐅᑦᑎᐊᑲᓐᓂᕆᐊᖃᕋᓱᒋᓪᓚᑦᑖᕋᑦᑎᒍ ᑕᑯᖃᑦᑕᖅᓯᒪᔪᑎᒍᑦ.  
 
ᐊᒻᒪᓗ ᑕᕝᕘᓇ ᓱᓕ ᐃᓚᒋᔭᐅᑎᓪᓗᒎᔮᖅᑐᖅ, ᐃᓛᒃ ᑎᓕᓯᓯᒪᒐᓗᐊᖅᑐᑕ ᑕᒪᓐᓇ ᐱᓕᕆᐊᖑᔭᕆᐊᖃᓐᓂᖓᓂᒃ 
ᖃᐅᔨᒪᒐᓗᐊᖅᑐᖓ ᑭᓯᐊᓂ ᑕᕝᕘᓇ ᐅᔭᖏᑎᖃᑕᐅᔪᒪᒐᒃᑯ ᐊᒃᓱᕈᓐᓇᖃᑦᑕᖅᑑᒐᓗᐊᖅ ᖃᐅᔨᒪᔪᖓ ᐃᓕᒃᓯᓐᓄᑦ. 
ᒪᑯᐊ ᐃᖅᑲᑐᖅᑕᐅᓂᓪᓚᕆᐊᓘᖏᑦᑑᒐᓗᐊᒃᑯᑦᑕᐅᖅ ᐃᖅᑲᑐᖅᑕᐅᔭᕆᐊᖃᓕᖃᑦᑕᕐᒪᑕ ᓲᕐᓗ ᐃᓚᐃᓐᓇᕐᒥ, 
ᑕᕝᕙᓂ ᐊᐅᓚᑦᓯᓃᓐᓇᕐᒧᑦ ᑐᕌᖓᓪᓗᑎᒃ, ᐃᖅᑲᑦᑐᐃᕕᒻᒨᐊᕆᐊᖃᕋᑎᒃ. ᐱᓕᕆᐊᖑᔭᕆᐊᖃᖃᑦᑕᖅᑐᑦ ᓯᕗᓂᐊᒍᑦ 
ᐊᖑᑏᑦ. ᐊᖑᑏᓐ ᐱᓗᐊᖅᑐᒥᒃ, ᐊᖑᑏᓐᓇᒐᓚᐅᓲᖑᒻᒪᑦ ᐊᖏᕐᕋᒥ ᐊᓂᑕᐅᔪᓐ ᐅᑭᐅᕌᓘᑎᓪᓗ. ᐃᒃᑮᕌᓘᑎᓪᓗᒍ 
ᐊᓂᑕᐅᔭᕆᐊᖃᑦᑐᖃᓲᖑᒻᒪᓐ ᐃᓛᓐᓂᒃ ᐱᑦᑎᐊᕈᑎᓐᖏᑦᑐᒥᓂᐅᓂᖅᑲᑎᒃ ᓄᓕᐊᕇᒃ. ᑖᓐᓇ ᐊᖑᑦ 
ᐊᓂᑕᐅᑐᐃᓐᓇᖅᖢᓂ ᑕᖅᑲᐅᖓ, ᐃᒃᑮᕌᓗᒻᒧᑦ. ᐱᖅᓯᖅᑐᐊᓗᒻᒧᓘᓐᓃᑦ ᐊᖏᕐᕋᔅᓴᖓᓂᒃ ᐋᖅᑭᒃᓯᔪᖃᕋᓂ. 
ᐃᑯᓇᓃᑲᐃᓐᓇᓂᐊᖅᐳᑏᓚᔭᐅᒐᓂ. ᓱᓇᓂᓪᓗ ᓂᕆᖃᑦᑕᓂᐊᕐᒪᖔᖅ ᐋᖅᑭᓱᐃᔾᔪᔾᔭᐅᓇᓂ. 
ᑕᖅᑲᐅᖓᕈᓗᑐᐃᓐᓇᖅ ᐊᓂᑕᐅᒐᒥ ᐃᓚᒥᓄᓪᓗ ᖃᓄᐃᓕᐅᓂᓯᕆᓚᐅᖅᑕᒥᓂᒃ ᑐᓐᓂᐊᓱᐊᓗᓕᖅᑐᓂ, 
ᐃᓕᕋᓱᓕᖅᑐᓂᓗ. ᓯᓚᕐᔪᐊᓕᒫᖅ ᐃᓕᕋᓇᖅᑑᔭᓕᖅᖢᓂ. ᑕᐃᒪᓐᓇᐃᑕᐅᔪᑦ ᐊᒥᓱᐊᓗᐃᑦ ᑕᑯᒃᓴᐅᖃᑦᑕᓕᕐᒪᑕ. 
ᓄᑕᖅᑲᒧᓪᓘᓐᓃᑦ ᐱᑦᑎᐊᖏᑦᑐᖃᒐᓚᑐᐊᒻᒪᑦ ᑕᕝᕙ ᐃᓄᐃᑦ ᐃᓐᓇᐅᓃᑦ ᑕᑯᒋᐊᖅᑕᐅᒐᑎᒃ ᓄᓇᓕᓐᓂᓘᓐᓃᑦ 
ᐃᖅᑲᑦᑐᐃᔨᕋᓛᓐᖑᐊᑦ ᑕᑯᒋᐊᖅᑕᐅᓇᑎᒃ ᑕᒡᒐ ᐊᕿᔭᐅᓪᓗᓂ ᐹᒃᑯᑦ ᐊᓂᑕᐅᕗᖅ ᐊᖑᑦ ᐱᓇᓱᐊᕈᓐᓇᑎᐊᖅᑐᖅ. 
 
ᑕᒪᓐᓇ ᑐᑭᑖᑦᑎᐊᕆᐊᖃᓪᓚᕆᒃᑲᓗᐊᒻᒪᓐ. ᑕᐃᒪᓐᓇᓗᐊᕌᓗᒃ ᓯᓚᒧᑐᐃᓐᓈᓗᒃ ᐊᓂᑦᑎᔭᕆᐊᔅᓴᖅ ᐃᓅᖃᒻᒥᒃ 
ᐱᐅᖏᑐᖅᔪᐊᕐᕌᓘᒻᒪᑦ. ᖃᓄᐃᓕᔪᖃᖃᓪᓚᑐᐃᓐᓇᕆᐊᖃᓕᕐᒥᔪᖅ ᐊᖑᒻᒥᒃ ᐃᓕᕋᓱᓐᓂᕐᒧᑦ ᑎᒍᔭᐅᔪᒥᒃ. 
ᑐᓴᐅᒪᓇᖅᑐᓂᓗ ᐃᓕᕋᓱᓐᓂᐊᓗᒻᒧᑦ ᓇᒐᑦᑐᖃᖃᑦᑕᖅᓯᒪᔪᖅ ᐊᖑᑎᓂᒃ ᐊᕙᓂᐊᓗᒃ ᓯᕗᓂᑦᑎᓐᓂ 
ᑐᓴᐅᒪᓇᖅᑐᑐᖃᐅᓪᓗᓂ.  
 
ᑕᒪᓐᓇ ᑕᑯᓇᒃᑕᐅᒃᑲᓐᓂᕆᐊᖃᓪᓚᕆᒻᒪᑦ ᓇᓗᓇᐃᕆᐊᒃᑲᓐᓂᕋᓱᒃᑐᖓᓕ, ᓯᕗᓕᖅᑎ, ᐊᒃᓱᕈᖅᑐᑎᒃ 
ᖃᐅᔨᒪᖃᑦᑕᕋᓗᐊᖅᑐᖓ ᑭᓯᐊᓂ ᑕᒪᒃᑯᐊ ᐃᔨᒋᒃᑲᓐᓂᕆᐊᖃᑉᐸᓪᓚᐃᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᓕᒐᓕᐅᖅᑎᐸᐅᔭᓐᓈᖅ. ᐄ, ᑖᓐᓇ ᒥᓂᔅᑕ ᑖᓐᓇᐅᒐᓗᐊᖅ ᑭᓯᐊᓂ ᐊᓯᐊᓃᓕᕈᑦᑕ 
ᑕᒪᑐᒥᖓ ᐱᓕᕆᓂᐊᕋᑦᑕ ᐱᓕᕆᓛᕋᑦᑕᐃᓛᒃ ᐊᓯᐊᓃᓕᕈᑦᑕ. ᒫᓐᓇ B-ᒦᒃᑲᑦᑕ B-5 ᑕᕝᕙᓂ ᑮᓇᐅᔭᓂᒃ 
ᐊᑐᖅᑐᒃᓴᓂᑦ. ᒐᕙᒪᓕᕆᔨᒃᑯᓐᓂᑦ ᒫᓐᓇ ᐱᓕᕆᒐᑦᑕ. ᓇᓗᓇᐃᕋᓱᑉᐸᕋ.  
 
ᓱᓕ ᐅᖃᐅᓯᒃᓴᑐᐃᓐᓇᕐᓂᑦ General comments-ᓂᒃ ᐱᑕᖃᖅᐸ ᑖᔅᓱᒧᖓ ᒐᕙᒪᓕᕆᓂᕐᒧᑦ? ᒫᓐᓇ 
ᐱᑕᖃᓐᖏᒻᒪᑦ. (ᑐᓵᔨᑎᒍᑦ) ᐅᖃᐅᓯᔅᓴᖃᕈᓐᓃᕐᒪᑕ, ᑕᐃᒪ ᐱᒋᐊᕈᓐᓇᕐᓂᐊᓕᖅᐳᒍᑦ ᒪᑉᐱᒐᕐᓂᑦ ᒪᑉᐲᖃᑦᑕᕐᓗᑕ 
ᑖᒃᑯᓂᖓ B-5-ᒥ ᐱᒋᐊᕐᓗᑕ.  
 
ᒐᕙᒪᐅᖃᑎᒌᓕᕆᔨᒃᑯᑦ ᐱᓕᕆᕝᕕᒻᒧᑦ ᓇᐃᓈᕐᓯᒪᓂᖏᑦ. ᒥᔅᑕ ᑰᓕ. 
 
ᑰᓕ: ᐃᒃᓯᕙᐅᑖᖅ, ᐊᐱᖅᑯᑎᒋᒃᑲᓐᓂᕈᒪᓪᓗᒍ ᒥᓂᔅᑕᒧᑦ item ᑖᓐᓇ ᕿᓂᖅᑕᕋᓗᐊᕋ Energy Secretariat 
ᓇᓃᒻᒪᖔᖅ, ᐃᒻᒪᖃ ᑕᑯᑎᒃᑯᕕᓐᖓ ᑕᐃᑲᓂ ᐊᐱᕆᔪᓐᓇᖅᑕᕋᓗᐊᕋ. ᑕᕝᕙᓂ Directorate-ᒥ ᐊᐱᕆᒍᒃᑯ 
ᖃᓄᐃᓐᖏᓛᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᓯᕗᓕᖅᑎ.  

ᓯᕗᓕᖅᑎ ᐹᓪ ᐅᑲᓕᖅ: ᐄ, ᑕᕝᕙᓂ Intergovernmental Affairs-ᓂᒃ ᐃᓕᔭᐅᓯᒪᔪᖅ. 
ᐅᐸᓐᓂᐊᑐᐃᓐᓇᖅᑕᕋᓗᐊᕗᑦ, ᑕᐃᑲᓂ ᐅᑕᖅᑭᑲᐃᓐᓇᕈᒪᑉᐸᑦ ᑕᐃᑯᓐᖓᓚᐅᓐᖏᓂᑦᑎᓐᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑕᒡᕙᓃᒃᑲᑦᑕ B-5. (ᑐᓵᔨᑎᒍᑦ) ᒐᕙᒪᐅᖃᑎᒌᑦ ᐊᐅᓚᑦᑎᔩᑦ 
ᒐᕙᒪᐅᖃᑎᒌᓕᕆᔨᒃᑯᓪᓗ. ᒥᔅᑕ ᐹᓇᐸᔅ.  
 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. General question-ᒦᓛᒃ ᐊᐱᕆᔪᒪᒐᒪ ᑖᔅᓱᒥᖓ ᒪᕐᕉᓐᓂᒃ 
ᐊᐱᖅᑯᑎᔅᓴᖃᖅᑐᖓᖃᐃ general question-ᖑᓪᓗᒍ. ᓇᓃᓕᖅᐸᑦ ᑖᒃᑯᐊ ᐃᖅᑲᖅᑐᐃᕕᒃᑯᑦ 
ᐱᓕᕆᐊᖑᔾᔪᑕᐅᔪᑦ ᓄᓇᕗᑦ ᑐᓐᖓᕕᒃᑯᓐᓂᒃ? ᐃᓛᒃ ᒐᕙᒪᒃᑯᑦ ᓇᓗᓇᓐᖏᒻᒪᑦ ᑕᒪᑐᒥᖓ 
ᐊᑦᑐᐊᔪᓐᓇᖏᑦᑑᒐᓗᐊᑦ ᐃᖅᑲᖅᑐᐃᕖᑦ ᐃᓗᐊᓃᑦᑐᓂᒃ. ᐅᓪᓗᒥ ᑐᓴᕐᓯᒪᓐᖏᑦᑎᐊᕋᑦᑕ ᑕᒪᒃᑯᐊ acquisition 
ᐊᒻᒪᓗ position-ᒧᑦ ᐱᓯᒪᔭᑦᑎᓐᓂᒃ. ᐃᓛᒃ ᖁᑭᐅᑎᓂᒃ ᐱᓯᒪᔪᓐᓇᐅᑎᓂᒃ ᐊᒻᒪ ᓱᓇᒐᖅᑖᕈᓐᓇᐅᑎᑦ 
ᖁᑭᐅᑎᑖᕈᓐᓇᐅᑎᑦ ᒥᒃᓵᓅᖓᔪᓂᑦ. ᐃᒻᒪᖄ ᑖᔅᓱᒥᖓ general question-ᖑᓗᒍ ᐊᐱᕆᑐᐃᓐᓇᓚᐅᑲᒃᐳᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᔅᑕ ᓯᕗᓕᖅᑎ. 
 

ᓯᕗᓕᖅᑎ ᐹᓪ ᐅᑲᓕᖅ: ᐄ, ᑖᓐᓇ ᓱᓖᓛᒃ ᖃᐅᔨᒪᔭᒃᑯᑦ ᐃᖅᑲᖅᑐᐃᕕᐅᑉ ᐃᓗᐊᓃᑦᑑᒐᓗᐊᖅ. ᑭᓯᐊᓂ, ᐅᓪᓗᖓ 
ᐋᖅᑭᑦᑕᐅᓚᐅᕐᓯᒪᓐᖏᑦᑐᖅ ᖃᖓᓪᓚᕆᑭᐊᖅ ᑲᒪᒋᔭᐅᒃᑲᓐᓂᓛᖅᑑᒐᓗᐊᖅ.  
 

ᐅᓪᓗᒥᓕ ᐊᑐᖅᑕᕗᑦ ᓱᓕ ᐃᓄᓐᓄᑦ ᐊᑕᓐᖏᑦᑐᖅ ᑖᓐᓇ ᒪᓕᒐᖅ ᑖᓐᓇ ᐱᔭᕇᖅᑕᐅᓚᐅᓐᖏᓐᓂᖓᓂ 
ᑲᒪᒋᔭᐅᒋᐊᓪᓚᕆᓚᐅᓐᖏᓐᓂᖓᓂ ᐊᑐᓐᖐᓇᕐᓂᐊᖅᑐᖅ ᐃᓄᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᒻᒪᓪᓕ ᐃᓄᓐᓄᑦ ᐊᑐᓐᖏᑎᓪᓗᒍ ᑕᒪᒃᑯᐊ ᓂᐅᕕᕐᕖᑦ, ᑯᐊᐸᑯᓪᓘᓐᓃᑦ 
ᓂᐅᕕᖅᑎᒃᑯᓪᓘᓐᓃᑦ ᑕᒪᑐᒥᖓ ᐊᑐᖅᐸᑦ? ᓲᕐᓗ, ᖁᑭᐅᑎᑖᕈᓐᓇᐅᑎᐅᑉ ᐅᕙᓂ ᑎᑭᓴᐃᕖᑦ ᑕᒪᒃᑯᐊ. 
ᑎᑭᓴᐃᕝᕕᐅᖃᑦᑕᖅᑐᐃᑦ ᑕᒪᒃᑯᐊ ᖁᑭᐅᑎᑖᕈᓐᓇᐅᑎᓄᑦ ᖁᑭᐅᑎᑖᕋᓱᓐᓂᒧᓪᓘᓐᓃᑦ ᐅᕝᕙᓘᓐᓃᑦ 
ᓱᓇᒐᖅᑖᕋᓱᓐᓂᕐᒧᑦ. ᖃᓄᐃᒻᒪᓪᓕᑭᐊᖅ ᑕᒪᒃᑯᐊ ᐊᑐᖅᐸᑦ? ᐃᓄᐃᓪᓗ ᑕᑯᑎᑦᑎᔭᕆᐊᖃᖅᑐᑎᒃ 
ᖁᑭᐅᑎᑖᕈᓐᓇᐅᑎᒥᓐᓂᒃ ᓱᓇᒐᖅᑖᕋᓱᓐᓂᐊᕐᓗᑎᒃ ᐅᕝᕙᓘᓐᓃᑦ ᖁᑭᐅᑎᑖᕋᓱᓐᓂᐊᕐᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᔅᑕ ᓯᕗᓕᖅᑎ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇᐃᓛᒃ ᑕᕝᕙ ᐊᑲᐅᓐᖏᓕᐅᕈᑎᖓ ᐅᓪᓗᒥ. 
ᖃᐅᔨᒪᔭᕗᑦ ᒪᓕᒐᖅ ᑎᑎᕋᕐᓯᒪᒻᒪᑦ ᐃᓄᓐᓄᑦ ᐊᑐᓐᖏᑦᑑᒐᓗᐊᖅ ᑭᓯᐊᓂ, ᑕᒪᒃᑯᓄᖓ ᐃᓅᓐᖏᑦᑐᓄᓪᓕ ᐊᑕᒻᒪᑦ. 
ᑖᒃᑯᐊ ᑖᒃᑯᐊᖃᐃ ᓂᐅᕕᕐᕖᑦ ᐃᓚᖏᑦ ᐃᓅᓂᕋᖅᑐᑯᓘᒐᓗᐊᖅᑐᑎᒃ ᑭᓯᐊᓂ ᐊᐅᓚᑕᐅᓂᕋᖅᑐᑯᓘᒐᓗᐊᖅᑐᑎᒃ 
ᒪᓕᒐᒃᑯᑦ ᑕᕝᕘᓇ ᐊᐳᕈᑎᖃᖅᐸᒥᒻᒪᑕ. ᑕᐃᒫᒃ ᑕᒪᓐᓇ ᐊᑯᓐᓂᖓᓃᑦᑎᐊᕐᖓᑦ ᐊᑲᐅᓐᖏᓐᓂᖓ 
ᖃᐅᔨᒪᑦᑎᐊᖅᑕᕗᑦ.  
 

ᐃᖅᑲᖅᑐᐃᕕᒃᑰᓚᐅᕐᓗᓂᖃᐃ ᓇᓗᓇᕈᓐᓃᑦᑎᐊᓛᖅᑑᒐᓗᐊᖅ, ᑕᐃᒫ ᐊᑲᐅᓐᖏᓕᐅᕈᑕᐅᓯᒪᒻᒪᑦ ᐊᒥᓱᒻᒪᕆᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒥᔅᑕ ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᓱᒧᖓᑦ ᐃᓚᓕᐅᑎᓯᒪᖕᒥᒻᒪᑦ ᖁᑭᐅᑎ ᓇᓗᓇᐃᔭᕐᓯᒪᔭᕆᐊᖃᕐᓂᖏᓐᓂ 
ᒥᒃᓵᓄ. ᑖᒃᑯᐊᖃᐃ Intergovernmental Affairs-ᑯᑦ ᐃᓱᒪᖃᕐᓯᒪᙱᓛᑦ ᑖᒃᑯᐊ ᖁᑭᐅᑏᑦ Register-
ᑕᐅᓯᒪᔭᕆᐊᖃᕐᓂᖏᑦ ᐸᓖᓯᒃᑯᓐᓄᑦ ᐅᑎᖅᑎᑕᐅᔪᓐᓇᕐᒪᖔᑕ ᑖᒃᑯᐊ ᑲᒪᑦᑎᐊᕐᓂᕐᓴᐅᓚᐅᕐᒪᑕ ᐸᓖᓯᒃᑯᑦ 
ᖁᑭᐅᑏᑦ Register-ᓯᒪᔭᕆᐊᖃᕐᓂᖏᑕ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᕗᓕᖅᑎ. 



ᐅᓪᓗᑐᐃᓐᓇᖅ, ᒫᑦᓯ 9, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐹᓪ ᐅᖃᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᐃᓛ ᐊᐅᓚᙱᑕᕗᑦ ᒐᕙᒪᑐᖃᑦᑯᓐᓄᑦ ᐊᐅᓚᑕᐅᔪᖅ. 
ᖃᑦᑎᐊᑎᖅᑖᓗᒋᓗᒍᑭᐊᖅ ᑭᐅᓕᕐᑕᕋ ᑖᓐᓇ. ᑕᐃᒫ ᑲᒪᒋᔪᓐᓇᖏᓐᓇᑦᑎᒍ ᒐᕙᒪᑐᖃᒃᑯᑦ ᒪᓕᒐᕆᒻᒪᒍ, ᐄ 
ᐃᑲᔪᖅᑕᕗᑦ ᓄᓇᕗᑦ ᑐᓐᖓᕕᒃᑯᑦ ᐲᕐᓯᓇᓱᒃᑎᓪᓗᒋᑦ ᑕᒪᑐᒥᖓ. ᑖᓐᓇ ᑕᕝᕙ ᐃᑲᔪᐃᓐᓇᓂᐊᖅᑕᕗᑦ 
ᐊᓂᒎᔾᔨᒐᓱᓪᓗᑎᒍ. 
 
ᑕᒪᓐᓇ ᐊᑲᐅᙱᒻᒪᕆᑦᑐᒥᒃ ᐋᖅᑮᓯᒪᖕᒪᑦ ᐃᓄᓐᓄᑦ ᐱᓗᐊᖅᑐᒥ ᐊᖏᕈᑎ ᒪᓕᑦᑐᒍ 
ᑕᐃᒪᐃᒋᐊᖃᙱᒃᑲᓗᐊᖅᑎᓪᓗᒋ. ᓂᕈᐊᕐᓇᐅᓛᓕᕐᒥᒻᒪᑦ ᑕᐃᒃᑯᐊ Liberal-ᒃᑯᑦ ᑕᒪᑐᒥᖓ ᐊᑕᐃᓐᓇᖁᔨᒻᒪᑕ 
ᐊᓯᖏᑦ ᑕᐃᒪ ᑕᐃᒃᑯᐊ Conservative-ᒃᑯᑦ ᑕᐃᒪᐃᒍᒪᙱᒃᑲᓗᐊᖅᑎᓪᓗᒋᑦ, ᑕᐃᒃᑯᐊᖃᐃ Liberal-ᒧᑦ 
ᓂᕈᐊᖅᑕᐅᒍᒪᓯᒪᓛᖅᑐᑦ ᐊᐱᕆᔭᐅᑦᑎᐊᖅᑲᑕ ᐱᐅᓂᕐᓴᐅᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᓐᓂᒃᑯᑦ ᒐᕙᒪᑎᑐᒃ ᑭᓯᐊᓂ ᐊᐱᕐᓱᕐᓯᐅᔮᓗᒃᑐᑕ ᑐᑭᓯᑕᐃᓐᓇᖃᑦᑕᕐᒥᒐᑦᑕ 
ᖃᐅᔨᒪᓂᐊᕋᑦᑕ. ᑕᐃᒪᓐᓇ ᑎᑎᕋᕈᓐᓇᕐᓯᑕᐃᓐᓇᓲᖑᒐᑦᑕ ᐃᓛᒃ ᓇᓗᓇᕐᒪᓂᓛᖅ ᐅᓪᓗᒥ ᑐᑭᓯᐅᒪᙱᓪᓚᕆᒻᒪᑕ 
ᑖᒃᑯᐊ ᑭᒡᒐᖅᑐᖅᑕᕗᑦ.  
 
ᖃᓄᐃᒻᒪᑦ ᑕᐃᒪᓐᓇᐃᑦᑐᒥᒃ ᖁᑭᐅᑎᑖᕈᓐᓇᐅᑎᖏᑦ ᓄᑖᙳᖅᑎᑎᔭᕆᐊᖃᖅᑐᑎᒡᓗ 
ᐃᖅᑲᖅᑐᐃᕕᒃᑰᕋᓱᒃᑲᓗᐊᖢᑎᒃᓗ ᓄᓇᕗᑦ ᑐᓐᖓᕕᒃᑯᑦ ᑭᓯᐊᓂ ᑐᓗᕐᑕᐅᑎᖃᕐᖢᑕ ᒐᕙᒪᒃᑯᑦ ᒐᕙᒪᑐᖃᒃᑯᑦ 
ᒪᓕᒐᖏᒡᓂᒃ ᐊᑐᕆᐊᖃᕐᒪᑕ ᑖᒪᒃᑯᐊ ᓂᐅᕕᕐᑕᕐᕕᐅᔪᐃᑦ? ᐊᖑᓇᓱᑦᑎᖁᑎᒋᔭᑉᑎᓐᓄᑦ ᑕᒪᓐᓇ 
ᐃᓗᐊᖏᓪᓚᕆᒃᑐᐊᓕᕐᖢᓂ ᓄᑖᖑᖅᑎᑦᑎᔭᓂᐊᕈᕕᑦ ᑎᑎᕋᕐᕕᒃᓴᓂᒃ ᑕᑕᑎᕆᐊᔭᕆᐊᖃᓕᕐᑐᑎᑦ ᒫᓐᓇᐅᔪᖅ 
ᑭᖑᕙᑐᐊᕐᓂᕈᕕᑦ ᑕᒃᓱᒧᖓ ᖁᑭᐅᑎᑖᕈᓐᓇᐅᑎᓕᒃ ᐅᓪᓗᐊ ᑖᓐᓇ ᑎᑭᓐᓇᓱᒃᑎᓪᓗᒍ ᐃᓱᓕᒡᕕᒃᓴᖓ.  
 
ᐅᖃᕐᓯᒪᓚᐅᕐᒪᑕ ᑕᐃᒃᑯᐊ ᖁᑭᐅᑎᑖᕈᓐᓇᐅᑏᑦ ᐊᑐᕈᓐᓇᕐᓂᕋᖅᑕᐅᓪᓗᑎᒃ ᐊᕐᕌᒍᓄᑦ ᑕᓪᓕᒪᓄᑦ. ᑕᐃᒪ 
ᐳᐃᒎᒪᔪᒃᓴᐅᔪᑦ ᐃᓚᖏᑦ ᑎᑎᖅᑲᐅᓯᐊᓚᐅᖅᑑᒐᓗᐊᑦ ᑕᐃᒃᑯᐊ ᑕᖅᑭᒥᒃ ᐊᑕᐅᓯᕐᒥᒃ ᐊᕙᓘᓐᓃᑦ ᒪᕐᕉᓐᓂᒃ ᑖᒃᑯᐊ 
ᓄᑖᕐᖑᑎᑕᐅᔭᕆᐊᖃᕐᓂᖏᑕ ᖁᑭᐅᑎᑖᕈᑎᖏᑕ ᒥᒃᓵᓅᖓᔪᖅ. ᑖᓐᓇ ᐅᖃᐅᓯᕆᔪᒪᑐᐃᓐᓇᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒫᓐᓇ ᑕᒡᕙᓃᒃᐳᒍᑦ B-5. (ᑐᓵᔨᒃᑯᑦ) ᑲᑎᑦᑐᒋᑦ ᐊᐅᓚᓂᖏᓐᓄᑦ. 
$1,666,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ  
 
ᐃᒃᓯᕙᐅᑕᖅ: ᖁᔭᓐᓇᒦᒃ. B-5ᒨᕐᓗᓯ, B-6, B-5ᒦᙵᕐᓗᓯ. (ᑐᓵᔨᒃᑯᑦ) ᑐᓴᐅᒪᔾᔪᑎᓕᕆᔨ, ᐊᑐᐊᒐᓕᕆᔨ, 
ᐸᕐᓇᐃᕕ, ᐊᒻᒪ ᕿᒥᕐᕈᓇᓱᓐᓂᖅ. ᑲᑎᑦᑐᒋᑦ ᐊᐅᓚᓂᖏᓐᓄᑦ. $2,224,000. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ, ᐃᖅᑲᓇᐃᔮᖅᑎᖏᓪᓗ ᓵᑦᑎᓐᓃᒍᓐᓇᕐᖓᑕ. ᐊᐱᖅᑯᑎᒐ 
ᓇᓗᓇᐃᕐᓯᒪᓂᖏᓐᓂ ᓄᓇᕗᑦ ᒐᕙᒪᒃᑯᖏᓐᓄᑦ ᐱᔨᑦᓯᖃᑦᑕᕐᓗᑎ ᐱᓕᕆᓂᖏᓐᓄᑦ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 
ᐅᖃᓚᐅᖓᑦ ᐅᖃᐅᓯᙵᐅᑎᖏᓐᓂᒃ. 
 
ᒥᓂᔅᑕᐅᔪᖃᐃ ᓇᓗᓇᐃᕐᓯᑲᓐᓂᕈᓐᓇᖅᑯ ᑖᒃᑯᐊ ᖃᓄᐃᑦᑐᓂᒃ ᐱᔨᑦᓯᖕᓂᐊᕐᒪᖔᑕ ᒐᕙᒪᒃᑯᑦ ᐱᓕᕆᕕᖏᓐᓄᑦ 
ᑕᒪᔅᓱᒧᖓ ᖃᐅᔨᓴᕐᑕᐅᓂᖏᓐᓄᑦ ᕿᒥᕐᕈᓂᖅᑕᐅᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᑖᒃᑯᐊ ᐊᑐᓂᑦ ᐱᓕᕆᕕᐅᔪᑦ ᐊᐱᕆᖃᑦᑕᕐᒪᑕ ᐅᕙᑦᑎᓐᓂᑦ 
ᖃᐅᔨᓴᖅᑕᐅᖁᔨᓪᓗᑎᒃ. ᒫᓐᓇᐅᔪᖅ ᐱᓕᕆᔪᒍᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᓄᓇᓕᖕᓅᕆᓂᕐᒧᑦ 
ᐃᖅᑲᓇᐃᔮᖑᔪᓂᑦ ᑭᓯᐊᓂᓕ ᐊᓯᖏᓐᓂᓕ ᑖᒃᑯᐊ ᐱᑕᖃᓗᐊᖏᑦᑐᖅ ᖃᐅᔨᓴᕋᒃᓴᐅᔪᓂᒃ. ᐃᓛᒃ 
ᐱᔪᒪᔭᐅᖃᑦᑕᖅᖢᓂᓗ ᑕᒪᒃᑯᓇᓐᖓᑦ ᐊᔾᔨᒌᖏᑦᑐᓂ ᐱᓕᕆᕕᐅᔪᓂᑦ. (ᑐᓵᔨᒃᑯᑦ ᓄᖅᑲᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑭᐅᖕᒪᑦ.  
 
ᒪᒃᐱᒐᕐᒥ B-6ᒥ ᐱᓕᕆᕕᖕᓂᑦ ᐸᕐᓇᒍᑕᐅᔪᓂᒃ ᑖᓐᓇ ᖁᓛᓂᑦ ᐅᖃᖅᓯᒪᖕᒪᑦ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᓂᐊᕐᓂᖏᓐᓄᑦ ᐊᐃᑉᐸᖓᓄᑦ ᑲᒪᓂᕐᒧᑦ.  
 
ᑖᓐᓇᓕᖃᐃ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐊᔾᔨᒌᖏᒻᒪᖔᑎᒃ ᐅᒃᑐᓂᕐᒧᑦ ᐊᒻᒪᓗ ᑲᒪᒋᔭᐅᓂᖓᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐊᔾᔨᒌᖏᓐᓂᕆᔭᖏᓪᓕ ᐊᑕᐅᓯᖅ ᐱᒋᐊᕈᑕᐅᓪᓗᓂ ᐊᒻᒪᓗ ᐊᐃᑉᐸᖓ 
ᐃᑲᔪᕋᓱᒃᑐᑎᒃ ᖃᓄᐃᓕᐅᖅᐸᓪᓕᐊᒍᓐᓇᕐᒪᖔᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᕐᒥ ᐸᕐᓇᒍᑕᐅᔪᒥ B-7ᒥ ᐃᖅᑲᓇᐃᔮᓂᑦ ᓄᓇᓕᖕᓅᕆᓂᕐᒧᑦ 
ᑕᐃᒃᑯᐊ ᐃᓐᓄᒃᑕᐅᓂᐊᕐᓗᑎᒃ ᐃᖅᑲᓇᐃᔮᖑᔪᑦ ᓯᐊᒻᒪᖅᑕᐅᓯᒪᔪᓂᑦ.  
 
ᑖᓐᓇᖃᐃ ᓇᓗᓇᐃᖅᓯᒍᓐᓇᖅᑲ ᑖᒃᑯᓄᖓ ᖃᓄᖅ ᐃᓐᓄᒃᑕᐃᐅᓂᐊᕐᒪᖔᑕ ᓄᓇᓕᖕᓃᑦᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐄ, ᐃᓚᖏᑦ ᐃᓐᓄᒃᓯᒪᖏᒻᒪᑕ ᐃᖅᑲᓇᐃᔮᖑᔪᑦ. ᐃᒪᐃᓐᓇᓱᒍᒪᔪᒍᓪᓕ 
ᖃᐅᔨᓴᕐᓗᒋᑦ ᖃᓄᐃᓕᐅᕆᐊᕐᓂᐊᕐᒪᖔᑕ ᐃᓅᓈᕐᓗᒋᑦ ᑖᒃᑯᐊ. ᐅᒃᑐᕈᑎᖃᕐᒥᔪᒍᑦ ᐸᓐᓂᖅᑑᒥ ᑕᐃᒃᑯᐊ 
ᐃᖅᑲᓇᐃᔮᖑᔪᑦ ᐃᓐᓄᒃᓯᒪᖏᑦᑐᒐᓚᐅᖕᒪᑕ ᐸᓐᓂᖅᑑᒥ ᑐᕌᕋᓱᒃᑕᕗᓪᓗ ᑕᐃᒃᑯᐊ ᖃᓄᖅ ᑎᑭᓐᓂᐊᕐᒪᖔᑎᒍᑦ 
ᐱᓇᓱᐊᖅᑕᕋᓗᐊᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᓯᑏᕝᕙ 30ᒥ ᓱᖅᑯᐃᓱᒃᑲᒪ 2006ᒥ 124-
ᖑᕙᓪᓚᐃᓚᐅᕐᒪᑕ ᐃᓐᓄᔅᓯᒪᖏᑦᑐᑦ ᓯᐊᒻᒪᖅᑕᐅᓯᒪᔪᓂᑦ ᓄᓇᕗᒻᒥ, ᐊᒥᓱᒻᒪᕆᐊᓘᔮᕐᖓᑕ. 
 
ᒥᓂᔅᑕᐅᔪᖃᐃ ᓇᓗᓇᐃᖅᓯᒋᐊᕈᓐᓇᖅᑯᖅ ᑭᓱᓂᒃ ᐱᔾᔪᑎᖃᖅᑐᑎᒃ ᑖᒃᑯᐊ ᓱᒃᑲᐃᔾᔪᑎᖃᕐᒃᒪᖔᑕ ᐃᖅᑲᓇᐃᔮᖑᔪᑦ 
ᐃᓐᓄᒃᑕᐅᓇᓱᒃᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐄ, ᑕᐃᒪ ᐃᖅᑲᓇᐃᔮᖑᔪᓂᓛᒃ ᐃᓐᓄᒃᓯᒪᖏᑦᑐᒍᑕᐅᖕᒪᑕ ᒐᕙᒪᒃᑯᓐᓂᑦ 
ᖃᐅᑕᒫᕐᓗ ᑕᐃᒪᐃᑦᑐᓂ ᓯᐊᒻᒪᖅᑕᐅᓯᒪᔪᓂᓕ ᐊᔾᔨᒌᖃᑦᑕᖅᓯᒪᖏᒻᒪᑕ ᑕᒪᒃᑯᐊ ᖃᐅᔨᓇᓱᒃᐸᓪᓕᐊᔭᕗᑦ ᑕᐃᒫᒃ 
ᐅᒃᑐᕈᑎᖃᓗᐊᖅᑕᖅᑐᒍᑦ. ᑕᐃᒃᑯᐊ ᑐᕌᖅᑕᐅᓇᓱᒃᑐᑦ ᐱᓇᓱᖕᓂᐊᕐᓗᒋᑦ ᖃᐅᔨᒪᒐᓗᐊᖅᑐᒍᑦ ᑕᒪᒃᑯᐊ ᑭᓯᐊᓂ 
ᒫᓐᓇ ᑕᐃᒪᐃᑉᐸᓪᓕᐊᓇᓱᒃᑲᓗᐊᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ ᑭᐅᖕᒪᑦ. ᒥᓂᔅᑕᐅᔪᖅ ᑐᓴᖅᑎᑦᑎᒋᐊᕈᓐᓇᖅᑳ 
ᖃᑦᑎᐅᖕᒪᖔᑕ ᓯᐊᒻᒪᖅᑎᑕᐅᓯᒪᔪᓂᒃ ᐃᖅᑲᓇᐃᔮᖑᔪᑦ ᐃᓐᓄᒃᓯᒪᖏᒻᒪᖔᑕ ᖃᑦᑎᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᓯᑏᑉᐱᕆᒥ ᑭᐅᓚᐅᖅᓯᒪᒐᒪ ᐊᓯᖏᓐᓂᑦ ᐱᓯᒪᖏᓐᓇᒪ ᐱᑐᐊᕈᒃᑭᑦ 
ᓴᖅᑭᓛᕐᒥᔭᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): B-6. ᑐᓴᐅᒪᔾᔪᑎᓕᕆᔩᑦ ᐊᑐᐊᒐᓕᕆᔩᑦ ᐸᕐᓇᐃᔩᑦ ᕿᒥᕐᕈᓇᒃᑐᒋᑦ. ᑲᑎᑦᑐᒋᑦ 
ᐊᐅᓚᓂᖏᓐᓂ ᒪᑭᒪᓂᖏᓐᓄᑦ. $2,224,000.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. B 7. (ᑐᓵᔨᒃᑯᑦ) ᑭᓪᓕᓯᓂᐊᕐᓂᕐᒧᑦ ᐱᔨᑦᑎᕐᑏᑦ. ᑲᑎᑦᑐᒋᑦ ᐊᐅᓚᓂᖏᓐᓂ 
ᒪᑭᒪᓂᖏᓐᓄᑦ. $436,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. B 8. (ᑐᓵᔨᒃᑯᑦ) ᓄᓇᕗᖕᒥ ᒥᓂᔅᑕᐃᑦ ᑲᑎᒪᔨᖏᑦ. ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᖃᐅᔭᖕᒪ ᒥᒃᓵᓄᑦ, ᐅᖃᓚᐅᕐᓯᒪᒐᕕᑦ ᐊᐅᔭᖅ Mini-shuffle-
ᖃᓐᓂᕋᖅᖢᒍ. 

ᑖᓐᓇ ᒥᓂᔅᑑᔪᖅ ᐃᒻᒪᖅᑳ senior-ᖑᓂᖅᐹᖑᖃᑕᐅᓪᓗᓂ ᑕᐃᑲᓂ First Assembly-ᒥ ᒥᓂᔅᑑᓚᐅᕐᓯᒪᔪᖅ. 
ᐊᒻᒪᓗ ᐱᓕᕆᓂᖓ ᐊᒃᓱᕈᓐᓂᖓ ᐃᒃᐱᓐᓇᓪᓚᕆᖅᖢᓂ. ᑕᐃᓐᓇ Mini-schuffle-ᖑᓂᕋᓚᐅᕐᓯᒪᒐᕕᐅᒃ 
ᑕᐃᒪᐃᒃᑑᖏᑎᓪᓗᒍ ᑭᓯᐊᓂ ᐊᒻᒧᒃᑎᒋᐊᖔᖅᖢᖑ ᐱᓕᕆᐊᖓ. ᓲᑭᐊᖅ ᓱᒻᒪᑭᐊ ᐅᖃᕈᓐᓇᕿᑦ ᓄᓇᕗᖕᒥᐅᓄᑦ 
ᑕᐃᒪᐃᓕᔭᒥᓂᕆᒻᒪᖔᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊᖏᓛᒃ ᒥᓂᔅᑑᖃᑎᒃᑲ ᖃᐅᑕᒫᑦᑎᐊᖅ 
ᐃᖅᑲᓇᐃᔭᖃᑎᒋᕙᒃᑲᒃᑭᑦ. ᐃᖅᑲᓇᐃᔭᖃᑎᒋᑦᑎᐊᐸᑦᑐᒋᓪᓗ. ᖃᓄᑐᐃᓐᓇ ᐅᖃᖃᑎᒋᕙᒃᑐᒋᑦ 
ᐅᖃᖃᑎᒋᑦᑎᐊᓚᐅᖅᑐᒋᑦ ᐋᖅᑭᒃᓯᒐᓱᒃᐸᒃᑲᒪ. ᑖᓐᓇ ᐊᑐᐃᓐᓇᕐᑕᕋ ᐊᒻᒪ ᐊᑐᐃᓐᓇᓂᐊᖅᑐᒍ. ᑖᓐᓇ ᐊᐅᓚᔾᔪᓯᕗᑦ 
ᖃᐅᔨᓴᐃᓐᓇᖅᑐᒍ, ᓲᕐᓗ ᑕᒪᓐᓇ ᐊᖅᑯᑎᒋᓪᓗᒍ ᐅᖃᖃᑎᒋᑦᑎᐊᕙᑐᒍᑦ ᒥᓂᔅᑑᖃᑎᒋᔭᒃᑲ 
ᖃᓄᐃᓕᐅᒃᑲᓐᓂᕈᒪᒻᒪᖔᑕ ᐋᖅᑭᒃᓱᐃᖃᑎᒋᕙᒃᑕᒃᑲ. ᑕᒪᓐᓇ ᐊᑐᐃᓐᓇᕐᑐᒍ ᐊᒻᒪ ᐊᑐᐃᓐᓇᓂᐊᖅᑐᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑐ ᑰᓕ. 
 
ᑰᓕ: ᐃᒃᓯᕙᐅᑖᖅ, ᒥᓂᔅᑕᕆᔭᑦ ᑐᓂᕐᕈᓯᐊᕐᓯᒪᒻᒪᑕ ᐃᓄᓐᓂᒃ ᓄᓇᕗᑦᒥᐅᓂᒃ. ᐃᖅᑲᓇᐃᔭᖁᔭᐅᓪᓗᑎᒃ 
ᐱᔨᑦᑎᑦᑎᐊᖁᔭᐅᓪᓗᑎᒃ ᐊᒃᓱᕈᖁᔭᐅᓪᓗᑎᒃ ᐊᒻᒪᓗ ᑐᑭᓯᓇᕐᓱᓂ ᑕᒪᒃᑯᐊ ᐱᓕᕆᐊᑦ ᐅᐱᒋᑦᑎᐊᕆᐊᖃᕋᑦᑎᒍ. 
ᓇᖕᒥᓂᕆᓇᒋᓪᓗ, ᓯᕗᓕᖅᑎᒧᓪᓘᓐᓃᑦ ᓇᖕᒥᓂᕆᔭᐅᒐᑎᒃ. ᑭᓯᐊᓂ ᑖᓐᓇ ᒥᓂᔅᑐ ᑮᓇᐅᔭᓕᕆᔨᒃᑯᓐᓄᑦ 
ᐱᓕᕆᔪᓪᓚᕆᐊᓗᓪᓗᓂ ᐅᖁᒪᐃᒃᑐᓂᒃ negotiate-ᒋᐊᖃᓕᖃᖅᑕᕐᖢᑎᒃ ᐋᑐᕚᒧᑦ ᑐᐊᕕᓐᓇᕐᖢᑎᓪᓗ. 
 
ᐃᖅᑲᓇᐃᔭᒐᒃᓴᑦ ᐱᕙᓪᓕᐊᔪᓕᕆᔨᓄᑦ ᑐᕌᖅᑐᑦ ᓄᓇᕗᑦᒥᐅᓄᑦ. ᑖᓐᓇ ᐱᓕᕆᔨ ᐊᒃᓱᕈᓪᓚᕆᖃᑕᕐᖢᓂ, ᓲᖅ 
ᐅᖃᖃᑎᒋᑦᑎᐊᑦᑕᕆᒐᓗᐊᖅᑐᒍ ᖁᕕᐊᒋᔫᓐᓃᖅᑕᒥᓃᑦ ᓇᓗᓇᓚᐅᕈᓐᓃᕐᒪᑦ. ᓲᑭᐊᖅ ᑖᓐᓇ ᑕᐃᒪᐃᒃᐸ 
ᓄᓇᕗᑦᒥᐅᑦ ᑭᒡᒐᑐᖅᑕᐅᑦᑎᐊᕆᐊᓕᓪᓚᕆᐊᓘᑎᓪᓗᒋᑦ. ᑕᐃᒫᒃ ᑐᑭᓯᓇᕐᓯᒻᒪᑦ ᐱᓕᕆᖏᓗᐊᓕᖅᖢᓂ ᐱᖃᑖ 
ᒥᓂᔅᑐ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ ᐱᓕᕆᓗᐊᓕᖅᖢᓂ. ᓂᕆᐅᓇᖅᐳᖃᐃ mini shuffle-ᑲᒃᑲᓐᓂᓚᖓᕕᑦ 
ᒫᓐᓇᓵᒃᑯᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓂᕗᑦ ᖃᐅᔨᒪᓐᖏᓇᒃᑯ ᖃᓄᑐᐃᓐᓇᖅ ᐅᐸᒃᑕᐅᕙᒃᑲᑦᑕ. 
ᑕᒪᓐᓇ ᑭᐅᔪᓐᓇᕐᓇᒍ ᖃᓄᑐᐃᓐᓇᖅ ᐅᐸᒃᑕᐅᒐᐃᒐᑦᑕ ᑭᐅᓇᓱᒋᐊᖃᓲᖑᒐᑦᑕ.  
 
ᑕᐃᒫᒃ ᐃᓕᒃᓯᓐᓄᑦ ᐱᔪᓐᓇᐅᑎᓂᒃ ᑐᓂᓯᔭᐅᓯᒪᒐᒪ ᐊᐅᓚᑦᑎᐊᖁᔨᓪᓗᓯ ᖃᐅᔨᒪᑦᑎᐊᖅᑐᖓ. ᑕᐃᒪᓪᓗ 
ᐊᑲᐅᒃᓴᕈᓐᓃᓐᓂᕈᑦᓯ ᐅᕙᖓ ᐊᐅᓚᔾᔪᓯᖏᓐᓂᒃ ᐃᓱᒪᕐᓲᑕᐅᑦᑎᐊᕋᒪ ᐃᓕᑦᓯᓐᓅᓕᒫᖅ. ᑕᐃᒫᒃ ᑕᕝᕙ 
ᐱᔪᓐᓇᐅᑎᖃᕐᒥᒐᑦᓯ ᐃᓕᑦᓯᓕᒫᖅ. ᐅᕙᓐᓂᒃ ᐊᑲᐅᒃᓴᖏᒃᑯᒃᓯ ᐲᖅᓯᔪᓐᓇᕋᑦᓯ. ᑕᐃᒫᑕᕝᕙ ᑖᒃᑯᐊ ᒥᓂᔅᑑᖃᑎᒃᑲ 
ᐃᖅᑲᓇᐃᔭᖃᑎᒋᑦᑎᐊᕋᓱᒃᑐᒋᑦ ᖃᐅᑕᒫᑦ ᐊᐅᓚᖃᑎᒋᑦᑎᐊᕋᓱᒃᑐᒋᑦ ᑕᐃᒫᒃ ᐱᐅᓯᖃᕋᓱᒃᐸᒃᑐᒍᑦ. 
ᖁᕕᐊᓱᒍᓐᓃᕐᓂᕈᑦᓯ ᐄ ᐃᓱᒪᕐᓲᑕᐅᑦᑎᐊᕐᑐᖓ ᒥᓂᔅᑑᖃᑎᒃᑲᓗ. ᓲ ᑕᐃᒪ ᐊᑐᐃᓐᓇᐅᖏᓐᓇᕋᒪ ᖃᓄᑐᐃᓐᓇᖅ 
ᐋᖅᑭᒋᐊᕆᐊᖃᓐᓂᕋᐃᒻᒪᑕ ᐋᖅᑭᒋᐊᖅᐸᒃᑐᒋᑦ. ᑖᓐᓇ ᐃᖅᑲᓇᐃᔮᕆᒐᒃᑯ. ᑯᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ. ᓯᕗᓕᖅᑏ, ᑕᐃᒫᒃ ᐅᖃᕋᕕᑦ ᐅᖃᖃᑎᒌᒃᑎᐊᕐᑐᒥᓂᐅᔪᒃᓴᐅᒐᓗᐊᖅᑐᓯ ᑭᓯᐊᓂ ᑐᑭᓯᓇᖅᑐᖅ 
ᓇᓗᓇᓚᐅᓐᖏᑦᑐᖅ ᓈᖕᒪᒌᓐᖏᔾᔪᑎᕕᓂᐅᓕᖅᑎᓪᓗᒋᑦ ᑖᓐᓇ ᐃᓚᖏᑦ ᐃᖅᑲᓇᐃᔭᖅᑐᑦ ᐱᓕᕆᓗᐊᖅᖢᑎᒃ. 
 
Shuffle-ᖃᓚᖓᑉᐸᑦ ᐃᓚᖏᑦ ᐅᕿᓪᓕᒋᐊᕐᓗᑎᒃ ᐊᔾᔨᒌᒐᓚᖕᒥᑦ ᐱᓕᕆᓕᕐᓗᑎᒃ 
ᑕᐃᒪᐃᓕᒋᐊᕋᔭᖅᑑᔭᕋᓗᐊᑎᓪᓗᒋᑦ ᓄᓇᕗᑦᒥ ᒥᓂᔅᑐᔪ ᐊᒥᒐᕐᒪᑕ ᐱᓕᕆᓗᐊᓕᒑᓪᓗᑎᒃ ᐃᓚᖏᑦ. ᑕᐃᒪᐃᑎᓪᓗᒍ,  



ᐅᓪᓗᑐᐃᓐᓇᖅ, ᒫᑦᓯ 9, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᐃᒪᐃᓚᐅᖏᒻᒪᑦ ᐃᒪᓐᓇᐃᒐᓂᓗ ᓈᒻᒪᒍᓱᓐᖏᑯᑦᓯ ᐅᕙᖓ ᐲᖅᑕᐅᒍᓐᓇᖅᑯᖓ. ᑕᐃᒪᓐᓇᐅᖏᒻᒪᓐ. ᐱᐅᖏᒻᒪᑦ 
ᑕᒪᓐᓇ. ᑕᐃᒫᒃ ᐱᔪᓐᓇᕐᓂᖃᕋᓗᐊᖅᑐᒍᑦ ᑕᐃᒪ. ᓱᓕ ᐃᓱᒪᔅᓱᕐᒥᒐᑦᓯ ᒥᓂᔅᑕᑑᔪᒪᖏᑯᑦᓯ, ᓇᒻᒥᓂᖅ 
ᓄᖅᑲᕆᐊᕈᓐᓇᕐᒥᔪᓯ. ᑭᓯᐊᓂ ᑖᓐᓇ ᐱᐅᓂᖅᓴᐅᔪᖅ ᑕᐃᒪᓐᓇ ᐅᕙᒍᑦ ᐅᕙᓂ ᓂᕈᐊᕋᓱᓪᓗᑕ, ᐅᓇ 
ᐱᖁᔭᕘᓚᒍᑦᑎᒍ, ᓄᓇᖅᑲᑎᒍ ᐃᓄᖁᑎᕗᑦ ᐃᓚᖏᑦ ᖁᕕᐊᓱᒍᓐᓃᓚᖓᔪᓐ. ᑖᓐᓇ ᐱᑦᔪᑎᒋᓪᓗᒍ 
ᐋᖅᑭᒋᐊᒃᑲᓐᓂᕆᐊᖃᑦᑐᒍᑦ. 
 
ᓄᓇᕗᑦᒥᐅᑦ ᐅᐱᒋᔭᐅᓗᑎᒃ ᑲᒪᒋᔭᐅᑦᑎᐊᕆᐊᖃᕐᒪᑕ ᐱᓕᕆᕕᓐᓃᑦᑐᑦ ᐃᓚᖏᑦ ᐃᑲᔫᑕᐅᒐᔭᖅᑐᑦ 
ᐃᖏᕐᕋᑦᑎᐊᖏᓗᐊᓕᕐᒪᑕ. ᐱᕙᓪᓕᐊᔪᓕᕆᔨ, ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᓪᓗᓂᓗ. ᑕᑖᕈᑎᓗᐊᓕᖅᑐᖅ. 
ᑕᐃᒪᓐᓂᖓᓄᑦ ᐋᖅᑭᒋᐊᒃᑲᓂᕈᓐᓇᖅᑕᑐᐊᑦᑎᐊᓐ, ᐃᕝᕕᑐᐊᖅ, ᑕᐃᒪᐃᑎᑕᐃᑦ ᐋᖅᑭᒋᐊᕆᐊᓕᒃ. ᑕᐃᒪᐃᒻᒪᓐ, 
ᐃᓛᒃ ᖃᓈᓗᒐᓱᑐᐃᓐᓇᖏᑦᑐᖓ, ᐋᖅᑭᒋᐊᖁᔨᔪᖓᓕ, ᐃᓱᐊᖅᓯᒋᐊᒃᑲᓂᕐᓗᓂ ᑕᐅᕙᓂ ᓄᑖᒥ ᑮᓇᐅᔭᓂᒃ ᐃᐳᕈ 
1, ᐱᓕᕆᓚᖓᓕᖅᑐᓯ ᑕᒪᒃᑯᐊᓗ ᒥᓂᔅᑕᖑᔪᓐ ᐅᐸᒍᑎᑲᐃᓐᓇᖃᑦᑕᕋᑎᒃ ᓄᓇᓕᓐᓄᑦ. ᒫᓐᓇ ᐱᓗᐊᖑᐊᓕᖅᖢᓂ.  
 
ᑕᐃᒪᐃᒻᒪᑦ ᐋᖅᑭᒋᐊᒃᑲᓐᓂᕈᓐᓇᓂᐊᖅᐳᑎᖅᑲᐃ ᐃᓱᐊᕆᔭᐅᔪᓐᓃᕐᒪ. ᐅᕙᖓᑑᖏᑎᐊᖅᑐᖅ, ᑐᓴᕆᐊᕋᔭᕈᑦᑕ 
ᓈᓚᐅᑎᒃᑯᓘᓐᓃᑦ ᖃᓄᖅ ᑐᑭᓯᑎᑕᐅᒐᔭᖅᑐᒍᑦ ᒥᓂᔅᑕ ᒫᓐᓇᓵᒃᑯᑦ shuffle-ᖃᖁᒐᓗᐊᖅᑕᒋᓪᓕ 
ᑕᐃᒪᐃᒍᓐᓇᓂᐊᖅᐳᑎᖅᑲᐃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᐅᖅᑲᐅᒐᒪᐃᓛᒃ ᖃᓄᑐᐃᓐᓇᖅ ᐅᐸᑦᑕᐅᕙᒃᑲᑦᑕ ᑕᒪᓐᓇ 
ᓇᐅᒃᑯᑐᐃᓐᓇᖅ ᑭᐅᔭᕆᐊᖃᓲᖑᓪᓗᑕ. ᑖᒃᑯᐊ ᐅᖃᖃᑎᒋᔭᐃᓐᓇᕆᕙᑦᑐᒋᑦ ᒥᓂᔅᑑᖃᑎᒃᑲ, 
ᖃᓄᐃᓕᐅᒃᑲᓐᓂᕈᒪᒻᒪᖔᑕ. ᑖᓐᓇ ᒪᑐᐃᖓᕕᒌᓐᓇᑕᒃᑯ ᒥᓂᔅᑑᖃᑎᒋᔭᒃᑲ ᖃᓄᑐᐃᓐᓇᑦᑎᐊᖅ. ᐃᑲᔪᖅᐸᑦᑐᒋᓪᓐᓗ 
ᐃᑲᔪᖅᑕᐅᔭᕆᐊᖃᕋᐃᒻᒪᑕ. ᑖᓐᓇ ᐃᖅᑲᓇᐃᔮᕆᒐᒃᑯ ᐊᒻᒪ ᐅᓪᓗᒥᒧᑦ ᐃᖅᑲᓇᐃᔭᖃᑎᒋᑦᑎᐊᖅᓯᒪᒐᒃᑭᓐ ᑕᒪᓐᓇ 
ᐊᑐᐃᓐᓇᕋᓱᓐᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᒥᓂᔅᑕ ᖁᔭᓐᓇᒦᕈᒪᓪᓗᒍ ᑖᒃᓱᒥᖓ ᐅᓂᒃᑳᑦᑐᖅ. ᐅᓇ ᑭᓯᐊᓂ ᓇᓗᓇᓐᖏᑦᑐᖅ ᑕᐃᒃᑯᐊ 
ᒥᓂᔅᑑᔪᑦ ᐃᓚᖏᑦ ᐅᖁᒪᐃᔅᓴᓗᐊᕐᓂᕋᓪᓗᑎᒃ ᐃᓕᓐᓄᑦ ᐅᖃᔾᔮᕙᓪᓚᐃᖏᒻᒪᑕ ᐅᑕᖅᑭᑐᐃᓐᓇᕐᒪᑕᓕ 
ᑕᐃᒪᐃᖁᔭᐅᒍᑎᒃ, ᐋᖅᑭᒋᐊᖁᔭᐅᒍᑎᒃ ᐃᓕᓐᓂᒃ.  
 
ᑖᓐᓇ ᐱᑦᔪᑎᒋᓪᓗᒍ, ᐃᓪᓗᓕᕆᔨᕐᔪᐊᖅ ᐱᓕᕆᐊᖃᖏᓗᐊᓕᖅᖢᓂ ᒥᓂᔅᑕᐅᓂᕋᖅᑐᒍᓗ. ᑕᐃᓐᓇ Crown 
ᑯᐊᐳᕋᐃᓴᓐᖑᓪᓗᓂ President-ᖃᑦᖢᓂ ᐃᓛᒃᑯᑦ, ᐃᖅᑲᓇᐃᔭᖅᑎᓕᒫᖏᓪᓗ ᐊᑐᐃᓐᓇᐅᓗᑎᒃ. ᑕᐃᒪᐃᓐᓂᖓᓄᑦ 
ᐱᓕᕆᐊᒃᓴᐅᓂᖅ ᐃᑳᖅᑎᒋᐊᕆᐊᓕᓪᓕ ᐅᕙᑦᑎᓪᓄᑦ, ᐃᕝᕕᑑᖏᑦᑐᖅ ᑕᐅᑐᓪᓚᕆᒃᑲᑦᑎᒍᑦ ᒥᓂᔅᑕ.  
 
ᑲᒪᒋᑦᓯᐊᕋᓱᒋᔭᕋᓗᐊᓐ ᑭᓯᐊᓂ ᓇᓗᓇᕈᓐᓃᖅᑐᖅ ᓈᒻᒪᒋᖏᔾᔪᑎᔪᕕᓂᐅᓕᖅᐸᓪᓚᐃᒐᑦᓯ ᓲᑭᐊᖅ ᑖᓇ 
ᐅᓂᒃᑳᕈᒪᖏᓚᐃᓐ ᓄᓇᕗᒻᒥᐅᓄᑦ ᑎᓕᔭᐅᓯᒪᓪᓗᑎ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ ᐊᐅᓚᑦᑎᐊᕋᓱᐃᓐᓇᐸᑦᑐᒍᑦ, 
ᑲᓐᖑᓇᖅᑐᓕᕇᓐᓇᐸᑦᑐᑕ ᑕᒪᓐᓇ ᐃᓚᖏᓐᓄᑦ ᐅᖃᐅᓯᕆᔪᓐᓇᖏᓐᓇᑦᑎᒍ ᑕᒪᒃᑯᐊ. ᓇᓕᐊᒃᑯᑐᐃᓐᓇᖅ.  
 
ᑖᓐᓇ ᑭᓯᐊᓂ ᐅᓪᓗᒥᒧᑦ ᑖᒃᑯᐊ ᐃᖅᑲᓇᐃᔭᖃᑎᒋᑦᑎᐊᖅᓯᒪᒐᒃᑭᓐ ᖁᔭᒋᓪᓗᒋᓪᓗ ᐃᑲᔪᖃᑎᒌᒍᓱᐊᖏᓐᓇᐸᒻᒪᑕ 
ᑕᐃᒫᒃ ᐱᐅᓯᖃᓐᖓᑦ ᒐᕙᒪᒋᔭᕗᑦ  

ᐃᑲᔪᖃᑎᒌᒐᓱᐊᖏᓐᓇᕆᐊᖃᕋᑦᑕ ᖃᓄᑐᐃᓐᓇᑦᑎᐊᖅ ᒪᑭᒪᑎᑦᑎᒐᓱᐊᒃᑲᓐᓂᕋᓱᓪᓗᑕ 
ᐱᓕᕆᕕᒋᓐᖏᑕᕋᓗᐊᑦᑎᓐᓂᒃ. ᑖᓐᓇ ᐊᑐᐃᓐᓇᖅᑕᕗᑦ, ᐊᑐᐃᓐᓇᓂᐊᖅᑐᑎᒍᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒫᓐᓇ ᑕᕝᕙᓃᑦᑐᒍᑦ B-8. (ᑐᓵᔨᒃᑯᑦ) ᒐᕙᒪᓕᕆᓂᒃᑯᑦ. ᐱᓕᕆᕕᖓᓐ 
ᐊᒡᒍᑐᖅᓯᒪᓂᖏᑕ ᓇᐃᓈᖅᓯᒪᔭᖓ. ᓄᓇᕗᒻᒥ ᒥᓂᔅᑕᐃᑦ ᑲᑎᒪᔨᖏᑦ. ᑲᑎᓪᓗᒋᑦ ᐊᐅᓚᑦᔪᑎᒃᓴᖏᑦ 
ᐋᖅᑭᐅᒪᐃᓐᓇᕈᑎᖏᑦ. $4,044,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. B-9. ᒐᕙᒪᓕᕆᔨᒃᑯᑦ. ᐱᓕᕆᕕᐊ ᐊᒡᒍᕆᐊᓚᖅᓯᒪᓂᖓᑕ ᓇᐃᓈᖅᓯᒪᓂᖓ. ᑲᒥᓴᓄ 
ᓄᓇᕗᒻᒧᑦ ᑲᑎᓪᓗᒋᑦ. $227,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᑉᐱᒐᖅ B-10. ᒐᕙᐅᖃᑎᒌᑦᑐᓕᕆᔨᒃᑯᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᔪᒪᔭᕋ ᒫᓐᓇᓵᖅ ᑐᓴᕈᑎᑎᒍᐃᓐᓇᖅ ᑐᓴᖅᓯᒪᒐᑦᑕ ᓱᓕ ᐅᕙᓂ 
ᐅᓂᒃᑳᕈᓐᓇᕋᔭᖅᐱᐅᒃ ᒫᓐᓇᒥᓪᓘᓐᓃᑦ ᐱᒋᐊᕐᓗᒍ ᑖᒃᑯᐊ Residential School ᐃᓕᓐᓂᐊᖃᑦᑕᓚᐅᖅᓯᒪᔪᒥᓃᑦ 
ᐱᓕᕆᐊᖑᐃᓐᓇᕐᒪᑕ ᒐᕙᒪᑐᖃᒃᑯᓐᓄᑦ, ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪ ᓇᓗᓇᐃᓐᖏᑦᑐᓂ 
ᑕᒪᑦᑐᒪᓐᖓᑦ ᐊᐱᕆᔭᐅᓲᖑᓪᓗᓂ. 
 
ᑕᕝᕗᖓᖃᐃ ᒥᓂᔅᑕ ᐅᓂᒃᑳᕋᓛᒍᓐᓇᖅᐸᑦ ᑖᓐᓇ ᖃᓄᐃᓕᖓᔫᔮᕆᓕᕐᒪᖔᒍ ᐱᔾᔪᑎᒋᓗᐊᖅᑕᕋ 
ᐊᐱᖅᓱᖅᑕᐅᓚᐅᕋᒪ ᐃᓕᓐᓂᐊᖅᑐᕕᓂᕐᓄᑦ ᐃᓚᖏᑦ ᐋᓐᓂᖅᓯᒪᔪᑦ ᑕᐃᒃᑯᐊ ᓇᒧ ᐅᖃᕐᕕᔅᓴᖃᕈᓐᓃᖅᑐᑎᓪᓗ 
ᓇᒧᓪᓗ ᑐᓴᕆᐊᔅᓴᖅ ᓇᓗᓕᖅᑐᑎᑦ emotional-ᖑᓪᓗᓂ ᐋᓐᓂᐊᖅᑐᑎᓪᓗ ᖃᓄᐃᓕᐅᓕᖅᑑᒐᓗᐊᕐᓕ ᒪᓐᓇ 
ᐃᒪᓐᓇᐃᓕᔭᐅᓚᐅᕋᒪ. ᖃᔨᐅᒪᓐᖏᓪᓗᒍ ᐅᓂᒃᑳᕈᒪᓚᐅᓐᖏᓐᓇᒪ ᑭᓯᐊᓂ ᐊᑎᖓ ᑕᐃᓐᓇ ᐱᓯᒪᔭᕋᓗᐊᕋ 
ᖃᖓᑐᐃᓐᓇᖅ ᑐᑭᓯᒋᐊᒃᑲᓐᓂᕈᓐᓇᓛᓕᕐᒪᑦ.  
 
ᓯᕗᓕᖅᑎ ᑕᕝᕗᖓᖃᐃ, ᒥᓂᔅᑕ ᐅᓂᒃᑳᕈᓐᓇᖅᐳᖅ ᓇᒻᒥᓂᖅ ᑐᓴᐅᒪᔭᒥᒍᒃ ᑕᐃᒃᑯᐊ ᐃᐸᔅᓵᓂ, 
ᐃᐸᔅᓴᐅᕙᓪᓚᐃᔪᕐᓘᓐᓃᑦ ᐊᖏᖅᑕᐅᕋᑖᖅᐸᓪᓚᐃᔪᑦ ᖃᓄᖅ ᑕᒪᓐᓇ ᓄᓇᕗᒻᒥᐅᓄᑦ ᐃᑉᐱᓇᕐᓂᐊᕐᒪᖔᖅ ᐊᒻᒪᓗ 
ᖃᓄᖅ ᑐᓴᖅᑕᐅᕙᓪᓕᐊᓂᐊᕐᒪᖔᖅ. ᑖᓐᓇ ᑐᓴᕈᒪᔭᕋᓗᐊᕋ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑖᓐᓇᐃᓛᒃ ᐃᓚᒋᔭᐅᓗᐊᖅᓯᒪᓐᖏᑦᑐᒍᑦ ᑖᒃᑯᐊ 
ᓯᓚᑦᑎᑦᑎᓐᓂ ᐊᐅᓚᖃᑦᑕᕐᓯᒪᒻᒪᑕ ᒐᕙᒪᐅᓗᑕ ᐃᓚᒋᔭᐅᓯᒪᓐᖏᓇᑦᑕ ᑕᐃᒃᑯᓄᖓ ᑕᐃᒪ 
ᐃᖅᑲᖅᑐᐃᕕᒃᑰᖅᓯᒪᓪᓗᑎᓪᓗ ᑕᐃᒪ ᐃᓚᒋᔭᐅᑎᑕᐅᓯᒪᓐᖏᑦᑐᒍᑦ ᑕᐃᑰᓇ. ᑭᓯᐊᓂ ᓇᐅᒃᑯᑦ 
ᐃᑲᔪᕋᒪᑐᐃᓐᓇᑎᐊᖅᑐᒍᑦ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᐃᖅᑲᓇᐃᔭᖃᑎᒋᓚᐅᖅᓯᒪᔭᕗᖅᑲᐃ ᖃᓄᕐᓕ 
ᐃᑲᔪᒃᑲᓐᓂᐊᕐᔪᒍᓐᓇᕐᒪᖔᑦᑕ ᓇᐅᒃᑯᑐᐃᓐᓇᖅ. ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᑲᒪᓗᐊᖅᓯᒪᔪᑦ ᑕᒪᑐᒥᖓ ᐃᓄᓐᓂ 
ᑭᒡᒐᑐᕐᖓᑕ ᑕᐃᒪ ᑖᒃᑯᐊ ᐅᓪᓗᒥᒧᑦ ᑲᒪᒋᓂᖅᓴᕆᓯᒪᓪᓚᕆᑦᑕᖏᑦ ᐊᖅᑯᑕᐅᓂᖅᓴᐅᓪᓗᑎᑦ ᐅᕙᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐃᔅᓯᒥᖓ ᑕᑯᓚᐅᖅᓯᒪᔫᔮᖅᑐᖓ ᓄᓇᕗᑦ ᒐᕙᒪᒃᑯᑦ compensation ᒥᔅᓵᓄᑦ ᑮᓇᐅᔭᓂᑦ 
ᓴᓂᕐᕙᐃᓯᒪᒐᓚᑦᑑᔮᓚᐅᖅᓯᒪᓪᓗᓂ. ᑖᓐᓇ ᑕᐃᒪᓐᓇᐃ, ᑖᓐᓇ  



ᐅᓪᓗᑐᐃᓐᓇᖅ, ᒫᑦᓯ 9, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

147 

ᓱᓕᔫᓐᓂᖅᐸᑦ ᑖᒃᑯᓄᖓ ᐃᓕᓐᓂᐊᖃᑦᑕᓚᐅᖅᓯᒪᔪᕕᓂᕐᓂᑦ ᑐᔪᕐᒥᓪᓗᑎᑦ ᐃᓕᓐᓂᕐᕕᒻᒥ ᑕᐃᒪ ᑕᐃᑯᖓ 
ᑐᕌᖓᓚᐅᕐᓂᖅᐸᑦ ᒐᕙᒪᑦ ᓱᕐᓗ ᐃᒻᒪᖃ ᐃᓚᖓᓂ ᐃᓚᐅᕕᖃᒐᓚᒻᒪᑦ.  
 
ᑐᓴᒐᒃᓴᑎᒍᓪᓕ ᐅᓂᒃᑳᖅᓯᒪᔪᒥᖃᐃ ᐃᒪᓐᓇᐃᑦᑑᓚᔪᒥᓪᓘᓐᓃᑦ ᐅᕘᓇ ᐅᓂᒃᑳᕋᔭᕈᔅᓯ ᐃᒪ announce-ᑲᔭᖅᐸᑦ 
ᖃᓄᐃᓕᖓᒻᒪᖔᖅ ᓄᓇᕗᒻᒥᐅᑦ ᑐᑭᓯᕚᓪᓕᕋᔭᖅᑰᕋᓗᐊᕐᒪᑕ ᑭᓇᒃᑯᓐᓄᑦ ᖃᐃᔨᒋᐊᒃᑲᓐᓂᕈᓐᓇᕐᒪᖔᕐᒥ. ᑖᓐᓇ 
ᓱᕐᓗ ᑕᐃᒃᑯᐊ Provinces ᐊᒥᓲᒻᒪᑕ ᓇᓗᓇᓐᖏᑦᑐᑦ ᒥᓂᔅᑕᒐᓚᖏᑦ ᑐᓴᐅᒪᑎᑕᐅᖃᑦᑕᑐᔅᓴᐅᒻᒪᑕ 
ᑕᐃᒪᐃᖃᑕᐅᔪᔅᓴᐅᒻᒥᒐᑦᑕ ᑕᒫᓂ ᑖᓐᓇ ᑐᑭᓯᒃᑲᓐᓂᕈᒪᔭᕋᓗᐊᕋ ᐅᕙᓪᓘᓐᓃᑦ ᓱᓕᓪᓚᕆᑉᐹ ᓄᓇᕗᑦ 
ᑐᓐᖓᕕᒃᑯᑎᒍᐃᓐᓇᖅ ᑭᓯᐊᓂ ᐃᓄᐃᑦ ᑐᓴᕋᓱᒋᐊᖃᓚᖓᕚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ. ᐄ, ᑖᒃᑯᐊ ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᑕᒪᑐᒥᖓ 
ᑲᒪᓗᐊᖅᓯᒪᔪᑦ ᑖᒃᑯᓄᖓ Residential School-ᒧᑦ.  
 
ᑕᐃᓐᓇᓕ ᐃᓚᒋᔭᐅᓯᒪᓪᓚᕆᒃᑲᓗᐊᖅᑐᒍᑦ ᐃᐊᑦ ᕼᐅᐊᓐ ᖃᐃ ᒥᔅᓵᓄᑦ ᑖᓐᓇ ᑕᐃᔅᓱᒧᖓᓗᐊᖅ ᑕᐃᒃᑯᐊ NWT-
ᑰᑎᓪᓗᒋᑦ ᑲᒪᒋᔭᐅᑲᒻᒪᓚᐅᖅᓯᒪᔪᑦ ᐃᓕᓴᐃᔨᒧᑦ ᑖᓐᓇ ᑕᕝᕘᓇ ᐃᓚᒋᔭᐅᓪᓚᕆᓐᖏᒃᑲᓗᐊᖅᑐᑕ ᑭᓯᐊᓂ 
ᐃᓚᒋᔭᐅᑎᑕᐅᓯᒪᔪᒍᑦ ᑖᒃᑯᐊ compensation-ᒧᑦ ᑐᕌᖓᔪᑦ ᑲᒪᒋᓚᐅᖅᓯᒪᔭᑐᐊᕗᑦ ᑖᒃᑯᓄᖓ. ᑖᒃᑯᐊᓕ ᓄᓇᕗᑦ 
ᑐᓐᖓᕕᒃᑯᑦ ᑲᒪᓂᖅᓴᐅᓯᒪᒻᒪᑕ ᒐᕙᒪᑐᖃᒃᑯᓐᓂ ᐱᓕᕆᑎᓪᓗᒋᑦ ᑕᐃᒃᑯᐊ ᐃᓚᐅᒍᓐᓇᑕᒃᑲ ᖃᓄᑐᐃᓐᓇᖅ 
ᖃᐅᔨᒪᔾᔪᑎᔅᓴᓂᑦ ᖃᐃᑦᑎᔪᓐᓇᖅᑲᑕ ᑲᑎᒪᕕᑦᑎᓅᕈᓐᓇᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᓕᑲᓚᐅᓚᖓᔭᕋ ᑕᐃᒃᑯᐊ ᖃᐅᔨᒋᐊᒃᑲᓂᕐᓂᐊᖃᒃᑲ ᑕᐃᒃᑯᐊ. ᐊᓯᐊᓂ 
ᐊᐱᖅᑯᑎᖃᕈᒪᓪᓗᖓ Energy Secretariat ᖃᐅᒻᒪᖅᑯᑎᓕᕆᔨ ᑕᒪᒃᑯᐊ ᐅᖅᓱᐃᓪᓗ ᒥᔅᓵᓄᑦ.  
 
ᐅᓇ ᑐᑭᓯᑦᑎᐊᕈᒪᔭᕋᓗᐊᕋ ᐅᕗᖓ ᑲᑎᒪᕝᕕᖕᒧᑦ ᒥᓂᔅᑕ ᐅᖃᕋᔭᕐᒪᖔᑦ. ᓇᓗᓇᒐᓚᖃᑦᑕᕐᒪᓪᓕ ᒪᓃᖔᖅᖢᓂ 
ᑭᓇᑭᐊᕐᖏᓐᓇ ᐃᓱᒪᓕᐅᖅᑎᓪᓚᕆᐅᕙ energy strategy ᒥᒃᓵᓄᑦ policy. ᑖᓐᓇᐅᕙᓘᕝᕙ ᒥᓂᔅᑕ ᐃᐊᑦ ᐲᑯ 
ᐅᕝᕙᓘᕝᕙ ᐃᕝᕕᑦ? ᑖᒃᑯᐊ policy ᒥᒃᓵᓄᑦ ᐋᖅᑭᒋᐊᖅᑎᑦᑎᓂᐊᕈᔅᓯ ᐅᕝᕙᓘᓐᓃᑦ ᐅᖅᓱᐊᓘᑉ ᒥᒃᓵᓄᑦ ᒫᓂ 
ᓄᓇᒦᑦᑐᓄᑦ ᑕᒪᓐᓇ ᐃᒡᕕᓪᓚᕆᒃ ᑲᒪᒋᕕᐅᒃ ᐅᕝᕙᓘᕝᕙ ᒥᓂᔅᑕ ᐃᐊᑦ ᐲᑯ ᐃᓚᐅᓂᖃᕆᕙ ᑖᑦᓱᒧᖓ? 
ᓇᓕᐊᖏᓐᓇ ᑐᒃᑕᕐᕕᐅᓂᖅᓴᐅᒋᐊᓕᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑖᓐᓇ ᒥᓂᔅᑕ ᐲᑯ ᑖᔅᓱᒥᖓ ᑲᒪᓪᓚᕆᒃᑐᖅ. Minister of 
Energy-ᐅᖕᒪᑦ ᑕᕝᕘᓇ Energy Secretariat-ᑯᑦ ᐃᑲᔪᕋᓱᒃᑕᕗᑦ ᓇᒧᑦ ᐃᓕᔭᕆᐊᖓ ᓇᓗᓇᑲᐃᓐᓇᓚᐅᖅᓯᒪᖕᒪᑦ 
ᑖᓐᓇ Secretariat ᑕᕝᕙᓂ ᐊᓪᓚᕝᕕᓐᓃᑎᑦᑎᐊᒻᒪᕆᑲᐃᓐᓇᖅᓯᒪᔭᕗᑦ ᑖᓐᓇ ᐊᓪᓚᕝᕕᒐ ᓇᒧᓕᒫᖅ ᑐᑦᑕᕐᕕᐅᖕᒪᑦ 
ᓇᓕᐊᖕᓂᑐᐃᓐᓇᖅ departments-ᓂᑦ energy-ᒧᑦ ᑐᕌᖓᔪᒥᒃ ᑕᕝᕘᓇ ᐊᓪᓚᕝᕕᒃᑯᑦ ᐃᑲᔪᕋᓱᒃᑕᕗᑦ ᑕᐃᒫᒃ 
ᑕᕝᕙ ᑮᓇᐅᔭᓂᒃ ᓴᓂᕐᕙᐃᓯᒪᕗᒍᑦ ᐊᕐᕌᒍ ᐊᑐᕐᓂᐊᖅᑕᑦᑎᓐᓂᑦ.  
 
ᑕᒪᓐᓇ ᐊᒡᒍᖅᓯᒪᑐᐃᓐᓇᖅᑑᔮᖁᖏᑦᑎᐊᕋᑦᑎᒍᑦ ᐃᒫᒃ ᒐᕙᒪᐅᓪᓗᑕ ᐊᐅᓚᖃᑎᒌᑦᑎᐊᕆᐊᖃᕋᑦᑕ ᐊᑭᖏᑦ ᐊᒻᒪ 
ᐅᖅᓱᐊᓗᖕᒧᑦ ᑐᕌᖓᔪᓂᑦ ᖃᓄᕐᓗ ᑕᒪᑯᐊ ᖃᐅᒻᒪᖅᑯᑎᒨᖓᔪᓂᒃ ᒥᑭᒡᓕᑎᕆᐊᑦᑎᕆᔪᒪᒐᓗᐊᕋᑦᑕ ᓇᒥᓕᒫᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ, ᐊᒻᒪ ᒥᓂᔅᑕ ᖁᔭᓐᓇᒦᖅᖢᒍ. ᐊᒻᒪ ᓯᕗᓂᑦᑎᓂᐅᓂᐊᖅᑐᖃᐃ ᖃᖓ ᓂᕆᐅᓇᓛᖅᐱᑕ 
ᒫᓐᓇᐅᖏᒃᑲᓗᐊᖅᐸᑦ ᑖᒃᑯᐊ Energy Secretariat ᐊᑕᐅᓯᕐᒦᓕᑲᓪᓚᒍᒫᕆᐊᖓᓂᑦ ᑕᐃᒪᓐᓇ 
ᓂᕆᐅᒍᓐᓇᑐᖅᔮᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑖᓐᓇᐃᓛᒃ ᑮᓇᐅᔭᒧᑦ ᑕᐃᒫᒃ ᐊᐅᓚᑲᐃᓐᓇᖅᑕᕗᑦ 
ᑮᓇᐅᔭᖃᑦᑎᐊᕋᑦᑕ ᓇᒥᓕᒫᖅ ᑕᐃᒫᒃ ᓇᖕᒥᓂᑐᐃᓐᓇᖅ ᐊᐅᓚᑦᑎᒐᓱᒃᑯᑦᑕ ᐊᑭᑐᓂᖅᓴᒻᒪᕆᐅᓂᐊᕐᒪᑦ ᐃᒫᒃ 
ᐊᓪᓚᑏᑦ ᑕᒪᒃᑯᐊ ᐊᔾᔨᒌᖏᑦᑐᐃᑦ ᓇᖕᒥᓂᖅ ᐊᐅᓚᒐᔭᕐᒪᑕ ᑕᐃᒫ ᑕᕝᕙ ᐊᐅᓚᔾᔪᓯᕆᑲᐃᓐᓇᖅᓯᒪᔭᖓ 
ᑮᓇᐅᔭᖃᒡᒐᕐᓂᕗᑦ ᑕᑯᓐᓈᑐᒍᑦ ᐊᒻᒪᓗ ᑭᓯᐊᓂᑦᑕᐅᖅ ᑕᒪᓐᓇ ᓄᖅᑲᖓᑎᑐᐃᓐᓇᕈᒪᖏᓐᓇᑦᑎᒍᑦ ᐊᑐᓕᕈᓂ 
ᐱᕙᓪᓕᐊᓂᖅ ᑕᒪᒃᑯᓂᖓ ᐊᑭᑐᔪᖅᓯᐅᑎᓄᑦ ᐅᖅᓱᐊᓗᖕᒧᑦ ᖃᐅᒻᒪᖅᑯᑎᓕᕆᓂᕐᒧᓪᓗ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᑰᓕ. 
 
ᑰᓕ: ᑕᒻᒪᖅᑕᐃᓕᒋᑦ. ᖁᔭᓐᓇᒦᒃ, ᐄᓯᕙᐅᑖᖅ. ᐄ, ᑐᑭᓯᔭᕋ ᑖᓐᓇ. ᐆᒥᖓᓕ ᒥᓂᔅᑕ ᑖᒃᑯᐊ ᐃᖅᑲᓇᐃᔭᖅᑎᑎᑦ 
ᑐᑭᓯᐅᒪᓪᓗᑎᒃ ᐊᒻᒪᓗ ᐃᒡᕕᑦ ᓲᕐᓗ ᓄᓇᕗᒻᒥ ᑕᒫᓐᓂ ᐱᑕᖃᕐᒪᑦ ᐱᕙᓪᓕᐅᑎᒃᓴᐅᒐᔭᖅᑐᓂᒃ. 
 
ᐊᒻᒪ ᒫᓐᓇ ᐃᓚᖏᓐᓄᑦ ᑐᐊᕕᕆᔭᐅᖏᖢᓂ ᓴᖅᑭᑎᓐᓇᓱᒐᔭᕈᑦᑎᒍᑦ ᑕᒪᒃᑯᐊ ᐅᖅᓱᐊᓗᐃᓪᓘᓐᓃᑦ ᐅᕝᕙᓘᓐᓃᑦ 
ᖃᐅᒻᒪᖅᑯᑎᒃᓴᐅᒐᔭᖅᑐᑦ ᖃᓄᖅ ᐱᐅᓂᖅᐹᖑᒐᔭᕐᒪᖔᑕ ᓇᓕᐊᒃ. ᑭᓯᐊᓂ ᓄᓇᕗᒻᒥ 
ᐅᒃᑯᐃᒃᑲᓐᓂᕆᐊᖃᖅᑑᔮᕋᑦᑕ ᑐᓴᐅᒪᒃᑲᓐᓂᕆᐊᖃᖅᑑᔮᕋᑦᑕ ᐅᖅᓱᐊᓗᖕᓂᐊᖅᑐᖃᖅᖢᓂ ᐊᕐᕌᒍᑕᒫᑦ ᒐᕙᒪᑐᖃᒃᑯᑦ 
ᑕᐃᒃᑯᐊ ᓱᓕ ᒫᓐᓇ ᑕᐃᒪ ᓲᕐᓗ ᓴᖅᑭᓯᒪᖕᒪᒋᑦ ᐱᒡᒍᓱᐊᔾᔪᐊᖅᑕᐅᔪᑦ ᓄᓇᓂᑦ ᓇᓕᐊᑦ 
ᓂᖏᖅᑕᐅᒐᓱᐊᕐᓂᐊᕐᒪᖔᑦ ᐅᖅᓱᐊᓗᒃᓯᐅᕈᒪᔪᓄᑦ. 
 
ᑐᓴᐅᒪᓗᐊᖏᓐᓇᑦᑎᒍ ᓇᒥᑐᐃᓐᓇᖅ ᖃᐅᑕᒫᑦ. ᒥᓂᔅᑕ ᐅᕗᖓᖃᐃ ᐅᓂᒃᑳᕈᓐᓇᕋᔭᖅᐱᑦ 
ᐱᒋᐊᕈᓐᓇᕋᔭᖅᑭᓯᓘᓐᓃᑦ ᒫᓐᓇᑯᓘᖏᒃᑲᓗᐊᖅᐸᑦ ᖃᓄᖅ ᑲᑎᒪᔪᖃᕐᓗᓂ ᐅᓂᒃᑳᖅᑐᖃᕋᔭᖅᐸᑦ 
ᐅᕙᓂᐅᖏᒃᑲᓗᐊᖅᐸᑦ ᓇᓂᑭᐊᖅ ᖃᓄᖅ ᐅᖅᓱᐊᓗᒃᑕᖃᖅᑎᒋᕙ ᐃᓄᐃᑦ ᓄᓇᖓᓐᓂᑦ.  
 
ᑕᒪᓐᓇ ᐅᕝᕙᓘᓐᓃᑦ ᑕᒪᒃᑯᐊ ᖃᐅᒻᒪᖅᑯᑎᐅᒐᔭᖅᑐᑦ ᐊᑕᐅᑎᐅᓗᓂ ᑕᒪᑐᒪ ᒥᒃᓵᓄᑦ Energy Issues 
ᑐᓴᐅᒪᓐᖏᓗᒐᓚᒃᑐᐊᓘᒐᑦᑕ conference-ᑕᖃᖃᑦᑕᕋᓂᓗ ᐃᓄᐃᑦ ᓄᓇᖓᓐᓂᑦ ᑭᓯᐊᓂ ᖃᓪᓗᓈᑦ ᓄᓇᖓᓂᑦ. 
ᑖᓐᓇ ᐱᔾᔪᑎᒋᓪᓗᒍ ᑖᓐᓇᖃᐃ ᐃᓱᒪᒃᓴᖅᓯᐅᕈᑎᒋᓪᓗᐊᕋᔭᖅᐱᓯᐅᒃ ᐅᓂᒃᑳᖅᑐᖃᕋᔭᖅᐸᑦ ᑭᐅᔭᐅᒍᓐᓇᕐᓗᑎᒃᓗ 
ᖃᓄᖅ ᓇᑭᑐᐃᓐᓈᖅᑐᓂᒃ. ᑕᐃᒪᓐᓇ ᐱᓕᖅᐸᑦ ᑲᔪᖏᖅᓴᕋᓱᒍᓐᓇᕐᓂᖅᓴᐅᒐᔭᖅᑰᕋᔭᕋᑦᑕ 
ᓇᖕᒥᓂᖃᖃᑕᐅᔪᓐᓇᕐᓯᕙᓪᓕᐊᒐᔭᖅᖢᑎᒃᓗ ᐱᕈᓐᓂᐊᓕᓐᖏᒻᒪᑕ ᐅᖅᓱᐊᓗᒃᓴᒃ ᓴᖅᑭᑕᐅᒐᓱᐊᖅᕕᒃᓴᖓᓐ. 
 
ᓇᒻᒥᓂᖃᑦᑐᓂᒃ ᑲᑉᐸᓂᖃᖃᑕᐅᓕᖅᐸᑕ ᑕᒫᓐᓂᕐᒥᐅᑕᓐ ᓄᓇᕗᒻᒥᐅᓐ ᐱᐅᔫᒐᔭᖅᖢᓂ. ᑖᓐᓇ 
ᐃᓱᒪᔅᓴᖅᓯᐅᕈᑎᒃᓴᖅ ᐊᖏᔪᓪᓚᕆᐅᒻᒪᑦ ᒥᓂᔅᑕ ᑐᑭᓯᑦᑎᐊᖅᑰᕋᕕᓐ ᑕᐃᒫᖃᐃ ᓴᖅᑭᑎᑦᓯᒐᑎ ᐱᐅᓗᐊᕋᔭᖅᑭᑕ 
ᖃᓄᖅ ᐊᑕᐅᓯᐅᖏᓪᓗᒍ information-ᑕᖃᓕᕋᔭᖅᐸᓐ, publish event-ᖑᒐᓚᓪᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑖᓐᓇ ᑭᐅᑦᑕᐅᑎᒋᔪᓐᓇᖏᑕᕋ 
ᖃᓄᐃᓕᖓᓪᓚᕆᒍᓐᓇᕋᔭᕐᒪᖔᖅ. ᒫᓐᓇ ᐅᓪᓗᒥ ᑕᒪᓐᓇ ᐅᖅᓱᐊᓗᓕᕆᓂᖅ ᓄᓇᕗᑦ ᐃᓗᐊᓃᑦᑐᓂᒃ 
ᒐᕙᒪᑐᖃᒃᑯᓐᓂᑦ ᑎᒍᒥᐊᖅᑕᐅᓪᓗᓂ. ᖃᐅᔨᒪᔭᐅᔫᒐᓗᐊᖅ 10-ᐳᓴᓐᒐᓚᒻᒥᒃ ᐅᖅᓱᐊᓗᒻᒥᒃ ᐱᑕᓕᒃ ᑕᒫᓂ 
ᓄᓇᕗᒻᒥ ᑲᓇᑕᓕᒫᒥ ᑖᓐᓇ ᑕᑯᓐᓈᖑᐊᖅᑐᒍ 10-ᐳᓴᓐᒥᑦ ᑎᒍᒥᐊᖅᑐᒍᑦ. ᐊᒻᒪᓗ ᑕᒪᒃᑯᓂᖓ Natural Gas-
ᖑᓂᕋᖅᑕᐅᔪᑦ, ᒑᓯᒧᑦ, ᐅᖅᓱᓘᖏᑦᑐᒥᒃ 15-ᐳᓴᒻᒥᒃ ᐱᓯᒪᑦᑎᔪᒍᑦ ᓄᓇᕗᑦ ᐃᓗᐊᓂ. ᑖᒃᑯᐊ ᑕᕝᕙ 
ᖃᐅᔨᒪᔭᐅᔫᒐᓗᐊᓐ. ᖁᓛᓂᑐᐃᓐᓇᕆᐊᓖᑦ. ᖃᐅᔨᒪᔭᐅᖏᑐᑦ ᓱᓕ.  

ᑕᒪᓐᓇ ᐅᖅᓱᐊᓗᓕᕆᓂᖅ ᐅᓪᓗᒥᒧᑦ ᓅᓗᐊᖅᓯᒪᖏᑎᐊᖅᑐᖅ ᑖᒃᑯᐊᖃᐃ ᒪᓕᒐᐃᑦ ᑕᑯᓐᓈᖅᑐᒋᑦ 
ᖁᐊᑎᑎᔾᔪᑎᐅᒻᒪᑕ ᐃᒫᒃ ᐊᑦᔨᒌᖏᑦᑐᓄᑦ ᑎᒍᒥᐊᖅᑕᐅᓪᓗᑎᒃ ᓇᓕᐊᑐᐃᓐᓇᖅ ᐃᓄᑑᓗᓂ ᓅᑦᑎᒋᐊᕈᓐᓇᓐᓇᓂ. 
ᑕᒪᓐᓇ ᐅᓪᓗᒥᒧᑦ ᖁᐊᖅᑎᔾᔪᑕᐅᓯᒪᓪᓚᕆᑦᑐᖅ ᐱᓇᓱᒍᒪᔪᓄᑦ. ᐅᕙᒍᑑᖏᑦᑐᖅ ᑕᐃᒪᐃᑦᑐᒍᑦ ᐊᒻᒪᓗ 
Newfoundland-ᒥ ᑕᐃᒪᐃᓕᐅᕐᒥᔪᑦ. ᖁᐊᖅᑎᑕᐅᑐᐃᓐᓇᐸᑦᑐᑦ ᐱᔪᓐᓇᐅᑎᑦ. ᑕᒪᓐᓇ ᐃᓱᒫᓗᓇᖅᑐᖅ 
ᓯᕗᓂᒃᑎᓐᓂ ᑎᒍᒥᐊᓛᕋᓗᐊᕋᑦᑎᒍ. ᐃᒫᒃ ᓂᖏᖅᑕᖅᔪᑎᒋᔪᓐᓇᓛᕈᒪᓛᖅᑕᕋᓗᐊᕗᑦ ᑭᓯᐊᓂ ᐊᔪᓐᓇᓛᖅᑐᖅ 
ᑕᐃᒪᐃᖏᓐᓇᓂᐊᖅᑲᑦ. ᓇᓗᓇᓐᖏᑦᑐᖅ ᑖᒃᑯᐊ ᓇᒻᒥᓂᓖᑦ ᑲᒪᕙᓪᓕᐊᓇᓱᓐᓂᐊᖅᑑᒐᓗᐊᓐ ᑭᓯᐊᓂ ᐅᓪᓗᒥᒧᑦ 
ᑕᐃᒫᒃ ᓅᓯᒪᖏᓗᐊᕐᓚᕆᑦᑐᖅ ᑕᒪᓐᓇ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ. ᐄ, ᑐᑭᓯᔭᕋ ᑖᓐᓇ ᐱᑦᔪᑕᐅᖃᑕᐅᓱᒋᒐᒪᓕ ᐅᕙᒍᑦ. ᐱᒋᖏᓇᑦᑎᒍᑦ ᖁᔭᓇᐅᓐᓃᑦ 
ᑐᓴᐅᒪᔭᐅᓗᐊᖏᒃᑲᓗᐊᖅᑲᓐ. ᓲᕐᓗ, ᑕᐃᒪᐃᓕᐅᕋᑦᑕ ᒫᓐᓇ. ᑭᓯᐊᓂᓕ ᖃᐅᔨᒪᔪᖓ ᑐᑭᓯᓯᒪᔪᖓ 
ᑲᔪᖏᕈᓘᔭᖃᑕᐅᒐᑦᑕ ᑐᓴᐅᒪᔪᒪᓗᑕ ᖃᓄᐃᓕᐅᕐᒪᖔᓐ ᑐᓴᖅᑕᐅᓇᔭᖏᑦᑐᑦ ᑐᓴᖅᑕᐅᑲᓐᓂᖃᑦᑕᓕᕇᖅᑐᓐ 
ᑲᔪᖏᓕᖅᐹᓪᓕᕋᔭᕐᒥᔪᓐ. ᐃᓱᒪᒋᔭᐅᔪᑦ ᖃᐅᔨᒪᓕᕋᒥᔾᔪᒃ ᐱᕙᓪᓕᐊᒐᔭᖅᑐᑦ. ᐅᖃᕈᓐᓇᓚᑦᑖᕋᒪ 
ᓄᓇᕗᖃᕋᔭᓚᐅᖏᑦᑐᖅ ᐱᒋᐊᖅᑎᓚᐅᖏᑯᒃᑯ. ᐃᓱᒪᒋᔭᐅᓚᐅᖏᒻᒪᓐ.  
 

ᐱᔪᒪᓚᐅᖏᑦᑐᓪᓘᓐᓃᑦ ᐅᕙᓂ ᐃᒃᓯᕚᖅᑐᑦ ᓇᓗᓇᐃᕈᓐᓇᑎᐊᕐᒥᔪᑦ ᐱᔪᒪᖏᑦᑐᑦ ᐊᒥᓲᓂᖅᓴᐅᓚᐅᖅᓯᒪᔪᓐ 
ᑭᓯᐊᓂ ᓲᕐᓗ Quebec ᐊᑕᐅᓯᕐᒥᒃ ᑎᒍᒥᐊᕐᖓᓐ ᐃᓕᖅᑯᓯᕆᔪᒪᔭ, ᓴᓐᖏᔾᔪᑎ. ᑕᐃᒪᓐᓇᐃᓕᐅᕋᓱᐊᓚᐅᖅᓯᒪᔪᒍᑦ 
ᑲᔪᖏᓕᖅᐸᓕᐊᖓᑕ ᐃᑲᔪᖅᑕᐅᔪᓐᖏᑦᑑᒐᓗᐊᓐ. ᐅᖅᓱᐊᓗᒃᓯᐊᕐᓂᖅ ᑕᒪᓐᓇ ᐱᑕᖃᑦᑎᓪᓗᒍ ᐃᓄᒃᑎᒍᑦ 
ᐸᕐᓇᒋᐊᖃᖃᑦᑕᐅᒐᑦᑕ. ᒐᕙᒪᑐᖃᒃᑯᑦ control-ᑕᕋᓗᐊᖓᓐ ᑕᐅᕗᖓᓕᒫᖅ ᔫᑳᓐᒧᑦ ᑎᑭᑦᑐᒍ, ᓄᓇᑦᓯᐊᖅ 
ᑕᒪᐅᖓᑦᑎᐊᖅ. ᑭᓯᐊᓂ ᐱᕈᖅᐸᓪᓕᐊᓂᖓ ᒪᓕᒃᖢᒍ ᓇᒻᒥᓂᖅᑖᕈᒪᕙᓪᓕᐊᔪᑦ ᑲᔪᓯᕙᓪᓕᐊᓂᐊᕋᑦᑕ 
ᑕᐃᒪᐃᓕᐅᕋᑦᑕ. 
 

ᑕᒪᓐᓇ ᐅᖅᓱᐊᓗᒃ ᒫᓐᓇ ᐊᑭᑐᓂᖓ ᒪᓕᒃᖢᒍ ᓲᖃᐃᒻᒪ ᓯᓚᕐᔪᐊᕐᒥ. ᒫᓂ ᑲᔪᖏᖏᓪᓚᕆᒻᒪᑕ. ᐃᓱᒪᒋᔭᕋᓕ 
ᑕᐃᒃᑯᐊ ᑭᓇᒧᑦ ᐊᐅᓚᐅᑕᓂᖓᓄᑐᐃᓐᓇᐅᒐᓱᒋᖏᑕᕋ ᓱᔪᒃᑯᑭᖓᓐ ᐅᖅᓱᐊᓗᓐᓂᐊᑎᓪᓚᕇᓐ ᑲᔪᖏᖏᓗᐊᖅᑐᑦ 
ᓱᓇᒧᒃᑭᐊᖅ. ᑖᓐᓇ ᒪᑐᐃᖅᐸᓪᓕᐊᒐᔭᖅᐸᓚᐃᒻᒪᑦ ᑕᐃᒃᑯᐊ ᐊᑕᐅᑎᒃᑰᓕᓛᖅᑑᒐᓗᐊᓐ ᓇᒻᒥᓂᕆᓕᕐᓗᒍᓗ ᐅᕙᒍᑦ 
ᑭᓯᐊᓂ ᓄᓇᕗᒻᒥᐅᑦᑕᐅᖅ ᑐᑭᓯᐅᒪᕙᓪᓚᐃᒐᑎᒃ ᐊᑐᐃᓇᕈᖅᐸᓪᓕᐊᒐᔭᖅᑐᑦ ᐅᖅᓱᐊᓗᓕᕆᓂᕐᒥᑦ business-
ᖃᕈᒪᕙᓪᓕᐊᓕᕋᔭᒻᒪᑕ. Ownership-ᖃᖃᑕᐅᔪᒪᓕᕐᓗᑎᒃ ᑕᒫᓂ ᐅᖅᓱᐊᓗᓐᓂᐊᖅᑎᓂᒃ 
ᐃᖅᑲᓇᐃᔭᖅᑐᕈᓗᑐᐃᓐᓇᐅᒍᓐᓃᕐᓗᑎᒃ.  
 

ᑕᐃᒪᓐᓇ ᐃᓱᒪᔪᖃᑉᐸᓪᓕ ᑮᓇᐅᔭᖅ ᓂᐅᕕᐊᒃᓴᕈᓗᑐᐃᓐᓇᐅᒻᒪᑦ ᑕᐃᓐᓇ ᐱᕙᓪᓕᐊᒍᒪᔪᖅ ᐋᖅᑮᓇᓱᒍᓐᓇᕐᒪᑕ 
ᐃᓄᐃᑦ ᐊᒥᓱᒐᓚᐅᓗᑎᓪᓘᓐᓃᑦ. ᑖᓐᓇ ᐱᑦᔪᑎᒋᓪᓗᒍ ᐅᓂᒃᑳᖅᑐᒥᒃ ᑐᓴᖅᕕᐅᖃᑦᑕᐸᓪᓕᐊᑉᐸᒻ ᓄᓇᕗᑦ 
ᐱᑕᖃᒻᒪᑦ 10-ᐳᓴᓐ ᑲᓇᑕ Resource-ᖓᑎᒃᑯᑦ ᐱᑕᖃᖃᑕᐅᓂᖓ ᖃᐅᔨᔭᐅᕙᓪᓕᐊᑉᐸᑦ 
ᐱᕚᓪᓕᕋᔭᕋᓱᒋᑦᑎᐊᕋᒃᑯ ᐅᕙᒍᑦ ᒐᕙᒪᑐᐊᖑᓐᖏᑦᑐᒍᑦ ᓂᖏᖅᑐᑑᓗᑕᐅᓐᖏᑦᑐᖅ ᐅᕝᕙᓗ ᐃᓄᐃᑦ ᑕᒪᒃᑯᐊ 
ᓂᖏᕋᔭᓚᐅᖅᓯᒪᓐᖏᑦᑐᑦ shares-ᑖᕈᓐᓇᐸᓪᓕᐊᓕᕋᔭᖅᑐᔅᓴᐅᔪᓪᓘᓐᓃᑦ ᑕᐃᒪᐃᑦᑐᕈᔪᓐᓂᑦ.  
 

ᑖᓐᓇ ᐱᔾᔪᑎᒋᓪᓗᒍ ᐃᑲᔪᖅᑐᕈᒪᒐᓗᐊᖅᑕᒋᑦ ᖃᖓᑐᐃᓐᓇᖅ conference ᖃᕐᑎᑦᑎᒐᓱᒃᑲᔭᕈᔅᓯ ᑭᓇᒃᑯᓐᓂᑭᐊᖅ 
ᐃᑲᔪᖅᑎᑖᕐᓗᑎᑦ. ᑕᐃᒃᑯᐊ ᐅᖅᓱᕈᓐᓂᐊᑎᓪᓗ shares-ᖃᖅᑐᓗᑦᑖᑦ ᐃᓚᐅᓕᕐᓗᑎᑦ. ᑖᓐᓇ 
ᐃᑲᔪᖅᑑᑎᒋᔪᒪᑐᐃᓐᓇᖅᑲᐅᔭᕋ ᓯᕗᓕᖅᑎ ᒪᑭᑉᐸᓪᓕᐊᓇᓱᒋᐊᖃᕋᑦᑕᑦᑕᐅᖅ ᑕᒫᓂ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐊᐱᖅᑯᓰᑦ ᐊᐱᕆᕙᓪᓚᐃᖏᑦᑑᒐᓗᐊᖅ ᒥᔅᑕ ᓯᕗᓕᖅᑎ ᑭᐅᔪᒪᒍᕕᑦ.  
 

ᓯᕗᓕᖅᑎ ᐹᓪ ᐅᑲᓕᖅ: ᐄ, ᑖᓐᓇᓕ ᖃᐅᔨᒪᔭᒃᑯᑦ ᑕᒫᓂᖃᐃ 50-ᒥᒐᓚᑦᑐᑦ ᓇᒻᒥᓂᓖᑦ 
ᑎᒍᒥᐊᖅᑐᒐᓛᖏᓐᓇᐅᓪᓗᑎᑦ ᑖᒃᑯᓂᖓ ᐱᔪᓐᓇᐅᑎᓂᑦ ᓇᓕᐊᑐᐃᓐᓇᖅ ᐊᑕᐅᓯᖅ ᐅᓄᕐᓂᖅᐹᒥᑦ 
ᐱᓯᒪᑦᑎᓐᓇᓂᑦ.  
 

ᑖᒃᑯᐊ Petro Canada-ᑯᑦ ᐊᕐᕌᓂ ᓂᐅᕕᕋᓱᓚᐅᖅᓯᒪᒐᓗᐊᕐᖓᑕ ᑕᒪᒃᑯᓂᖓ ᐊᑦᑐᖅᓯᒪᔪᓂᑦ ᑭᓯᐊᓂ 
ᐱᔪᓐᓇᓚᐅᖅᓯᒪᓐᖏᒻᒪᑕ ᑮᓇᐅᔭᓕᖅᐹᓘᒐᓗᐊᖅᑐᑎᑦ. ᑕᐃᒪ ᑖᓐᓇ ᐱᑐᐃᓐᓇᐅᓐᖏᑦᑎᐊᕐᖓᑦ ᐱᔪᓐᓇᐅᑏᑦ 
ᑐᓂᔭᐅᓯᒪᑎᓪᓗᒋᑦ ᒐᕙᒪᑐᖃᒃᑯᓐᓄᑦ ᒪᓕᒐᒃᑯᑦ ᑕᐃᒪ ᓄᐊᑦᑎᑐᐃᓐᓇᕋᓱᒃᑲᓗᐊᖅᑎᓪᓗᒋᑦ ᐊᔪᕐᓇᖅᑎᑕᐅᓯᒪᒻᒪᑦ.  
ᑕᐃᒫ, ᑕᒪᓐᓇ ᑕᑯᓐᓈᕋᓱᑦᑕᕗᑦ  



ᐅᓪᓗᑐᐃᓐᓇᖅ, ᒫᑦᓯ 9, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᖃᓄᐃᓕᐅᖅᐸᓪᓕᐊᓂᐊᕐᒪᖔᖅ ᓅᑉᐸᓪᓕᐊᖁᔭᕋᓗᐊᕗᑦ ᓇᐅᒃᑯᑐᐃᓐᓇᖅ ᐃᑲᔪᕋᓱᒍᒪᒐᓗᐊᕐᒥᔪᒍᑦ 
ᓅᑉᐸᓪᓕᐊᖁᓪᓗᒍ ᑕᐃᒪᐃᓕᖓᑎᓪᓗᒍ Poor-ᖑᑐᐃᓐᓇᓂᐊᕐᖓᑕ ᑕᑉᐹᓂ ᐅᖅᓱᐋᓗᕗᑦ ᑕᒪᓐᓇ ᐃᑲᔪᕈᒥᓇᖅ 
ᑎᒍᒥᐊᓗᐊᖅᑕᕗᑦ ᐱᓗᐊᖅᑐᒥ ᓂᖏᖅᐸᕈᓐᓇᖅᓯᒍᑦᑕ ᓅᑦᑎᒍᒥᓇᓪᓚᕆᓛᕐᖓᑦ ᑮᓇᐅᔭᕐᔪᐊᕌᓗᒃ 
ᐊᑐᐃᓐᓇᐅᒐᓗᐊᕐᖓᑦ ᓂᖏᖅᑕᓂᕐᒧᑦ ᑕᑉᐹᓂ ᖁᑦᑎᑦᑐᒥ ᐱᓗᐊᖅᑐᒥ. ᖁᔭᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᒪᒃᐱᒐᖅ E-16-ᒥᑦ ᐱᓕᕆᐊᖑᓂᐊᖅᑐᑦ ᐃᓗᓕᖏᓐᓂ 
ᑐᕌᒐᖅᑖᕆᔭᐅᓯᒪᔪᖅ ᒐᕙᒪᓕᕆᔨᒃᑯᓐᓄᑦ ᑐᑭᒧᐊᖅᑎᒋᔭᐅᓂᐊᕐᓗᑎᑦ ᐃᓄᓕᕆᔨᑐᖃᒃᑯᓐᓂ ᐱᖃᑎᖃᕐᓗᑎᑦ 
ᐊᒻᒪᓗ ᐊᓯᖏᓐᓂ ᑲᓇᑕᐅᑉ ᒐᕙᒪᒃᑯᖏᓐᓂ ᐱᓕᕆᕝᕕᖏᓐᓂ.  
 
ᐅᓪᓗᒥᖃᐃ ᐅᓂᒃᑳᕈᓐᓇᖅᐳᖅ ᖃᓄᐃᓕᖓᓕᕐᒪᖔᖅ ᓄᓇᕗᑦ ᒐᕙᒪᒃᑯᑦ, ᐃᓄᓕᕆᔨᑐᖃᒃᑯᑦ ᐊᒻᒪᓗ ᒐᕙᒪᒃᑯᑦ 
ᐱᓕᕆᕝᕕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᐅᓂᖅᓴᕐᔪᐊᕐᒪᕆᐊᓘᓕᖅᑐᖅ 
ᐃᖅᑲᓇᐃᔭᖃᑎᒌᒍᑎᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐊᓕᐊᓇᐃ. ᒫᓐᓇᕈᓗᒃ ᖃᖓᑦᑎᐊᕈᓘᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᑦ 
ᐊᔭᐅᕆᒐᓱᖃᑦᑕᓪᓚᕆᔅᓯᒪᒻᒪᑕ ᐃᓚᐅᒃᑲᓐᓂᕈᒪᓪᓗᑕ. 
 
ᖃᓄᐃᓕᖓᓕᖅᐸᒃᑭᐊᖅ ᐃᓄᓕᕆᔨᑐᖃᒃᑯᑦ ᐊᒻᒪᓗ ᒐᕙᒪᒃᑯᑦ ᓯᕗᒧᐊᖅᑎᑕᐅᐸᓪᓕᐊᑎᑕᐅᓂᐊᕐᒪᑦ ᑕᒪᓐᓇ 
ᐱᓕᕆᐊᖑᓇᓱᑦᑐᖅ ᑖᒃᑯᓄᖓ ᒐᕙᒪᒃᑯᓐᓄᑦ ᒪᕐᕉᓐᓄᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑮᓇᐅᔭᓂᑦ ᓯᓂᕐᕙᐃᓯᒪᔪᑦ 
ᐊᑐᖅᑕᐅᔪᔅᓴᐅᑕᐅᔪᑦ ᐱᖓᓱᓐᓄᑦ ᒐᕙᒪᒃᑯᓐᓄᑦ ᐅᑭᐅᖅᑕᖅᑐᒥ ᑕᒪᒃᑯᐊᓗ ᒐᕙᒪᓕᕆᔨᒃᑯᓐᓅᖅᑕᐅᓯᒪᓪᓗᑎᑦ. 
ᑕᒪᑐᒪᓂ ᐊᕐᕌᒍᓇ ᐱᒋᐊᖅᑕᐅᓂᐊᖅᐸᓚᐃᒻᒪᑦ ᑲᔪᓰᓐᓇᓚᖓᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᓯᕗᓕᖅᑎ. ᑐᑭᓯᓇᖅᓯᑲᓐᓂᓂᐊᕐᒪᑦ ᖃᔅᓯᓂᑦ 
ᑮᓇᐅᔭᓂᑦ ᐅᖃᐅᓯᖃᒻᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᖃᔅᓯ $-ᒪᖔᖅ ᓈᓴᐅᑎᖏᑦ 
ᐱᓯᒪᓐᖏᑕᒃᑲ ᒫᓂᖃᐃ $40 ᒥᓕᐊᓐᖑᓂᐊᖅᐸᓪᓚᐃᔪᑦ ᐱᖓᓱᓄᑦ ᐊᕐᕌᒍᓄᑦ ᐊᑐᖅᑕᐅᓂᐊᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓇᒦᖅᑐᒍ ᑖᓐᓇ ᓯᕗᓕᖅᑎ ᑭᐅᒻᒪᑦ. 
ᑐᑭᓯᓇᖅᓯᑎᒋᐊᒃᑲᓂᕐᓗᒍ. ᑕᐃᒃᑯᐊ ᑮᓇᐅᔭᑦ ᐱᕙᓪᓕᐊᔪᓕᕆᓂᕐᒧᑦ ᑐᕌᖓᓂᐊᖅᐹᑦ ᐅᕝᕙᓘᓐᓃᑦ ᐊᓯᖏᓐᓄᑦ 
ᓄᓇᕗᑦ ᐃᓗᐊᓂ ᓴᖅᑭᑕᐅᓂᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᐱᕙᓪᓕᐊᔪᓕᕆᓂᕐᒧᑦ ᐱᓗᐊᓐᖑᐊᖅᑐᖅ. 
ᑕᐃᒃᑯᐊ ᐱᖓᓱᑦ ᒐᕙᒪᖃᕐᕖᑦ ᓴᖅᑭᔮᖅᑎᑦᑎᒐᓱᒃᓯᒪᔪᑦ ᐅᑭᐅᖅᑕᑐᒥ ᑲᓇᑕᒥ ᐱᓐᖑᐊᕕᔾᔪᐊᕐᓂᒃᑯᑦ ᐊᓯᖏᓐᓄᒡᓗ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑐᓴᖅᑎᑦᑎᒻᒪᑦ. ᖃᐅᔨᒪᔪᐃᓐᓇᐅᔪᒍᑦ 
ᑕᒫᓂ ᓄᓇᕗᒻᒥ ᐊᒻᒪᓗ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓂ ᐃᒃᐸᒃᓴᖅ ᑐᓴᓚᐅᖅᖢᑕ ᐅᖃᐅᓯᕐᖓᐅᑎᖃᖅᑎᓪᓗᒍ 
ᑮᓇᐅᔭᓕᐅᕋᓱᐊᕐᓂᖅᐳᖅ ᐱᕚᓪᓕᖅᑎᑦᑕᕆᐊᖃᓪᓚᕆᓕᖅᑕᕗᑦ ᑕᒫᓂ. ᑕᑎᔅᓴᑐᐊᕆᖃᑦᑕᕋᑦᑎᒃᑯ ᑲᓇᑕᐅᑉ 
ᒐᕙᒪᒃᑯᖏᑦ ᑮᓇᐅᔭᖅᑎᒍᑦ. ᐱᕚᓪᓕᕐᓯᒪᓐᖏᑦᑐᕕᔾᔪᐊᕌᓗᓪᓗᑕᓗ ᒫᓂ.  
 
ᐊᒻᒪᓗ ᓯᕗᓂᔅᓴᑎᓐᓂ ᑕᒪᓐᓇ ᐅᖁᒪᐃᔾᔪᑎᓪᓚᕆᓂᐊᖅᖢᓂ. ᑮᓇᐅᔭᓕᐅᕋᓱᐊᕐᓂᖅ ᑮᓇᐅᔭᓕᐅᕈᑎᒃᓴᓕᐅᕐᓂᕐᓗ 
ᓵᓐᖓᔭᕆᐊᖃᓪᓚᕆᑦᑕᕗᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᖅᑖᖅᑎᑕᐅᓗᑕ ᑕᒪᒃᑯᐊ 
ᐱᕙᓪᓕᐊᑎᑕᐅᒍᓐᓇᕐᓂᐊᕐᒪᑕ business-ᓰᑦ ᒪᑯᐊ ᓴᖅᑭᑎᒃᑲᓐᓂᕐᓗᑎᒃᑯᑦ.  
 
ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ, ᐊᕕᑦᑐᕐᓯᒪᔪᓂᑦ ᑎᒥᓐᖑᖅᑎᑕᐅᓯᒪᔪᑦ ᐅᖃᐅᓯᕆᖃᑦᑕᕐᓯᒪᒻᒪᖔᖏᑦ 
ᓄᓇᕗᒻᒧᑦ ᑐᕌᖓᓪᓗᐊᑕᕐᓂᐊᖅᑐᓂᒃ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂᒃ ᐊᖅᑯᑎᒋᔭᐅᖃᑦᑕᕐᓂᐊᖅᑐᑦ 
ᐅᑭᐅᖅᑕᖅᑐᒥᐅᑦ ᒐᕙᒪᒃᖃᕐᕕᒋᔭᖏᓐᓂᒃ ᐊᒻᒪᓗ ᐊᓯᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᖃᐅᔨᒪᔪᖓ ᐊᔭᐅᕆᓪᓚᕆᒐᓱᖃᑦᑕᖅᑐᒍᑦ 
ᑮᓇᐅᔭᓕᐅᕋᓱᓐᓂᒃ ᐱᔾᔪᑎᒋᓪᓗᒍ ᑕᒪᓐᓇᓗ ᓯᕗᓪᓕᐅᑎᓪᓚᕆᔅᓯᒪᓚᐅᖅᖢᑎᒃᑯᑦ ᐅᕙᒍᑦ ᒐᕙᒪᓐᖑᓚᐅᖅᑎᓪᓗᑕ.  
 
ᐄ, ᐃᓚᖓᒍᑦ ᑲᓇᑕᐅᑉ ᒐᕙᒪᒃᑯᖏᑦ ᐃᓄᓕᕆᔨᑐᖃᒃᑯᖏᑦ ᑮᓇᐅᔭᓂᒃ ᓴᓂᕐᕙᐃᓚᐅᖅᑐᑦ. ᐊᒻᒪᓗ ᑕᒪᑐᒪᓂ 
ᑕᐃᒃᑯᐊ ᑮᓇᐅᔭᑦ ᑕᑯᓂᐊᕐᖢᑎᒃᑯᑦ. ᑕᖅᑭᓂᒡᓗ ᓯᕗᓂᒃᓴᑦᑎᓐᓂ ᑕᐃᒃᑯᐊ ᐊᑐᓛᕐᖢᑎᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᕐᖢᒍ ᑖᓐᓇ ᑭᐅᔪᓐᓇᕐᒪᑦ. ᑲᓇᑕᐅᑉ ᒐᕙᒪᒃᑯᖏᑦ 
ᕿᒥᕐᕈᓇᓪᓚᕆᒋᐊᓖᑦ. ᑕᒪᓐᓇ ᑭᖑᕙᕆᐊᖅᑕᐅᑐᐃᓐᓇᕐᓂᐊᖁᓐᖏᓪᓗᒍ. 
 
ᐊᒻᒪᓗ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐅᖃᐅᓯᕐᖓᐅᑎᖃᖅᑎᓪᓗᒍ ᐅᖅᓱᐊᓗᐃᑦ ᒪᑯᐊᓗ ᐳᓪᓚᐃᑦ ᒑᓰᑦ 
ᑕᒪᔾᔮᓘᒐᓗᐊᕐᒪᑕ ᐲᔭᖅᑕᐅᓇᓱᓚᐅᕐᓯᒪᓐᖏᑦᑐᑦ.  
 
ᑕᐃᒪᐃᑦᑑᒻᒪᑦ, ᐃᑲᔪᖅᑕᐅᓪᓚᕆᒋᐊᖃᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ.  
 
ᑮᓇᐅᔭᖅᑖᖅᑎᑕᐅᓗᑕᓗ ᐊᑐᖅᑕᐅᒐᔭᖅᑐᓂᒃ ᐃᖅᑲᓇᐃᔭᖅᑎᓪᓗᑎᒃᑯᓪᓗ ᑖᒃᓰᔭᐃᔨᐅᒐᑦᑖ. ᑲᓇᑕᐅᑉ 
ᒐᕙᒪᒃᑯᖏᑦᑕᓗ ᑮᓇᐅᔭᑦ ᐃᓯᖅᐸᓪᓕᐊᔪᖁᑎᖏᓐᓄᑦ ᐃᓕᐅᖅᑲᐃᕙᓪᓕᐊᓪᓗᑕ.  
 
ᑕᒪᓐᓇ ᐱᕐᔪᐊᓪᓚᕆᐅᔪᖅ, ᐊᖅᑯᓯᐅᕐᓂᕐᒧᑦ ᑐᓚᑦᑕᕐᕕᓕᐅᕐᓂᒧᓪᓗ ᕿᑎᕐᒥᐅᑦ ᐃᓗᐊᓂ. ᑕᐃᒃᑯᐊ 
ᒥᓂᔅᑕᐅᖃᑎᑎᑦ ᐋᑐᕚᒥ ᐊᐱᕐᓱᖃᑦᑕᖅᐱᒋᑦ ᐅᖅᓱᐊᓗᐃᑦ ᑕᒪᒃᑯᐊ ᒥᒃᓵᓅᖓᔪᑦ ᒥᒃᓵᓄᑦ? 
 
ᐃᒃᓯᕙᐅᑕᖅ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐊᔭᐅᕈᑎᒋᓯᒪᓐᖏᑕᒃᑲ ᐅᖅᓱᐊᓗᐃᑦ ᒥᒃᓵᓄᑦ ᐊᓯᖏᓐᓂᒡᓗ. ᑭᓯᐊᓂ 
ᐱᖁᑎᕐᔪᐊᑦ ᐊᑐᕆᐊᖃᓪᓚᕆᒃᑐᖅ ᑕᒪᒃᑯᐊ ᐊᒃᓱᕉᑎᒋᓯᒪᔭᕗᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᑐᐃᓐᓇᐅᖏᑦᑐᑦ 
ᐊᔭᐅᖅᑐᕋᓱᖃᑦᑕᕐᓂᐊᖅᑕᒃᑲ ᐊᓯᖏᓪᓗ.  
 
ᑐᑭᒧᐊᕈᑎᓂᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑐᓐᓂᖅᑯᑎᖃᓚᐅᖅᑐᒍᑦ ᓄᒃᑕᐅᑎᓄᑦ ᐃᖏᕐᕋᔾᔪᑎᓄᓪᓗ 
ᐊᖅᑯᑎᓪᓗᐊᓄᓪᓗ ᑕᒪᒃᑯᓄᖓ ᐊᑐᕋᔭᖅᑐᓂᒃ ᑎᑎᕋᐅᑎᖃᕐᖢᑕ.  
 
ᑕᒪᒃᑯᐊ ᐊᒃᓱᕉᑎᒌᓐᓇᓂᐊᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᓐᓂᓪᓗ ᑮᓇᐅᔭᖅᑖᕋᓱᖃᑦᑕᓂᐊᕐᖢᑕ ᑕᒪᒃᑯᓄᖓ 
ᐊᑐᖅᑐᓄᑦ ᐊᑐᕋᔭᖅᑐᓄᑦ ᑭᐅᔭᐅᑦᑎᐊᕈᒥᓇᖅ ᖃᐅᔨᒪᒐᒪ ᐃᓚᖓᑦ ᖃᐅᔨᓵᕆᔭᐅᓚᐅᕐᓯᒪᔪ 
ᓇᓗᓇᐃᕐᓯᓚᐅᕐᓯᒪᖕᒪᑦ ᓄᓇᕗᑦ ᐊᒃᓱᐊᓗᒃ ᑭᖑᕙᕐᓯᒪᖕᒪᑦ ᒪᑯᐊ ᐱᖁᑎᕐᔪᐊᑦ ᑕᑯᓐᓇᕈᑦᑎᒃᑯ, 
ᑲᓇᑕᒥᐅᑕᐅᖃᑎᕗᓪᓗ ᑕᑯᒍᒃᑎᒃᑯ ᑭᓱᖃᕐᒪᖔᖏᑦ. 
 
ᒫᓐᓇ ᒐᕙᒪᒋᔭᕗᑦ ᑕᒪᒃᑯᓂᖓ ᑐᓵᓂᐊᕐᑐᒃᓴᐅᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᕐᓱᒍ ᑕᐃᒪᓐᓇ ᑭᐅᔪᓐᓇᕐᒪᑦ. ᐊᒻᒪᓗ 
ᖁᕕᐊᓇᕐᑐᖅ ᑖᓐᓇ ᓯᕗᓕᖅᑎ ᐃᑲᔪᖅᑐᖅᑕᐅᓯᒪᖕᒪᑦ ᑕᖅᑲᒃᑯᓄᖓ ᓯᕗᓕᖅᑎᐅᖃᑎᒥᓄᑦ  



ᐅᓪᓗᑐᐃᓐᓇᖅ, ᒫᑦᓯ 9, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

153 

ᑲᓇᑕᐅᑉ ᐃᓗᐊᓂ ᐃᖅᑲᓇᐃᔭᕐᕕᒋᔭᐅᔪᓄᑦ. ᐃᖃᓗᓐᓂ ᑕᐃᒪ ᔪᓚᐃᖑᓚᐅᕐᓯᒪᔪᒥ ᑕᐃᒪᐃᑦᑐᓂᒃ ᑐᓴᓚᐅᕐᒥᒐᑕ. 
 
ᐊᒻᒪᓗ ᖃᓄᖅ ᐊᐱᖅᑯᑕᐅᒪᖔᒡᓘᓐᓂ ᐅᓇᓇᐅᔪᖓ ᑭᓯᐊᓂ ᐃᓄᓕᕆᔨᑐᖃᒃᑯᓐᓂᒃ ᐅᖃᐅᓯᖃᓕᕌᖓᑦᑕ 
ᐃᖅᑭᓕᑐᐃᓐᓇᖕᓂᒃ ᐃᓱᒪᓲᖑᒻᒪᑕ ᐃᓄᐃᑦ ᑎᑭᑕᐅᒡᓗᑎᒃ. ᓲᕐᓗ ᐃᓚᒋᔭᐅᑎᑕᐅᑐᐃᓐᓇᖃᑦᑕᒧᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᐃᓗᐊᓄᑦ ᐊᕕᒃᑕᐅᓯᒪᖕᒪᑦ ᑕᐃᒪᓐᓇ ᐃᓚᒋᔭᐅᕈᓗᑐᐃᓐᓇᕐᒧᑦ ᐊᔪᕐᓇᖅᑐᖅᓯᐅᓕᖃᑦᑕᕋᑕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑎᑎᕋᕐᕕᓕᐅᖅᑐᑦ ᐃᓄᓕᕆᔨᒃᑯᑦ ᐃᓗᐊᓂ. 
ᑕᐃᒪᑦᑕᑕᖃᕐᐸᓚᐅᕐᓯᒪᖏᒻᒪᑦ ᑕᐃᒪᐃᑦᑐᓕᐅᕐᒪᑕ ᑖᓐᓇ ᐃᑲᔪᕐᓂᖃᕐᓂᐊᕐᑐᒃᓴᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒥᔅᑕ ᑐᑐ. 
 
ᑐᑐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᓄᖅᑲᓚᐅᖏᓐᓂᑎᓐᓂ ᐊᐱᕐᓱᒃᑲᓪᓕᕈᒪᒐᒪ ᐱᐊᓚᔪᒃᑯᑦ. 
ᐱᓇᓱᐊᕈᓯᐅᑉ ᓄᙳᐊᕈᓚᐅᖏᓐᓂᐊᓂ ᐅᖃᕈᒪᑐᐃᓐᓇᕐᖢᖓ ᑖᒃᑯᐊ ᐅᖃᐅᓯᕆᓚᐅᕐᑕᕗᑦ ᓄᒃᑎᕆᓂᖅ 
ᐱᓕᕆᐊᒃᓴᓂᒃ ᒐᕙᒪᑐᖃᒃᑯᓐᓂᒃ ᐊᒻᒪᓗ ᐅᕐᓱᐊᓗᓕᕆᓂᖅ. 
 
ᑖᓐᓇ ᑲᑎᒪᔨᓕᒫᓄᑦ ᐃᑲᔪᖅᑎᖅᑕᐅᕙᓪᓚᐃᒻᒪᑦ, ᐃᓕᓐᓄᒡᓗ ᑭᒃᑯᑐᐃᓐᓇᕐᓄᑦ ᑕᒪᒃᑯᓄᖓ ᐊᔭᐅᖅᑐᓄᑦ 
ᐲᑕᕈᒪᓂᕐᒧᑦ ᒐᕙᒪᑐᖃᒃᑯᑦ ᐱᓕᕆᐊᕆᔭᖏᓐᓂᒃ. ᑕᐃᒪ ᐃᖢᐃᓕᐅᕈᑎᖃᕐᑐᕕᓂᐅᒍᕕᑦ ᒪᓕᒍᓐᓇᕋᔭᕐᑐᒍᑦ 
ᐆᒃᑑᑎᒋᔭᐅᓗᒋᑦ ᑕᐃᒃᑯᐊ Newfoundland-ᒥᐅᑕᐅᔪᓂᒃ ᐃᒪᓐᓇ ᑖᒃᑯᐊ ᓴᐃᒻᒪᐅᑎᕗᑦ ᐲᔭᕐᓗᒋᑦ ᐊᑐᕈᓐᓃᕐᓗᒋᑦ 
ᑕᐃᒪᓐᓇ ᑲᓇᑕᒥᐅᑕᓕᒫᑎᑐᑦ ᐃᓱᒪᒋᔭᐅᒍᒪᓗᑕ. ᑖᓐᓇ ᐅᖃᐅᓯᕆᑐᐃᓐᓇᖅᑕᕋᐅᒐᓗᐊᖅ.  
 
B-10ᒥᒃ ᐱᔾᔪᑎᒋᓪᓗᒍ ᒐᕙᒪᐅᖃᑎᒌᓕᕆᔨᒃᑯᑦ ᐃᖅᑲᓇᐃᔭᖅᑎᒋᔭᖏᑦ ᑕᐃᒪ ᒪᑐᐃᕈᑎᒋᔭᐅᔪᓂᒃ 
ᐅᖃᐅᓯᕆᔭᐅᖅᑲᐅᖕᒪᑦ ᐊᕐᕌᓂᐅᓚᐅᖅᑐᓪᓗ ᐅᖃᐅᓯᕆᔭᐅᓚᐅᖅᑐᖅ ᐱᔾᔪᑎᒋᓪᓗᒋ ᑕᒻᒪᕐᓯᒪᔪᕐᓯᐅᑎᕐᔪᐊᖅ 
ᐅᖃᐅᓯᕆᓚᐅᕐᓯᒪᔭᖏᑦ ᒐᕙᒪᒃᑯᑦ ᐅᖃᓚᐅᕐᓯᒪᖕᒪᑕ ᑖᒃᑯᐊ ᐊᖏᔪᖅᑲᐅᑎᒋᔭᖏᑦ ᒐᕙᒪᒃᑯᑦ ᑕᐃᒪᓐᓇ ᒥᓂᔅᑕᐃᑦ 
ᑐᒡᓕᖏᑦᑕ ᐱᓕᕆᐊᖏᓐᓂᒃ ᐱᕙᓪᓕᕐᑎᑦᓯᒐᓱᓚᐅᕐᒪᑕ ᓵᑕᐅᔪᒃᓴᐅᒋᐊᖃᔭᕐᓂᖏᓐᓄᑦ ᐊᐅᓚᒃᓯᑎᒡᓗᒋᑦ 
ᑮᓇᐅᔭᓂᒃ.  
 
ᑖᒃᑯᐊ ᒥᓂᔅᑕ ᐅᖃᕈᓐᓇᕐᐸ ᑕᒪᓐᓇ ᐱᒋᐊᕈᑕᐅᓚᐅᖅᑐᖅ ᐊᖅᑭᒃᐹᓪᓕᕈᑕᐅᓯᒪᕚ? ᐊᒻᒪᓗ ᖃᓄᐃᑦᑐᒃᑲᓐᓂᕐᓂᒃ 
ᖃᓄᐃᓕᐅᕈᑎᖃᕐᓂᐊᕐᐱᓯ ᒥᓂᔅᑕᐅᑉ ᑐᒡᓕᖏᓐᓄᑦ ᖃᓄᐃᓕᐅᖃᑦᑕᖁᒡᓗᒋ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ (ᑐᓵᔨ ᓄᖅᑲᖅᑐᖅ) ᑖᓐᓇ ᒫᓐᓇ ᑭᖑᓪᓕᕐᐹᙳᑎᒃᑲᐃᓐᓇᕐᓂᐊᕋᒃᑯ, ᒥᔅᑕ 
ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨ ᐱᒋᐊᖅᑐᖅ) ᑖᒃᑯᐊ ᑮᓇᐅᔭᓂᒃ ᑲᒪᒋᔭᖃᕐᓂᕐᒧᑦ 
ᓵᑕᐅᒍᑕᐅᔪᑕᐅᓂᐊᖅᑐᑦ ᑎᓕᔭᐅᓯᒪᖕᒪᑕ ᑖᒃᑯᐊ ᒥᓂᔅᑕᐃ ᑐᒡᓕᖏᑦ ᑕᒪᓐᓇ  

ᑲᒪᒋᔭᐅᖏᓐᓇᕐᓂᐊᕐᒪᑦ ᐊᑐᖅᑕᐅᖏᓐᓇᕐᓂᐊᕐᒪᑦ. ᑕᒪᓐᓇ ᑕᐃᒪᓐᓇ ᐊᑐᖅᑕᐅᖃᑦᑕᕐᒪᒃ ᒥᓂᔅᑕᐅᑉ 
ᑐᒡᓕᓕᒫᖏᓐᓄᑦ. 
 
ᑕᒪᒃᑯᐊᓕ ᓄᑖᓂᒃ ᓯᕗᓪᓕᕐᐸᐅᑎᒃᓯᓂᐊᕐᓂᕆᔭᕐᐳᑦ ᐱᔾᔪᓪᓗᒍ ᑕᒪᓐᓇ ᓯᕗᓪᓕᕐᐹᖅ ᑎᓕᓯᒍᑕᐅᓚᐅᖅᑐᖅ 
ᐱᐊᓂᒋᐊᖃᕐᓂᐊᕋᑕ ᐱᓕᕆᐊᕆᓂᐊᕐᑕᑉᑎᓐᓂ ᑲᑎᒪᔨᐅᓂᒃᑎᓐᓂ ᐱᓇᓱᐊᕐᓴᕗᑦ ᑖᒃᑯᐊ ᒪᓕᒡᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑕᐃᒪ ᐱᖁᔨᕗᖔᖅᓯᒪᔪᖃᖏᒻᒪᑦ ᑲᑎᒪᓂᖅᐳᑦ ᐅᐃᒍᕆᐊᖃᑦᑕᖁᔭᐅᓗᓂ. 
ᒫᓐᓇ ᒪᓕᓪᓗᒍ ᑖᓐᓇ ᒪᓕᒐᖅᐳᓐ 6(1), ᑖᓐᓇ ᓯᕿᓐᖑᔭᖅ ᒫᓐᓇ ᐃᓕᓴᕆᔪᒪᒐᒃᑯ ᑖᒃᑯᐊ 
ᑲᑎᒪᑐᐃᓐᓇᐅᑎᒋᕋᑖᖅᑕᕗᑦ ᐅᓂᒃᑳᕆᔪᒪᓪᓗᒋᑦ. ᖁᔭᓐᓇᒦᒃ, ᓯᕗᓕᖅᑎ ᐊᒻᒪᓗᒃᑕᐅᖅ ᐃᖅᑲᓇᐃᔭᖅᑎᖁᑎᑎᑦ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᕗᑦ 21. ᑐᓴᖅᑎᑦᑎᔪᑦ ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ 
ᐋᕆᐊᒃ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔩᑦ ᐅᖃᐅᓯᖃᖅᖃᐅᒻᒪᑕ ᐱᖁᔭᒃᓴᒥᒃ 1-ᒥᑦ ᐊᒻᒪᓗ 
ᐊᑐᕈᒫᓐᓂᕐᑐᖁᑎᖏᓐᓂᒃ ᓄᖅᑲᕈᒪᓕᖅᑐᑎᒃ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᓐ 
ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᖁᔨᕗᖔᕈᑎᖓᓄᑦ ᐊᐃᑉᐲᔪᖃᒻᒪᖔᑦ? ᖁᔭᓐᓇᒦᒃ, ᒥᔅᑕ ᐊᑭᓱᒃ. 
ᐱᒋᐅᕈᒻᒥᑦ ᐊᐃᑉᐲᔪᖅ. ᐱᖁᔨᕗᖔᕈᒻᒥᑦ ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ. 
 
ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᖏᖅᑕᐅᔪᒪᒐᓗᐊᖅᑐᖓ ᐅᑎᕈᒪᓪᓗᖓ ᓇᒻᒪ 5-ᒧᑦ, 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᒥᔅᑕ ᐲᑕᓴᓐ ᑐᑭᓯᑦᑎᐊᕈᒃᑯᑦ ᐊᐱᕆᒻᒪᑦ ᑲᑎᒪᔨᓕᒫᓄᑦ ᐊᖏᖅᑕᐅᔪᒪᓪᓗᓂ ᑲᑎᒪᔾᔪᑎᒃᓴᑦᑕ ᓇᒻᒪ 5-
ᖓᓄᑦ ᐅᑎᕈᒪᓪᓗᓂ. ᐋᒡᒑᖅᑐᖃᒻᒪᖔᖅ. ᐋᒡᒑᖅᑐᖃᖏᒻᒪᑦ ᑲᔪᓯᒍᓐᓇᖅᑯᑎᑦ.  
 
ᐅᑎᕐᓗᑕ ᑲᑎᒪᔾᔪᑎᒃᓴᑦᑕ ᓇᒻᒪ 5. ᒥᔅᑕ ᐲᑕᓴᓐ. 
 

ᐅᑎᕐᓂᖅ ᑲᑎᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔨᐅᖃᑎᒃᑲᓗ ᐅᖃᖅᑏᓗ. ᐊᖏᖅᑕᐅᒐᒪ ᐃᓱᒫᓗᒍᑎᖃᖅᑲᐅᒐᒪ ᑖᒃᑯᓂᖓ 
ᐊᖏᖅᑕᐅᓂᐊᕋᓱᒋᖅᑲᐅᖏᓐᓇᒪ. 
 
>>ᐃᓪᓚᖅᑐᑦ 

ᑕᐃᒪ ᐅᖃᖅᑏ, ᑐᓐᖓᓱᒃᑎᑦᑎᔪᒪᔪᖓ ᐃᖃᓗᒃᑑᑦᑎᐊᕐᒥᐅᑕᐅᓚᐅᖅᓯᒪᔪᒥᒃ, ᐃᖃᓗᒃᑑᑦᑎᐊᕐᒨᖓᐅᔪᑦ ᒥᔅᑕ. 
ᑕᐃᕕᑦ ᑭᐊᓕ, ᐃᕐᓂᖓᓗ ᐃᐅᕆᒃ, ᐃᖃᓗᒃᑑᑦᑎᐊᕐᒥᐅᑕᐅᓚᐅᖅᓯᒪᔫᒃ ᒥᔅᑕ. ᐱᐊᓕ ᖃᐅᔨᒪᔭᐅᑦᑎᐊᖅᐳᖅ 
ᐅᖃᓕᒫᓕᐅᖃᑦᑕᕐᒪᓐ Above and Beyond-ᖑᓂᕋᖅᑕᐅᔪᓂᒃ. ᑐᓐᖓᓱᒃᑎᒍᒪᔭᕋ ᒥᔅᑕ. ᐱᐊᓕ ᐊᒻᒪᓗ ᐃᕐᓂᖓ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᓐᖓᓱᒋᑦᓯ. (ᑐᓵᔨᒃᑯᑦ ᐃᓱᓕᑉᐳᖅ) ᑲᑎᒪᔾᔪᑎᒃᓴᕗᑦ 22. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  
 
ᑖᒃᑯᐊ ᑲᑎᒪᔾᔪᑎᒃᓴᐃᑦ ᒫᑦᓯ 12ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᐃᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᓂᐊᖅᑐᖅ ᓇᒡᒐᔾᔭᐅᒍᓇᓱᐊᕐᓂᖓᓂ, ᒫᑦᓯ 12, 1:30-ᐸᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 14:10ᒥ ᐅᓪᓗᒃᑯᑦ



 

 

 


